
ПРОЗ  МА ПОЭЗИ

ГУРДЗИБЕТИ БЛАСКА – 155 анзи!

Поэт, драматург, тёлмацгёнёг. Тугъдон.
Райгурдёй Мусгъёуи. 
Павлодольски райдайён скъола каст фёцёй, уой 

фёсте Ставрополи гимназимё бацудёй, фал ин ахур 
уадзгё рауадёй царди зин уавёрти туххёй.

1886 анзи Кизляро-Гребенскаг полкмё бацудёй 
рёнгъон хъазахъагёй, уой фёсте урядник иссёй, ёма 
юнкерти скъоламё ёрвист ёрцудёй. 1893 анзи еци 
скъола фёцёй, райста подхоружиййи цин, службё хас-
та Фиццаг Сунженскаг-Владикавказаг полки. 1896 анзи 
ин лёвёрд ёрцудёй радон афицери звани – хорунжий 
(лейтенант), 1900 анзи ба иссёй сотник.

1904 анзи, штабс-капитани цини уогёй, ёхе фёндо-
нёй рандёй уруссаг-япойнаг тугъдмё, уоми ба бёгъа-
тёрёй фёммард ёй 1905 анзи.

Бласкай фиццаг киунугё – кадёнгё «Сахи рёсугъд» 
рацудёй 1898 анзи Дзёуёгигъёуи.

«Дигорон уаджимистё», ёмдзёвгити ёмбурдгонд –
Шувалови типографий, 1902-аг анзи. Е 'ннё киунугё – 
комеди «Ёдули»  геппи уагъд ёрцудёй уоци типогра-
фий 1904-аг анзи.

Гурдзибети Бласкай дууёфёлхёнон комеди «Ёду-
ли» фиццаг хатт гъёууон сценёбёл ёвёрд ёрцудёй 
Дзёрёстей гъёуи 1905-аг анзи. Октябри революций 
фёсте ба 'й, ирон ёвзагмё тёлмацгондёй, ёвдесун 
райдёдта Ёрёдони хехъёппёресадон драматургон 
къуар. Етё Киристонгъёуи фиццаг хатт Бласкай комеди 
равдистонцё 1927-аг анзи. Уой фёсте еуактон пьеси-
ти хёццё «Ёдули» ёвёрд цудёй Ирон Паддзахадон 
драмтеатри сценёбёл дёр. «Ёдули»-ёй скъуддзаг, 
уруссаг ёвзагмё тёлмацгондёй, киунугё «Осетинская 
литература», зёгъгё, уоми рацудёй Мёскуй 1952-аг 
анзи.

Бласкай ёмдзёвгитё, геппи рауадзуни агъонмё, 
Мёздёги зилди цёргути ёхсён къохфинстёй парахат 
кодтонцё. 

Бласка тёлмацгёнёг дёр адтёй, фал ё тёлмаци-
тёй мах уёнгё рахъёрттёй ёрмёстдёр М. Лермон-
тови ёмдзёвгё "Тамарё".

Бласкайён рацудёй киунугутё: «Сахи рёсугъд»,
поэмё, 1898; «Дигорон уадзимистё», ёмдзёвгитё, 
1902; «Ёдули», пьесё, 1903; «Уадзимистё», 1966; «Ди-
горон уадзимистё», 2002; «Дигорон уадзимистё», 2018.

Прозœ œма поэзи

ГУРДЗИБЕТИ Бласка

МЁ ФЁНДУР

Цёгъдё, цёгъдё, мё фёндур,
Дё хатёнти нёуёг гъёр!
Ёз дё кёнун мё уёлхъур 
Царди мётёй хъёбёрдёр.

Ёй усмё1 нё бёрагё, – 
Дзурди гёпп ни игурёд...
Цёй, зарён хебёрагё,
Игъаугийёй хуёрзбёрёг!

МАДИ ЗАР АВДЁНИ СЁРГЪИ

Булла, булла, мё дууё цёсти, 
Булла ракёнё ёнцойнёй!
Булла, мё хор, ходуни бёсти, 
Булла ракёнё, афонё ’й!

Дё къёлётбёл дин ауиндзун 
Мё дзиуарё мё реуёй:
Ба дё хездзёнёй дё медфун 
Дё авдёни ёвдеуёй!

Ёндон кард дин дё бази буни 
Фётки гъёдёй ёвёрун:
Фёххуссай мин ёнцон фуни 
Де ’ригъалмё ёнё рун!

Булла, булла, мё хори тунё,
Булла ракёнё адгинёй!
Булла, булла, мё зёрди хунё! 
Булла ракёнё мадгинёй!

Ёнцон хуссё, мё зёрди цъеу, 
Уо дё изёдён ё евгед! 
Хёкъурццитёй дё мингий реу
Мабал калёд ё сор хед!

Хуссё, дё хуссёг ёрхёццё ’й, 
Нё ми уодзёнё иронх;
Хуссё, мё мётё дё хёццё ’й, 
О мё уод, о мё дор-хонх!

Булла, булла, мё мингий дада, 
Булла ракёнё дё уёгёй!
Булла, булла, мё уоди гага, 
Булла ракёнё рёуёгёй!

Ёй мин де ’ригъал сауёхсед, 
Дё бахуст – царди адё...
Цёй, уо дё изёдён ё евгед, 
Рун бахуёра дё мадё!..

Хор дё ку ’ртава ё тунтёй 
Авдёни сёумёраги,
Уёд игъал кёнё дё фунтёй 
Бауарзунмё дё мади!

Булла, булла, мё дууё цёсти, 
Булла ракёнё ёнцойнёй! 
Булла, мё хор, ходуни бёсти, 
Булла ракёнё, афонё’ й!

Прозœ œма поэзи

 Гурдзибети Бласка — 155 анзи! Ёмдзёвгитё, пьесё, феппайуйнёгтё

МЁГУРГОР

Унги2 губурёй,
Феце3 реу-игон,
Рёвдзё фёндурёй 
Цёруй мёгургор.
Дуйне – ё бёстё,
Зин цард – ё неун,
Лёдзёг – ё цёстё,
Ёвгъау – ё геун;
Рёдау – ё мадзал,
Е ’знаг – цёлёмбуд;
Фёндон – ё адзал 
Унги ёнё ’нгъуд...
Сёрдё, зумёгёй –
Пёлёз ё рагъи,
Зёрдёй унгёгёй,
Неуй ё уаргъи.
Хор ёй ё тёфи 
Ёрдгёмё фицуй,
Гъизт ёй ё суфи4

Уёнгёлёй хинцуй5;
Уёддёр еунёгёй,
Иливд, сёригон,
Феце, бёгънёгёй 
Хётуй мёгургор.

Прозœ œма поэзи

КУВД

О нё Хуцау, о нё Фидё,
Цард радтёг, дуйней дарёг, 
Цардён ёппёлуйнаг ку дё,
Арв ёма зёнхи бадёг!

Нё хъурми ёнцон дё номёй 
Ку уолёфён, ку цёрён,
Имисгёй ба дё зёрдтонёй6, 
Бёрёг цитгин ку кёнён!

Кёнён дёмё идаугути,
Кувди сёри мийнёвар;
Фёдзёхсён дёбёл кёугути, 
Ёппёлгёй цард – дё лёвар!

Уо, Хуцау, коргё ди кёнён 
Ёма радтё ёнёвгъау: 
Уёрдунгинён – федар сёмён,
Хуймонён – федар рётён7,

Нё бёлццонтён – ирайгё хатт8, 
Ковгутён – зёрдёнцойнё,
Не ’фсёдтонтён – федар кард, 
Федардёр ба – ёгъдинцойнё;

Нё цёугутён – фёндаги раст, 
Ергъёв кёнё – сёйгё ка’ й; 
Ёзнаг, фудголи – федар баст,
Дё хуарзёй ба – дзёбёх хай!

 Гурдзибети Бласка — 155 анзи! Ёмдзёвгитё, пьесё, феппайуйнёгтё

МЁГУР УОСГОР

Ку дё нё уинон – зин мин ёй, 
Уомёй зиндёр – ку уинон:
Де ’руёди нимёдзё мин ёй – 
Мёгур ку дён, ци кёнон!

Ё мётъёли мин дё цёстё 
Зёгъуй е ’взагёй ёргом: 
Ёгъдауи мизди – ихёс дё, 
Уёзён ёй хёсгёй ёргъом.

Дё фидёмё ёхцай къёсса 
Ёруёди хёссуй ёдули... 
Фёндонёй ма дё фёрса, – 
Ёхца ку ’фтуйа ё дури?

Дё уорс бауёр дин базарёй 
Уёйё кёнуй дё мадё;
Ёлхёнун дин ёй хъазарёй 
Кёнуй ёдули радё...

Кёд мин басугътай мё кемён9

Ё дзёгёрёг ёнё ’нгъуд, 
Уёддёр зёгъён кёрёдземён 
Имисунмё фёстаг дзурд.

Цёй, ма мин бакёнё ёвгъау 
Радтунмё усмё зёфцён10, –
Думд фёууёд, думд, нё зин ёгъдау. 
Макёд ёй райсё бёрцён...

Дё мади ’васт дё рёвдуд
Ивта мин зин афёй,
Уомёй дарун ма дё еу дзурд 
Римёхст мё зёрди арфёй.

Зонис ма ’й, цума, еци дзурд, 
Сомигёнгёй дёлбазур,
Ку бакодтан мах нё игурд 
Нё кёрёдземён уарзун?

Зонис ма еци цуппёрён,
Ку бадтан ёд сагъёс?
Ду кодтай зёрдён ёвёрён,
Нивгун худтон мёхе ёз.

Нур феронх уо сё рёхгидёр,
Цидёр дзурдтан ёрдхуардёй, – 
Дёуён ниви финст нёуёг сёр11

Ёнцон дёдтуй ёфхуардёй!

Фёууо, фё, нихидзиуаргун12,
Мён истонё дё зёрдёй, –
Радтё ин дёхе, дё уарзун, 
Бацёрунмё ёмзёрдёй!..

Фиццаг кёндзёнён ёрхунёг,
Дё коймё дин кёудзёнён,
Мё зёрдёй ба дё «мёгурёг»
Дё сугъд ниви хондзёнён.

Уой фёстей мё зёрди тари,
Ревёд уогёй дё бунат,
Ёндёр уод мё царди зари 
Иссодздзёнёй ё цирагъ.

Прозœ œма поэзи

 Гурдзибети Бласка — 155 анзи! Ёмдзёвгитё, пьесё, феппайуйнёгтё

САУДАРИ БОН

Ци дин кодтон, ци, мё теу, 
Нурмё дин ку бёзтён?
Игон уогёй дин мё реу,
Сау кусти ку лёстён?

Уосё ку дён, ци кодтон, 
Косунмё ёдзохёй!..
Ку нёбал дён кустгъон 
Кёрдзинбёл рист къохёй!

Зуст дзурдёй мё ёфхуёри, 
Феронх дё тёрегъёд;
Нё мин хинци мё сёри13 – 
Хуцау дё фагё уёд!

Де ’рвадёй мин сувёллон 
Байзадёй ихёси14;
Скодтон мёхе ё хъалон, 
Ниббадгёй дё къёси15.

Ду ба ’й нё кёни, мё теу, 
Уёхецён нимёдзи,
Уогёй муггагёй къалеу, 
Хёссуйнаг ёй ма, ёвёдзи!..

Ма ин кёнё ё сагъёс – 
Ервёздзёнёй мёлётёй,
Цалдён уон ин ёгас ёз,
Уалдён мё мётё ’й!..

АБЁРЕГ

Орирйё, мё сау бёх,
Мё царди — мё дарёг!
Орирйё, мё саулох,
Абёрег – дё бадёг!

Мё фидё – медхонх дигорон,
Мё мадё — хаст Кёсёгёй;
Цёрун сё мёрдёй ёнё ном,
Ёнё уарзгё фудлёгёй...

Ирёзтён рунгин ёвзонгёй, 
Цъумур бауёр, гёбёрёй;
Цардтён хуёрдгъёуагё, стонгёй 
Ёз, не ’фсёдгёй къёбёрёй.

Адтёй унгё мё дигиза16,
Зёронд пёлёз – мё дарёс.
Мё номи хай – фуд Елмёрза; 
«Ка ’й е, ка?» ба – мё сагъёс...

Рацудёй мёбёл мё карё,
Феронх ёй мё мё хёстёг... 
Цидёр фёцёй мё хёдзарё, –
Нё фёцёй имё кёсёг.

Фёттёргай дён нё адёнёй, 
Абёрегёй ралигъдтён,
‘Ма нивгун исдён алцёмёй, 
Ратгёй барё мё нихтён.

Скодтон ёхсёви ме ’рвадё, 
Райстон дунги ёнбалён;
Хонун нё бёстё мё мадё, 
Кёнгёй ибёл цауён...

Прозœ œма поэзи

 Гурдзибети Бласка — 155 анзи! Ёмдзёвгитё, пьесё, феппайуйнёгтё

Ёфсатий фонс – мё хуёруйнаг, 
Мё кегъёре – мё цёсгон. 
Ёппёлуйнаг – мё хъёрёймаг, 
Ёппёлуйнаг – мё кёсгон...

Уотё’й мёнён нур мё цард,
Фал куд уодзёнёй ё фёстаг:
Ка ’вёрдзёнёй мин мё мард, 
Нёбал уогёй ёз бёстаг?

Ци уодзёнёй мин нивёрзён, 
Дзёгъёл лёгёй ку сёйон?
Кенё сугъд бунгард нё кёрзён, 
Кенё уотид къудурон.

Ка ’нцъолдзёнёй мё цёститё 
Мёнён, хъурмёй ку мёлон? 
Кенё, стонгёй, цъёх ёрситё, 
Кенё надбёл нё бёлццон.

Ка скёндзёнёй ми кадёнгё, 
Ихалунмё дор-мёсуг?
Ка никкёндзёнёй гъарёнгё, 
Фёккалунмё цёстисуг?

Неке... Уад зуст дзиназдзёнёй, 
Резунгёнгёй дорин хонх,
‘Ма мё сёргъи бастдзёнёй17

Тёрегъёдтаг мё саулох...

Орирйё, мё сау бёх,
Мё царди — мё дарёг!
Орирйё, мё саулох,
Абёрег – дё бадёг!

ЁДУЛИ

Пьесё

Гъёздуг ёма хумётёг Цёругтё сё ёдулийён уездон, 
фал мёгур Борхати еунёг рёсугъд кизгё 

Хан-Гуасси куд курдтонцё, уой ёмбесонд нё догёй.

ДУУЁ МУГГАГЕЙ БИЙНОНТЁ НОМХУНДЁЙ

Ц ё р а й  Ц ё р у г т и  – рацёргё лёг, муггагёй – косёг.
Т е з а д ё  – Цёраййи уосё, Тёгёрти номбёл уоси кизгё, 

ёппёлагё ёхе муггагёй.
Ё х с н и р ф  – сё еунёг фурт (ёдули).
Б а д з а й  Б о р х а т и  – рацёргё лёг, муггагёй – уездон, 

зундёй – ёнхёст.
Г у б а д т ё  – Бадзаййи уосё, уездон Хъасболати кизгё, 

ёппёлагё ёхе муггагёй.
Х а н - Г у а с с ё – Бадзай ёма Губадти еунёг рёсугъд киз-

гё, киунугёй еу мингий зонуй.
У о л м е с  – сё синхонти уосё, дзурддав ёма хабархёс-

сёг.

ФИЦЦАГ ФЁЛХЁН

Гъёздуг ёфснайд Цёругти хёдзарё. Бакёсёни – тъахтий, 
галеуёрдёмё – къёразё, рахесёрдёмё – дуар. Дуар ёма тъахтий 

ёхсён – уруссаг фингё, ё цори – бадён. Бадунцё Т е з а д ё  ’ма 
Ц ё р а й : Тезадё – тъахтийбёл ёд ёлхуйнё, Цёрай – бадёнбёл.

Т е з а д ё
(ниууадзгёй е ’лхуйнё)
Дессаг дё, дессаг, нё лёг!
Нур нёхуёдтё ан, ’ма дин зёгъун ёндеун:
Куд дёмё нё кёсуй гъулёг 
Нё еунёгён ё геун?18

Ц ё р а й
Мё зёрдён нё зонис ё неун,
Бёллах фёууйнаг, не ’фсийнё!
Раст мин бахуардтай мё гъостё:
Кёми кёни сили хийнё,
Кёми ба – бостё!

Т е з а д ё
’Ма? Афонё нё кёни 
Ёрхонунмё ностё?
Ра ’йбёл цудёй инсёй анзи,
Хъал нёзи исцёй ё бакаст,
Фёффедар ёй е стёг ё хъанзи,
Тасуй хиццаг ё ронбаст...19

Уёд ин куд нё кёнис афонё
Байагорунмё ёнкъай?
Цёй ёма ин ёрхонё,
Нё лёг, ё мёгури ё хай!

Ц ё р а й
Рагёй дёр ёй, не ’фсийнё,
Мё зёрди дё дзурд,
Фал нин нё фёндон, нё цийнё,
Ихалуй нё фуртён ё зунд!
Хуцау ин ё уёлдай райста – 20

Ка имё ёркёндзёнёй хицё?

Т е з а д ё
Неке, фал догёмё кёсё...
Зунд ма нур ка фёрсуй,
Ка ин мёлуй, Хуцауи туххён, ё мёти?

Ц ё р а й
Дзурдагор нё хёти!
Хуарз, уотё дёр фёууёд;
Фал сау халон некёд ахёссуй 
Нард уёрццё будури,
Зёнхёбёл ба ефхёрсуй21

Ёнё уосё ёдули...
Еуёй-еу хатт ёз дёр хебёрагё 
Цёмённё фёккёнун ин ё сагъёс,
Фал не ’ссерун, Хуцауистён, уёхён тагё 
Кёбёл ниххуёцон ёз!
Еу мингий ё зунд ку афтайдё, бёргё, 
Уёд ин искодтайнё ё зин ёнцон,
Фал сёттуй ё мёти зёрдё,
Цёфсуй ё фудёй цёсгон...
Ни ’й уадзё уой бёсти ёхе гъёди –
Ма дё уёд ё сагъёси рун!

Т е з а д ё
Дзорис мин асёгёй фун!
Зёгъун дин рагагъонмё,
Куд ёй неке бафёрсдзёнёй зунд ёма муггагёй, 
Фал нин кёсдзёнёнцё нё бонмё,
Кёнгёй хёлёф гъуддагёй!

Ц ё р а й
Гъо, хезунцё нё рагёй!
Бавзарё сёмё барветун –
Ба дин игон кёндзёнёнцё сё дуар! 
Райдайдзёнёнцё нё ёлгъетун,
Ёрветгёй нин фёстёмё лёвар.

Т е з а д ё
(мёстгунгёнгёй)
Мё мадистён, Дигорё ёма Ирё 
Нёбал фёрсунцё муггагёй,
Фал ёхсицгё агорунцё хъал кирё,
Ёнё игъауги фидё ’ма мадёй!
Ку ан нёхуёдтё игъосгутё,
Куд уездонёй нёбал е фёрсун:
Тотурухътён рагёй сё косгутё 
Ку райдёдтонцё сё кизгутти хёссун....22

Кенё ёуёлё Фёззёгти Сёниат –
Сё муггаг арвёй ка хёссуй нурмё,23

Ку фёххаста косёгмё ё уат,24

Прозœ œма поэзи



19

 Гурдзибети Бласка — 155 анзи! Ёмдзёвгитё, пьесё, феппайуйнёгтё

Искёнгёй ёхе алцёмё курмё!
(Ходгёй.) Сё мёлёти уездёнттё зёфцён 
Ёфсёрми нё кёнунцё усмёй:
Есунцё сёхецён бёрцён
Сиёхстё фустёй...25

Исуо, ис, мё хёццё ёмуасё, – 26

Ёз дин иссердзёнён дё дзёгъёли над:27

Ёхсицгёй Борхати Хан-Гуассё 
Искёндзёнёй нё къёси уат!..
(Евгёй ё хъурихатт.)
Бёзгин ёй нё хёдзарён ё риуё,28

Гъёуама нё алке дёр ё сёрмё хёсса!
Нур бёрзонд ку хёссуй ё сиуё,
Кёмё ес сугъзёрийнёй къёсса.
’Цёгёй, еу мингий нё муггаг 
Уодзёнёй адёнён дзурдтаг,
Фал неке рарветдзёнёй фёстёмё
Ёгадёй нин нё лёвар.
Ёрцёудзёнён дё хёццё хёснёмё,
Куд ан и дуйней хуёдёлдар,
Уомёй нё рахатдзёнёнцё Борхатё 
Илгъёй29 махёй сёхе, –
Ёма сёмё бахатё...

Ц ё р а й
А ба дин лазё ’ма хатё!
Къостай хъёзтау, ци кёнис муггаг-муггаг? 
Алке дёр райгурдёй фидё-мадёй.
Сирдау ку неке ’й гъёддаг,
Хёфсау ба – цадёй.
Ёгайтима кёддёр кёмёндёрти 
Кёсгон цёгёр ёлдар равардта сёрбарё,
Ка иста син сё хуёрти 
Фустау ёвзарё!
Зёгъё, кёмён си ’взиста ёхсарёй
 Кади хуёсти ё сагъёдахъ?
Ка си басаста уездон ё барёй 
Кёсгони сёрбёл хъал кард?
Кадёй си ка скодта хъазауати 

Имисунмё циртдзёвён?
Кенё си ка ’дтёй аманати30

Адёни мизди ёвёрён?
Неке, нё, не ’фсийнё!
Адтёнцё кади хуёсти сёудегер, – 
Афта нё алцёмёй сё хийнё,
Кёнгёй не ’знаги зёрдеген.
Хуёнхти фецауёнти,
Чечейнагау, доррёбунёй 
Иливд уодмё сё сампал 
Ицёг кодта ё гёрах;
Гъеуёд мёгур бёлццон, тари нивонд,
Ёнё ’нгъёл ё ефтонги,
Фёдзёхсгёй сёбёл сёри сонт,
Ёвдулидё ё сурх тоги 
Бахуссидё фёди-фёдмё 
Ё били буни ё нистауён...
(Нийнёфгёй.) Берё ’й... Гъе, е дин сё муггаг!

Т е з а д ё
Ци сё скодтай дё дзурдтаг?
Цидёр фёдздзорай сё туххёй,
Уёддёр хёрёг бёхи нё афуй!
Ёгайтима син дё цъухёй 
Дё дзурд сё муггаг исафуй,
Уёддёр кедёр хумти нур дёр ма 
Истунцё уё дори ’мбурдтё туппуртёй... 
Мён медёгё сау тог нё тёдзуй:
Дён уедагё Тёгёртёй,
Уомёй федисён нё бёззуй 
Дё дзурд мёнён дё мёстёй!
Цёй, цёй, бавзарё Борхати, –
Нёбал ёй мёгурёй сё ном,
Зонунцё нин не ’хцати...

Ц ё р а й
(ё дзурд ин райсгёй, адёнёрдёмё)
О Хуцау, хаун еу хати!
(Ё уосёмё.) Куд фёразис ёндеун, 

Хуцауи туххёй, ду дзорун?
Де ’взаг ке цёуй дёмё телун,
Уой ёнё уой дёр ёз зонун!
Ёндёр, хор нёбёл ёмхузон ку кёсуй, 
Ёсмёй ку уолёфён ёмхузён,
Уёд нифс зёнхаг уод куд хёссуй 
Ёртасун муггёгтё лёгъузён!
Дёхуёдёг нуртёккё ку зёгъис,
Куд сё мёлёти уездёнттё зёфцён 
Ёфсёрми нё кёнунцё усмёй...
Уёд ци адтёнцё раги?
Неци! Карста, Тёгёрон,
Нё туххёй е ’взаг дууех!
Адтёнцё алцёмёй ракёнон31,
Сё зёрдё ба – ех!
Уездон ё царди дёргъи ёгади 
Кёнуй ёхецён ёзнаг, –
Не ’ййевуй ё бёстё, ё мади,
Нецёбёл е ’взаг.
Етё ба кодтонцё иливди хёссун, 
Кёнгёй сёхецён Кёсёги ном!..
Цёй, нур дё фёрсун:
Ке ма си хони ду уездон?

Сосёй истунцё дууемёй дёр.

Ци ’й, ку нигъгъос дё?
Ести зёгъё-ма, цёй!..
Цёуон Сосланмё тёфирфёси,
Нёма адтён нурмё евдёлон.
Не ’фсийнё, уодзёнён ёз нихёси,
Ка ’й зонуй, ку гъёуон. (Рандё уй.)

Т е з а д ё
Гъудтаги туххёй дзурди барё нё уадзуй...
Кёми! Ци лёдёруй силгоймаг!..
Ёвёдзи, ё еунёги нё уарзуй,
Ёндёр куд нё кёнуй ходуйнаг!
Кенё ё муггагбёл ци маст кёнуй,

Не ’ууёндгёй нецёбёл!
Раст мё зёрдё никкёуй 
Мё сагъёси нёхебёл:
Алцёмёй гъёздуг, алцёмёй ёнхёст,
Уёддёр нёййес нё лёги нифс!..
Ёгайтима кёддёр Борхатё 
Сё ном хастонцё бёрзёндти,
Нур ба сё исхатё32,
‘Ма хётунцё зёрёндти;
Ицёгёй, Къостай хъёзтау,
Сё фиди сёхецён кёнунцё ёфстау;
Уадзён загъдёуй Тёгёртё,
Мё бёрзонд цёгат, мё тъёрё!..
Нё адтан уё хузён цёгёртё,
Нё лёг, уой лёдёрё!
Ёз ку ’рхастон мё сёрмё 
Бёхёй хёрёгмё ёрхезун,
Уёд цёмё кёнонцё ёфсёрмё 
Борхатё...

Ё д у л и
(цума ’й еске дуарёй ёрбагёлдзуй, уотё) 
Дацци!..

Т е з а д ё
Сос!

Ё д у л и
Уё, дацци!

Т е з а д ё
Уё, сос, сос, сос! (Адёнёрдёмё.)
Уё мёрдтистён, цёмёй ёй нур а гъёуаггин?! 
Ёдкъуала бёласё – ё уиндё,
Алцёмёй – ёнхёст, алцёмёй – уаггин33. 
Алцёмёй...

Ё д у л и
(есгёй ин ё дзурд, ёхцулёй)
Ёз Хан-Гуассён ци кодтон!
Ё сёри баст – дугоппон...
Ё къох мёмё телуй,
Е ’лхуйнё зелуй,
Мёлгъау е ’взаг...

Т е з а д ё
О, бун бауа де ’знаг!..
Кёд ёрцёудзёнёй дёмё зунд!

Ё д у л и
Уосё мин ку фёууа хунд.

Т е з а д ё
Уё, сос, сос, сос!
Ку дзора ескёд дё рази хестёр, 
Уёд ниууисё, цид, гъос.

Ё д у л и
Хуарз, дацци, хуарз!

Т е з а д ё
Цёй, нур ба исбадё (Амонуй.) 
Уёртё уотё фёрсрёбун дёхецён, 
Е ба дин дё мадё 
Зёгъа цийни дзурд хицён!34

Абони ёз ёма дё фидё 
Кодтан дё мётё хъурмёй...

Ё д у л и
Фёссурдта мё тургъёй 
Ку курдтон ёй гъаздёмё бёх, – 
Гъе, е ба дин мё фидё!

Т е з а д ё
Гъенур гъёла нё дё?
Ёз абони ё хёццё...

Ё д у л и
(райсгёй ин ё дзурд)
Зонис Хан-Гуасси Борхати?
Уой, дацци, ци рёсугъд ёй, ци!
Кенё куд фёккёсуй, сёццё?
Мёлуй, мёгур, мё фудёй...
Ёррёстё дин – уёрццё! (Ходуй.)

Т е з а д ё
Ёй, ёвёдзи, гирццё,35

Мё уод фестуйнаг дё нивонд;
Фал еу мингий ёрлёдёрё,
Зонё, уодзёнёй дё амонд,
’Ма нивгунёй фёццёрё!

Ё д у л и
’Ма, дацци, мёлуй мё фудёй?

Т е з а д ё
Гъо, гъо, нё дзори рёдудёй;
Борхатёмё дин минёвар
Тёккё исон ёрветён.

Ё д у л и
(ёвзедгёй)
Гъеуёд базондзёнён беретён!
Гъеуёд ма мё хонёнтё ёдули.
Гъеуёд ма мёбёл еске исходёд!..
Ёдосё ин уидтон мё фуни
Ходгё-гъазгё ё сорёт!
(Ё фий къахгё исбадуй.)

Т е з а д ё
Хуарз, мё уод, хуарз!..
Не ’фтуйуй мё арми куст.
Мё фёндон мё хурфи ёхседуй, –
Фёдздзорун нё лёгмё зуст,
Уёддёр ибёл нё бедуй:
Ёхе дзурдбёл хуёцуй ёдёуагё,

Атё уёбёл мёлуй ёзнаг,
Ёндёр цёмё агоруй рёуагё
Ё фурти туххёй е ’взаг?
Ци киндёуа, ке ’йбёл исардауон!
Ёвёдзи ’й басётдзёнёй Батёрса!
Кордзёнён ёй фёсаууон,
Е ба ’й хебёраги бафёрса;
Уой дзурд дёр ибёл не ’сбеддзёнёй,36

Кёд дзорунмё дёсни ёй, уёддёр,
Хуарз ин ё мади фелгъетдзёнёй,
Кенё нёмдзёнёй ин ё сёр!
Цёй, Батёрса ку нё уа, –
Кёд ин ести кёна, уёд Айса;
Гъёуама ё коммё кёса...
(Бастуй еу мёнги сосёй. Инёфгёй.)
О лёгтё, лёгтё!
Ка уин бафёраздзёнёй исёхсёдун
Лёмбунёгёй уё зёрди бун!37

Кёми уотё къинсёй фёлмёндёр,
Кёми мёсугау – ёнёсётгё;
Маха уёбёл ёууёндён,
Уогёй ёууёндун нёфёткё!38

Зонё, зонё, нё лёг,
Кёрдён адтёйбёл ниллёудзёнён,
Искёндзёнён ме ’взаг ёз цёвёг
’Ма Хан-Гуасси ёрхондзёнён!
Хуёцун сили хёццё тёссаг ёй,
Уой уомё, ’ма робасау
Лёги зёрдё ласагё ’й. (Нихходуй.)

Ё д у л и
(нийнёфгёй)
Еу мёмё Хан-Гуассё дзурдта...

Т е з а д ё
Уё, хуарз! Уё, сос!
Бабадё еу минги гъос!

Ё д у л и
О Хан-Гуассё, Хан-Гуассё!

Т е з а д ё
(адёнёрдёмё)
Ци уа амён ё хуасё?
Гъо, куд фарста мё нё лёг нуртёккё, –
Ци хонис, зёгъуй, ду муггаг...
Йа, уёу-уёй, е, нё фёткё!..39

Бёргё дин равардтайнё дзуапп,
Фал дё мастёй фёттарстён!
Нё афуй некёд ёлхёдён ё уаг, –
Е дин дзурд фёстёмё дё фарстён! 
Фёсмонгонд уёд еци бон,
Ку скодтон еу дё хёццё мё ном!

Ё д у л и
Кёд ёрвететё мин минёвар?

Т е з а д ё
А дууё бони, а дууё, мё хор,
Фал ёгёр ма уисё, ку дзорай!
Аййепп ёй фурдзурд ун.
Ци нивгун мин уодзёнё, ци!..
Куд дёмё кёндзёнёнцё хицё,
Кенё куд дзордзёнёнцё дё туххёй!

Ё д у л и
Уёд ёй ёз ба куд уарздзёнён!
Ахёсдзёнён ин гёлёботё,
Хёсдзёнён ин ёхсёртё гъёдёй, 
Баддзёнён ё цори атё-уотё (Амонуй куд.), 
Кёнгёй ин аргъёуттё сёдёй.

Т е з а д ё
Гъо, гъо, мё цъеу,
Гъёудзёнёй ёй рёвдаун!

Ё д у л и
Биндзё бадун дёр ибёл нё уадздзёнён... 
Ма уо ё хёццё ду дёр зуст!

Т е з а д ё
Алцидёр дин уодзёнёй куст,
Уёд дё сёри хъанз.

Ё д у л и
(сёнтдзурдёй)
Уёд Розиат нё уодзёнёй хуёздёр?.. 
Хан-Гуассё куддёр ёй!
Дацци, Борхати искёнён кёстёр 
’Ма корён Розиати, цёй!

Т е з а д ё
(зустёй)
Радзорё-бадзорё ма кёнё,
Еу бал си фёууёд дё хай...

Ёрбацёуй У о л м е с , Т е з а д ё  ин исистуй 

У о л м е с
Бадё, бадё, дё мёрдтистён!
Ци низгули дё мё фудёй!
Тёгёрон, февёрай мин сарсенё – 
Иуазгутё нёмё ес Курттатёй, 
Гъёуй син рафицун еу серё,40

Цалдён рёвдзё дён артёй.

Т е з а д ё
Неци кёнуй мё истад.
Исбадё, уёртё дин бадён!
Уогё хуарз ёй дё инсад?

У о л м е с
Нё дён бадунмё евдёлон...
Гъо, фегъустай, фё, Тезадё,
Уосё ке ракурдта ме ’рвадё?



28

Т е з а д ё
Фестгун уёд. Ци ’рвадё, ’ма ке?

У о л м е с
Ёдосё Мансуртё 
Курдтонцё кизгё Уёргитёй.

Т е з а д ё
Еудёр Косери?

У о л м е с
Тёккё дёр.

Т е з а д ё
Ка курдта, Цёппо ёви Дёппо?
Уёд ци загъта Агко?
(Дзоруй Ёдулимё.)
Цёугё ёрбадавё сарсенё,
Фал ма ниууадзё игон сенё.

Ё д у л и 
Мёнён ба...

Т е з а д ё
(ё дзурд ин райсгёй, 
дуармё ’й ё къохёй баласуй)
Цо, цо, рёхгидёр...
Гъо, гъо, ’ма куд фёцёй сё гъуддаг?

У о л м е с
Искодтонцё Мансурти сё аккаг: 
Равардтонцё Дёппойён Косери.

Т е з а д ё
(адёнёрдёмё сосёггёй)
Мансуртё равардтонцё Косери,
Уёд Борхатё махён...

У о л м е с
Ци, ци загътай, ци?

Т е з а д ё
Неци... уотид...
Гъи, ци ма мин зёгъдзёнё дан-дунён?41

У о л м е с
Къулдунти Дзёбе ё уоси фённадта...
Уотё ’й гъудёй: ё билтё ёхемё нё дардта,
Залий Гугуй сосёггаг фёдздзурдта,
Сабан цауёни рамардта...

Т е з а д ё
Гъулёг дин ма уёд мё бафарст, –
Кёцёй сё зонис уони ду?

У о л м е с
Уёд мин сайтёнттё мё фиди закъё 
Мёрдти фёддарёнтё уесойнён...
Уёд...

Т е з а д ё
(райсгёй ин ё дзурд)
Хуцауи хатир бакёнё,
Тух соми мёрдтёй ма кёнё!

У о л м е с
Уёд мин мёрдти фудёнхён 
Фёддарун кёнёд Барастёр кёфойнёй 
Думгёмё сёрди ругё нё зёнхён,
Уёд мин мё гъёдгинтё къёрт цёнхёй...

Т е з а д ё
(ё дзурд ин есгёй)
Ёз, Уолмес, де ’уазёг...
Ма дзорё зин цъухёй.42

У о л м е с
Хуарз! Ёуалё Думёгти Дзёуёг
Ёй алли ’хсёвё сосёггай
Чеченмё къёрнихи цёуёг...
Уёд ме ’знаг мё фуди кёуёд,
Кёд...

Т е з а д ё
Цёй, берё уёд (Сабургай.)
Байгъосё мёнмё дёр!
Ёхснирф ёма Хан-Гуассё,
Ёуалё Бадзай кизгё Борхати, 
Бауарзтонцё кёрёдзей...

У о л м е с
Фёффарстон сё туххёй Гадзей!

Т е з а д ё
’Ма?

У о л м е с
’Ма неци.

Т е з а д ё
(бастгёй еу мингий сабур)
’Ма, зёгъун, ку бафёрсисё барагген
Хан-Гуасси сабургай.

У о л м е с
Ракёндзёнён иуазгутён сотур серё, –43

Е ба рандё уонцё рёхгидёр...
Куд нёма хёссуй сарсенё?..
Гъо, хёсдзёнён дёмё мё изёр.

Т е з а д ё
Базондзёнён хуёрзёнгорёггаг 
Аккагёй искёнун ёз дёуён:
Дарийёй дин курёттаг...44

У о л м е с
(райсгёй ин ё дзурд)
О мё Тезадё, мё зёрддаг!
Ёз мёхе дёу туххёй...

Ё д у л и
(Уолмеси дзурди разёй сени райдайуй нимайун)
А-кёкё, ду-кёкё, сёнар-сой,
Сён-суругки пётён-пой,
Цъисти-цигон, пъёрра-цъист!
(«Пъёрра-цъист» банимайуй медхёдзарё
ёма сарсенё Уолмеси сёрбёл ёркёнуй.)

Уёдёй-уёдмё Ц ё р а й  ёрбацёуй. 
Ёмбурдёй дёр никъкъех унцё. 

Цёрай десгёнгё нистуй, Уолмес тундзуй ёндёмё, 
Ёдули ёй ёндёмё нё уадзуй. Тезадё е ’нгулдзё 

ё билёбёл ниввардта ёма десёй истуй. 
Ёмбурдёй уотемёй бастунцё еу мингий.

Ц ё р а й
А уин дессаг, а уин ёмбесонд!
Нурмё сабийтё кёниуонцё басилтё,
Нур райдёдтонцё нё силтё!
Нурмё сарсенёй тегъиуонцё инсад,
Нур ёй ё сёрбёл никкодта еу сайд!

Уёдёй-уёдмё Ё д у л и  ёма У о л м е с , 
кёрёдземё ёвзедгёй, рандё унцё.

О, Хуцау дин ма бакома!
Уолмес нё дё, Уолмес?
(Рахатгёй ёхе фёстёмё.)
Ци ’рбацёй?

Т е з а д ё
Ёхуёдёг ёй!

Ц ё р а й
’Ма?

Т е з а д ё
’Ма неци.

Ц ё р а й
Куд неци? Мё рази нуртёккё... 

Т е з а д ё
Гъо-гъо, дё рази, тёккё!
Ци дессаг дёмё фёккастёй?

Ц ё р а й
Кенё ёз исёрра дён,
Кенё фёссайдёй до. 1.

Т е з а д ё
Хуарз, байгъосё, гъо!
Нё синхонтёмё Курттатёй 
Иуазгутё ёрцудёй.

Ц ё р а й
(ходгёй)
Уомёй Уолмес рёдудёй
Сарсенё ё сёрбёл...

Т е з а д ё
(райсгёй ин ё дзурд)
Фёммедёг дё ёнёнгъёл!..
Гъо, фегъустай, ёдосё...

Ц ё р а й
Уё гъо, гъо, фудуосё,
Ма мё фёлевё дё дзурдёй!

1* До – дёу

Т е з а д ё
Ёдосё Уёргитё Мансуртён...

Ц ё р а й
Ракурдта Дёппо ё фуртён...
Ниууадзё, фегъустон ёй нихёси!

Т е з а д ё
Мёстгунёй мёмё ци кёси?

Ц ё р а й
Зёгъё, цёмё никкодта сарсенё 
Уолмес ё сёрбёл?!

Т е з а д ё
Уотид. Нё зонис ёй цума!
Саугини уоси ё рёуёги 
Фёхходунмё фёнзта:
Атё, зёгъуй, даруй ходё,
Ку цёуа, хъазау, сергёй...
’Ма ци нё дзоруй!
Айдагъ имё игъосё ’ма ходё.

Ц ё р а й
Фёнзёд, бунбауйнаг, ёхе лёги!

Т е з а д ё
Думд фёууёд, ни ’й уадзё ёхе гъёди
’Ма бакёнён нё фуртён ё сагъёс!

Ц ё р а й
Еу дин ку загътон ёз,
Куд нё фуртён ё дан-дунтё 
Игъуст ёнцё и дуйней!
Уёд ма ци ’нцё дё корунтё...

Т е з а д ё
(райсгёй ин ё дзурд)

Дан-дунтё,
Дан-дунтё!..
Бахуёрёд, нё лёг фудфунтё,
Ка ма фёразуй ё сёрён!
Гъёздугёй алцёмёй цёрён,
Ёнхёст нин кёнуй алци нё фёндон, 
Фал фёууинун мё фёффёндуй 
Нё хёдзари идзулд бон.

Ц ё р а й
Уё, хайуан, уё, Тёгёрон,
Ку нёбал зонун, ци кёнон! 
Ку нёбал мин ес гъостё!

Т е з а д ё
’Ма, раст дё?

Ц ё р а й
Мё царди дёргъи рацудтён 
Дууё хатти дё фёндёбёл;
И дууё хатти дёр рёдудтён, 
Ёруагёсёй хуарз ёнгъёл...
Еу ниууадзё Борхати,
Мабал мин кёнё сё кой! 
Алли бон мёмё ци хати,46

Цёмё ёвёрис мёбёл ёфсой?

Т е з а д ё
Еунёг хатт ма...

Ц ё р а й
Ци дзорис?

Т е з а д ё
Нёма балёдёрдтё нурмё? 
Борха...

Ц ё р а й
Уё, гъо, гъо мадта...

Ма кёнё хъурмё,
Ма кёнё хёлёф!

Т е з а д ё
Ёрсагъёс кодтай дзёбёх?

Ц ё р а й
Бунисёвд уо,
Дёдтун дин барё!
Дё рёдуди ко,
Де ’цёги зарё!

Т е з а д ё
Мё дзурд дё зёрди дарё: 
Тёккё исон Бадзай
Игъосдзёнёй мёнёй фарст;
Иннёбон ба ё дзай-дзай 
Фёндон уодзёнёй нин хаст,47

Игъосис, нё лёг?! (Рандё уй.)

Ц ё р а й
Игъосдзинан исон!
Муггёгти кой фёккодтан,
Фёккодтан рёуёнттё;48

Зустёй дёр фёдздзурдтан,
Нё кёнгёй аууёнттё,
Уёддёр, о фудбони силё,
Ду дё, ду, лёгён е ’знаг!
Алцёмён ду кёни хилё,
Алке ду кёни ёзнаг!
Де ’вёнди дё цёстисуг,
Дё фёнди – де ’взаг 
Сёттунцё дор-мёсуг,
Есунцё ёфсад!..
Кёдёй дин равардтон барё,
Уёдёй мин нёбал ес цард...
Уой бёсти мё сёйги фарё
Ку фёцайнё ёз мард,
Уёд мё зёруи бёнттё 

Не ’мистайнё хъурмёй!..
Ёверхъау ку дзора дё уосё,
Уёд ма уёд дин исдзурд, –
Алцёмё дёр игъосё!..
Мё зёрдё ёхебёл ёууёндуй, –
Дён ма мё хъаури додойаг,49

Фал мё ёрхёссун нё фёндуй 
Нёхецён ходуйнаг,
Ёндёр мё къохи уёзё...
(Ёвзедуй ё тумбулкъохёй.)
Ци зин ёй, ци, сили хёццё дзорун, 
Ку уа дзурдбёл ёнё сётгё!
Ё фёрци, кизгау, кёун,
Кёун нё уогёй мин фёткё,50

О Тёгёрон, Тёгёрон,
Фёттёрсё тёрегъёдёй еу хатт!
Дё мастёй, ци кёнон,
Ку нё зонун ёз еу цард!..51

Куд райсдзёнёй Хан-Гуассё Борхати
Ёдулий ёхецён уаргъён?
Мёгурёг! Суг калдзёнёй ё уати
Хъаймёти даргъён!..52

Уогё адён нёбал цёрунцё курмёй, –
Ес алке ё фагё барё.
Нёбал истуй нё кизгё сумёй53

Ку цёуа ибёл карё;
Кёнуй цардён ё фёнди 
Лёги бёрцё мётё,
Фёрсуй алцёмёй ё зёрди,
Гъе, е ба дин кизгё!..
Ку ма сиёхстё ниййергути 
Ёртасун фёндёуидё рагъёй,
Уёддёр нури кизгё ё коргути 
Есуй ёхецён аргъёй,
Уомёй ёнё игъауги ё уарзуни 
Нард ёма и мёллёг,
Ёгёр хъал ёма и мёгури 
Кёнуй ёхецён ё лёг...
(Балёугёй мингий сабур.) 

Мёнёрдигонау,
Цидёр дзоронцё и зёрёндтё, –
Рагон ёгъдау 
Ёй игон ’ма лёгёттё:
Еске фёндёй дууё уоди 
Нё фёсмёруй фёди-фёдмё кёрёдзей, 
Еу нё кёнунцё сё амонди,
Уарзт ниууадзгёй сё фёстей!..
Уёд, цума, куд уодзёнёй 
Борхати хёццё нё гъуддаг?
(Ходуй.)
Ё дзиккотё рёдовдзёнёй,
Базонгёй Губадтё нё гъуддаг,
«Куд хёссуй кудзи хъазайраг 
Корунмё нё кизги нифс!
Куд хёссуй!..»
‘Ма ци нё дзордзёнёй!..
Уогё ёй мадён бёдолё бёгъдауонд54, 
’Ма ’й цёмё кёна ёнамонд?
Max ёфсийнё е ’дулий
Бёрзёндти ку хёссуй!..
О, мёгур Хан-Гуассё!
Дё зёрди фёндон дё барё ’й,
Ёви дин дё ниййергутё 
Лёг кёндзёнёнцё ёвзарёй?..

Къахи гъёр фёццёуй.

Сос, ме ’взаг,
Ёрбацёуй де ’знаг!

Ёрбацудёй Ё д у л и .

Не ’фсийнё нё ’й 
Амёй ба къуёрттёй тас!..55

Ёхснирф, бафёрсон дё, цёй: 
Фёндуй дё корун уосё
Ёма ке?

Ё д у л и
Магъа, нё зонун.
 

Ёрбацёуй Т е з а д ё .

Т е з а д ё
Нёбал фёразун коргутёй:
Ка коруй сарсенё, ка – амёнтён... 
Уёдта, дан, ин нё тётён.
(Дзоруй Ёдулимё.)
Цёугё, Ёхснирф, цёлгёнёни 
Радтё агё Дударён,
’Ма ма ракъуёрё и бёгёни!

Ё д у л и
(цёугёй ёндёмё)
Фёндуй мё.

Ц ё р а й
Ирёд тётун бёргё неци кёнуй, 
Фал мё зёрдё дзоруй.

Т е з а д ё
Цёй туххёй?

Ц ё р а й
Ку дин загътон мё цъухёй.

Т е з а д ё
Зёгъё ма ’й никкидёр, цёй!..
Гъо, Борхатё ’нцё дё мётё?
Ёнё рунёй хётё!
Уадзё сё мё бёрагё –
Ёз уодзёнён сё фагё!

Ц ё р а й
Ку нё дин кёнун рёуагё.

Т е з а д ё
Борхатё маст кёндзёнёнцё, 
Ёлгъетдзёнёнцё хъёбёр,
Уёддёр сё кизги ратдзёнёнцё,
Додой нё кёнуй сё сёр!
Губадтё «муггаг, муггаг» кёндзёнёй, 
Уёддёр уодзёнёй ё фёстаг 
Арази кёнун нё гъуддаг!

Ц ё р а й
Уёд и кизги тёрегъёд ба?

Т е з а д ё
Ци тёрегъёд!
’Цёгёй, зин ин уодзёнёй фиццаг 
Исахур ун Ёхснирфбёл,
Уёдта бауарздзёнёнцё хиццаг
Кёрёдзей ёнёнгъёл.

Ц ё р а й
(цёугёй ёндёмё)
Тёрегъёд мёнмё ма ’рхъёртёд.

Т е з а д ё
(ходгёй)
Тёрегъёдтё ку хинцай56, нёхеуон!..
Нё зонетё, нё, лёгтё, уёхецён аргъ – 
Комкоммё зёгъун уин ёндеун: 
Ёвёрён уёбёл уё фёлмёни саргъ!.. 
Абони изёрёрдёмё 
Борхатён фёууодзёнёй игъуст,
Куд сё хёццё амёй ёндёмё 
Уодзинан ёниурст.
Гъо, гъёудзёнёй мё кёнун басагъёс 
Лёвёртти туххёй рагацау:
Хъазар аргъёй хуарз дарёс 
Фиццаг дёр балхёнёд нё хецау;
Уой фёсте ма байауёрдёд ёхцабёл, – 

Балхёнёд ёгънёгутё, камари, дарийтё, 
Раттёд еу мингий хёзнатё,
Еу мингий – ёхцатё,
Цёмёй зонун алцёмёй нё миутё!.. 
Рарветун гъёудзёнёй... Ци ма?
Гъо, дзурд, куд ёруёд ёртё мини,
Куд...

Ё д у л и
(ёрбацёугёй ёваст)
Мёнён ба ёртё кили,
Мёнён ба ёхсёртё дзиппидзаг, 
Мёнён ба... мёнён ба...

Т е з а д ё
(ё билтёбёл ин къохёй ниххуёцгёй)
Дёуён ба, гъа.
Фёууидта дё дё фидё?

Ё д у л и
Бафарста мё: «Кёми дё?»

Т е з а д ё
’Ма?

Ё д у л и
Цо, загъта, дё мадёмё.

Т е з а д ё
Ёндёр неци? Неци зонис?

Ё д у л и
Берё! Робаси аргъау дёр зонун, 
Кафун дёр зонун;
Айдагъ бёхбёл бадун нё зонун, 
Ёндёра алци дёр зонун.

Т е з а д ё
Уонёбёл дё нё фёрсун,

Фал неци загъта дин ёгириддёр 
Борхати туххёй дё фидё?

Ё д у л и
(ё фий къахгёй)
Ёгириддёр.

Т е з а д ё
Мадта фегъосё –
Корён дин уосё!

Ё д у л и
(цёрдёгёй)
Ке, дацци, ке?

Т е з а д ё
Хан-Гуасси Борхати!
(Ё сёр ин радауй ёма рандё уй.)

Ё д у л и
Гъенур мё фудгол мё цийни кёуёд!
Нё тъахтийбёл дууемёй 
Рёсугъди хёццё ёмвёрстёй
Баддзинан фёндонёй,
Даугёй кёрёдзей нё кастёй!
Уодзинан, бёлёутау,
Кёрёдземёй ёнёцох...
Ку фёууинё ё фёхъау,
Еу ку ’ссеридё мё къох...
Ё биндзитё ин соринё,
Фёлладёй мин ку хусса,
Аргъёуттё ин дзоринё,
Сагъёсгёнгёй ку кёса...
Уёд фесёфон Хъумухъи,
Ку зёгъон ёз мёнгё:
Бадинё ё рази фунуки,
Ку кёна, цид, фингё;
Ё уорс къохёй ин есдзёнён,
Зёнхё сёрфгёй, ё цъилин;

Е сдзурд ин хездзёнён,
Ёнцон кёнунмё ё зин!
(Идзулд ходгёй.)
Гъеуёд мё уодзёнёй уарзёг,
Гъеуёд растдзёнёй мё уалдзёг!
(Заруй ’ма кафуй.)
Дзёкку – Дзёрёги,
Хъёвдун – Кёсёги,
Уаргъ – хёрёги,
Уарзт – цёрёги!

Ёрбацёуй Ц ё р а й  ’ма ин кёсуй ё кафунмё,
Ёдули ба ’й нё уинуй.

Дзёкку – Дзёрёги,
Хъёвдун – Кёсёги,
Кёрдёг – цёвёги,
Над – нёмёги!
(Фёууогёй кафт ёма зард.)
О Хан-Гуассё, Хан-Гуассё,
Мё кафтмё мин кёсё,
Мё зартё мин игъосё,
Мё... (Фёгъгъос уй, Цёраййи фёууингёй.)

Ц ё р а й
(Ёдулий кафун ёма заруни дёргъи истуй, кёсгёй адё-

нёрдёмё къехёй, ’ма уёдта, ё сёр телгёй, исдзоруй)
Гъе, амён корён уосё!

Ёмбёрзён ёрхауй

Прозœ œма поэзи

ДУККАГ ФЁЛХЁН

Борхати хёдзарё мёгур ёфснайд. Ёмбёрзён ку байгон 
кёнунцё, уёд хёдзари неке униау ёй, уёдта ёрбауайуй 

Х а н  -  Г у а с с ё  ёд гъосин, ни ’й ёвёруй ходгёй.

X а н  -  Г у а с с ё
Гёр-гёр-гёр-гёр-гёр!..
Фун фёууинёгау изёррохсёй 
Дан-дун нёуёгёй игъосун!
Нуртёккё цъаййи сёргъи мёхе гъосёй
Фегъустон кёдзос фун!
Ёдёлё Уолмес, хабархёссёг,
Райсгёй бёргутё,
Федеуёг фёккодта гъёубёл,57

Куд мёмё Цёругтё
Ёрветдзёнёнцё мийнёвар...
Нё бакёндзёнёнцё, хёргутё,
Уойбёрцё нёмё ёфсар!58

Стур бони фун – рёфтёмё!
(Ракёсуй къёразёй ёма, фёстёмё раздёхгёй, 
ё еу ёнгулдзё ё билёбёл ниввёруй.)
Сос! Дзёхой ёма Дудар 
Ёрбацудёнцё тургъёмё.
Ёвёдзи, гъавунцё бакёнун лёдёрун 
Цёругти туххёй сё зар. (Ходуй.)
Нё фёразун мё меднимёр 
Кёнун мёхе Ёдулийён ёнкъай!
Уогё ци дзорун!
Хъазар ин хонунцё ё тай!..59

Нури доги,
Me ’рвадистён, нё зёгъун мёнгё,
Нёбал агорунцё уоди,
Фал ма ’й алцёмёй цёунцё дёмгё...
Гъёздуг дё – уёд ёгас цёуай 
Ёма дё бон хуарз;
Мёгур дё – уёд, изёд ку уай,
Уёддёр нё уодзёнё уотё фаст!60

Кёд дё фёндуй – фестё сугъзёрийнё, 
Кенё уо ефстаг дё зундёй,
Уёддёр дёбёл сё цийнё
Уодзёнёй зуст дзурдёй!.. (Ходгёй.)
О ёдули, ёдули, гъёздуг ёдули!

’Рбацёуй  Г у б а д т ё .

Г у б а д т ё
Ци дёбёл ёрцудёй,
Еунёгёй цёмё ходис?
Хан-Гуассё, дё фуд ёй!

Хан-Гуассё ходгёй рандё уй.

А дин дессаг, а дин нёртон!
Куд ин бадёмён ё рёуёг!61

Уогё ин уёд ёнцон 
Ё уалдзёги ё нёуёг!..
Рохсаг уёд е ’рвадё
Налухъ, – ёфсар уи нё кёнун, ци кёнон, –
Кодта ё хёццё ёмбадё,
Кёнгёй ёй ахур еугёрон.62

Нур ци киунугё нё кёсуй!
Кенё ци дзурдбёл нё фёрсуй!
Цёбёл нё ходуй, ёркёсгёй,
Уёд ци нё зонуй, бафёрсгёй!
Силистёги ё берё зонун 
Кёнуй уёлдай дзорун.
(Дзоруй дуарёй сенёмё.)
Хан-Гуассё, гъей, Хан-Гуассё,
Фёууо-еу дё ходун!
Стур дё, аййепп ёй уотё ун!
(Ёрбакёнуй дуар ёма ёндёмё дзоруй.) 
Гъенур ходдзёнёй ёнёгъос,
Нё лёдёргёй, куд ёй и гъёунги 
Игъосуй лёги гъос!
Раги ёгънёг ёма сёхтёг 
Бёргё адтёнцё кизги билтё,63

Нур ци сцёнцё сё миутё?
«Ёз, зёгъуй, къуётти нё дён,
Ёвзаг мин дзорунмё лёвард ёй...
Кадё кёнун нё лёгён,
Фал цёмё бадон ёнкъардёй!»
‘Ма ци нё дзоруй ёнёгъдау!
Гъе, е уин ахурён ё пайда.
Ку не ’руадзидё нёбёл еу цау! 
(Дуарёрдёмё дзоруй.)
Хан-Гуассё, медёгмё рацо,
Ма ходё ёндеггёй!..
Ду ба имё дзорё, цо!
Нё Дигори дзурдтёй, мё мадистён, 
Нёййес неци рагёлдзуйнаг!
«Хуарз дзёхёрадони, дан, зулун нёстё». 
Уоййау – мах дёр:
Н' адтёй дуйней уёхён бёстё,
Ка нё хинста64 мах сёр!..
Гъенур ёркёсетё,
Ци кёнуй нё фёсевёд!
Уёхуёдтё дёр игъосетё 
Не ’вгъауи нё тёрегъёд;
Фал уё фёрсун:
Ёведауцён цёмё ’взуруй 
Нё муггаги зулун нёстё?..
Алци кёнёг ба ци ’й?
Ёнагъази кёсун киунуги,
Ка кёнуй ёмхузён 
Косёг, кизгё ’ма нё лёги!..
О нё зёронд муггёгтё!
О нё нури гъуддёгтё!
(Сосёй балёууй.)
Кенё ци фёцёй нё дарёс!..
Нё гурё нин баййивта къарсет;
Нёхе ’й федауцён ёлвасён,
Кёнгёй ёй ёнтёфи сорхед,
Сайтанау ба нё сёртё фасён...
Хан-Гуассё, рацо медёгмё!
Еу байгъосё мё дзурдмё!..

Фёцёй нё кизгё дёснигъёуагё –
Бафёрсон ин молло...
’Ма ци скёндзёнён рёуагё?..
Гъо, ёрёфтудёй мё зёрди еу гъуддаг, 
Зёгъдзёнён, нё гъог алли анз ёфтудтаг... 
’Ма дин молло уадзуй фёрсун?
Куд нё, бавзарё ’й ёрхонун!
Уинун дёр сё нё фёразуй, –
Сё аргъуд, сёхе син нё уарзуй!
Уёд ин уруссаг дёсни –
Мёнё кёсёнцёститё ка даруй;
Естёй туххён ёй фёрси –
Уёдта ёрцёруй...

Ёрбацёуй X а н  -  Г у а с с ё .

X а н  -  Г у а с с ё
Нана, дада дёмё дзоруй!

Г у б а д т ё  рандё уй.

«Ходаги халё – игъёндагё» –
Зёгъуй уотё не ’мбесонд...
Hyp ёгас ку адтайдё ме ’рвадё,
Уёд зин нё адтайдё мё сонт...
Мё зёрдё лёдёруй,
Куд Дзёхой ёма Дудар 
Ёрбацудёнцё мийнёвар...
Нур уонёмё байгъосё!
Нур, дан, ёцёгёй мё фидё 
Ёдулийён мё ку скёнидё уосё,
Уёд е дессаг нё уидё?..
Нё бакомдзёнён нецёй туххёй, – 
Мёхе рамардзёнён!
Кой дёр ёй ма кёнёнтё сё цъухёй... 
Уогё ка фёууодзёнёй мё фарс?
Неке, нё, неке!..
Бахуёрёд мё Ёдулий бёсти цъёх арс, 
Кенё фёлласёд мё цъете!..

Ай-гиди, фёууинё нур Уолмеси! 
Кунёг нё бацёуидё мё деси.

Ёрбацёуй У о л м е с .

Ке кой кёнай – къёсёрмё.

У о л м е с 
(амонгёй ё дарёсмё)
Кёнун еу мингий ёфсёрмё...

X а н  -  Г у а с с ё
Дё хуарзёнхёй, исбадё,
Ма дзорисё уотё!

У о л м е с
Ра дин кёнинё батё...
Кёмё ес дё бёрцё зунд!
Уайтагъддёр ёз зудтон,
Куд мё зин мин дё дзурдёй 
Искёндзёнё ёнцон.

X а н  -  Г у а с с ё
Ма фёккёнё фёсмон...
Ёз, Уолмес, нё римёхсун 
Мё зёрди нез некёмёй!
Зёгъё, ёууёндгёй дё фёрсун:
Аци кой ёцёг ёй?

У о л м е с
Ци кой, ци, мё йарт?

X а н  -  Г у а с с ё
Ё кёрдбадзи ди мё кард!
Дё фиццаг дзурдёй дё лёдёрун, 
Ке нё фёууодзёнё ми ёскъард!65

Зёгъё мин, корун ди лёварау, 
Цёругти туххёй дё аргъау.

У о л м е с
Мё содзгё мёрдтистён,
Me ’рвадё, мё фидё цёра,
Ма уёд мин мёрдти уёд истён, 
Me ’взаг мёнгё ку зёгъа,
Куд дё Цёругтё фёрдугён 
Бафёразиуонцё дарун...
Аргъ мин кёнё мё дзурдён, –
Бахуёрон дин дё рун!
Фёсхонх, Меретти,
’Ма дуйнейён ё уёрхци 
Фёндуй берети...

X а н  -  Г у а с с ё
Уёнтё дё мёрдтё дзенети,
Фал тёрсун, бёрзонд тёхис, – 
Ниллёги ма ’рбадё!

У о л м е с
Уёд рамёлёд ме ’рвадё,
Ку дзорон фёлдемён!66

Искёнун игъосунмё радё,
Зин ма уёд дё кемён!67

Цёругтё...
(Сабургай дзорун байдайуй.)
Ма игъосёд нёмё маке –
Зонис, куд цёрунцё? Бёгу! 
Дзурдта мин Тауке,
Дзурдта мин Гугу,
Куд сё хъал, сё ес...

X а н  -  Г у а с с ё
Идёрдти ма дзорё, Уолмес, 
Тёрегъёд фёразё кёнун!

Ёрбацёуй Г у б а д т ё

* 4

Г у б а д т ё
Ёгас нёмё цо, Уолмес!
Ци изёд дё ёрхаста?

У о л м е с
Дё уиндёмё ёвгарста
Мё зёрдё ёхе!68

Рандё уй Х а н - Г у а с с ё .

Г у б а д т ё
Исбадё! Куд уин ёй Дзёбе? 

У о л м е с
Хуцау дё хуарзёй фёрсёд, 
Дзёбёх ан...
Нёбал ёй нур хъан.

Г у б а д т ё
Гъи, ци кой, ци хабар е нё гъёуи?

У о л м е с
Ёдосё нин берёгътё нё цёуи 
Батудтонцё69 каркау.

Г у б а д т ё
Уёд кёми адтёй фиййау? 

У о л м е с
Хустёй ёхецён мардау.

Г у б а д т ё
Гъе, е дёр дин ёгъдау.

У о л м е с
Фёлвёра нёбёл, ёвёдзи,
Кёнуй естёбёл маст.

Г у б а д т ё
Тёрегъёдтаг!..
Цёуон бал: нё дён евдёлон.
(Райсуй гъосин ёма рандё уй.)

У о л м е с
Нё мин дё ёхсицгё еугёрон!
Куд нё, мёлун дё мётёй!
Ку ’рбацёуидё Хан-Гуассё,
Уёд ин комкоммё, лёварау, 
Адгинёй зёгъинё мё дзурд. 
Цёмё кёнон римёхстаг 
Цёругтён сё гъуддаг!
Ёй-гиди, ’ма кёми е уёхён нивё, 
Фёххёссё Тёгёронмё хабар,
Уёд мин си ёфсес нё уидё,
Уёд син исуинё хъазар!
Уогё сё гъудтаги ци дён?
Гёггог еске зайни!
Цёй, ку не ’суа сё гъудтаг,
Уёд, ка фуддёр – зинвуддёр! 
Уогё хорау ё хузё тавуй,
Ёхцёуён тасуй ё нарёг;
Ё кастёй ба давуй 
Ёхецён уарзёг!70

Ци ё зунд, ци ё уаг,
Ци ё гепп ё кари,
Ци...

Ёрбацёуй X а н  -  Г у а с с ё .

Ци... Ци фёддё, Хан-Гуассё?

X а н  -  Г у а с с ё
Кунёг ескёми сонт уод 
Нё фёххётуй дзёгъёл!..
Гъи-гъи, ёлвесё фёлмён.

У о л м е с
Комкоммё дёуён?
Цёр... Цёругтё корунцё до
Сёхецён ёфсийнён...
Сё ес, сё бонён...
(Кёсуй имё листёг.)
Ку нигъгъос дё, зёгъё ести!
Агорунцё дё, зёгъун, ёфсийнён.

X а н  -  Г у а с с ё
Дзорё, къуру нё дён.
Ёфсёрми нёбал фёккёнуй цёгёр,
Ку байгон уа ё сёр.

У о л м е с
Уойбёрцё ёхцатё,
Уойбёрцё фанс,
Уойбёрцё хёзнатё,
Ку дё фёндёуа, уёд...

X а н  -  Г у а с с ё
Сос! Нё кёнун мёхе ёз уёйё! 
Лёдёрис мё хуарз?
Цёрун ё хёццё мёйё 
Нё бафёраздзёнён ёз...
Мёгур дён, – бёрёг бёлдатёй, –
Нё дён некёмён римёхстаг,
Фал бацёрунмё еу уатёй 
Ёдулий не скёндзёнён хиццаг.
Ку ма Цёругтё идзестёй71 
Бариуонцё хёзнатё,
Уёддёр сугъзёрийнё ’ма ёвзестёй 
Хатунцё сёхе72 Борхатё:
Сё еунёг кизги ёхцабёл
Нё баййевдзёнёнцё некёд...
Цёугё, ма уёд дин дзебёл,73

Нё евдёлуй дё кёд!

Ёрбацудёнцё  Б а д з а й  ёма  Г у б а д т ё .

Б а д з а й
Ёгас нёмё цёуай, Уолмес!

У о л м е с
Хуарз фёццёрай, Бадзай!

Рандё уй X а н  -  Г у а с с ё .

Б а д з а й
Исбадё, радзорё еститё!

У о л м е с
Нё дён бадунмё евдёлон;
Афонё ’й, цёй, цёуон.
(Рандё уй.)

Б а д з а й
Фёууидтай, не ’фсийнё,
Дзёхой ёма Дудари?

Г у б а д т ё
Бадтайтё авари.

Б а д з а й
Адтёнцё Цёругтёй минёвар.

Г у б а д т ё
(адёнёрдёмё)
Гъенур байдёдтон лёдёрун 
Мё кизгён ё ходун.
(Дзоруй Бадзаймё.)
‘Ма син ци загътай дзуаппён?

Б а д з а й
Римахст дзурд нё адтён, –
Равардтон Хан-Гуасси.

Г у б а д т ё
(мёстгунёй)

Хор искёсёд ё нифтуйёнёй,
Дёнттё раздёхёнтё фёстёмё,
Уёддёр нё кизги нё ратдзёнён уонёмё!

Б а д з а й
Еугёрон74 ма уисё, ку дзорай, –
Нёййес тухдзурдёй пайда.

Г у б а д т ё
Дзиккагёлдзёгёй хутён 
Ёз нё еунёг кизги 
Нё ратдзёнён Цёругтён!

Б а д з а й
Ёз дёр сувёллон нё дён,
Байгъосё, бакёнён фёндё!..
Ёнцё Цёругтё алцёмёй гъёздуг, 
Туххёй син уорамуй сё дзогтё будур, 
Ёд аргъ цёуй алкёми сё дзурд; 
Махау нё цёрунцё мёгур...
Ма цох кёнё нё нивё, –
Нивё нё хёссуй муггаг.
Хёдзарён бёзгин ку уа ё риуё,
Гъеуёд ку ’й, уёд, хиццаг.

Г у б а д т ё
Ёзиниккон косгутён нё еунёги 
Ёз не ’скёндзёнён аккаг!..
Сё кой син ма кёнё дзурдтаг! 
Ниттайёд нё кизгё ё нёуёги, 
Фёууёд нин ёнагъоми мард, 
Фёббадёд нё тъёрёбёл таунёги,
Уёддёр ин нё тётун уордёмё над! 
Кенё Дзёхой ёма Дудар
Куд нё бакодтонцё ёфсар?..
Махён, нё лёг, нё тоги 
Ёртёх нё тёдзуй цъумурён,
Уомёй гъёуама нё уоди 
Ёмбал ма кёнён лёгъузён!

Б а д з а й
Сагъёс бакёнё, ма кёнё хёлёф! 
Зонё, нё догё муггаг нё фёрсуй, 
Фал бонмё75 алцёмёй кёсуй!.. 
Ёгайтима нё фидтёлтё ёгадёй 
Агурдтонцё Кёсёги амонд 
Ёма сё фидё, сё мадёй 
Цох кодтонцё сё уод!..
Байронх ёнцё сё фёрци ёгъдау, 
Кади исцёнцё сёудегер;
Динён райстонцё, фустау, 
Намазлёхъ ’ма дзеген!
Hyp цёмёйдёрти хъурмёй 
Ивазён нё рагимё нёхе,
Уомёй не ’мсёрмё курмёй 
Нё сау зёрди ех е!

Г у б а д т ё
Йа, уёу-уёй, е, Хъасболтё,
Уе ’ртёх уин уё тогёй 
Ёфхуёрунцё фудголтё!
Нё лёг, хуёрёнтё уорс дзолтё 
Цёругтё ёнсарёй...

Б а д з а й
(есгёй ин ё дзурд)
Уёддёр син мё барёй 
Ёз мё кизги тётун!

Г у б а д т ё
Хиццаг сёмё ци ери,
Зёгъё мин нур?

Б а д з а й
Ци?

Г у б а д т ё
Гъо!

Б а д з а й
Ёркёсё нёхемё,
Сё цори ци ан?

Г у б а д т ё
Игъосё, ёз ба дин зёгъон! 
Фиццёгти фиццаг нё ном 
Уездон бёрзёндти хёссён,
Уой фёстей, кёд ан мёгур, 
Уёддёр илгъёй алкёмё кёсён... 
Нё лёг, берё мин ци дзори!
Ци ’нцё Цёругтё нё цори? 
Нуртёккау ма син сё фиди 
Косёгёй зонунцё адён,
Уёд син куд радтён нё кизги, 
Куд райсён сё кадён?

Б а д з а й
Зонё, зонё, Хъасболон,
Куд, ёркёсгёй, нё доги, –
Ицёг дин ку дзорон, –
Агоруй алке дёр хъал уоди,
Иронх кёнгёй ё ном!
Нё кизги муггаг нё гъёуй, – 
Муггагёй нё фёццёрдзёнёй некёд, 
Фал ёхуёдёг дёр фёззёгъуй: 
«Гъёздугёй ку бацёринё ескёд»... 
Сё хёзнатё нин Цёругтё 
Нур дёдтунцё ёруёди...
Ниццёгъдёд нё кизгё ё ругтё 
Батахунмё ё уоди!..
Ду дёр баййевдзёнё дарийтёй 
Дё дивилтё сё фёрци;
Дё дзабуртён ба сё фийтёй
Дё къах нё зиндзёнёй ё уёрхци;
Дё бон уодзёнёй ёнхус кёнун,
Дё сёр нё дардзёнё губурёй; 
Нигъгъос уодзёнёй дё сос кёун,
Ку нёбал цёрай мёгурёй...

Цёй, ёнцон райсё царди тёраз 
Исбарунмё Цёругтён сё гъуддаг,
Ма райсё нивёй ду дё раз,76

Феронх уогёй нё муггаг!

Г у б а д т ё
Уёд ци зёгъдзёнёнцё Цёукъийтё, 
Ку фегъосонцё нё кой?

Б а д з а й
Исуодзёнёнцё ёрцийтё;77

Фал сёмё ма кёсё, – 
Ёркёсё нёхемё.

Г у б а д т ё
Уёд куд кёсдзёнён Гуассёмё,
Ку уён еумё78 ёмбурди?

Б а д з а й
Хуарз ёма дзёбёх 
Тёрдзёнё ё цормё дё бёх!

Г у б а д т ё
Уёд ци зёгъдзёнёй Магёз?

Б а д з а й
Кёнёд ди ёруагёс, –
Кёндзёнёй дёмё ерис.

Г у б а д т ё
(балёугёй сос)
Кёд нин ратдзёнёнцё ёрмёги79

Федауёггаг дёс соми,
Уой фёсте ба фондз мини ёруёди, 
Уёд дин кёнун ёз соми,
Куд дёдтун син мё кизги,
Феронх уогёй мё фиди!

Б а д з а й
Хуарз, цёуон ёз ёндёмё,
Ду ба бафёрсё Хан-Гуасси.
(Рандё уй.)

Г у б а д т ё
Уогё нё лёг раст ёй:
Нё кизгён ёгёр ёй ё рёуёг. 
Кёдмё ’й дарон бастёй,
Ёндёр, ка ’й уомён ё дёмёг!.. 
Дёдтун ёй Цёругтён,
Нивгун къах сёмё хёссёд:
Уонёмё мин мё дзурдтён 
Кёд аргъ искёна ескёд.
Max дёр уони фёрци 
Фёццёрдзинан естёмёй.
Нё лёг баййевдзёнёй ё кёрци,
Ёз цёрдзёнён ёнцонёй.
Фиццагау ивулдзёнёй нё хёдзари 
Гъёздуг цард бёрёгён,
Уомёй кёнун мёхе ё бари 
Тагъд ёз нё лёгён.
(Дуарёй дзоруй.)
Хан-Гуассё, рацо медёгмё!
Дё хёццё мё гъуддаг ес. 
(Ёрбакёнгёй дуар.)
Фиццаг мин адтёй гъулёг 
Цёругтён сё кой,
Hyp ба ёз ёма нё лёг 
Ёвёрдзинан сёбёл ёфсой. 
Ласёнтё нё, кёд сё гъёуён, 
Кёд нё, уёд мёгурёг сё бон:
Ан мах се ’ной дёр цёрёг,
Фал уонён нё уодзёнёй ёнцон. 
Ёз мё гурёй мё сёрмё 
Искёндзёнён фёлуст,
Уой фёсте ба нё гъёумё...

Ёрбацёуй X а н  -  Г у а с с ё .

Хан-Гуассё, мё хор,
Цёмё фёхходис ёгёр?
Ку нё ’нцё дё цёститё сор?

X а н  -  Г у а с с ё
Дарун уё, ёвёдзи, хъор...

Г у б а д т ё
Есун Хуцауи ёвдесён...

X а н  -  Г у а с с ё
Нуртёккё Уолмесён 
Мё фидё дзурдта... (Никкёуй.)

Г у б а д т ё
(никкёнгёй Хан-Гуасси ё хъури)
Ёз дёр адтён дё кари,
Адтёй мин фидё ’ма мадё; 
Адтён алцёмёй сё бари, 
Кёнгёй син кадё,
Сё фёндёй фёццудтён лёгмё, 
Не ’рцудёй мёбёл рёдуд,
Не скодтон некёд уёдмё 
Хестёр уонёй мё дзурд... 
Мийнёвар нёмё абони 
Адтёй – фёууон дин финдзи!80

Нур цёунмё афони 
Ду дёр дё киндзи...
Ёдёлё Цёругтё...

X а н  -  Г у а с с ё
Ку фёууидтай мё сугтё,
Уёд ма мин ци ’й дё фарст?
Ес ма никкидёр кизгуттё, –
Зёрдёй мё ма кёнё рёхуаст.

Г у б а д т ё
Де ’взонг уод ма ’вгёрдё,
Ма кёнё хъурмё!

Ку дзорай – ёгёр дё,
Нё зонгёй ёрнё.
Кёд Цёругтё муггагёй 
Нё ’нцё ёвзарё,
Уёддёр афунцё уагёй.

X а н  -  Г у а с с ё
Ку дзорун дин рагёй,
Муггаг дзурдён ма хёссё!
Адёймаг ёртасё уодёй –
Нё догёмё ёркёсё.

Г у б а д т ё
Ёз и адёни зонун;
Нуртёккё нё ’нцё дзурдтаг,
Фал ёргомёй ди корун:
Искёнё Ёхснирфи зёрдтаг.

X а н  -  Г у а с с ё
Не скёндзёнёй cay кёлмё мё реубёл мин уат, 
Цалдён уолёфа мё медёгё уод;
Нё ратдзёнёй нецёмёй хиццагён мин цард, 
Фал искёндзёнёй мё уалдзёги мин марг.

Г у б а д т ё
Зонун, кизги фёффёндуй ёртасун 
Ё уалдзёги ёхецён ёмбал,
Фал дё хебёрагёй ёз фёрсун:
Ци дё фёндуй, мёгур ёви хъал?

X а н  -  Г у а с с ё
Ма уёд дё мё мёти хъонц!
Дё дзурдтё Цёругтён сё туххёй 
Хёссунцё мё зёрдёмё рондз.
Нё фёразун ёй зёгъун цъухёй.

Г у б а д т ё
Фёсмон ма ’ркёнё, мё кизгё,
Фёстаг бони гъулёгён!

Нёма зонуй нерёнгён дё зёрдё 
Аргъ искёнун цардён!

X а н - Г у а с с ё
Сувёллон нёбал дён, –
Фёсмёрун байдёдтон цард.

Г у б а д т ё
Мё хор, кёнён дин над,
‘Ма нин райсё нё фёндё!
Гъёздуг дин уодзёнёй цард,
Мё дзурдбёл мин ёууёндё!
Дё астёу дин хиццагён камари 
Балвасдзёнёй нарёг,
Дарийти ба баддзёнё авари,
Уогёй дё уарзёг.
Коммёгёс дин уодзёнёй Ёхснирф, 
Уарздзёнёй дё Тезадё;
Нё ресдзёнёй сё кусти дё них,
Уой дин зёгъуй дё мадё...
Цёй, мё хор, цёй, басёттё,
Ма уо мин хеваст!
Max алцёмёй – ёдзёттё,
Етё ба – арёзт...
Цёуон ёз ёндёмё,
Ёрбарветон дё фиди,
Ду ба мин уалдёнмё 
Баййевё дё дзурди.
(Рандё уй.)

X а н  -  Г у а с с ё
(нийнёфгёй)
Уо, ме ’зёди хай, уо, мё Хуцау, 
Мёхе уёбёл фёдзёхсун,
Ма радтетё мин сумах цау 
Къах Цёругтёмё фёххёссун!
Мёхе уе уазёг, уё барё 
Иливдёй кёнун!..
Тёрегъёдтаг – мё карё,

Тёрегъёд – мё кёун!
Цёмённё райгурдтён курмёй,
Кенё естёмёй гъёуаггин?
Нурау, уёд хъурмёй 
Ёз н’ адтайнё адгин!.. 
Ёрбацёудзёнёй нуртёккё мё фидё, 
Дзурдёй мё райдайдзёнёй сёттун...
О мё нивё, кёми дё,
Ку ерун до хезгёй ёз рун!
О Налухъ, о ме ’рвадё,
Ку ниууагътай мё иливдёй!
Дзенети мин фёббадё,
Цох ма кёнё мё зёрдёй!
Кёнунцё мё мадё, мё фидё 
Дё мёрдёй мё уёйё!..

Ёрбацёуй Б а д з а й .

Б а д з а й
Хан-Гуассё, кёндзёнёй дин, ёвёдзи, 
Мё дзурд дё зёрдё ресун,
Фал ёй бафёразё дё гёдзи81

Дёхемё есун!
Нуртёккё дё мадё дё хёццё 
Дзурдта нё гъудтаг ёргом...
Зонё, нё уарзён неке дё бёрцё,
Ёй нин дё нивё фёндон.
Райсё нин нё фёндё.
Еудзурдон нин уо;
Уарзён дё, ёууёндё,
Фулдёр нёхецёй до.

X а н  -  Г у а с с ё
(нийнёфгёй)
Мё фидё, кастён дин дё сёрмё, 
Хинстон дин дё зунд!
Кодтон ди алцёмёй ёфсёрмё, –
Ду дёр ми райсё нур дзурд!
Уомёй мё фёххастайтё бон 

Me ’йгурцёй мё нурмё,
Цёмёй бацёуа рондз 
Мё хурфёмё мёлунмё?
Рамёлдзёнён азарёй,
Ку фёууон Цёругтёмё цуд;
Фёлтау мин мё нивё уё барёй 
Ма кёнтё сугъд.

Б а д з а й
Хан-Гуассё, нур ма ёз ци кёнон? 
Равардтон дё Цёругтён!

X а н  -  Г у а с с ё  фестъёлфуй.

Гъенур нёбал ёй мё бон
Райсунмё фёстёмё дзурдтён...
Дё зёрди фёндё басёттё мё туххёй, 
Нё фёккёндзёнё фёсмон. 
Бацёрдзёнё гъёздуг, урухёй 
Дё рагуалдзёг ёнцон.
'Цёгёй, нё ’й Ёхснирф ёхуёдёг 
Нецёмёй дин хиццаг,
Фал ёй сё гъёздугадё сувёдёг 
Ёнхёст дарунмё цард.
Ци ’рцёуй, ка ’й зонуй, – 
Тёрхонгёнёг Хуцау ёй, –
Фал нё дин нин амонуй,
Ку нё цёуайтё зёрдёмё, –
Рацох ун фёстёмё.
Мё дзурдмё мин игъосё,
Кёндзёнён дин анхос!
Ку суай Ёхснирфён ё уосё,
Уёд ми ердзёнё ду боз!

X а н  -  Г у а с с ё
Мё фидё, радтё мё уой бёсти,
Ёнцондёрён, цёй,
Кёугёй, ескёмё ихуёрсти, –
Ихуёрст ёгадё нё ’й!

Б а д з а й
Лёдёрун дин дё хъурмё,
Фестон дин нивонд!
Нё тётун дё мёгурмё,
Кёнун дин амонд,
Дё зёрди ма фёрсё –
Нур ма ёвзонг ёй,
Фал махмё дёр ёркёсё,
Ку мёлён ёстонгёй.
Дё равард дин Цёругтён 
Кёнун нёхецён мадзал... (Кёугёй.)
Кёд ма райсён къёссатё 
Цёунмё корёг...
(Ё цёстисугтё сёрфуй.)

X а н  -  Г у а с с ё
Хуарз, кёнун мёхе ёз хъалон, 
Басёттёд нур мё цард,
Хёссёд мё хуёрунмё халон,
Уо мин ду уёддёр ёнцад.

Б а д з а й
О мё бони хай, мё ходуйнаг!
Me ’взонг кизги аргъ барвёндёй 
Ку ’сцёй мё зёруи мё хуёруйнаг!
(Рандё уй кёугёй.)

X а н  -  Г у а с с ё
Хёлаури туни, биндзё бафтуйёгау, 
Бафтудтён Цёругти ёруёди,
‘Ма мё ниййергутё ёнёвгъау 
Мё тог хуёрдзёнёнцё ме ’вёнди! 
Аргъ син кёнун ёруёди базари –
Ес мё гъёздуг къобец ёлхёнёг,
Уёд син ци ’й мё нивё мё кари, 
Кенё мё хъурми мё гъулёг? 
Дарийтёй мё ивёрзуй мё мадё,
Мё фидё мин амонуй урух цард... 
Гъе, е мё муггаггин мадён – ё кадё, 

Мё зёронд фидён ба – ё уарзт!..
Уогё мё фиди лёдёрун:
Кёнуй ёй дзорун ё мёгур,
Фал ёй мё мадён ё фёндун
Гъёздугёй ё зёруи бацёрун...
О мё Хуцау, кёми дё?
Мё уод дёбёл фёдзёхсун!
Ёнцондёр мин Цёругтёй ку уидё 
Нези уаргъ мё циртмё фёххёссун!..

Ёмбёрзён ёрхауй

Кёрон

ФЕППАЙУЙНЁГТЁ

Лёдёрунгёнён дзурдуат уадзимистёмё

1.	 Усмё – цубур рёстёг; усмёй-усмёмё – рёстёгёй-
рёстёгмё.

2.	 Унги – гъёунги.
3.	 Феце – мёгур дарёс; дарёсёй мёгур арёзт лёг.
4.	 Гъизт ёй ё суфи – (суф – думгё) гъизт ёй ё думди 

(думгё).
5.	 Уёнгёл ёй хинцуй – уазал ёй суйун кёнуй.
6.	 Зёрддонёй – зёрддагонёй.
7.	 Рётёнтё – гёрзитё, бёхбёл ести ласунмё ке ба-

кёнунцё, уёхён бёттёнтё.
8.	 Ирайгё хадт – игъёлдзёг, рёстмё балци.
9.	 Мё кемён – мёхе лёдёрундзийнадён.
10.	 Зёфцё – гъосбадарундзийнадё.
11.	 Нёуёг сёр – нёуёг ёмбал царди.
12.	 Нихи дзиуарё – амонд, амондгун.
13.	 Нё мин хинци мё сёри – нё мин кёнис аргъ.
14.	 Ихёси – гъома, даруйнаг.
15.	 Ниббадгёй дё къёси – лёгмё нёбал ёрцёугёй, 

саударёй, седзёргёсёй.

16.	 Дигиза – рёвдауёг, гъомбёлгёнёг, исхёссёг.
17.	 Бастдзёнёй – балёудзёнёй.
18.	  Куд дёмё нё кёсуй гъулёг нё еунёгён ё геун 

– гъома, нё еунёг нури уёнгё уосё ке нёма ракурдта, е ин 
зин ке ’й, е дёмё гъулёг куд нё кёсуй.

19.	 Тасуй хиццаг ё ронбаст – ёй кондгин, нарёгастёу.
20.	 Хуцау ин ё уёлдай райста – сёризундёй ёнхёст 

нё ’й.
21.	 Зёнхёбёл ба ефхёрсуй – зёнхёбёл ба цёруй.
22.	 Сё кизгутти хёссун – сё кизгутти корун.
23.	 Сё муггаг арвёй ка хёссуй нурмё – гъома, абони 

уёнгё сё муггаг изёдти муггаги ёмрёнгъё ка ивёруй.
24.	 Фёххаста косёгмё ё уат – ёрцудёй косёгмё лёг-

мё.
25.	 Есунцё сёхецён бёрцён сиёхстё фустёй – гъо-

ма, уездон муггаг нецибал ёй, ёма нур уездёнттё сё киз-
гутти гъёздугутён дёттунцё мулкбёл.

26.	 Ёмуасё – ёмарази.
27.	 Иссердзёнён дё дзёгъёли над – гъома, де ’дулий-

ён дин иссердзёнён амонд.
28.	 Риуё – гъёздугдзийнадё.
29.	 Нё рахатдзёнёнцё Борхатё илгъёй махёй сё-

хе – гъома нё баилгъё кёндзёнёнцё, ёр нё хёсдзёнён-
цё сё сёрмё.

30.	 Аманат – раги уездон муггёгтё, цёмёй сёхе ёх-
сён сабур цардайуонцё, уой туххёй кёрёдземёй гъомбёл 
кёнунмё райсиуонцё ёвзонг сабийтё. Ку исустур уиуонцё, 
уёдта сё лёвёртти хёццё кадё ’ма радёй исёнбёлун 
кёниуонцё сё хёдзёрттёбёл. Уотемёй бастдзийнадё муг-
гёгти ёхсён федардёр кодта, ёма кёрёдземё тухгёнёг 
(стёри) нёбал цудёнцё. Аманатён ма ес ёндёр нисане-
уёг дёр. Паддзахи хецёуттё-еу бунатон зингё ёма тёссаг 
муггёгтёй райсиуонцё сёхемё лёппо, уотемёй, ёма еци 
муггёгтё сё нихмё ести ку сдзурдтайуонцё, уёд син сё 
лёппой – аманати адтёй сё бон рамарун.

31.	 Ракёнон – ёгъдау дёттагё фёливдёй, цёстфёл-
хаттёй, мёнгёй.

32.	 Исхатё – рабарё.
33.	 Уаггин – ёгъдаугин.

34.	 Цийни дзурд хицён – хуарз хабар зёрдёхцёуёнён.
35.	 Гирццё – ёндеуагё, ёндиуд.
36.	 Не ’сбеддзёнёй – нё ибёл фёббёрёг уодзёнёй, 

нё ’ймё байгъосдзёнёй.
37.	 Исёхсёдун уё зёрдибун – гъома, базонун, исбёрёг 

кёнун уё зёрди сосёгдзийнадё, сосёг гъудитё.
38.	 Уогёй ёууёндун нё фёткё – гъома, не ‘нгъезуй уё-

бёл ёууёндун.
39.	 Нё фёткё – не ’гъдау, нё уаг.
40.	 Серё – касё.
41.	 Дандунгёнёг – дзурдтё хёссёг, мёнгё дзорагё, 

хабардзаугёнёг.
42.	 Ма дзорё зин цъухёй – ма ’лгъетё.
43.	 Сотурсерё – сор серё.
44.	 Курёттаг – пъолцийаг.
45.	 Тёккё – ёнёмёнгё, ёцёгёй.
46.	 Ци хати – ци кори, ци ниллёууис.
47.	 Иннёбон ба ё дзай-дзай фёндон уодзёнёй нин 

хаст – гъома, иннё бон ба Борхатё исарази уодзёнёнцё сё 
кизги радтунбёл.

48.	 Нё кёнгёй аууёнттё – ёргон дзоргёй.
49.	 Дён ма мё хъаури додойаг – гъома, ес мёмё хъау-

рё.
50.	 Кёун нё уогёй мин фёткё – не ’нгъезгёй мин кёун.
51.	 Еу цард – гъома, сабур цард.
52.	 Хъаймёти даргъён – ё царди кёронмё, цалдён 

ёгас уа, уёдмё.
53.	 Сумёй – ёнцадёй, ёнё дзоргёй.
54.	 Бёгъдауонд – ёхе бёрагё, ёхе фёндон.
55.	 Амёй ба къуёрттёй тас – ёдули ёдас ёй, нё мё 

балёдёрдзё-нёй.
56.	 Ку хинцай – ку нимайай.
57.	 Федеуёг фёккодта гъёубёл – фёззилдёй гъёу-

бёл ёма адёнён фёккодта мёнгё хабёрттё.
58.	 Нё бакёндзёнёнцё нёмё... ёфсар – гъома, нё 

бандеудзёнёнцё нёмё мийнёвёрттё ёрбарветун.
59.	 Ё тай – ё гъёздугдзийнадё, ё лёвар.
60.	 Уёддёр нё уодзёнё уотё фаст – гъома, уёддёр 

дёмё иссердзёнёнцё ести аййеп, гъёуагёдзийнадё.

61.	 Ё рёуёг – ё рёуёгдзийнадё.
62.	 Еугёрон – алцёбёл зёрддагонёй.
63.	 Paги ёгънёг ёма сёхтёг бёргё адтёнцё кизги 

билтё – гъома, раги кизгуттё адтёнцё мадзора, сё ниййер-
гути фёндондзийнади нихмё некёд лёудтёнцё.

64.	 Ка нё хинста мах сёр – алке дёр нин аргъ кодта, 
нимадта нё.

65.	 Нё фёууодзёнё ми ёскъард – нё дё ниууадздзё-
нён ёнё зёгъгёй.

66.	 Фёлдемён – мёнгёдзорагё, цёстфёлдахёг.
67.	 Дё кемён – дё зёрди сабурдзийнадён.
68.	 Дё уиндёмё ёвгарста мё зёрдё ёхе – гъома, 

хъёбёр мё фёндадтёй дё фёууинун.
69.	 Батудтонцё каркау – ни ’й къабёзтё кодтонцё.
70.	 Ё кастёй ба давуй ёхецён уарзёг – ё кастёй ёхе 

уарзун кёнуй.
71.	 Идзестё – дёргъё барён къохи ёнгулдзитёй.
72.	 Хатунцё сёхе – нё арази кёнунцё, нё сё гъёунцё.
73.	 Цёугё, ма уёд дин дзебёл – ма байрёгёмё кёнё.
74.	 Еугёрон ма уисё – хеваст, мёстигёр ма уисё.
75.	 Фал бонмё алцёмёй кёсуй – фал гъёздугдзийна-

дёмё алцёмёй кёсуй.
76.	 Дё раз – де ’сони царди уагё.
77.	 Исуодзёнцё ёрцийтё – гъома, хъёбёр нёмё ис-

мёстгун уодзё-нёнцё.
78.	 Ку уён еумё ёмбурди – ку уён ё хёццё ёмбурди.
79.	 Ёрмёги – къохи; ёрмёги ёхца – къохи ёхца.
80.	 Фёууон дин финдзи – дё разёй цёуёг (раздзо), ха-

бархёссёг.
81.	 Дё гёдзи – ниббухсё, ма фёммёстгун уо; маци ис-

дзорё.

БЛАШКАЙ ФИНСТЁГУТЁ

(Письма Блашка)

Ну и отлично, многоуважаемая Пер. Петровна! Значит, 
судьба! В субботу, т. е. 14-го июля, еду в Пятигорск, кста-
ти, там 15-го открытие памятника М. Ю. Лермонтову, а затем 
буду в Ардоне 16 или 17, смотря по обстоятельствам. Раз-
умеется, всё нужно делать без шума. Вы правы. Хотя Вазиев 
уже, кажется, везде прозвонил. Раньше чем получил Ваше 
последнее письмо и я узнал обстановку дела, уже любители 
почесать языки передавали слух этот в розовых формах. А 
всему, думаю, виноват Вазиев. Ну да ничего.

Письмо Ваше получил одиннадцатого числа. Этого же дня 
получил телеграмму от Виктора Серебрякова, моего двоюрод-
ного брата по матери, о его производстве в корнеты в Старо-
дубовский драгунский полк.

Как видите, день значительный. Спасибо за письма и уча-
стие.

Жму Вашу руку. 
Блашка.

Многоуважаемая Перепетуя Петровна!

С первого слова Вы удивитесь, узнав, от кого письмо; но 
не удивляйтесь: забытые друзья вспоминаются в минуту на-
добности.

Раньше всего, во имя нашей дружбы, если ешё признаёте 
её, прошу печальное моё воззвание оставить между нами.

Итак, в какое бы положение меня не поставило настоящее 
письмо, пусть не стесняет Вас – два года и два месяца тому 
назад был ужасный и первый перелом в моей жизни, что, ве-
роятно, известен Вам из моего последнего письма к Вам и из 

других источников. С этого ужасного перелома я похоронил 
лучшие надежды на жизнь. Видно, в Книге судеб было начер-
тано так! Дело прошлое, а неудовлетворённость чувств все 
всплывает наружу. Я просил Иналука сообщить мне роковое 
решение семьи, но он ответ свой так затмил, что я вторично 
просил его о подробностях. Но, увы, я их не получил!

Теперь, когда все это улеглось в известную форму и, ка-
залось бы, я, узнав, что Вы в Ардоне, воскресаю последний 
отзвук замершего аккорда и прошу одну только Вас снова 
осветить мне это дело и этим самым окончательно решить 
печальную судьбу по-прежнему помнящего Вас Перепетуей 
Пантелеймона Карповича. Обо всём вышесказанном прошу 
только одну Вас, поэтому от Вас одной зависит вооружить 
меня для новой борьбы или же окончательно разоружить.

Блашка

Дорогая мама и Далу!

Что-то давно не получал от вас письма. Здоровы ли вы? 
Вчера я принял должность полкового казначея; не будь этого, 
я хотел проехать домой, но теперь, пока не ознакомлюсь хоть 
приблизительно с многочисленными обязанностями казначея, 
нельзя будет приехать раньше последних чисел апреля ме-
сяца.

Тревожные слухи о войне и поездка в предстоящий лагерь 
заставляют меня быть ко всему готовым, почему Надю и Сос-
лана тоже повезу с собой домой.

Мой перевод во вновь сформированный Терско-Кубанский 
полк не состоялся, и я, как хотелось вам, остался в полку 
тянуть мирную жизнь.

Мы, слава Богу, живы и здоровы, хотя худы как тени. У 
Сослана сейчас насморк и сильная потеря аппетита. Кроме 
голого чая ничего не принимает.

Поклон всем родным и родственникам.
Больше писать нечего.
Кланяемся и обнимаем вас.

Любящий вас Блашка. 
Получ. 2 февр. 1904 г.

Дорогая мама и Далу!

Посылки ваши я получил и удивляюсь, как их бедный Гри-
ша довез. Спасибо за них. Кроме яиц, все доставлено благо-
получно. Из присланного сыра сделали ёхчинтё, и я их ел, 
как волк, но как волк же и катался с боку на бок. Что же ты 
ничего не пишешь относительно своей пенсии. А послужные 
списки отца прислали или нет? Если прислали, то надо про-
бовать просить об увеличении пенсии.

Мы, слава Богу, живы и здоровы. Сослан весел, пробует 
болтать, но у него ничего не выходит.

Я-то пишу, вы-то мне не пишете. Впрочем, вам некому пи-
сать.

Кланяемся вам все. Будьте живы и здоровы и храни вас 
Господь!

Любящий вас Блашка.
 

Дорогая мама!

Больше месяца ожидал от вас письма, но, не дождавшись, 
пишу. С этой почтой на имя Нало посылаю тебе 20 р. Мы 
от малого до большого живы и здоровы. Сослан значитель-
но подрос, а располнел так, как он был совсем маленьким. 
Пробует говорить, но у него ничего не выходит. Поклон от 
нас всем. Недавно я видел во сне Гардо Арцутанова. Он был 
худой, бледный и в руках мял табак.

Нового нет у нас ничего. Поклоны от нас Далу, Гуасса, То-
гур, Гуцунаевым, Гагиевым и всем родственникам.

Сослана все учу говорить Далу, но ничего не выходит.
Больше нечего писать. Ждем Гришу. У нас небывалые хо-

лода и снег.

Любящий вас Блашка.

Дорогая мама!

50 рублей, о которых так беспокоишься, я перевёл по теле-
графу Грише Татонову. Не могу понять, почему произошло 
такое недоразумение. По почте на имя Нало послал 60 руб-
лей, из которых 4 р.67 к. причитаются в жалованье Федоту, а 
остальные вам, ввиду скорого разрешения от бремени Нади.

Командира полка здесь нет и выехать ранее октября меся-
ца вряд ли удастся, потому что вся полковая работа в смысле 
зимних заготовок возложена на меня.

На покраску крыши денег не имею, почему потерпите. Из 
посланных же денег обязательно отделите на акушерку. Без 
акушерки Надю не оставляйте. Сообщите мне телеграммой 
о ходе родов Нади. Крёстного отца не меняйте и сообщите 
ему – Бета Занкисову. Здоров, здоров и Заурбек, и кланяется. 
Нового нет ничего. Сейчас у меня сильно болят голова и зубы.

Заурбек ленится писать и обижается на своих, что не пишут 
ему. Будьте живы и здоровы.

Любящий тебя Блашка.
22 августа.

Как на зиму устроились? 
Начал ли говорить Сослан?

Дорогая Надя!

От души радуюсь твоему здоровью и поздравляю тебя с 
легким трудом.

Теперь перейду сразу к делу. Дня через два-три станет 
известно, пойдём на войну или нет. Баратова потребовали 
телеграммой в Тифлис и пока от него имеем коротенькую те-
леграмму «идём», но куда – неизвестно, вероятнее всего, на 
войну, на Дальний Восток. Если ты, мать и сестра Далу меня 
любите, то не будете беспокоиться и мучать себя бесполез-
ными слезами и прочими женскими слабостями. На войну не 
один я иду, а весь цвет нашего огромного государства. И в 

смерти человека волен Бог: захочет, так пошлёт смерть и на 
печке, а захочет – так и в огне не сгоришь. Словом, судьба 
человека в его руках и жаловаться на него не приходится. 
Если пойдём, то мне нужны будут тёплый бешмет и салбар 
(штаны) из верблюжьего сукна, пожалуй, большая шуба, ко-
торую бы можно было надевать поверх черкески и черкеска 
(свободная) из азиатского сукна.

Пишу в Ардон, чтобы Иналук приискал мне вторую лошадь 
горскую, из войлока подушку на седло и тёплую рубашку из 
козьего пуха. Если будете шить тёплый бешмет, то матери-
ал нужно будет поставить из чёрного чего-нибудь крепкого. 
Деньги, когда станет уход полка известен, вышлю или теле-
граммой или же почтой, смотря по времени. Разумеется, обя-
зательно побываю дома.

Ещё раз именем Бога вас всех трёх прошу быть спокой-
ными и надеяться на Бога.

Очень доволен, что девочку назвала Раисой, но не дово-
лен, что она похожа на меня, было бы лучше, если бы была 
похожа на тебя. Какие у неё глаза и волосы?

Гриша доехал благополучно, спасибо за посылку. Нельзя 
сказать, чтобы фрукты были из очень хороших сортов. Ради 
Бога – берегите Сослана.

Поклон матери, Далу и всем родственникам.
Будьте живы и здоровы, и храни вас Бог.

Любящий тебя Блашка.

Сообщи мне точно – в какой день родилась девочка и когда 
крестины, мне нужно подать рапорт о ея рождении, чтобы за-
писать в послужные мои списки.

Шить пока мне ничего не нужно, потому что у вас денег нет, 
да и точно неизвестно, пойдём или нет. Когда же я вышлю 
деньги, то приступайте. Кланяются Заурбек и Гриша; они оба 
здоровы.

С этим письмом пишу Нало Татонову и Иналуку.
Будь жива и здорова.

Твой Блашка.

Дорогая мама!

Вслед вчерашнему письму пишу еще. Сегодня стало окон-
чательно известно, что полк идет на Дальний Восток. Срок 
выхода пока не известен, но думаю, что не раньше ноября 
месяца. Если можно будет достать мелкие курпеи от шленок, 
то хорошо бы было из них сшить салбар и одеяло. Не менее 
этого нужно серое азиатское сукно на две просторные черке-
ски, к которым вместо газырей пришить места на патроны, по 
14 штук с каждой стороны. Деньги вышлю, как только получу. 
Командира полка еше нет, а приедет, так нам станет извест-
но день похода. Вместо нашего полка сюда приедет или 2-й 
Горско-Моздокский полк, или 2-й Кизляро-Гребенской полк. На 
Дальний Восток идут полки: наш, Уманский, Кизляро-Гребен-
ской, Екатеринодарский и батареи: 2-я Терская и 1-я Кубан-
ская.

Письма буду писать почти каждую почту, смотря по мере 
материала. Кажется, все. Мы все здоровы и кланяемся всем.

Будьте живы и здоровы, и храни вас Бог!

Любящий тебя Блашка.

Пришлите точно о дне рождения дочери и ее имени – нуж-
но, чтобы ее записали в мой послужной список.

Федот пусть будет готов к выступлению со мной; ему купят 
лошадь. Пусть он узнает у себя в станице через кого-нибудь, 
сделано ли по их станице распоряжение о приготовлении им, 
казакам первого полка, овчинных шуб и овчинных же штанов, 
больших теплых черных шапок и больших смазных сапогов, 
в которые бы нога, обутая в трое тёплых чулок, совершенно 
свободно влезала.

Кажется, все. Повторяю, о дне похода сообщу и поста-
раюсь непременно побывать дома.

Любящий тебя Блашка.
14 сентября.

Федота домой отпускать никак нельзя, потому что могут 
вытребовать его сюда срочно. Завтра допишу, а теперь время 
спать.

Заурбек страшно беспокоится о своих, и в самом деле он 
до сих пор еще из дому не получил ни одного письма. Завтра 
обещанное настало, а писать все-таки нечего.

Поклон маме, Далу, Татоновым, Гадиевым, Гуцунаевым и 
всем родственникам.

Твой любящий тебя Блаш...
27 сентября.

Дорогая Надя!

Получил твоё письмо. Радуюсь здоровию. Я сам, друг мой, 
знал, что нужно было мне послать вам денег для приведения 
меня в полную готовность к выступлению в дальний поход, 
но не было. Нам еще не выдали денег, но я занял в полку и 
по телеграмме через Байтуганова послал 150 руб., которые 
теперь вы уже, наверное, получили.

Все что мне нужно, я писал в нескольких письмах. Ко всему 
писанному добавлю еще одно, а именно: сделайте мне по-
душку для похода, а лучше всего возьму одну из твоих ма-
леньких. Сделай к ней три серых холщовых наволочек. Руба-
шек шёлковых сшейте только 6 штук.

Сделайте мне небольшой холщовый мешочек для саха-
ра вместимостью фунтов в пять; такой же мешочек, только 
поменьше – для чаю. Шубу сшейте попросторнее на манер 
черкески и покройте обязательно серым сукном. Это форма. 
На дорогу мне приготовьте сухарей, только меньше в тесто 
кладите сахару и яиц, а то слишком бывают приторны. Отно-
сительно Федота отвечайте телеграммой: оставлять вам его 
или взять с собой. Баратову говорил относительно того, чтобы 
быть ему крёстным отцом нашей дочери; он согласен. Далее. 
Я писал Иналуку относительно лошади; он мне ответил, что 
дарит мне коня. Спасибо ему, что помог. Интересно, какую 
только лошадь он мне дарит. Сегодня похоронили мы бедно-

го Иосиф Максимовича. Он умер от кровоизлияния в мозгу. 
На него предстоящий наш поход так подействовал, что ровно 
через неделю не стало его. Последний вечер он сидел у нас 
и слушал мою игру на мандолине, а утром, напившись стакан 
чаю, незаметно скончался. Царство ему небесное.

Я тебе удивляюсь, что всегда пишешь такие сухие письма. 
Неужели трудно написать, как здоровье детей, а особенно
Сослана. Наверное, думаешь, что я не человек, а камень. Кро-
ме того, иногда пишешь, будто кто тебя торопит. По-моему, 
писать нужно обо всем, да побольше. Скажи, пожалуйста, до-
ходят ли до вас мои телеграммы. Не знаю, насколько верно, 
но здесь уверяют, что письма доходят скорее, чем телеграм-
мы. Мое копчёное мясо до сих пор ещё держится. Едим его 
с кашей.

Заурбек здоров и по-прежнему жалуется на Меретхан, что 
она ему так часто и так много пишет.

Вчера вечером, не ночью, я видел свой сад. Ну как он из 
себя? Заменили ли померзшие деревья?

Ну пока пусть будет довольно с тебя. Завтра может наду-
маю еще что-нибудь написать. Где Еличка?

Ты спрашиваешь, получил ли Баратов твою поздравитель-
ную телеграмму. Получил и благодарит тебя.

Я поседел совсем, так что не узнаешь своего дигорона. 
Хотя я раньше рвался на войну, но теперь страшно бы хоте-
лось скорее уехать отсюда в свой бедный уголок: там отдых, 
любовь, покой.

Кланяются все наши. Будьте все здоровы и храни вас Бог.

Любящий тебя Блашка.
16-го июня.

Адрес: Действующая армия, Сунженско-Владикавказский 
казачий полк, мне.

Дорогая Надя!

Получил твое письмо. Теперь понятно, почему ты мне не 
писала. По-моему, если кто из вас болел, так именно нужно 
было сообщить, чтобы знал и я.

Во всяком случае ты должна писать более меня. Это вот 
почему: я пишу об одном себе, а ты о целых пятерых, кроме 
того, еще из дому.

Вчера получил письмо от Раисы и от Иналука. Они здоро-
вы. Раиса послала тебе свою карточку. Домой приеду после 
всех.

Посылаю подарки Баратова: тебе на платье и девочке кре-
стик. Посылаю также 8,5 арш. чесучи. Обнови ею бешмет ста-
рый и сшей новый.

Женскую прислугу не отпускай, ибо она тебе все-таки по-
могает.

Поклон маме, Далу и всем.

Твой Блашка.

Сообщи письмом по почте, что купить детям.

Дорогая мама!

Ждал, ждал, когда нам выдадут деньги на обзаведение по 
случаю войны и, не дождавшись, пишу что мне нужно непре-
менно приготовить.

Раньше всего тёплую из самого крупного курпея или же 
в крайнем случае из овчины шуба. Имеющаяся у меня шуба 
для предстоящего похода не годна. Новая шуба должна быть 
просторна, с длинными рукавами, сшита черкеской и так, что-
бы воротником, в случае надобности, можно было бы закрыть 
грудь. Покрышка должна быть суконная, из серого черкесоч-
ного сукна и с патронами вместо газырей. Непременно сшить 
тёплый просторный мягкий на шерстяной вате бешмет.

Хорошо было бы сшить его на подкладке из сукна козьего 
пуха, или же, в крайнем случае, на сукне из верблюжьей шер-

сти. Сшить штаны тёплые на подкладке суконной из козьего 
пуха, в крайнем случае, из верблюжьей шерсти. Такие штаны, 
кажется, по-нашему называются сасхёр. Одним словом, сас-
хёр должен быть в крайнем случае из двойного верблюжьего 
сукна с прибавлением шерстяной ваты и на учкоре.

На коленях и вообще ногах больше положить шерстяной 
ваты. Карманы сделать глубокие до колен из прочного холста. 
Сделать пары три фасбунта, тоже тёплые. Сшить шесть штук 
шёлковых рубашек. Деньги пока займите у кого-нибудь. Ког-
да выступаем – неизвестно; но в Армавире пробудем недели 
две, где будет нас смотреть государь. О дне выезда сообщу; 
дома побываю обязательно. С письмом этим пишу и в Ардон 
к Иналуку, чтобы он приискал мне вторую лошадь. Сделайте 
также набрюшник, как он делается, знает Минбулат или же 
Денетико.

Шубу шейте совсем просторную, чтобы она налезала на 
мою другую шубу. Покрыть её нужно будет серым сукном и 
чтобы она была сшита черкеской. Свою шубу переделываю 
в бешмет. Федот пусть будет готов к выезду. Он, вероятно, 
присоединится к нам в Прохладной.

Будьте живы и здоровы все; всем поклон.

Любящий вас Блашка.

Бешмета не нужно шить, потому что свою шубу хочу пере-
делать в бешмет.

Дорогая Надя!

Получил твое письмо, присланное с казаком Татонова. Ты 
меня все приглашаешь домой. Рад бы, родная, да раньше вы-
ступления в Армавир никак нельзя, потому что без меня почти 
нельзя обойтись во время мобилизации. Я бы, разумеется, 
проехал бы и раньше выступления, но и тут неизвестность 
дня похода лишает меня лучшего удовольствия повидаться 
со всеми вами.

Что же касается твоей просьбы не идти на войну, то это 
решительно неисполнимо. Все слухи, какие носятся у вас там 

в виде причин, ложны. Никого ни по болезни и ни по домашним 
обстоятельствам не могут оставить по причине недостатка 
офицеров, напротив, к нам в полк ещё назначаются 12 чело-
век офицеров-драгун. Геуара Татонова и то вряд ли возможно 
будет оставить. Кроме того, разве от полка отставать хорошо?

Будьте вы все покойны – с войны возвращусь жив и невре-
дим. А ты должна гордиться,что на долю твоего мужа выпада-
ет счастье участвовать в деле за родину. Но все это пустяки. 
Привели мне из Ардона коня. Под верх он плоховат, да и мал, 
под вьюк отличный, лучшего желать не надо. Одним словом, 
с этой стороны я уже готов. Но вот как ваши дела там отно-
сительно приготовления меня в поход. Ты все пишешь, что 
мне еще надо, а ничего не пишешь, что приготовили. Одним 
словом, напиши все подробно в следующем письме.

Пишешь также, сколько мне приготовить сухарей. Да пуди-
ка два. Если будет возможно, то и купите копчёной барани-
ны. Это тоже не лишнее. Словом, съестными припасами не 
торопитесь. Передай Мерету, чтобы и она готовила копчёнку. 
Когда нужно будет готовить сухари – напишу.

А как бы мне хотелось на вас всех посмотреть, а особенно 
на детей. Я здоров. Говорят даже, что я поправился. И если 
здоров и поправился, то благодаря Гогаю: он меня научил 
есть кислое молоко, которое на меня благотворно действу-
ет. Из Ардона прислали немного груш и яблок и две курицы, 
которые моментально уничтожены были за один присест. По-
клон маме, Далу, Кошерхану, Гуцунаевым, Тургиевым, Гуржи-
бековым и всем родственникам и детей расцелуйте. Как бы я 
хотел посмотреть на Сослана. Я Сослана люблю больше, чем 
Саусатаг. Может быть, оттого, что девочку я ещё не видел.

Будьте живы и здоровы и храни вас Бог. Что же ты не пи-
шешь, с кем спит Сослан и наняли ли няню. Пиши.

Твой Блашка.
29 октября.

Спасибо японцам, что затеяли войну, а то бы ты мне до 
сих пор еще не писала.

Дорогая мама!

Ничего тебе не посылаю, потому что, ей-богу, нечего от-
сюда послать; даже и лимонов нет.

Благодаря Богу я здоров. Писать нечего – всё расскажет 
тебе Гриша.

Будьте живы и здоровы.
Пишите чаще письма.

Любящий тебя Блашка.

Дорогая мама!

Получил твоё письмо. От души радуюсь общему здоро-
вию. Наверное, ранней осенью не придётся мне съездить 
домой, потому что работы по обеспечению полка на зиму как 
раз на раннюю осень припадают.

Здоров я и не беспокойся обо мне. О том, как живётся мне 
здесь, расскажет Гриша. Он через неделю поедет в отпуск. 
Нового ничего нет.

Поклон Далу и всем родственникам. На этот раз пишу мало 
– нет времени.

Любящий тебя Блашка.

Пишите чаще. Посылаю тебе переводом 25 руб.
Извини, что мало – часы мои сломались вдребезги и вы-

писал другие, поэтому в этом месяце больше послать не могу.

Дорогая Надя!

Получил твое письмо, где спрашиваешь, сшить ли мне 
черкеску из верблюжьего сукна. Если сукно домашней рабо-
ты, то сшейте, а если за него нужно платить деньги, то не 
надо – обойдусь как-нибудь. Посылаю сукно на черкеску. Его, 
пожалуй, нужно будет раньше помыть, а то оно грязное. За-
платил за него 9 рублей; посылаю также и два одеяла; я их 
случайно купил, и то только потому, что просила мама. За них 
я заплатил 15 руб. Посылаю тебе и сестре Далу по флакону 
одеколону.

Однако теперь у меня брюк будет бесчисленное множе-
ство. Я сам себе заказал здесь чёрные прюнелевые. Я же не 
просил шить мне из диагонали, а вы шьёте, но ничего, тоже 
не лишнее.

Любе Барагуновой я написал в Ольты; не знаю, там ли она. 
Очень и очень жаль, что не можете нанять няньку. Разве денег 
нет? Я же ведь высылаю, сколько могу. Это меня страшно 
огорчает. Я непременно хочу, чтобы вы наняли. Неужели в 
Павлодольской, кроме Кати, более девок нет?

Ты спрашиваешь, как наши дамы поживают. Кажется, все 
радуются уходу на войну мужей. Ефросиния Ивановна все 
болтает, что она пойдет сестрой милосердия.

Все мы живы и здоровы. Поклон маме, сестре и всем родст-
венникам. Кланяются также Гогой, Заурбек, Гриша и Геуар. К 
нам в полк переводят Татархана Абисалова.

Отчего же Сослан не спит с бабушкой? Воображаю, как 
тебе с двумя трудно возиться!

О дне нашего ухода еще ничего не известно.
Будьте здоровы и храни вас Бог.

Твой любящий тебя Блашка.
5 ноября

Дорогая Надя

Сию минуту благополучно доехал до Хань-Кендовъ. Когда 
вошел в квартиру, то сжалось сердце и на глазах навернулась 
слеза: впервые почувствовал своё полное одиночество, не 
встретив тебя и не услышав голос Осяна «папа». Трудно мне 
и не могу выразить сейчас мое душевное состояние; скажу 
только одно, что если это состояние продолжится, то не вы-
держит мое и без того неважное здоровье.

Бедному человеку лучше бы не рождаться! При штабе 
полка не нашел никого – все выехали в домашний лагерь. 
Священник с семьей и делопроизводитель с семьей выехали 
в отпуск. Говорят, поторопились выр... то здесь на детях...

скарлатина. Дочь Евфросинии Ивановны, говорят, при смерти. 
Елена Петровна поправилась совсем.

Баратов с матерью выехал в Одессу, вернется к 6 июня. 
Бросаю писать письмо, допишу завтра.

Начинаю писать снова, ибо завтра утром отходит поезд.
Ради самого Бога, не скучай и почаще пиши мне обо всем, 

особенно о здоровии. Заезжал во Владикавказ; видел Ханбе-
кер и Заурбека. Сали не видел, она в Зильге.

Иналуку не написал письмо, потому что узнал, что он во 
Владикавказе на скач рассчитывал видеть его, но не при-
шлось, потому что он где-то стороне остановился на кварти-
ре из-за л......... Ханбекеру же передал, почему не заехал в 
Ардон.

Будьте вы все живы и здоровы. Поклон всем.

Любящий вас всех Блашка. 

Мальчика, пожалуйста, называйте Осяном.
27 мая.

Дорогая мама!

Я пишу бесчетно письма и послал уже три телеграммы, а 
вы мне не пишете ничего. Неужели же вам не жалко меня? 
Кроме Заурбека и меня, все получают письма, а мы с ним до 
сих пор не получили ни одного письма из дому... и у него и 
у меня семьи и, стало быть, есть о ком думать. Думаю, что 
следовало бы нам писать и чаще. Ну хоть по одному письму 
в неделю. Мы все живы и здоровы. Побывали в двух боях и 
наши Уашкерги и Никкола хранят нас. Вообще, как и раньше 
писал, опасаться за нас не нужно. Японцы скверно стреляют. 
В последнем бою с Хабатом Машуковским мы были в одном 
месте. Нас было 8 человек. Под одним казаком убита лошадь, 
а Хабату пуля попала в шашку. И раньше с Хабатом пришлось 
нам быть вместе. За первое дело его представили к кресту, 
а за второе мы все хлопочем о представлении его в прапор-

 Гурдзибети Бласка — 155 анзи! Ёмдзёвгитё, пьесё, феппайуйнёгтё



82

щики. Он молодец. Передайте обо всём этом Аминату – ей 
будет очень приятно.

Мы все здоровы и телом и духом. Сухари, которые вы мне 
насушили на дорогу, мы начали кушать только сегодня и, ста-
ло быть, и не голодны. Ради Бога, пишите чаще письма. По-
клон от нас всех всем.

Любящий тебя Блашка.

Вот адрес: В Дейстующую армию, отряд Мищенко, Сунжен-
ский полк, мне.

29 мая, Ляоянь*1...

Дорогая Надя!

Только что получил твое письмо. Успокойся, его никто не 
распечатал. А если бы и распечатал, то ведь в нем, кроме 
дела, не было ничего. Какая ты, право, смешная!

Я ведь о башлыке ни слова не писал; мой башлык новый и 
очень теплый. Чего же еще мне желать лучшего! Я так много 
писал, что, право, повторять не хочется то, что мне нужно; 
одним словом, все делайте потеплее да попросторнее – я на 
войне думаю растолстеть. Шуба моя новая, чтобы подмыш-
ками не давила, а рукава, чтобы обязательно были большие 
и из курпея же.

Федота я решил оставить вам; впрочем, дождусь ответа ва-
шего. Ты о крестном отце дочери Раисы написала, а о матери 
ни слова. Кто же была матерью? Что же касается твоего по-
ручения передать Баратову о крестике, то извини – не смогу, 
как знаешь, не переломлю своего характера. Что мать беспо-
коится? Я с войны возвращусь живым и здоровым, почему ей 
нечего заранее, не зная будущего, печаловаться. Кормит нас 
царь и надо ему послужить.

1* г. Ляоянь (Маньчжурия).	

Прозœ œма поэзи

Больше нечего писать, и то уже, кажется, надоел тебе.
Третевский мне прямо покоя не дает. Не брани, что вспо-

минаю его – так создан человек. Передай Нико Татонову, что 
ему привезу двух щенят хорошей породы.

Поклон маме и Далу.
Заурбек просит передать Мерету, что он за лошадью пишет 

потому, что лошадь, которую он взял у Гена Кусова безногая. 
Он страшно на Мерета недоволен, что не пишет ему ничего; 
он даже говорит, что не будет ей больше писать. Так ей и 
передай.

Зачем же вы Сослана называете Кола? Я ведь не раз про-
сил называть его Сосланом. Неужели моя просьба так трудно-
исполнима. Будьте же вы все живы и здоровы, и храни вас Бог.

Обнимаю всех.
Блашка.

 Гурдзибети Бласка — 155 анзи! Ёмдзёвгитё, пьесё, феппайуйнёгтё

ХЪАЗИТИ МЕЛИТОН — 75 анзи!

Зундгонд ирон поэт, прозаик, драматург, тёлмацгё-
нёг, литературё ёртасёг, ёхсёнадон архайёг, Хетёг-
кати Къостай нонбёл премий лауреат, Хонсар Иристони 
культури ёскъуёлхт косёг Хъазити Резой фурт Мелитон 
райгурдёй 1948 анзи Хонсар Иристони, Нёуёггъёуи 
(Цхинвали район).

Ё литературон фёсномуг — Роксалан.
Астёуккаг скъола каст фёцёй 1966 анзи Ксуиси гъё-

уи, уой фёсте — Хонсар Иристони паддзахадон педаго-
гон институти филологон факультети ирон-фёсарёйнаг 
ёвзёгти хаййадё 1971 анзи.

1976 иссёй Советон Цёдеси Финсгути цёдеси иуонг.

Газет «Советон Иристон»-и куста корректорёй, тёл-
мацгёнёгёй, литературон косёгёй. Адтёй редактор, 
хестёр редактор киунугути рауагъдадё «Иристон»-и.

1990 анзи иссёй Хонсар Иристони Финсгути цёдеси 
сёрдар.

1994-95 ёнзти адтёй паддзахадон телевизион компа-
ни «Иристон»-и директор. 

Хонсар Иристони Парламенти депутатёй ёвзурст 
ёрцудёй цалдёр хатти. Парламенти адтёй культурё, 
дзиллон информаций фёрёзнити ёма дини фарстати 
Комитети сёрдар.

Хонсар Иристони Паддзахадон университети ирон 
ёвзаг ёма литератури кафедри доцент.

Берё уадзимистё ин тёлмацгонд ёрцудёнцё ён-
дёр ёвзёгтёмё.

Рацудёй ин 40 киунугемёй фулдёр.

Хъазити Мелитон (Роксалан) — 75 анзи! Ёртёрёнгъонти цикл

РОКСАЛАН

ЁРТХУРОН

(кёркё-мёркётё)

* * * 
Гёлёбу бонон 
ысмидёг арты ‘взёгты.
Ёнхъёлдта йё цард. 

* * * 
Ныссатёг уёлдёф.
Гёлёбуйы базыртёй
куыд къёс-къёс кёны!

* * * 
Мёй – ёвзист дзывыр
уёлё тар мигъты быдыр
фёлдахы пелтъгай.

* * * 
Хуры зёлдаг тын 
ахстон, ахстон ёмё 
бамбёхст… мё зёрдёйы.

Прозœ œма поэзи

* * * 
Хуры сау мигътё 
даргъ цъылынёй фёсурын…
Ныррухс мё зёрдё.

* * * 
Кёрдойы хёрён 
мёкъуылы хёрёны 
йё аууон ёнхъёлы.

* * * 
Къёбыла йё мадыл 
рёйдта, рёйдта, рёйдта 
ёмё йёхицёй ныббуц.

* * * 
Хур мыл бон кёсы, 
мёй – ёхсёв, 
ды – ёхсёвёй-бонёй.

* * * 
Нё раттёг зёхмё 
хур мигъы бынёй худы, 
йемё, пёлхъ-пёлхъ кёны цад.

* * * 
Ёз 
м‘ аууонёй тёрсын, 
м‘ аууон – мёнёй.

* * * 
Хуыцау-ёппётхъом 
цёмённё ныккалы йё цёхёр 
дыдзёсгом сауджыныл…

Хъазити Мелитон (Роксалан) — 75 анзи! Ёртёрёнгъонти цикл

* * * 
Мёгуыр сауджынмё куывта, 
сауджын – Хуыцаумё...
Хуыцау нё зынд.

* * * 
Нозт авджы 
фырдиссагёй фёхид кёны ёви 
фыртёссёй.

* * * 
Калм къёдзилёй, 
къёдзилёй хёры йёхи, 
адёймаг – сёрёй.

* * * 
Тёдзынёджы ихён 
йе сёфт 
йё къёдзилёй у.

* * * 
Райсомы ёртёхёй 
хур йё дойны уадзы, 
ёз дзы ёфсадын мё цёст.

* * * 
Сабыртё доны 
цыфыддёр фыдбылызмё 
сты удтыл зинтё.

* * * 
Сёрра дён, – 
арвы дзыхъмё, сонт лёгау, дзыназын, – 
стъалытёй кёд райдайдзён уарын.

Прозœ œма поэзи



89

* * * 
Йёхимё йё фыстёг 
йё къухы фырцинёй ризы: 
цы диссёгтё дзы уыдзёнис?!.

* * * 
Ды ацыдтё, 
ёмё фыццаг хатт банкъардтон 
мё уёнгты уёз.

* * * 
Кодта алы хатт 
сомы йё намысёй, 
нё йын уыдис афтёмёй намыс.

* * * 
Йё митёй йёхиуыл 
цёмёй худт йё зёрдё, 
уыдонёй адёмы азымы дардта.

* * * 
Мё куыдзы, 
мё куыдзы амонды фыдёнён 
мё риуы нё ёмё нё хизы нёмыг.

* * * 
Ёрцытыл бадён нёй, 
уёддёр мё уарзт нё фёллайы 
де ‘хсгё ‘рцытыл бадынёй.

* * * 
Хёстарыд Чъребайы бёрёгбон – 
бёрёгбонвёлыст пырх къуымты 
бёрёгбонхуызёй рацёуон – ёфсёрм кёнын.

Хъазити Мелитон (Роксалан) — 75 анзи! Ёртёрёнгъонти цикл

* * * 
Уалдзёджы комулёфт 
мё риуы нал цёуы – 
цард мём кёсы фыны хуызён.

* * * 
Мё хуры хай, 
нал дыл фыссын ёмдзёвгётё – 
исчи мын дё куы бауарза.

* * * 
Фыны йёхи паддзахёй федта, 
хъалёй паддзахы кад, цыт домдта... 
ёмё дзы куыдзы кад нал уыд.

* * * 
Хъёбулты ёлгъыстмё 
фыды схъёл рихитё «Оммен!» – цёмён кёнынц, 
мады дымст риутё – «Ёлло!»?

* * * 
Худтысты арвыл Хур ёмё Мёй – 
иу хъуыдыгёнёг сё ацы бон нёй:
Ёз ёмё ды цёуём уынджы.

* * * 
Уасёджы арёнтё, 
хиуарзон уасёджы арёнтё 
алы бёдулы рёузёрдыл нё лёууынц.

* * * 
Уыг боныгон дёр уыны; 
ёмбёхст цёмён вёййы, 
уымёй мёргъты хъёуы фёрсын.

Прозœ œма поэзи



91

* * * 
Куыдз нё рёйы куыдзыл, 
фёлё лёгтё афтё сцъус сты 
‘мё куыйтё хёрдзысты сё кёрёдзи.

* * * 
Чызджыты 
куы уадзиккой дугъты, 
йё райдайёны дё сисин.

* * * 
Ёрттиваг 
згёмё нё бёллы, 
згё ёрттивагмё бёллы.

* * * 
Сирены худгё цёнгтё, 
сёнёфсиры сагъёсхуыз цуппёлттау, 
зёу-зёу кёнынц.

* * * 
Дё уадулёй мё 
ныкъкъёмс кёнын фёнды, 
лёгъзфарс кёрдойау.

* * * 
Арвёрдын 
мё зёрдёйы тёлфы, 
чызджы хуызивёнтау.

* * * 
Раст цёрын 
ёрмёстдёр базонём 
не ‘нусон дунейы.

Хъазити Мелитон (Роксалан) — 75 анзи! Ёртёрёнгъонти цикл

* * * 
Кёсёны бон, 
ёрмёстдёр ём чи кёсы, 
уый рёстдзинад дзурын у.

* * * 
Кёсёнёй растдёр нын 
нё хъёнтё ничи дзуры, 
фёлё йё нё хъусём.

* * * 
Стъалытё сё кёрёдзимё 
цёрёнбонты скъуынынц сёхи, 
ёмё басудзынц тёхгё-тёхын.

* * * 
Сыгъзёрин 
ёртхуыз ссис 
туджы рухсмё.

* * * 
Зыр-зыраг 
йё рёсугъддзинадёй ныфсёрм 
ёмё сёркъулёй ныссырх.

* * * 
Талынгён йё зын – 
йе скъахын, 
рухсён ёнёразынгё нёй.

* * * 
Чындзёхсёвы къёрцц-ёмдзёгъдмё
лёппуты кафын фёндыдис, 
лёгты – ускурын.

Прозœ œма поэзи

* * * 
Мё къухтё 
мё буармё нал ёнгом кёнынц – 
дёуён хъёбысёй ныкъкъёдз сты.

* * * 
Кёрдёджытё ёмё дидинджытё 
къёвдамё ныннадтой сёхи, 
бакодтой налхъуыт-налмас фёрдгуытё.

* * * 
Дё ризгё риутё ме ‘рмтты – 
уыцы бёстёттё ёристы 
нё сёнттёй быд ахстётты.

* * * 
Дё буар худт – 
сатёг ёхсёры ёнгёс; 
калдысты лёппуты дёндёгты дёттё…

* * * 
Иутё дзурынц: «Фесёфтыстём».
Иннётё: «Цард ныл ныккалд».
Фароны сыфтёр – хёлуарёджы тынёй баст.

* * * 
Рохгёнён дын нёй – 
цёрдзынё мё зёрдёйы.
Ёз – мё хёлд къёсы.

* * * 
Хал халы ад нал кёны, 
уидаг – уидаджы ад: 
сынт ахстон бийы телы гёппёлтёй.

Хъазити Мелитон (Роксалан) — 75 анзи! Ёртёрёнгъонти цикл

* * * 
Зёхх хурмё баст у, 
адём сё къёхтёй – зёхмё, 
ёз удёй – дёумё.

* * * 
Цёфхёдты къёрцц-къёрцц 
ёмё лёдзёджы къуырцц-къуырцц 
ссёндынц кёрёдзи.

* * * 
Саудзыдзыдайы 
лёдзёджы къёрцц-къёрццёй туг 
тёдзы мё риуы.

* * * 
Мё цардыбонтё 
мё урс фынтыл ауыгъдёй 
дзедзылой кёнынц.

* * * 
Мё удёй алкёмён 
цёгъдын арт, 
иууыл фылдёр – удхёссёгён.

* * * 
Мё цёрёнбонты 
не ‘ууёндын мё цёстытыл – 
ёууёнд кёсёныл.

* * * 
Куыдзы цёстыты 
бындзытё сахстон кодтой.
Гёды бады дард.

Прозœ œма поэзи

* * * 
Саг йё сытимё 
цёсты тигътё фёисынц – 
чи сё кёй хёсса?!.

* * * 
Цас фёцин кодтам 
рагуалдзёджы дидинтыл!
Судзынц ныр миты.

* * * 
Зымёгон мырткё 
йё чындздзон урс фёлысты 
сырх дидин калы.

* * * 
Бирёгъты ниудмё 
бёгънёг хъёд ризы тёсёй…
Арв къёс-къёс кёны.

* * * 
Цёст нё бафсёстис 
цъёхсёртё, сыгъзёринтёй – 
бафсёст сыджытёй.

* * * 
Ёхсыры цадёй 
кёсы мин цёстёй дуне…
Зымёг куыд худы!

* * * 
Дё дидинтёй – буц, 
мёхёдёг куыд ёмпылын, 
уый нё хатын.

Хъазити Мелитон (Роксалан) — 75 анзи! Ёртёрёнгъонти цикл

* * * 
Нал исы йё сёр, 
цыма мёрдтём йё фыртмё 
уынгёгбаст ёрцыд.

* * * 
Ир, мё Ирыстон, 
сё къёхтёй дёхи бахиз – 
пылты рыхён дуджы.

* * * 
Урсриу зёрватыкк 
ёртёхдзён цы уацимё…
Мё фарсмё куы дё.

* * * 
Тулдз къодах судзы – 
мёлдзгуытё йыл ыскъёфынц 
сё уёргътё кёдём?

* * * 
Былтёсёрдёнёй 
нёлгоймаг нё мёлы, уый 
асёрдёй зонын.

* * * 
Булёмёргъ ахстёй 
зёллангёй кёй фёзары, 
уый у йё сафёг.

* * * 
Зымёгон дыргъдон 
цы рёсугъд дидин калы!
Бындз ём нё тёхы...

Прозœ œма поэзи

* * * 
Уёзёгёвёрд арм 
дидины систа арвмё.
Дидинёг ныфсёрм.

* * *  
Цардёй фиу тухём: 
нё мёллёг ёрбадёнтыл – 
хёлуарёджы тын.

* * * 
Ацы фыд-зымёг 
стонг сырдты сиу кодта, 
мах хёрём кёрёдзи.

* * * 
Паддзах аргъуаны 
йёхи сёрён куы кува – 
‘рцыд йё сурён дуг.

* * * 
Хъуытазыл бады, – 
цалынмё фёдис кёна, – 
аргъуаны бёлон.

* * * 
Охх, куыд банкъардтон, 
гёлёбу артмё тёхгё, 
куыд фёцин кёны!

* * * 
Холлагдонён уад: 
«Бакён дё дуар. Айс холлаг».
Йе стонг ком уыд гом.

Хъазити Мелитон (Роксалан) — 75 анзи! Ёртёрёнгъонти цикл

* 7

* * * 
Чысыл зокъо 
йё сёрыл, вулканау, схаста 
къёцёл, сыфтёр, цин…

* * * 
Мё рох зёрдёйы – 
цы булёмёргъ гайлайы!..
Ёдзух дёу мысын.

* * * 
Чырысти райгас – 
уёларвмё нё фёлыгъди.
Цы кёнон ёз та?

* * * 
Мадымайрёмы 
ёхсёвы рантыстис рухсмё 
нё Республикё1.

* * * 
Мё рох тыргъы у 
зёрватыччы ахстон кёмён 
ёхсызгондёр?!.

* * * 
Нёу диссаг йё кар – 
зёронд куыр дыгёрдыджы 
рагъыл ног кёны.

1 *Республикё Хуссар Ирыстон расидтыстём 1990-ём азы рухёны 
мёйы 20-ём боны изёрёй, 21-ёмы вёййы Мадымайрёмы бон.	

Прозœ œма поэзи

* * * 
Зымёг – уарзтхёссёг: 
хъёццулы бын райдыдта 
ус адджын кёнын.

* * * 
Сёрдёй-зымёгёй 
хырхын сахары. Вёййын 
рухс фынты хъёуы.

* * * 
Мё райгуырён хъёу, 
риуёхст зёрныгау, хаудёй – 
куыйдзыхты фёстё.

* * * 
Дзывылдар райы 
малусёджы дёллагхъуыр 
миты хъёбысы.

* * * 
Ёхсёвы тары 
судзгё Присы къуылдыммё 
‘ртытё нымайём.

* * * 
Аргъуаны кувын…
Пилтаджын кёстёртё – сё 
бодзы алыварс.

* * * 
Урсхъуыр зёрватыкк, 
афтё тынг цин кёныс, цыма 
дём ёз ёртахтён.

Хъазити Мелитон (Роксалан) — 75 анзи! Ёртёрёнгъонти цикл

* * * 
Ёхсёрдзёны дзыкку 
ёркалд хохы риуыл…
Цёмённё дён хох?!

* * * 
Хъазты адёмыл 
куыд тынг фидауы худын!
Уёлдайдёр – чындзыл.

* * * 
Дидины къусчы 
ёргъёвст мыдыбындз худы 
хуры фыдёнён.

* * * 
«Къупп-къупп, къупп-къупп-къупп! – 
лёппын цъиу айк хойы:
«Тагъд бакёнут дуар!»

* * * 
Диссёгты диссаг!
Нё цъиутётёрсёнёй мын 
адавтой мё худ.

* * * 
Дзёнгёрджыты хъёр 
дидинджыты тёфимё 
ронгёй карздёр у.

* * * 
Дыз-дызгёнаг бындз 
тулдзы ныхмё сдиссаг – 
цёрдхуынкъмё йё хъавы.

* * * 
Райсомы ёртёх 
дуры дёллагхъуыр дёр ис, 
фёлё не ‘рттивы.

* * * 
Ёхсёр йё кёрцёй 
рагёпп кодта уёлдёфмё…
Ма кён, сатёг уд.

* * * 
Ёрдузы – цатыр…
Стъёлфгё кёсын де ‘рцыдмё 
мёйы ‘взист тынтыл.

* * * 
Баддзынё кёдмё: 
ёрчъиджын дё нё хъёуы, 
цырыхъджын нё дён.

* * * 
Бал тайы комы.
Кёддёр уый дёр маст уыд, 
уый никёй уырны.

* * * 
Здыхст сытау, Азау 
ёмё Таймуразы бёлёстё – 
мёрдон цин.

* * * 
Дзондзолы дидин, 
цалынмё нё райхёлы, 
уёдмё фёбёззы.

Хъазити Мелитон (Роксалан) — 75 анзи! Ёртёрёнгъонти цикл

* * * 
Уарзыс стъалыты?
Мёйы, Хуры скаст уарзыс?
Ёз та дёу уарзын.

* * * 
Хъарм хёдзар уарзыс?
Уарзыс сабиты худын?
Цом, хёдзар скёнём.

* * * 
Цъёх цад-кёсёны 
ёнгуырёй мёйы ахсын 
ёмё амбёхсы.

* * * 
Их сыггай цёуы…
Мё зёрдёйы нал баззад 
иу къуым ёнёхост.

* * * 
Згъёлынц бомбётё, – 
ног ёнусы тауинаг, – 
нё хуым-зёрдётём.

* * * 
Ирон тулгё дур, 
схъёдис нё Фыдёлты зёхх… 
дё хауд зёрдёйау.

* * * 
Ахём сёрыстыр, 
ахём схъёлёй цыдтё…
Ёрхызтён бёхёй.

* * * 
Фырёхцон мёлёт 
уарзоны хъёбысы ис.
Мён уый амонд нёй.

* * * 
Стъалытё уарзыс?
Хъёуы дё хур ёгънёгён?
Уёд цом хъёмё.

* * * 
Урс-урсид дурыл, – 
гёлёбу – дидинёгыл, – 
хуыссын, тавы мё.

* * * 
Уалдзыгон райсом 
хур йё тынтыл ёрцыдис – 
рухс годжыкъёхтыл.

Хъазити Мелитон (Роксалан) — 75 анзи! Ёртёрёнгъонти цикл

БУДАЙТИ Милуся

РОХСАНИ БОНЁРФИНСТЁЙ

Ралёудтёй уалдзёг. Хор ё тунтёй рёвдауй. Хуёнхтирди-
гёй думуй сатёг думгё. Кёрдёг фёцъцъёх ёй. Кёмидёр-
ти искастёй пуруса, еуёй-еу бёлёстё дидинёг калунцё… 
Мёргътё зарунцё. Цёугёдони дон хёл-хёлгёнгёй уайуй, 
размё тундзуй. Хуёнхти цъоппитёбёл мет тайун байдёдта. 
Цёргёстё тёхунцё хуёнхти сёрти, бунмё фёлгёсунцё. 
Фал, е ёзинё адтёй…

Уалдзёг ёй царди сёумё, царди райдайён. Ёрдзё куд 
райгъал уй, уотё мёргътё, цёрёгойтё дёр. Адёймаг дёр 
мадта хуарзмё фенгъёлмё кёсуй. Мартъи ёй уалдзёги 
фиццаг мёйё – ё фиццаг къахдзёфтё кёнуй уалдзёг, ё 
къёхтёбёл ислёудтёй… Фал… Бёстё ниссабур ёй. Ци-
дёр тасдзийнадё бацудёй ёрдзё, мёргътё, цёрёгойтё, 
адёймаги. Цума мёнё цидёр ёверхъау сау ёма уёззау 
нуртёккё ёрёмбёрздзёнёй зёнхё, кёд хор кёсуй, уёд-
дёр, уой хузён ёй.

 Зёнхё, Зёнхё – нё радтёг, нё дарёг! Цёмёндёр ё 
зёрдё ходуй адёмбёл, нёбал уорамуй ё маст. Адён кё-
рёдзей нё уарзунцё, маст кёнунцё кёрёдземён; ёвер-
хъау миутё кёнунцё, марунцё; зудё сёбёл бафтудёй, 
нецёмёй ёфсёдунцё; зёнхи буни гъёздугдзийнёдтё ис-
ревёд кодтонцё; гъёдтё кунёг кёнунцё, будуртё цидёр 
хъилматёй, маргёй пурх кёнунцё; ёргъуди кодтонцё ци-
дёр ёнёхаири хуёцёнгёрзтё, – ёгас дзиллити ка фесафа, 
уёхён незтё пурх кёнунцё, – зёнхёбёл цёрёг адёни ка 
кунёг кёнуй. Уё, Зёнхё, Зёнхё, ниххатир кёнё, ма феса-
фё адёни! 

Нур ёй дууин фиццёгёймаг ёноси райдайён – 2020 анз. 
Историй берё цидёр цаутё адтёй. Мадта нин нё бабатё, на-
натё дёр дзурдтонцё, уонёмё ци хабёрттё ёрхъёрдтёй, 
уони. Фал, уой ёнгъёл ба ка ’дтёй, ёмё нур цитё цёуй, е 
уодзёнёй. Ёвёдзи, еске уотё ку загътайдё, ёма уёхён 
ёбуалгъ рёстёг ралёудзёнёй, уёд некёмёй байрагёс 
адтайдё. Цард ёрлёуунмё гъавуй. Дуйне исёвди къахбёл 
ниллёудтёй. Ци уодзёнёй, уой неке зонуй. Неке зонуй, нё 
лёдёруй, ци цёуй, ци ёй, уой. Цидёр нез фёззиндтёй, 
ёгас дуйнети адён ка исафуй. Уёрёсей дёр, нё Иристони 
дёр ёхгёд ёрцудёнцё еугур кустуёттё, скъолатё, уёл-
дёр, астёуккаг ахургёнёндёнттё, адёни карантини рар-
вистонцё. Гъёунгёмё, дан, ёппундёр ма цотё. Уёрёсей 
хецауадё фёсседтёй бёсти цёрёг адёммё, цёмёй косгё 
бёнттё ма уа, ёма адён хёдзёртти бадонцё. Еу загъдёй, 
хёдзёрттё адёнён ахёстдёнттё ёнцё. Адён таси баф-
тудёнцё, ци кёнонцё, уой нё зонунцё. Лёгъуз хабёрттё 
игъусуй фёсарёнтёй: Италиёй, Франциёй, Америкёй, Ис-
паниёй… Мингёйттёй мёлунцё адём.

Хуцау, табу Дёхецён, ёнхусгёнёг уо! Ма фесафё, ци 
адёни искодтай, уони! Ниххатир син кёнё!

Гъо, алкедёр фёйнёхузи ёрветдзёнёй карантини рёс-
тёги бонтё. Еуетё диванбёл хуссёнцё, телевизормё кёсд-
зёнцё, иннетё киунугутё кёсдзёнцё… Силгоймёгтё хуё-
руйнёгтё кёндзёнцё, хуйдзёнцё, ка ба ёфснайдзёй. Ес 
уёхён адёмтё, ёма сёмё нимади нё ’й, хёдзари уёвун 
ке гъёуй, е. Етё сёхе уотё дарунцё ёма зёгъунмё гъа-
вунцё, ома, мах не ’ууёндён уоци дзубандитёбёл. Милли-
онгай адёймёгтё ёнхёст кёнунцё, ци домёнтё си агорун-
цё, уони. Фал, еци еугёйттё ба, ёрлёудтёнцё нихмё. Сё 
барё сёхе. Фал… Сёхе мётё кёд нё кёнунцё, уёддёр, 
сё алливарс ка ес, уонёбёл рагъуди кёнёнтё. Алкедёр ис-
сердзёнёй ёхецён, ци архайа, уой…

* * *
Рохсанё, куд косгё бони, уотё исистадёй, бацумдта къофи 

цихти хёццё. Цума мёнё кустмё ёхе цёттё кёнуй, уотё 
ёхемё базилдёй. Уёдта къёрёзгитё байгон кодта ёмё 

цёйбёрцёдёр рёстёг кастёй къёразгёй гъёунгёмё – еу 
цёуёг дёр нё фёууидта, зёрдё исристёй. Мёргъти за-
рун дёр нё игъусуй. Хор кёсуй, думгё ругё хёссуй. Ёнё-
зёрдёмёдзёугё ёй ёндегёй. Ниссабур ёй бёстё. Мёнё 
Максим Горький «Песня о Буревестнике» куд финста, уотё 
кёсуй адёймагмё: «Буря! Скоро грянет буря!» Кизги зёр-
дё исунгёг ёй, ё цёстисугтё фемёхстёнцё, хёкъурццёй 
кёун байдёдта. Цёйбёрцёдёр рёстёг гъеуотё гъёрёй 
кудтёй, уёдта телефонёй ёхеуонтёмё кезугай бадзурдта, 
фарста сё, куд ёнцё, уомёй, фёдзахста син, цёмёй сёхе 
гъёуай кёнонцё, гъёунгёмё ма цёуонцё…

Бадуй къёлётгуни Рохсанё, гъудитё 'й сё буни искодтон-
цё. Цёмёдёр гёсгё, фиццагидёр адёймаг уёхён рёстё-
гути ёримисуй ё сувёллони бонтё. Ёвёдзи, уомён ёма 
уёд сувёллон фёууй кёдзос, мёнё сауёдони дони хузён. 
Ёрдзёмё кёсуй рёсугъд цёстингасёй. Ёрмёстдёр уарзт 
фёууй ё зёрди: мадё, фидё, баба, нана, алливарси ёрдзё, 
цёрёгойтёмё… Нёма фёззонуй, ци ёй маст, зиндзийна-
дё, ёдзёстуарзондзийнадё, сайд, мёнгарддзийнадё … Гъе 
уёхён кёдзос адёймёгутё ку уайонцё хецёуттё, уёд ён-
цондёр уайдё цёрунён. Сувёллон алцидёр лёдёруй, уай-
тагъддёр банкъаруй ёцёг ёма мёнгард адёймаги. Фёууй 
уотё, ёма сабиййи коруй ёнёзонгё адёймаг ё гъёбесмё, 
ёма ймё сувёллон ё къохтё бадаргъ кёнуй, ходгёй. Фёф-
фёндуй ёй, цёмёй ёй уоци адёймаг ё гъёбесмё райса. 
Фал, уотё дёр фёууй, ёма алли бон ке фёууинуй сувёллон, 
уёхён ёй ё гъёбесмё есуй, ёма минкъий кёун байдайуй. 
Е, мёнё ма куй дёр уотё ёй. Еу адёймаг алли бон цёу-
дзёй хёдзарёмё, ёма йбёл куй рёйдзёй, хуёцунмё дёр 
ма йбёл фёгъгъавуй, иннё ба фиццаг хатт ёрбацёудзёй 
уоци хёдзарёмё, ёма йбёл куй исёмбёлдзёй ё къё-
дзелё телгёй, еу рёйд дёр не ’скёндзёй. Гъо, цийфёнди 
кёнгё миутё ку кёна адёймаг, уёддёр ёй базондзёнцё 
цёрёгойтё, минкъий сувёллон. Етё ёнцё мёнё лакмусон 
гёгъёдий хузён. 

Рохсанё философон гъудитё кёнуй. Рандё ’й ё сагъёс-
ти ё сувёллони бонтёмё. Цёмёдёр гёсгё адёймаг ё 
тухсти рёстёги ёздёхуй ё евгъудмё, ё сабибонтёмё. Ци 
хъёбёр ёй фёффёндуй равзурун уоми, кёддёр бёгъён-

бадёй кёми уадёй, ёхе цёугёдони куд ёртадта бёгънё-
гёй, ё къахи синдзё кёми исуадёй, уёриккитё, дёркъитё, 
уёсити хёццё кёми гъазта, уалдзёги каркён таунёг кёми 
ёвардта, уёдта куд ёнгъёлмё кастёй, кёд фёззиндзёнцё 
цъеутё, куд агурдта пурусати ёхсён гогузи ёйкитё… Берё 
цидёртё зёрдёбёл ёрлёуунцё сувёллони цардёй. Гъу-
лёггагён, е некёдбал уодзёнёй. Кизгё гъуди кёнуй ёма 
уёхён хатдзёг искёнуй: «Е адтёй ёцёг Цард!»

Гъо, некёдбал уодзёнёй еци аргъауи цард, гъулёггагён, 
некёдбал. Фал ёй фёстёмё ёнгъезуй раздахун, сувёл-
лёнттё, фурти фурттё кёмён ес, уонён. Етё сё сувёл-
лёнтти хёццё уоци надбёл рацёуёнтё фёстёмё… Фал, 
гъёути уотё берё сувёллёнттё нёбал ес, уёдта нури са-
бийтё ёндёрхузи ёнцё. О, нур гъёздуг рёстёг ёй, алкё-
мёндёр къахидарёс ес, бёгъёнбадёй неке фёууиндзёнё. 

Рохсанё гъуди кёнуй, ёма уой сувёллони бонти рёстёги 
дёр адтёй алкёмёндёр къахидарёс, фал цёмёдёр гёсгё 
уарзтонцё бёгъёнбадёй цёун… Уёлдай ёхсицгондёр ба 
уидё, сёумё ёртёхдзуд кёрдёгбёл бёгъёнбадёй цёугё-
донмё цёун, уёдта дони бацо, дёхебёл искалё дон, цъёп-
питё кёнё. Куддёр уоци рёстёги ёрдзёмё хёстёгдёр ад-
тёй адёймаг, алцидёр уидта, ёнкъардта, феппайдта, ёрдзи 
ци цёуй, уонёй: кёрдёг кёци бон цъёх кёнун байдёдта 
уалдзёги, дидинёг кёд райдёдтонцё калун бёлёстё, кёд 
нигъгъёр кодта арв, кёд ёртахтёнцё хонсарёй: дзубулдар, 
зёрбатуг, саумёлгъё… Кёд байдёдтонцё ёйкитё ёфтаун 
гогузтё, бабузтё, кёркитё, хъёзтё… Зёрбатуг куд кёнуй 
астъонё… Кенё ба, ёхсёрёцъеу куд давуй карки цъеути 
хуёруйнаг. Феппайдта, уалдзёги, сёрди, фёззёги цёугё-
дони дон циуавёр уидё, кёд райвулидё. Фёззёги рёсог 
цёмён уидё. Зумёги ехцъарё куд ёривёридё, ёма йбёл 
куд гурионцё сувёллёнттё. Раст зёгъун гъёуй, уёд зумёг 
дёр берё уазалдёр уидё, ёма мет арф ёруаридё, цёугё-
донбёл ба бёзгин ехцъарё ёривёридё, е тайун байдаидё 
мартъий мёйи.

Гъо, фал уёддёр, сувёллёнттё кёмён ес, нанатё ёма 
бабатё ка 'й, уонён раздёхён ес уони хёццё сё сувёллёнт-
ти бонтёмё: кёсун син аргъёутти киунугутё, ахур сё кёнун 
ёрдзё уарзунбёл, куд феппайонцё, ёрдзи ци цёуй, уони. 

Цёрёгойти уарзунбёл, амонун син… Цёугёдони еумё ёр-
тайун, астъонё кёнун мёргътён, амонун, ка си кёци ёй, кёд 
ёртёхунцё хонсарёй, Иристони зумёгеуат циуавёр мёргъ-
тё кёнунцё… Гъёдёмё, будурмё фёццёун сувёллёнтти 
хёццё, ёмбурд кёнун дидингутё, уалдзёги –тауёгтъафё, 
кёурёги… Сёрди – нинёгъ, дзёдурё… Амонун сувллонён, 
цёмён хуннуй дзубулдар уотё ёма уотё идарддёр…

Рохсанё, гъулёггагён, ё амонд нё иссердта, нё ин ес 
сувёллёнттё. Фал ё зёрдё байзадёй уоци кёдзосёй. Ёма 
уёхён устур аргъ дёр уомён кёнуй ё сувёллони бонтён. 
Лёдёруй ёй, хёдзарён ци бундор ниввёрай, гъе уёхён 
уодзёнёй. Мадта сувёллонён дёр ё сабиййи бонтё ё 
бундор ёнцё, ёма уомё гёсгё уодзёнёй адёймаг дёр. 
Сувёллонёй цард, ёрдзё, цёрёгойти куд уинай, уотё ёй 
рахёсдзёнё устурмё дёр…

Рохсанё исфёлдистадон адёймаг ёй, уинуй ё алливар-
си цард аллихузи хуарёнти хузи. Гъо, алцидёр ё зёрдёмё
хёстёг есуй. Дзёгъёл куй, тикиси еувёрсти нё рацёу-
дзёнёй, тёрегъёд син фёккёнуй. Мадта, дидинёг хормё 
ку ниммётъёл уй, уой дёр ё зёрдё нё уорамуй… Берё 
цидёртё нё уорамуй ё зёрдё, тухсуй цёбёлдёрти… 
Мёнё, нур цитё цёуй дунеййи, Уёрёсей, Иристони, уони 
дёр ё зёрдё нё уорамуй. Уёлдайдёр, мёнё аци интернет 
ба адёймаги сёр бунтондёр зелун кёнуй. Гъо, алливарси 
адён ёппунёдзох кумёдёр тагъд кёнунцё, цард уотё ’й. 
Сё ниййергути хёццё уойбёрцё рёстёг нёбал ёрветун-
цё сувёллёнттё – скъолай, сувёллёнтти дзёхёрадони… 
Ёрмёстдёр сё изёрёй фёууинунцё. Ёма мёнё нур аци 
ёверхъау рёстёги син фёцёй равгё фулдёр рёстёг ёр-
ветунён сё рацёргё ниййергутё, сё сувёллёнтти хёццё. 
Ци хуарз ёй е, ёма еугур бийнонтёй исбадё финги уёлгъос, 
макумё тагъд кёнё, ёма сехуар бахуёрё, дё фидё ёма 
мади хёццё дё зёрдиуагон дзубандитё фёккёнё. Дё су-
вёллёнтти хёццё уроктё кёнё, киунугути син кёсё, сту-
денттё кёмё ес, етё ба сё хёццё радзорёнтё, куд ёй 
сё цард, сё бёллецтё ёмё сё ци тухсун кёнуй, уобёл. 
Гъулёггагён, адён киунугутё нёбал кёсунцё ефстёгтёй 
фёстёмё, ёма син нур рёстёг фёцёй кёсунён. Раздёхун 
классиктёмё. Мёнё интернети беретё кёсунцё Александр 

Пушкин, Сергей Есенини ёмдзёвгитё. Пушкин куд финста 
1829 анзи, уотё Рохсани нуртёкки рёстёги фёндуй – бёр-
зонд хонхи сёрмё исхезё ёма дёхе баримёхсё, дёхе Ху-
цаубёл бафёдзёхсё:

Монастырь на Казбеке

Высоко над семью гор,
Казбек, твой царственный шатер
Сияет вечными лучами.
Твой монастырь за облаками,
Как в небе реющий ковчег,
Парит, чуть видный, над горами.

Далекий, вожделенный брег!
Туда б, сказав, прости, ущелью,
Подняться к вольной вышине!
Туда б, в заоблачную келью,
В соседство Бога скрыться мне! ..

Рохсанё уотё дёр рагъуди кёнуй, ниххуссун кёнон теле-
фонтё, интернет. Фал, уотё гёнён дёр нёййес, зонун гъё-
уй, алливарси ци цёуй, уой. Мёнё нур, аци тухст бонти киз-
гё мёти бацудёй, алкёбёлдёр мётё кёнуй ёхеуонтёй, 
уёдта еугур адёмбёл дёр, ёрдзёбёл, цёрёгойтёбёл… 
«Идарддёр куд уодзёнёй? Ци нёмё ёнгъёлмё кёсуй? 
Кумё цёуён? Нё исон куд уодзёнёй?» – уоци фёрстатё 
дёттуй ёхемё Рохсанё.

Аци бонёй фёстёмё Рохсанё ё гъудитё финсуй бонёр-
финсёни.

Фиццаг бон

Фиццаг хатт, миййаг, уойбёрцё рёстёг нё дён медёгёй, 
хёдзари. Фал, ёппундёр гъёунгёмё ма цо, зёгъгё, уотё 
ба некёдма адтёй. Лёдёрун, цидёр ёбуалгъ, ёверхъауи 
рёстёг ке ралёудтёй, ёвёдзи, ёппундёр ка некёдма ад-
тёй, уёхён… Некёд неке фегъуста, некёд бакастёй, ёма 
ескёд, мёнё нур дуйнейи цитё цёуй, е адтёй. Гъо, нур те-

лефонтё, телевизортё, радио, интернет ес. Адён хабёрттё 
уайтагъддёр базонунцё. Фал… Еци хабёрттё дёр фёйнё-
хузи ёнцё – еуетё тёрсунгёнён ёнцё, иннетё зёрдитё 
ёвёрунцё. Цёбёл ёууёнда адёймаг, уой нё зонуй. 

Аци ёбуалгъ рёстёги фиццаг карантини бон гъуди кёнун: 
«Адён кёрёдзей ку лёдёрионцё, сё астёу сайд, мёнгар-
ддзийнадё ку нё уайдё, цёстуарзондёр ку уайонцё, кё-
рёдземён ёнхус ку кёнионцё, ёрдзён, ци аккаг ёй, уоци 
аргъ ку кёнионцё… Зёнхён аргъ ку кёнионцё, боз си ку 
уайонцё ёма Хуцаумё ку ковиуонцё, уёд, ёвёдзи, ауёхён 
рёстёги ёнцондёр уидё, ёма ёнцондёрёй фёууёлахез 
уаййанё уоци ёверхъау незбёл дёр». Ёууёндун, кёд фёу-
уалахез уидё зунд, ёма адён ёндёр цёстёй ракёсионцё 
сё алливарсмё. Хуцау ёнхус кёнёд!

* * *
Рохсанё исистадёй ё бунатёй, къёразги размё бабёй 

бацудёй, тёрхёгбёл ци хёдзари дидинёг лёууй, уой хёц-
цё дзубанди кодта: «Аци уати ёз ёма ду ан ёгас уодтё. Ёз 
зонун, ке мё игъосис ёма мё ке лёдёрис, уой. Гъо, рёсугъд 
ёма зёрдёмёдзёугё дё, берё дё уарзун, мё дзёбёх. Гъе 
уотё цъёх-цъёхидёй ирёзё, мё зёрдё мин рохс кёнё!» 
Уой фёсте ба бацудёй, миуёгёнён дзаумёуттё кёми фёу-
унцё, уордёмё, райста къёдзё тел ёма цилле хёлттё ёма 
бийун байдёдта. Ё зёрди ес дигорон-ирон хизё исбийун. Нур 
ин ёртиккаг уодзёй. Уой размё исбидта дууё хизи, цалдёр 
стъолёмбёрзёни, рёсугъд салфеткитё. Нивёфтуд ёхуё-
дёг ёргъуди кёнуй. Раст зёгъун гъёуй, фёстаг рёстёги ин 
уёгъдё рёстёг уойбёрцё нёбал адтёй ёма нёбал бидта 
цёйбёрцёдёр рёстёг. Бундор ниввардта хизён, цёйбёр-
цёдёр рабидта, уёдта бауолёфтёй, сехуар бахуардта. Уой 
фёсте ба райста ё уарзон финсёг Джон Голсуорсий киунугё 
«Сага о Форсайтах» – кизги рагёй фёндадтёй еу хатт ма 'й 
бакёсун, фал– рёстёг на ’дтёй…

 Мёнё фёцёй карантини фиццаг бон. Ци кёнуйнаг адтёй 
ацибон Рохсанё, уонён ин бон нё рахъёрдтёй, берё ци-
дёртё ёй фёндадтёй… Неци кёнуй, разёй ма ес бёнттё, 
Хуцау нё дзёбёх уадзёд, уёдта. Гъо, ёверхъау нези тух-

хёй хёдзари бадгёй, ёндёмё цёуён нёййес, хе багъёуай 
кёнун гъёуй. Еци бёнттё. Хуцауи загъдмё гёсгё лёвёрд 
цёунцё, ёма си пайда ёрхёссун гъёуй.

Дуккаг бон
* * *

Алкёмидёр карантин, 
Е лёгъуз ёй, е ёй зин.
Ёрбабурсуй цъаммар «знаг»,
Исдардта е ё дёндаг.

Ёрцёудзёнёй уёлахез, 
Рандёуодзёй еци нез! 
Ёнхус кёндзёнёй Хуцау, 
Нё фёллайуй ёнгъёлдзау!

Ёхсёвё еу афони уарун байдёдта. Ёма е хуёздёр ёй. 
Уаруй ёма уаруй, игъусуй ё къупп-къупп… Ауёхён бони 
хёдзари ёнцондёр ёй рёстёг ёрветун. Бёстё еугурёй 
дёр ниссабур ёй. Неци игъусуй гъёунгёй, еу ёстуф дёр. 
Телевизор бакёнуй адёймаг, фал имё берё рёстёг кёсун 
нё фёразуй: хуарзёй си неци ес, ёрмёстдёр дзорунцё 
лёгъуз хабёрттё, цал адёймаги фёссёйгё 'й ёма рамар-
дёй уоци ёнахаири незёй… Гъо, дзорунцё, куд багъёуай 
кёнун гъёуй хе… Раст зёгъгёй, интернети, телефонти ци 
финсунцё, е зин бауорамён ёй. Цийфёнди ёнёнез адёй-
маг ку уай, уёддёр дёхемё игъосун байдайдзёнё, цидёр 
ёууёлтё агордзёнё.

Уой ёнгъёл некёд адтён ёма, ци бёсти райгурдтён – 
Советон Цёдеси, е ескёд фехёлдзёнёй. Фал, фехалдёй. 
Зёрдё нё уорамуй, уой. Уёхён егъау бёстё цёстифён-
никъулдмё фехёлёд. Е куд адтёй? Нур, рёстёгутё ку ра-
цудёй, уёд адёймаг лёдёруй, е аргъауи бёстё ке адтёй. 
Ёз дёр мёхе амондгун хонун, уоци бёсти ке райгурдтён, ке 
цардтён, ахур кодтон… Уотё мёмё кёсуй, ёма нур – мёнё 
аци зин, лёгъуз рёстёги куд фёззиндтёй нез, уёд уоци
бёсти нё фёззиндтайдё. Ку фёззиндтайдё, уёддёр ёй 
тагъд рёстёги ниххуссун кодтайонцё.

* * *

Рохсанё минкъиййёй фёстёмё игъуста дзурд «ка-
рантин». Ё мадё фонси дохтурёй куста, ёма ести нез ку 
фёззиннидё фонсбёл, уёд карантин исаразионцё. Гъёу-
мё бацёуёнтё ёхгёд ёрцёуионцё, дезинфекци ка кёнуй 
ёма микробтё ка маруй, уёхён хуастёй пурхгонд хёлхъё 
никкалионцё ёрбацёуёнти. Ёма, хуёдтолги цёлхитё де-
зинфекцигонд цудёнцё, нез идарддёр нё хастонцё. Нур 
уотё цёмённё кёнунцё? Берё фарстатё ес адёймагмё. 
Ёрмёстдёр ёхцай цёстёй кёсунцё беретё, ёма исафгё 
дёр е кёнуй адёни. Советон Цёдес ку адтёй, уёд арён-
тё бёстити астёу ёхгёд адтёнцё. Фёндон рацо-бацо гё-
нён н' адтёй еу паддзахадёй иннемё. Ёма е раст адтёй. 
Нур ба? Байгон кодтонцё арёнтё. Е раст нёй. Мёнё дё 
хёдзари дуёрттё аллирдигёй куд байгон кёнай, ёма ймё 
кайфёндидёр цёуёд – куййёй, хёрёгёй... Зелгё думгё 
си къуззет кёнёд… Нё бёсти сёхуёдтё уой бёрцё не-
цибал аразунцё: хуёруйнагёй райдайё ёма фёууо иннё 
товартёй – еугурёй дёр сё ласунцё фёсарёнтёй. Мёнё 
бодён, гъёдиндзё, фёткъу, кёрдту… дёр ма ласунцё алли 
бёститёй. Дес фёккёнуй адёймаг, ёппундёр косун нёбал 
зонунцё адём. Райсён Иристони гъёутё. Адён хуарз хё-
дзёрттё исаразтонцё, дессаги уавёртё искодтонцё: алци-
дёр сёмё ес интернетёй райдайё ёма... Горёти цёргутёй 
сё уавёртё ёнцё хуёздёр. Фал деси ёфтауй еу гъуддаг, 
ёппундёр сё дзёхёрати нёбал косунцё еуетё, нецибал си 
аразунцё, сё рёзё бёлёстёмё нёбал зелунцё, ёма кар-
тоф, къумбул, гъёдиндзё, бодён, фёткъутё … ёлхёнунцё. 
Кенё ба фонси куст нёбал кёнунцё. Еуетё ма дарунцё, 
гъо… Уёхёнттё дёр ес, ёма гъоцитё дарунцё, ёма сё ёр-
доцуни бёсти ёлхёнунцё тукани порошоккёй арёзт ёхсир 
къаробкити. Цёмё ёрцудёй цард, цёмё… Раздёр, Сове-
тон царди рёстёги гъёути цёргутё дардтонцё фонс: гъоци-
тё, фустё, сёгътё. Дугътонцё ёхсир, кодтонцё цихт, царв, 
месин сёмё адтёй… Уарзтоцё косун ёма неци гъёуагё ад-
тёнцё. Сё дзёхёратё дёр, мадта, адтёнцё гъудгонд. Кёд 
уоци рёстёги алцидёр къохёй кодтонцё, райдайё хъёп-

пёл ёхснунёй… Сувёллёнттён дзёхёрадёнттё на ’дтёй. 
Ёма уёд мёнё нури хузён бийнонти еу, кенё дууё сувёл-
лони на ’дтёй, фал – фондземёй уёлёмё. Хуцауи туххёй, 
кумё цёуй цард?

Адём, уёлдайдёр ёхцагъёуагё ка нёй, етё анз еу-
цалдёр хатти цёунцё уолёфунмё фёсарёнтёмё. Нёхе 
бёсти берё дессаги, алёмёти, аргъауи хузён рауёнтё ес. 
Ёмё уордёмё сё сёрмё нё хёссунцё цёунмё. Гъёуама 
кёрёдземён ёппёлонцё, ка си кёми адтёй, уомёй. Ёма, 
гъе уомён исберё ёнцё лёгъуз незтё дёр.

Раст – фёдес нигъгъёр кёнё, ё рёстёги Багъёрати Со-
зур куд финста, уотё:

Фёдес, фёдес, – нё фёсевёд ци фёцёй?
Догъони хай ёнё уайгёй нё фёцёй.
Фёдесмё тагъд ёрёмбурд уотё къумтёй –
Дёргъёвс, Хъобан, Дигоргомёй, Къёмунтёй!
…………………………………………………….

Сёри берё гъудитё фёззинуй мёнё аци карантини рёс-
тёги. Гъуди кёнис евгъудбёл, нури рёстёгбёл. Уёдта – 
исон куд уодзёнёй. Гъо, уотё фёззёгъунцё, хуёздёрмё 
ёнгъёлмё кёсун гъёуй. Бёргё, е уотё ёй. Фал бонёй-бон-
мё лёгъузмё ку цёуа, уёд иуёнгтё дёр мёлгё кёнунцё. 
Туххёйти дёр исхуёцун гъёуй базуртёбёл, тёхгё нёбал 
кёндзёнё, фал къахбёл ба лёуун гъёуй. 

* * *

Рохсанё къёразгё байгон кодта, кёсуй хуёнхтёмё, уотё 
ймё кёсуй, ёма ервёзунгёнёг тухё гъёуама уоцирдигёй 
рацёуа ёма фесафа рун. Нуртёккё ба, дессаг, еу маргъ тё-
хёг дёр нёййес. Ци фёцёнцё етё ба? Уонён дёр карантин 
ёй, ёви етё дёр балёдёрдтёнцё адёни тухст ёма сёхе 
баримахстонцё.

Зёрдё – мёгур, зёрдё – рёхуст,
Еугур – ёмпулд, нёййес ёдухст.
Адён дёр – тарст, ёрдзё дёр – тарст,
Цёмён, ци ёй? – ёрмёстдёр фарст.

Ёртиккаг бон

Уарун банцадёй сёумёрдёмё. Хор искастёй, фал ён-
къард каст кёнуй, цидёр мётъёл ёй. Алливарс ёрдзё еу-
гурёй дёр мётъёл ёй. Хёдзари рази ци бёлёстё зайуй 
– сосхъёдё, бёрзё, кёрзё…, етё къомбох нёма рафтуд-
тонцё, бёгънёгёй лёуунцё. Адёймаг сёмё ку кёса, уёд 
цидёр ёнахур сабур ёнцё, хуёнхтирдигёй ку радумуй, уёд 
ёнабари базмёлунцё сё бёгънёг къалеутё. Аци бон дёр, 
кёд уаргё нёбал кёнуй, уёддёр еу маргъ тёхёг дёр нёй-
йес, нё игъусуй цъёбар-цъубур. Ёрмёст уёртё фёззинд-
тёй еу бёлёу, е, мёгур, еунёгёй ратёхё-батёхё ракодта, 
уёдта цидёр фёцёй…

Гъо, ёндёмё цёуён нёййес ёппундёр, ёрмёстдёр 
фёлгёсё къёразгёй, балкъонёй. Хуарз зиннунцё хуён-
хтё, ёрттевунцё хори рохсмё сё цъоппитё, нурма етё ме-
тёй ёмбёрзт ёнцё. Еци ёгомугёй лёуунцё, цума фарста 
дёттунцё: «Ци ёй, ци 'рцудёй? Цёмё нийгъуста и дуйне?» 
Седунцё, цёмёй уин нё бон ёй фенхус кёнун, адём, зёгъ-
гё. Хуёнхтён фенхус кёнун сё бон ёй... Адёмбёл сау бон-
тё ку искёнидё, ёверхъау рёстёгути мингай ёнзти размё 
дёр, уёдта фёстаг рёстёгути дёр, уёд сё сё гъёбесмё, 
райсунцё хуёнхтё, багъёуай сё кёнионцё фесёфунёй, се 
'нхуси къох бадарионцё… Цал ёма цал хатти адён ледзёг 
фёууайонцё хуёнхти цъёстёмё. Райсён, лёгъуз, кунёг-
гёнёг незти рёстёги, кенё мёнё тётёр-манголтё аланти 
ку цёгъдуни кодтонцё, уёд лигъдёнцё хуёнхтёмё.

Нур дёр – мёнё дууин фиццёгёймаг ёноси райдайё-
ни –уёхён рёстёг искодта, ёма хуёнхтё арази ёнцё сё 
гъёбесмё райсун нё дигорон-ирон адёни, багъёуай сё кё-
нун фесёфунёй. Гъулёггагён, ёвёдзи, уомё цёуй гъуддаг. 
Кёцёй рацудёнцё, уордёмё фёстёмё цёугё ку ёрцё-
уа, уомёй тёссаг ёй. Гъо, беретё аразунцё хёдзёрттё нё 
кёмтти, фал уонён сё фулдёр ёнцё ёхцагинтё. Горёти 
дёр син ес цалдёргай хёдзёрттё, хуёнхти ба аразунцё 
мёнё, куд фёззёгъунцё уруссагау – дачитё. 

Адёймаг ёгас бон игъосуй лёгъуз хабёрттё, абони – хум-
гёнёни мёйи фиццаг бон дзорунцё – цал адёймаги фёс-

сёйгё 'й уоци ёнамонд незёй. Иристони дёр фёззиндтёй 
сёйгитё. Уоци хабёрттё фегъосгёй, зёрдё бунтондёр 
бампулдёй. «Ци уодзёнёй, куд уодзёнёй?» – уоци фарст 
дёттуй ёппунёдзох ёхемё. Бёстё, дуйне еугурёй дёр нис-
сабур ёй, цёмёдёр нийгъуста…

Зёрдё мёгур кёнуй, рохси цъита некёцёйбал цёуй… 
Хор бони – талингё, уой дёр сау талингё, уомёй ёнамонд-
дёр ёма ёбуалгъдёр ма ести уодзёнёй?.. Хёстёгутё, зон-
гитё кёрёдземё дзорунцё телефонтёй ёма еунёг фарста 
дёттунцё: «Куд дё?» Уёдта фёззёгъунцё: «Дёхе багъё-
уай кёнё!» Фал… Куд гъёуай кёна адёймаг ёхе. Алливарси 
нё атакё кёнунцё, еуёй телевизортё, интернетёй хабёрт-
тё, иннемёй ба – мётё. Мётё – дёхебёл, хеуёнттёбёл, 
зонгитёбёл, ёмбёлттёбёл, ёмкосгутёбёл…

Куд цёра адёймаг? Куд? Дзорис хёдзари дзаумёуттё, 
фёрстё, тугур, пъоли… хёццё. Дзорис, гъо, сё хёццё… 
Фал, уотё фёууй. Мёнё етё дё хёццё дзорун ку райдай-
онцё, уёд ёрцёудзёй исёфт ба. 

Хуцау, ёнхусгёнёг уо! 

Цуппёрёймаг бон

Адёймаг хуёздёрмё ёнгъёлмё кёсуй, фал, гъулёгга-
гён, лёгъузёй-лёгъуздёр кёнуй уавёр – дуйней, нё бёсти, 
уёдта нё Иристони дёр. Нез уёлахез кёнуй. Унаффитё… 
Ёндёмё ёппундёр некебал уадзунцё рацёун, хуёдтол-
гитё дёр нёбал уадзунцё… Арёнтё ёхгёнунцё, куд 
бёстёмё, уотё республикитёмё дёр. Лёгъуз, ёверхъау 
хабёрттё игъусуй… Адёймагён ё бон нёй ёхецён фен-
хус кёнун. Ёхецён дёр, уёдта иннетён дёр. Нури хузён 
ёнёбон, мёнмё гёсгё, некёдма адтёй. Нур цитё цёуй, 
е ёй ёцёг тугъд… Фал ёй, ци тугъдитё адтёй, уонёй сё 
еугуремёй тёссагдёр ёма ёверхъаудёр. Гъо, хуёцёнгар-
зёй адёймаг ёхе багъёуай кёндзёнёй, баримёхсдзёнёй, 
зонуй ёй, ёхсунцё, ёма ести амал агордзёнёй. Фал нур ба 
знаги нё уинис – ёнёзингё знаг. Ёма ё бёллах дёр уой 
медёги ёй. Ёрмёстдёр ё цёсгом ёвдесуй аци знаг, адён 
кунёг кёнгёй…

Ёхсёви еу афони уарун байдёдта, дзёбёх тухгин уарун 
адтёй. Е уарун нёй, фал кёун! Фёстагмё ба еци уарун-кё-
ун гъарёнгёмё рахизтёй. Гъо, ёцёг гъарёнгё кодта нё 
Иристонбёл, хуаста къёрёзгити ёвгитё, ёхснадта сё ё 
цёстисугтёй. 

Мёнё, зёгъуй, ци бон ёркодта нё Иристонбёл, 
Сау бон ёркодта, сау бон ёркодта нё бёстёбёл.
Нур ма ци кёнён, уёд куд кёнён, кёмё нур седён?
Уё, мёгур адём, мёгур адём… Кёмё ёвзедён?

Сёумёрдёмё уарун метмё рахизтёй, дзёбёх бамбарз-
та зёнхё, бёлёстё, дидинёг ци бёлёстё ракалдтонцё, 
етё мети буни фёцёнцё. Уёртё хуёдтолгитё мети буни 
цавддорти хузёнёй лёуунцё. Гъёунги еу змёлёг дёр нёй-
йес. Ёдзёмёй лёууй, никки хъёбёрдёр ниммётъёл ёй, 
сау пёлёз бундёрёй-бундёр ёмбёрзуй зёнхё. Кёд мет 
уорс ёй, уёддёр е сау ёй – сау… 

Хуцау, табу Дёхецён, цёмён уотё исмёстгун дё адём-
мё? Лёдёрён дё ес. Фёстаг рёстёгути ёппундёр нецибал 
лёдёрунцё зёнхон цардён. Дзёгъёли нё фёззёгъунцё: 
«Мулдзугён, дан, е сёфт ку ёрцёуй, уёд ибёл базуртё ба-
зайуй». Адён дёр уотё – нецибал сёмё гъаруй. Тагъд кё-
нунцё кумёдёр: цёрунмё, косунмё, уолёфунмё… Тагъд, 
тагъд… Рёстёг нёбал лёдёрунцё, сё алливарси ёр-
дзё, рёсугъддзийнадё нё уинунцё, нё феппайунцё. Ёма, 
ёвёдзи, Хуцау загъта: «Ёз уин фёссабур кёндзёнён уё 
цуд, тагъд нёбал кёндзинайтё! Ёрсабур уё кёндзёнён! 
Уёхе нёбал лёдёрдтайдё, адём. Ёма уёхе ёрлёдёр-
дзинайтё! Ёрдзёмё ёндёр цёстёй ракёсдзинайтё, гъо, 
ёндёр цёстёй!..»

Гъо, гъо, гъулёггагён, нё алливарс фёстаг рёстёгути 
уёлахез кодта ёверхъаудзийнадё, ёдзёстуарзондзийна-
дё, кёрёдземён маст искёнун. Ёцёгёйдёр, нёбал уидта 
адёймаг ёрдзи рёсугъддзийнадё, ихалдта, цъумур ёй кодта. 
Мадта ма ин куд лёгъуздёр фёууон. Ё гъёбеси ёрбакёнуй 
ёрдзё адёймаги, ё рёсугъд уёлвёзтё, хуёнхтё, будурти 
фёууолёфунцё адём, ёма сё цъумур, цъифё къёхтёй 
ёрлёуунцё уоци гъёбесбёл. Мадта ма дин ци лёгъуздзий-

надё ракёнон, зёгъгё. Ёма уомён гъёуама ескёд кёрон 
адтайдё. Идарддёр нёбал ёнгъизтёй уотё, ёма Зёнхё 
загъта: «Ёрлёууё, адёймаг! Дё фудмиутёй мё бон нёбал 
ёй! Расагъёс кёнё! Ёз дин фёлварёнтё дёттун, рёстёг 
дин дёттун, цёмёй дё сёри зунд бацёуа!»

Нуртёккё адёймаг ёрлёудтёй сёрисёфёни билёбёл. 
Ёхуёдёг бацудёй уоци сёрисёфёнмё, неке ёй ёнсудта. 
Зунд гъёуама алкёддёр уёлахез кёна. Лёдёрун гъёуй, ал-
цёмёндёр райдайён ёма кёрон ке ес, уой. Кёд ма мёнё 
аци тугъдёй раервёзонцё адём, уёд гъёуама балёдёрон-
цё, ёцёг царди адё ёма ин аргъ кёнун сё бон уа. Ку нё ба-
лёдёронцё, уёдта син некебал неци бон исуодзёнёй. Ёма 
гъаст кёнун дёр нёбал гъёудзёнёй. Куд фёззёгъунцё: 
«Ка ци кёнуй, уой ёхецён кёнуй, – лёгъузёй дёр, хуарзёй 
дёр». Гъо, ёма адён дёр ци кёнунцё, уой сёхецён кёнун-
цё, фал, гъулёггагён, нё 'й лёдёрунцё. Нё лёдёрунцё. 
Ёргубур кёнун гъёуй, гъос ниввёрун гъёуй Зёнхёбёл ёма 
ймё байгъосун. Байгъосун! Ёма уёд адёймаг фегъгъосдзё-
нёй Зёнхи гъёрзун, нётун, кёун, гъарёнгё кёнун… Ёма ке 
фудёй нётуй Зёнхё? Ёрмёстдёр адёймаги фудёй! Ёма 
гъе уомён кёрон искёнун гъёуй. Ё хъурмё иссёй Зёнхё, 
маст кёлуй ё билтёй. Ци кёна, гъёр бёргё кёнуй, фал 
ёй игъосёг ба нёййес. Кёд, кёд балёдёрдзёнёй адёймаг 
Зёнхи маст? 

Мадё-Зёнхё нёбал уорамуй ё маст,
Мадё-Зёнхи бёргё гъёуй, бёргё Уарзт!
Мадё-Зёнхё ё фурристёй ма нётуй,
Мадё-Зёнхё ё фурзинёй искёуй… 

Фёндзёймаг бон

Бон цёуй ёма ё хёццё фарнё хёссуй, зёгъгё, фёз-
зёгъгъунцё. Бёргё ёнгъёлмё кёсён хуарзмё, фарнё-
мё… Фал, гъулёггагён, адёймаг игъосуй ёрмёстдёр лё-
гъуз хабёрттё. Хуарзёй неци… Уавёр лёгъузёй-лёгъуз-
дёр кёнуй. Кёд раздёр загъд адтёй, карантин уодзёнёй 
къуёре, уёд нур ба…

Ёзинё изёр Уёрёсей Хецау телевизорёй нё бёсти 
адёммё еу хатт ма баседтёй ёма загъта, куд ёй уавёр, уой 

туххёй – хуёздёр ке нё кёнуй, фал – лёгъуздёр… Сёй-
гити нимёдзё фулдёрёй-фулдёр кёнуй. Ёма уомё гёсгё 
ба ёнёкосгё бёнттё уодзёнцё апърели мёйи кёронмё – 
нур бал мёйё… Адёймаг уоци дзубандитё ку фегъуста, уёд 
бунтондёр бампулдёй, балёдёрдтёй, уавёр, куд лёгъуз 
ёнгъёл адтёй, уомёй берё ёверхъаудёр ке 'й. «А ци ёй? 
Ци ёрцудёй? Ци кёнён? Куд уодзёнёй?..» – уоци фарста-
тё дёттён нёхемё.

Еци сау пёлёз бундёрёй-бундёр кёнуй… Хуцау зё-
гъёд, ёма, кёд ёрбадума ервёзунгёнён думгё ёма ёй 
фёххёссидё, рандё 'й кёнидё, ёма рохси цъита фёззин-
нидё. 

Ацибон уаргё нёбал кёнуй, хор дёр нё кёсуй. Ёрдзё 
уоци мётъёлёй лёууй. Ци кёна, мадта, алцидёр лёдёруй. 
Нё зонуй, циуавёр зёрдё байвёра адёймагён, уой. Куд 
ин зёрдитё ёвёра, куд? Бёргё, бёргё… Фал нецима ён-
къаруй хуарзёй, неци. Ёндёр, кёрдёг дёр ёхе нимпулдта, 
нёбал ирёзуй, бёлёстён сё гъудий дёр нёма ес къомбох 
рауадзун… Сирдтё дёр гъёдти сёхе баримахстонцё. Арс 
дёр ё лёгётёй нёма буруй…

Ци ёй, ци? Ёцёгёйдёр Дуйней исёвд ёрцудёй… Ка рат-
дзёнёй дзуапп, фёдес кёмё гъёр кёнён?

Хуцау, ниххатир кёнё, ци адён исёнтёстай, уонён! Ма 
сё фесафё!

Ауёхён рёстёгути рабёрёг уй, циуавёр ёй адёймаг, 
е. Берё ес незгун, ёнёбон бийнонтё, адёймёгутё. Ёма 
нуртёкки рёстёги беретё сё ёнхуси къох ёрбадардтонцё 
уонёмё. Хёдзёрттёбёл зелунцё, волонтертё ке хонунцё, 
етё. Хуастё, хуёруйнаг син хёссунцё…

Нуртёкки рёстёги берё рацёргё адёймёгутё дзорун-
цё: «Цёмён фёццардтён ауёхён рёстёгутёмё? Цёмён 
фёууидтон ауёхён ёнамонд бёнттё? Цёмён уинун бёсти 
исёфт?» Зёрдёбёл нез ёфтаунцё уёхён дзурдтё.

Адёймаг ёхецён цёмёй фенхус кёна, уой нё зонуй, 
ёма ё фур ёнёбонёй ба кёун, дзиназун райдайуй:

Кёми ан, куд кёнён, ци кёнён?
Рёстдзийнадё кёми агорён?
Кёмё ма бахёссён нур нё гъаст, 
Кёмён нур радзорён мах нё маст?

Ёхсёзёймаг ёма ёвдёймаг бёнттё
Ёзнаг ку ёрбампурсуй, арёнтёмё хёстёг ку фёууй, уёд 

ё нихмё ислёуун фёгъгъёуй, ёма 'й ёрбауадзун нё гъё-
уй. Тугъдтити рёстёги сувёллонёй, зёрондёй, ёфсадёй 
ислёуионцё нё бёсти знаги нихмё ёма алкёддёр уёла-
хезёй рацёуидё уёхён рёстёги нё бёстё – Советон Цё-
дес, Уёрёсе. Мёнё нур ба ёрбампурста ёнёуингё ёзнаг, 
хъёбёр тухсун кёнуй. Тёссаг ёзнаг ёй. Ёма исистун гъёуй 
ё нихмё уёхён лозунги хёццё: «Ниййерёг-Мадё седуй! 
Гъёуама фёууёлахез уён!» Уёдта ма, мёнё уруссагау ес 
уёхён лозунг: «Враг не пройдет!»

 Еумё, кёрёдзей фарсмё ёрбалёугёй, фёууёлахез 
ун ёнцондёр ёй. Бёргё фёндуй адёймаги нифсёвёрён 
дзурдтё фегъосун, фал, нёма игъосуй. Ёма мё аци зин рёс-
тёгути фёндуй ниффинсун финстёгутё.

Финстёг Иристони курхон лёгтёмё – хестёртёмё
Абони ёбуалгъи рёстёг искодта нё Иристонбёл, Уёрё-

себёл, ёгас дуйнебёл. Ауёхён рёстёгутё-еу ку искёни-
дё, уёд курухон хестёртё ёрёмбурд уайонцё Нихёсмё 
ёма ёрдзорионцё, унаффё кодтонцё, ци гёнгё ’й, куд
хуёздёр баунаффё кёнонцё адёнён? Куд, цёмёй фёй-
йанхос кёнонцё? Ёма нур мёнё уёхён рёстёг ралёудтёй, 
гъулёггагён. Нё курухон хестёртё Дигоргомёй, Курттати 
комёй, Уёллагири комёй, Дёргъёвсгомёй, Хъобангомёй, 
Гёнёлдонёй… Хонсар Ирёй, Дёуёгигъёуёй! Нуртёккё 
сумах гъёуама фёсседайтё нё Иристони адёммё, зёгъай-
тё уё гъуди. Нифсёвёрён дзурдтё гъёуама зёгъайтё!

Гъо, гъёуама аци зин рёстёгути нё Дигори-Ири бёстё 
багъёуай кёнён! Ма фесёфа! Гъуди кёнун гъёуй ёригон 
фёлтёртёбёл. Ёма, уомё гёсгё ба нуртёкки рёстёги 
хъёбёр вазуггин ёй хестёрти дзурд, унаффё. Ёрёмбурд 
уотё Нихёсмё, куд хуёздёр ёй, уёхён унаффё рахёссе-
тё. Багъёуай кёнун гъёуй нё фарнё, берекет, фёсевёди. 
Размё куд уа нё каст!

Фёууодзёнёнцё аци зин бёнттё. Гъёуама си Иристон 
рацёуа сёрбёрзондёй, ё сёр ма ёркъолё кёна знаги 
рази, куд гъёуй, уёхён нихкъуёрд ин радта. Аци ёверхъау 

рёстёгути хъёбёрдёр гъёуй ёгъдау, культурё, хелёдё-
рундзийнадё, аргъ кёнун кёрёдземён, зёрдхёлардёр ун, 
ёнхус кёнун, ёрбалёуун кёрёдзей фарсмё.

Уё, нё курухон хестёртё! Нуртёкки рёстёги гъёрёй за-
рун гъёуй Къостай «Додой»:

Додой фёкёнат, мё райгуырён хёхтё,
Сау фёныкёй уё куы фенин фёлтау!
Зёй уё фёласа, нё тёрхоны лёгтё, –
Иу-ма уё фезмёлёд искуы лёгау!..
………………………………………….
Оххай-гъе! Не знаг нё былмё фётёры, –
Кадмё бёлгёйё, ёгадёй мёлём…
Адёмы фарнёй къёдзёх дёр ныннёры, –
Гъе, мардзё, исчи! – бынтон сёфт кёнём!

Нё хестёртё нуртёкки рёстёги гъёуама пайда кёнонцё 
Малити Геуёргий финстёй ёма седонцё фёсевёдмё:

…………………………………….
Рохсмё, фёсевёд, тундзетё,
Рохсмё цёуетё ёнгом,
Нифс, лёгдзийнадё уарзетё, 
Скёнтё муггагмё стур ном!

Ёстёймаг бон

Уалдзёг цёуй ё тухи, ацибон ёй хумгёнёни мёйи радон 
бон, авдисёр. Уалдзёг нифсёвёрён рёстёг ёй, фал, неци 
хуарз хабёрттё игъусуй нур ма. Зёрдёсёттён хабёрттё 
игъосён. Куд цёрён, ци кёнён? Ке бафёрсён? 

Финстёг Иристони силгоймёгтёмё
Силгоймаг ёй Мадё, царддёттёг! Силгоймаг хёдзари 

ёфсийнё, берекеткъох, гъомбёлгёнёг, зундамонёг ё су-
вёллёнттён. Зин рёстёгути силгоймаг ёрлёууй нёлгой-
мёгти ёмрёнгъё ёма ёнхус кёнуй алцёмёй дёр. Нур-
тёккё уёхён рёстёг искодта, ёма гъёуама нё Иристони 
силгоймёгтё, сё бон куд ёй, уотё ёнхус кёнонцё нё адё-

нён: ци дзурдёй, амонён, нифсёвёрён дзубандийёй… 
Хёдзари ёгъдау, берекет, фарнё цёмёй уа, е силгоймагёй 
гёнгё 'й.

Зин рёстёгутё-еу ку искодта, уёд берё хёттити силгой-
маг адтёй раздзёуёг, зундамонёг. Мёнё «Нарти кадёнги-
тё» ку райсён, уёд Сатанай фёрсионцё Нарти адён зин 
рёстёгути, е син амудта зунд, ёнхёст кодтонцё Сатанай 
амундтитё ёма нё фёррёдуионцё… Райсён аргъёуттё, 
мёнё мёсугамайёги хабар, силгоймаги фёрци куд фёййер-
вазтёнцё.

Мадта Задёлески Нанай хабар ба алкедёр зонуй. Адёни 
исёвд ку ёрцудёй Ахъсахъ-Темури рёстёги, уёд Задёле-
ски Нана сувёллёнтти ёрбамбурд кодта ёма сё лёгёти 
бакодта, баримахста… 

Задалески Нана

………………………………..
Ку бабун ёнцё Тъёпён Дигорё,
Ёвёстаг ку фёцёнцё, кёугё, дзиназгё,
Уёд байзайунцё дзёгъёл сувёллёнттё
Сё сугъд бундорбёл, сё сау фунукбёл.
Уёд ма разиннуй дзилли амондён
Силёстёг дуйнебёл ёма седзёрти
Ё разёй ку скёнуй фусти къуари хузён.
Ёхсёвёй-бонёй сё гъёуай ку кёнуй
Гъёддаг сирдёй дёр, фудгёнёгёй дёр…

Фарёстёймаг бон

Аци бон дёр ёй хумгёнёни бонтёй еу. Уалдзигон хор 
кёсуй, къёразгёй, фал зёрдё ба нё рохс кёнуй. Хуёнхтир-
дигёй думуй думгё. Хуёнхти цъоппитёбёл ма ес берё мет. 
Аци бон, киристон дин ка кёнуй, уонён ёй бёрёгбон «Благо-
вещение», гъома – хуарз хабёрттё игъосун. Хуцау зёгъёд, 
ёма хуарз хабёрттё куд игъосён. Ёууёндун гъёуй, ций-
фёнди зин нин кёд ёй нуртёккё, уёддёр. Нё нифс ма ба-
уадзён сёттун.

Ёрдзи змёлдён бауорамён нёййес, Зёнхё ё куст кёнуй, 
кёд цёмёдёр нийгъуста, уёддёр, кёд е хъёбёр мётъёл 
ёй, уёддёр. Нифс ку басётта, зёнхё уалдзёги ё куст ку 
нё кёна, мёргътё Хонсарёй ку нё ёртёхонцё бёлёстё 
ку нё базмёлонцё, къомбох ку нё рауадзонцё, кёрдёг ку 
нё фёцъцъёх уа, уёд е царди кёрон ёй. Ёма, ёууёндун 
гъёуй, е ке некёд уодзёнёй, уобёл! Хуцау ниххатир кён-
дзёнёй, ёма цард идарддёр цёудзёнёй! Ракёсдзёнёй, 
фёззиндзёнёй талингёй, мегъти астёуёй рохси цъита!

Финстёг фёсевёдмё мёнё аци зин рёстёги 
Биццеутё, кизгуттё! Сумах нур уё царди нади райдайёни 

лёууетё. Хуцау зёгъёд, ёма еци над лигъз, рохс, ёнёкъу-
лумпитё куд уа! Абони рёстёги ёгас дуйнебёл, Уёрёсе-
бёл, Иристонбёл зин уавёртё искодта. Ёверхъау нез ра-
хёлеу ёй ёгас дуйнебёл. Историй ауёхён ёбуалгъ уавёр 
нёма адтёй. Гъулёггагён, уё царди нади райдайёни ке 
ёмбёлетё ауёхён цаубёл, е хъёбёр лёгъуз ёй. Уё хес-
тёртё: мадтёлтё, фидтёлтё, нанатё, бабатё дёр некёд, 
сё амондён, исёмбалдёнцё ауёхён уавёри хёццё.

Нё Иристони фёсевёд, нуртёкки рёстёги сумахёй берё 
гёнгё 'й. Ёрбалёууетё хестёрти фарсмё! Игъосетё куру-
хон адёммё. Фёстаг рёстёгути царди уавёртё уотё ёнцё, 
ёма арёх нё фёууотё уё ниййергутё, нанатё ёма баба-
ти фарсмё. Нуртёкки уин ес уёхён равгё ёма си испайда 
кёнетё. Уё бон ци ёй, уомёй ёнхус кёнтё хестёртён, сё 
фарсмё уотё! Уё кёстёртён, сувёллёнттён киунугути кё-
сетё, амонетё син, ауёхён рёстёги сёхе куд даронцё, уой. 
Архайетё ести хуарз гъуддёгтё кёнунбёл. Ести ацъагъуё 
кёмё ес, уонён нуртёккё ес рёстёг ёхебёл косунён: ка 
финсгё кёнуй, иннетё хузё, бийунцё, музыкё финсунцё…

 Кизгуттё, биццеутё – нё Иристони фёсевёд! Фёууодзё-
нёнцё аци зин бёнттё! Ёууёндун гъёуй! Ауёхён рёстё-
гути рабёрёг уй адёймаги уодигъёдё, ё хуарз ёма лёгъуз 
ёууёлтё. Ёма уёхе уотё равдесетё, исон уин ходуйнаг куд 
нё уа, фёсмон куд нё фёккёнайтё. Ёууёндетё, ралёу-
дзёнёй бабёй рохс, игъёлдзёг бёнттё: талинги ёййевуй 
рохс, ёхсёви бон! Гъо, нуртёккё нё ёнгъезуй киндзёхсё-
вёртё кёнун. Фал, уарзт алкёддёр уёлахез кёнуй. Ёма, 

ёригон лёхъуёнтё ёма кизгутти астёу ци уарзт ес, е фе-
дардёр кёндзёнёй, ёхседдзёнёй. Аци фёлварёнтёбёл 
ци уарзт фёууёлахез уа, зин бёнттё ке нё басёттонцё, е 
берё ёма берё ёнзти цёрдзёнёй ёма дидинёг калдзё-
нёй зёронди бонмё дёр.

Фёсевёд – нё лёппотё, кизгуттё – сумах айтё нё Ирис-
тони исон, федён! Сумах – нё фёдонтё! Аци зин бонти уёхе 
дёр, хестёрти, уё кёстёрти багъёуай кёнтё! Цёмёй Ирис-
тон ёнё исонёй ма байзайа, уобёл байархайетё.

Рандёуодзёй зин рёстёг, 
Уёлахез ёй нур хёстёг.
Нё фёсевёд, уодзёй Уарзт,
Рандёуодзёнёй уёд маст.
Уё хёдзёртти уодзёй гъазт,
Уодзёнёй си фёндурдзагъд!

Дёсёймаг ёма еуёндёсёймаг бёнттё
Уалдзёг ё цуд кёнуй, фал хъёбёр мётъёл ёма сабур 

къахдзёфтёй. Зёрдё ёппундёр нецёмёй рохс кёнуй.
Хуарз хабёрттё нё игъусуй, сёйгити нимёдзё фулдёрёй-
фулдёр кёнуй. Гъо, гъёуай кёнун гъёуй дёхе дёр ёма, дё 
алливарс ка ес, уони дёр. Гъо, бёргё фёндуй, хуёри хузён 
дин ка 'й, уоци ёмбали хёццё рабадун, бацумун цай, къо-
фи, зёрдёй-зёрдёмё фёдздзубанди кёнун, фал зонён, не 
’нгъезуй. Ес телефон ёма, цалинмё фембёлун не 'мбёлуй, 
уёдмё неци уодзёнёй, ку нё фембёлён, уёддёр. Алци-
дёр лёдёрун гъёуй.

Ёхсёвё… Арвбёл – стъалутё, мёйё. Етё дёр ёнкъард 
ёнцё. Мёйё цидёр мётъёл каст кёнуй, ё бон нёй адём, 
ёрдзи зёрдё естёмёй барохс кёнун. Стъалутё дёр, цума, 
минёгдёр рохс кёнунцё. Адёймаги зёрдё уотё нё ага-
йунцё, нё сёбёл цийнё кёнис… Ёхсёйвон арв дёр цума 
цёмёдёр нийгъуста, ниссабур ёй. Цидёр тасдзийнадё ба-
цудёй уонёми дёр. Фёрсунцё арв, стъалутё, мёйё, ци ёй, 
ци ёрцудёй, зёгъгё. Фал, дзуапп ба ка радта, ка? Дзуапп ин 
ку уайдё, уёд, ёвёдзи, ёнцондёр уидё. 

Бёллах уой медёги ёй, ёма нё зонён, идарддёр куд 
уодзёнёй, ци ёнгъёлмё кёсуй адёммё?

Дууадёсёймаг бон

Дессаг ёй адёймаг. Куд фёззёгъунцё, кёд гъёуй уотё, 
уёд гъёуама уотё уа. Нуртёкки зин рёстёги, адёймаг нё 
зонуй, ци ёй, куд ёй, ци ёнгъёлмё кёсуй разёй, кумё 
цёуён. Уёд гъо, ёнхёст кёнун гъёуй, ё рази ин ци ихёс 
ниввардтонцё, уой. Ёндёр ба уотё уайуй, цёфсуй арт, куд 
фёззёгъунцё, иссудёй сугъд, ёма дё нё уадзунцё уоци 
артмё, сугъдмё. Тёрсунцё, хёстёг ку бацёуай, уёд сугъди 
стъёлфён ку ёрбахауа дёумё, ёма дёбёл арт ку бафтуйа 
ёма ку иссодзай. Ёма адёймаг уёддёр ёхе гёлдзуй, хё-
стёг цёуй уоци сугъдмё, нё гъёуай кёнуй ёхе. Цума ескё-
мён фуддёрадён кёнуй, уотё уайуй. Гъо, ёхебёл арт баф-
туйдзёй, иссодздзёнёй, фал ма еци арт ёфтауй, ё фарсмё 
ка лёууй, уонёбёл дёр. Уотемёй уотё уайуй, ёма тагъд, 
хъёбёр тагъд и сугъд, цума гъёмпи хёлтттёбёл ёфтуйуй, 
фулдёр ёма фулдёр бёстихёйттё ахёссуй. 

Цёмён ёй уотё адёймаги психологи? Гъуди кёнис, фал 
ин дзуапп раттун дё бон нёй. Ес зундгин адёймёгутё, етё 
фулдёр ёнцё. Фал «артмё» сёхе ка гёлдзуй, етё дёр 
зундгъёуагё нё 'нцё. Фал уёддёр архайунцё иннердёмё. 
Уруссагау куд фёззёгъунцё: «Запретный плод слаще». 

Уалдзёг ёй анзи рёсугъддёр афонё. Хёдзари бадун зин 
ёй, нур горёти ка цёруй, фал уёлдайдёр гъёуи ка рай-
гурдёй, гъёуи ка исгъомбёл ёй, уонён, сувёллёнттён, 
ёригёнттён. Уони фёндуй тезгъо кёнун, сувёллёнтти – 
гъёунги гъазун, фёсевёди – кёрёдзей хёццё ёмбёлун. 
Уарзёнтти дёр мадта зинёй бауорамдзёнё хёдзари, уони 
фёндуй кёрёдзей уинун, кёрёдзей хёццё ёмбёлун, ён-
къарун кёрёдзей… Гъо, зин ёй е, фал, цёмёй исон уа 
уарзтён, фёсевёдён, сувёллёнттён,.. уой туххён аци бон 
бабухсун гъёуй. Архайун гъёуй уобёл, цёмёй арт ма стух-
гин уа, сугъд ма иссёуа, ёма еци сугъдмё, Хуцау бахезёд, 
бахауонцё берё адёмтё.

Аци бон ёй хумгёнёни мёйи дууадёсёймаг бон. Хор кё-
суй. Аци афони иннё ёнзти цидёр зёрдёмёдзёугё фёу-
уй, ё ирд цёстёй фёккёсуй, нур ба ёнёзёрдёмёдзёугё 
ёй. Ёппундёр неци ёхцёуёндзийнадё хёссуй адёймагён. 

Къёразгёй имё кёсис, фал дё нё фёндуй ёндёмё кёсун, 
фёндуй дё дёхе баримёхсун. Куд фёстаг бонти, мёнё аци 
фёдеси рёстёги, уотё аци бон дёр еу маргъ дёр нё уинун. 
Сёумёй-еу адёймаги сё цъёбар-цъубурёй райгъал кодтон-
цё цъеутё. Нур сёумёй дёр, бонёй дёр маргъ тёхёг дёр 
ёма зарун дёр нё игъусуй. Е бёллах нёй? Ци фёцёнцё 
цъеутё ба? Мадта бёлёстё ба – бёрзё, кёрзё… аци афо-
ни къомбох уадзун байдайунцё, нур ба сё зёрди дёр нёма 
'й е. Ёнцад лёуунцё еци бёгънёгёй, мётъёлёй… Тухсун-
цё ёнёзёрдёмёдзёугё хорёй. Хуёнхтирдигёй ци думгё 
ракёнуй, е ругё исесуй зёнхёй ёма бёлёстёбёл бадуй. 
Кёрдёг дзёбёх нёма фёцъцъёх ёй, бёлёстёбёл сифё 
нёма ес, ёма ругё бадуй алцёбёл дёр. Куд зонён, уотё 
бёлёстё ёнцё ёрдзё, зёнхи рёугутё, уони фёрци кё-
дзос кёнуй уёлдёф…

Игъусуй зёрдмёгургёнён хабёрттё, хуарзёй неци. Кёд 
уодзёнёй, кёд, ёма бабёй кёд игъосдзёй адёймаг цийни, 
игъёлдзёг хабёрттё? Зёрдё куд рохс кёна!

Фёууёлахез уёд нё зунд,
Ма иссёуёд нёбёл сугъд.
Ма ёруадзён уёд рёдуд,
Нё исон куд уа рёсугъд!

Ёртиндёсёймаг бон

Игъал кёнуй ёрдзё, фал хъёбёр сабургай, мётъёлёй 
ёма, адёймагмё уотё кёсуй, цума зийнадёгёнгёй. Гъо, ал-
цёмён дёр райдайён ёма кёрон ес. Хуёздёрмё ёнгъёл-
мё кёсун гъёуй. Фёууодзёнёнцё аци ёнамонд, зин бёнт-
тё, ёма ёрдзё дёр уёд кёд ё уасё иссеридё, ёхемё 
ёрцёуидё, игъёлдзёгёй игъал кёнидё, ёргъёвст нёбал 
уидё. Мёнё паддзах Соломон куд загъта: «И это пройдет».

 Гъо, уёхён рёстёгутё фёууй, адёймаг къурцдзёвёни 
ку фёууй, ё бон ку неци фёууй раййевун, уёд. Фал уёддёр 
цард размё цёуй, нё ёрлёудзёнёй. Мёнё нур ци зин рёс-
тёгутё скодта, уёдта ёндёр тухст рёстёгути замани дёр 
адёймаг е 'ргон раздахуй зундгонд адёймёгути афоризмтё, 
баснятё, притчитёмё, нё фиддёлти зундгин дзубандитё, 

зундгонд рагон философти зёгъдтитёмё ёздёхён, пайда 
си кёнён. Рагон поэттё, финсгутё, адёймаги уод, уотё
хуарз ка зонуй, етё нин ёрветунцё сё рагон царди догёй, 
куд дарён нёхе ёма циуавёр цёстёй кёсён аци, кенё 
уоци гъуддагмё тухсти рёстёги, нё бон нёхецён фенхус 
кёнун ку нё фёууй, уёд.

Иван Крылови баснятё, Лев Толстоййи курухон роман-
тё, Федор Достоевскиййи киунугутё, Къоста, Малити Ге-
уёргиййи уадзимистё, ёмбесёндтё, бацеу-бацеутё, ар-
гъёуттё, тауёрёхътё, зундамонён дзубандитё… Берё 
адёмти литератури исёмбёлдзинан зундгонд афоризмти 
аллихузи варианттёбёл, гъома, «Алцидёр рандёуодзёнёй, 
райевгъуй¬дзёнёй». Е уобёл дзорёг ёй, ёма нуртёкки рё-
стёги, цийнё, ёнкъард кёнай; лёгъуз дин уа ёви хуарз; маст 
уа зёрди ёви уарзт: уарун уа ёви хор… – алцидёр рёстёг-
мё ёй. Алцидёр ёхе ёййевуй, ёма алцёмён дёр кёрон 
ёрцёуй. Ёма гъе уоми ёй, рёстёг ци ёй, уой гъуди, царди 
гъуди ёности медёгё.

 Адёймагмё нифс бацёуй, ку балёдёруй аци зундгин 
дзурдти гъуди, гъома – алцёмёндёр кёрон ес. Хуцау, табу 
Дёхецён, тагъддёр ёрцёуёд кёрон, мёнё нур ци ёвер-
хъау рёстёг ралёудтёй, уомён.

Цуппёрдёсёймаг бон

Хуцаубон… Ёхсёвё еу афони уарун байдёдта. Аци бон 
сёумёй изёрмё уардта. Адёни зёрдитё куд мёгур, мё-
тъёл ёма ёнкъард ёнцё, ёрдзё дёр уотё – сабур, мё-
тъёлуарё кёнуй. Хуарз ёма рауардта, ёндёр цидёр ёна-
дё хор кастёй фёстаг бонти, мёнё цума сосёни мёйё 'й, 
уотё. Зёнхё ругё, ёма ку ёрбадумидё, уёд и ругё ал-
лирдёмё хаста. Нур ба, мёнё и уарун ёрёхснадта бёлё-
стё, кёрдёг, ци дидингутё фёззиндтёй, уони, хёдзёртти 
сёртё, гъёунгтё… ёма кёд еу минкъий исуолёфионцё, 
ёндёр ёрдзи уолёфёнтё и ругё ёхгёдта. Гъо, ёндёмё, 
гъёунгёмё не 'нгъезуй рацёун мёнё уоци ёнамонд нези 
туххёй. Хёдзари бадун гъёуй, цёмёй дёбёл ма бафтуйа, 
уой туххёй. Нуртёккё ёгас дуйнеййи дёр уёхён уавёр ес. 

Мёскумё поездтё, самолеттё дёр нёбал уадзунцё, уомён 
ёма сёйгити нимёдзё фулдёрёй-фулдёр кёнуй.

Адёни психологи дессаг ёй. «Дух противоречия» уёлахез 
кёнуй. Еу минкъий сёрёй гъуди кёнун гъёуй. Дзёгъёли 
ёгас дуйнеййи уёхён уавёр нё фёззиндтёй. Ка некёд ма 
адтёй ёппундёр, е уёхён цидёр ёверхъау нез фёззинд-
тёй, ёма, зёгъён ес, ёгас дуйнеййи цард ёрлёудтёй.

 Мёнё нё Иристони, ёгъдёуттёбёл хуёст адём. Нё 
рёсугъд ёгъдёуттё нин фидёй-фуртмё лёвардтонцё. Ён-
хёст сё кодтонцё. Фал, аци фёстаг рёстёги, цъаммар нези 
туххёй нёбал, нёбал ёнхёст кёнунцё адём, уомён ёма 
кёрёдземё цёуён нёййес, киндзхастмё, кизгёрвистмё 
дёр некебал цёуй. Кувдтитё дёр неке кёнуй. Фал Хуцау 
бахезёд, зиан дёр цёуй… Ёма, кёд адтёй уотё, ёма Ири-
стони ма цёуонцё зианмё. Нур ба е уёхён рёстёг искодта 
ёма не ’ндеунцё зианмё цёун адём. Ци зёгъён, е бёсти 
исёвд нё ’й? Мёнё ци бёллах ёрцудёй, мёнё. 

Адёймаг гъуди кёнуй, нё исон куд уодзёнёй, ци нёмё 
ёнгъёлмё кёсуй?

Финддёсёймаг бон

 Уарун банцадёй, ёма хор ракастёй, ёнёзёрдёмё-
дзёугё каст кёнуй. Зёнхё! Зёнхё, бёргё лёдёруй, ци 
цёуй алливарси, уой. Фал ци кёна, ци?

Уёхён рёстёг некёдма адтёй, ёма хёстёг хёстёгмё 
ма цёуа, ёмбал – ёмбалмё, кустуёттё ёрлёууонцё. Гъо, 
некёдма адтёй, ёма зёнхёбёл тухгиндёр циййес дууё 
ёригон уоди астёу – уарзт, кёрёдземё турнундзийнадё, 
кёрёдзей уинун, е дёр нуртёкки нёбал ёнгъезуй. 

Ёригон нёлгоймаги финстёг ё нёуёгхунд уосёмё
Мё Дидинёг, дё бон хуарз! Уой ёнгъёл ба ка ’дтёй, ёма 

ауёхён рёстёг ралёудзёнёй. Ескёд мин еске ку загътай-
дё, уёд ми нё байрагёс адтайдё. Фал ралёудтёй ёвер-
хъау, лёгъуз рёстёг, ёма си гъёуама рацёуён сёрбёр-
зондёй, фёразун гъёуй.

Гъо, ёгас дунеййи ниххёлеу ёй цидёр талёу, ци ёй, уой 
неке зонуй. Нё зонунцё, куд фёззиндтёй, ци ёфсон ин ес. 
Хонунцё 'й коронавирус. Фал ци ёй? Ёма ин нуртёккё хуа-
сё дёр нёма ес. Сёйгити нимёдзё фулдёрёй-фулдёр 
кёнуй. Уотё зёгъунцё, цёмёй, дан, ма рахёлеу уа хъё-
бёрдёр, уой туххёй хёдзари бадун гъёуй, гъёунгёмё куд 
минкъийдёр цёуа адёймаг, уотё – хуёздёр. Гёнён ку уа, 
уёдта ёппундёр ма цо. 

Дёхуёдёг ёй зонис, аци лёгъуз хабёрттё нёма рай-
гъустёнцё дуйнебёл, уотё мин кусти фёдбёл Францимё 
цёугё ёрцудёй. Уоми цалдёр бони ку фёцан нё къуари 
хёццё, уёд аци нез фёззиндтёй Италий, Франций, Испа-
ний, Америки… Уёрёсей кой кёнун дёр байдёдтонцё. Мах 
бёргё фёндадтёй тагъддёр Уёрёсемё. Ёма, ку ёрба-
цудан, уёд дууё къуёрей карантини уёвун гъудёй. Хуарз 
ёма мёмё неци симптомтё ес. Ёууёндун, ёнёнез ке дён. 
Фал мё зёрдё ёхсайуй нё бинйнонтёмё: ниййергутё, ён-
сувёрти бийнонтёмё. Гъо, аллибон дёр сё хёццё дзорун 
телефонёй. Сабур мё кёнунцё, нифситё мин ёвёрунцё, 
цёмёй ма тухсон. Куд гъёуй, уотё, дан, нёхе дарён. Мё 
уарзон, ду дёр, зонун ёй, нуртёккё нё фатери еунёгёй дё. 
Лёдёрун ёй, куд зин дин ёй, уой.

 Мёнё ёз дёр еунёгёй мё рёстёг ёрветун нё мёскуй-
аг фатери. Дууё къуёрей мин ёндёмё, гъёунгёмё рацё-
уён нёййес. Неци гъёуагё дён. Ести мё ку фёгъгъёуй, 
уёд телефонёй бадзорун, сёхуёдтё ка хёссуй хёдзёрттё-
мё, уонёмё, ёма мин ёрбахёссунцё (доставка). Гъо, теле-
фон, интернет, телевизор ес. Хуарз ёма, ами нёмё берё 
киунугутё ес. Рагёй мё нёбал евдалдёй кёсунмё. Нур 
мин уёхён равгё фёцёй. Мёнё кёсун Эрнест Хеменгуэйи 
«Старик и море». Цал ёма ёй цал хатти кёсун, ёма деси 
бацёун, адёймаг ци дессаг ёй, уобёл. Егъау океани еунё-
гёй тох кёнуй, цёмёй фёууёлахез уа денгиз ёма тогцъух 
акулитёбёл…

 Кёдёй цёрун, уёдёй некёдма адтён уойбёрцё рёстёг 
еунёгёй, ёма кёд берё нёма рацардтён – дёс ёма инсёй 
анзи, уёддёр хъёбёр зин ёй, е. Сёри алихузон гъудитё 
ёвзуруй. Мё цард райдайёнёй кёронмё мё цёститёбёл 
уайуй. Ёримистон мё сувёллони бонтё, мё ахури бонтё 

скъолай, университети, аспирантури… Аци бонти цардмё ён-
дёр цёстёй ракастён. Балёдёрдтён, куд хъазар ёй цард. 
Балёдёрдтён, ци нёмё ёнгъёлмё кёсуй, уой ке нё зо-
нён. Историй, дан, ауёхён рёстёг некёдма адтёй, ёма 
ёгас дуйнеййи адён еу рёстёги сё хёдзёртти карантини 
уёнтё, кустуёттё ёрлёууёнтё… Фал, уёддёр ёууёндун 
гъёуй хуёздёрбёл. Кёд ацибон талингё ёй, уёд исонь ба 
рохс уодзёнёй. 

Уой ку зудтайнё, ме ’Стъалу, ёма уотё рауайдзёнёй, 
уёд нё рандадтайнё фёсарёнтёмё кусти фёдбёл, фал 
иннемёй ба, ёнёцёугё дёр нё адтёй. Зонис ёй, нё мё 
фёндадтёй цёун, уомён ёма ёдеугур къуёре рацудёй, 
кёдёй нё цард баеу кодтан ёма нё киндзёхсёвёр адтёй. 
Берё унёфтё нёмё адтёй. Гъёуама, командировкёй ку 
иссудайнё, уёд дууемёй рандадтайанё, мёнё уруссагау 
куд фёззёгъунцё – в свадебное путешествие на Бали. Куд 
фёззёгъунцё, алцидёр Хуцауи къохи ёй. Уотё рауадёй. 
Уёдта, мё Зёрдё, ёнёцёугё дёр н' адтёй. 

Мё Дуйне, дё хёццё дзёбёх дёр еумё нёма фёддён, 
ёртё ёхсёви фёцан дууемёй. Кёд нуртёккё хъёбёр 
тухст рёстёг ёй, уёддёр ёппунёдзохдёр дёубёл гъуди 
кёнун. Куд хъёбёр мё фёндуй, мёнё ами мё рази ку фес-
тисё. Куд дё имисун! Ме 'донуг ди нёма басастон, ниуазун 
мё фёндуй – ёнёбёрцё берё. Гъо, телефонёй дёмё дзо-
рун, скайпёй дёр дзубанди кёнён. Уёхён дессаг нёма ад-
тёй, ёма дё уарзони хёццё исёмбёлун ма 'нгъезёд. Гъо, 
нё мин ёнгъезуй, ёма еунёгёй дён.

Мё Дидинёг, ёдта ёз дёу ци берё уарзун, ци! Куд хъё-
бёр мё фёндуй, тагъддёр ку исуёгъдё уинё мё «ахёс-
тёй». Мё цёститёбёл уайуй нё фиццаг ёхсёвё нё кин-
дзёхсёвёри фёсте. Цума мёнё аргъауи бёсти фёддён. 
Ку дё рахъури кодтон, нё билтё кёрёдзебёл ку ниндёгъ-
дёнцё, кёрёдземёй ратонун ку нёбал фёразтонцё, уёдта 
дё ку систон мё гъёбесмё – ци рёсугъд адтё, ци! Хортё 
ёма мёйтё кастёй дё цёсгомёй, дё рёсугъд цёститё 
ёрттивтонцё, цийни цёстисугтё дё рёсугъд ростёбёл уа-
дёнцё. Дёхе мёмё ёлхъивтай ёма мин дзурдтай, куд мё 
уарзис. Ку неци дзурдтайсё, уёддёр ёй лёдёрдтён… Зо-
нун, ёмхузён тухгин ке ёй нё кёрёдземё нё уарзт.

Мё Зёрдё, хуссёнбёл дё ёрёвардтон ёма нё, Зён-
хёбёл тухгиндёр ци ес, е кёрёдземё ёлваста. Хъуритё, 
батё, кёрёдземёй ёппундёр нё ёфсастан, уёдта, уёдта 
нё бауёртё сугъдёнцё, кёрёдзебёл хъёбёрёй-хъёбёр-
дёр тухстёнцё, ёма, мё Уарзон, ци адгин мин дё, ци! Ци 
амондгун адтён! Дё уарзт, дёхе мин лёвардтай еугурёй 
дёр. Сёумёмё кёрёдземёй фёххецён нё бон на ’дтёй!

Ёма нур, мёнё «ахёсти» ку дён, уёд мё ци хъёбёр 
фёндуй дё фёууинун! Гъо, уингё дё кёнун скайпёй, дзо-
рён кёрёдзей хёццё. Мё уарзти туххёй дин дзорун… Фал 
мё фёндуй, банбёлун дёубёл, мё хъури дё никкёнун, дё 
рёсугъд билтён дин батё кёнун. Фёндуй мё дё рёсугъд, 
ёхемё мё уотё хъёбёр ка ёлвасуй, уоци бауёр уинун, ён-
къарун. Ёдта, ци хъёбёр мё фёндуй, тагъддёр, тагъддёр 
кёрёдзей хёццё ку исёмбёлианё... Ку бабёй мин дётти-
сё дё уарзт. Мё, Дидинёг, мё бон нёбал ёй, ци кёнон? 
Фал, куд хъёбёрдёр мё фёндуй дё хёццё уёвун, уойбёр-
цё мё уарзт дёр тухгинёй-тухгиндёр кёнуй.

Зонун, ме’ Стъалу, ду дёр хуёздёр уавёри ке нё дё. Ён-
гъёлмё мёмё ке кёсис. Фал, мёнё тугъди рёстёги дёр, 
ёвёдзи, уотё адтёй. Цал ёма цал нёуёг уосгини рандё 
’й тугъдмё, ниууагътонцё сё уостити, еунёг ёхсёвё дёр 
еумё нё фёцёнцё, уёхёнттё дёр адтёй. Ёгъатир тугъд 
цудёй, нёлгоймаг фронти адтёй, ё уарзон ба ё хёдзари, 
ёнгъёлмё кастёнцё тугъди фёуунмё. Фёндадтёй сё, 
цёмёй цъаммар знаг саст ёрцёуа, уёлахез ралёууа, ёма 
сёмбёлонцё дууё уарзони. Цал хъисмёти саст ёрцудёнцё. 
Берё нёлгоймёгтё нёбал исёздахтёнцё тугъди будурёй, 
ёма сё уарзёнттё кёугёй-дзиназгёй байзадёнцё. Адтёй 
уёхён силгоймёгтё, ёма киндзи дёр нёбал ёрцудёнцё, 
сё мёлёти уёнгё ёнгъёлмё кастёнцё сё уарзёнттёмё.

Гъо, цард дессаг ёй. Ци дёмё ёнгъёлмё кёсуй, уой 
неке зонуй, ёндёр, кёцёй фёззиндтёй аци ёнамонд нез, 
кёцёй? Кёрёдземёй ка хецён кёнуй ниййергутё ёма су-
вёллёнтти, лёг ёма уоси, зёрёндти – ёригёнттёй. Нё 
ёндеунцё кёрёдземё хёстёг бацёун, гъома, уёдта ци нё 
фёууй, ёма ку бахуёца нез, зёгъгё.

Нур дёр, мё Хор, тугъд ёй, фёззиндтёй «ёнёзингё» 
знаг – нез. Ёма, уотё нимайё – ёз тугъди дён – фронти, ду 

ба мёмё ёнгъёлмё кёсис хёдзари. Тагъд рёстёги, ёу-
уёндун гъёуй, уёлахез ралёудзёнёй! Цъаммар ёнёзингё 
знаг саст ёрцёудзёнёй. Ёма бабёй еумё нё еумёйаг над-
бёл цёудзинан нё исонмё – федёнмё, кёрёдзей уарзгёй.

Цёй, мё Дидинёг, дзёбёх бал уо! Уарзун дё! 

Ёхсёрдёсёймаг бон

Гъо, ёцёгёйдёр, тёрсунцё кёрёдземё хёстёг бацёун 
бийнонти медёгё дёр. Алкедёр гъуди кёнуй, ци нё фёууй, 
уёдта мён туххёй ку фёссёйгё уа, зёгъгё. Аци лёгъуз 
нези туххёй дуйне ёндёрхузи фёцёй. Фёффёлдёхтёй 
иннердёмё. Ёзинё ма вазуггин ци гъуддёгтё адтёнцё, 
уонёмё ёндёр цёстёй кёсис. Ёзинё маст цёбёл кодтай, 
уобёл абони сагъёс дёр нёбал кёнис. Ёзинё, ёзинё… 
Е байзадёй фёстегёй историй. Нуртёккё ба ралёудтёй, 
зёгъён дёр кёмён нёййес, уёхён лёгъуз догё. Адёймаг 
нё зонуй, ци уодзёнёй сёумёмё, изёрмё, ёхсёви… Бас-
ти хузён ёй, цума дё мёнё ёфсён кълетки бакодтонцё, 
ёма… Дуйне лёууй сёрисёфёни билёбёл. 

Силгоймаги дзуапп ё лёги финстёгён
Мё Цёргёс, райстон дин дё финстёг. Ёцёгёйдёр, дуй-

небёл цидёр ёверхъау нез – «ёнёзингё» знаг фёззинд-
тёй. Хецён кёнуй кёрёдземёй бийнонтё, ёмкосгутё, син-
хёнттё, ёмбёлттё, уарзёнтти… Хуцау бахезёд, ёма сё 
бунтон фёххецён кёна кёрёдземёй. Маке сёйгё кёнёд! 
Карантини ба бабухсун гъёуй, ёндёр гёнён дёр нёййес. 
Лёдёрун ёма ёууёндун гъёуй, е рёстёгмё гъуддаг ке ёй. 
Уёдта гъёугё гъуддаг ёй, цёмёй минкъийдёр адён фёс-
сёйгё уа, уой туххёй конд ёрцудёй карантин.

Мё Цёргёс, зин мин ёй, кёрёдземёй ке фёххецён ан 
аци карантини рёстёги. Айдагъ мах нё ан уёхён уавёри, 
уомёй нин ёнцондёр нёй, фал ёнёуой загъдён зёгъун…

Ёгас дуйне ёрёмбарзта цидёр хъилма. Уё, мё Уарзон, 
зин мин ёй ёнё дёу! Хъёбёр зин мин ёй! Фал, ци кёнон? 
Нуртёккё уотё гъёуй. Мё уарзт ба тухгинёй-тухгиндёр 
кёнуй! Нуртёкки рёстёги ёфсёрми дёр кёнун мё Уарзти 

туххёй дзорун. Уотё мёмё кёсуй, цума нё федауй е. Адён 
еугурёйдёр фёдеси ёнцё. Ёгас дуйне гъёр кёнуй: «Фё-
дес!» Ёцёгёйдёр, нё зонён, исон ци уодзёнёй, уой. Ёз 
дёр мёхе ёнкъарун, цума мёнё тугъди ка 'й, уой бинойнаг 
дён. Уотё мёмё кёсуй, цума ду фронти дё, цъаммар знаги 
нихмё тох кёнис, ёз ба дёмё ёнгъёлмё кёсун. Алцидёр 
бёргё лёдёрун, фал мёхецён мё бон неци ёй: ёхсёвёй-
бонёй дёубёл гъуди кёнун. Аци цъаммар нез нё кёрёдзе-
мёй фёххецён кодта. Ёууёндун, е рёстёгмё ке ёй.

 Мё Цёргёс, бёргё мё фёндуй, дё тухгин, федар 
къохтё мё ку рахъури кёниуонцё, дё цёститёмё кёсун… 
Фёндуй мё дёуён мё уарзт дёттун, ду ба ёй ку ниуазисё 
ёд бунтё… Мё бауёр ма нур дёр содзуй дё ёвнёлдёй, 
кёрёдзей хёццё ку адтан, уёдёй нурмё дё ёнкъарун еу-
гурёй дёр. Мё зёрдёбёл ку ёрбалёууй нё фиццаг ёх-
сёвё, уёд хёрдмё фесхъеун. Ци хъёбёр мё фёндуй, мё 
Цёргёс, дё гъёбесмё мё ку исесисё ёма мё дёхемё ку 
ёлхъевисё, уёдта – дё хъуритё, батё… Куд хъёбёр мё 
фёндуй зёгъун: «Ёз дёу дён! Райсё мё! Ниуазё мё! Ёз 
дё берё, берё уарзун!..»

Дёхе гъёуай кёнё, мё Нифс! Ёууёндун, Уёлахез ра-
лёудзёнёй! Ёнгъёлмё дёмё кёсун!

Уодзёнёй ма

МАМУКЪАТИ Хъазбег

УАДЗЕВДЗИТИ АРТ

* * *
					     Малити Геуёргиён

Зёронд адтё? – Нённё, ёвзонг адтё,
Уацё рохс лёвардта дин Ирёф,
Ё билёбёл уигътай уорс дзёнгъатё,
Йе саста дин де 'донуг, идёф.

Ё уёлних дё хаста ё уёрирау,
Дё фёллад дин ё дзёфхъу сурдта,
Ё сатёг дин адтёй мади 'хсирау,
Ё рёсог тауёрёхътё дзурдта.

Ё сугъдёгёй нин арв ниррохс кодтай,
Ацёмёзи фёндур ниццагътай,

Тауёрёхътёй нё уод ниббоц кодтай,
Дзиндзитёй нин нё уарзт истахтай.

Хуёздёр арфё Уёларв дёуён загъта,
Ду нин адтё уордёгёй хундзау...
Геуёрги ни, бёргё, нё адагъта,
Фал загъта «Мёхе гъёуй» Хуцау...

СУРХ-ДИГОРИ КУРЁНТТЁ

Цёмён телуй куройнё тёппёзтё,
Цъетедон цёбёл къуёруй ё къах? –
Кёд, миййаг, сёбёл нез банидзёфстёй,
Ёндёра ци цёуй сё цъах-цъах...

Кёд, миййаг, и фёлгур ниббуройнё 'й,
Нёбал ес, кумё кёла инсад, –
Нигъгъуна 'нцё ё фидтё куройнён,
Пернё, нок – ёрёллау ёй сё цард.

Кёддёр ба – куд зилдёнцё зилдёги,
Сау ёхсёвёй исбонмё сё уод
Куд цагътонцё... Ка 'й зонуй нуртёкки?!. –
Йе ёйёй нури доги асхъод.

Ниббадтёй нур нё уодти ёскъорё,
Фал нин уой хуёздёр нивё евёд, –
Ёригъал уёд дё дон, Сурх-Дигорё,
Дё куройнё зелёги зелёд!..

УАДЗЕВДЗИТИ АРТ

Фёдифёдмё рандё 'нцё ме 'нгъёлтё,
Сё фёд-фёд ранёхстёр дён, цума,
Никъкъуёргёй ристи уоди зёгёлтё,
Ниссадзгёй уоди ристи хъёма.

Мё фёндаг ниддаргъ ёй, никкурмё йёй,
Никъкъулух, ниддонзонуг – мё къах,
Мё хуёдсёрти хилдёй саугур мёйё,
Мё фёйнё фарс зилдёй царди цалх.

Ниссалдтён уотёхсёнти уазалмё... –
Ёркъуёрдта цидёр изёд ме 'нкъард:
«Иссёуай, цёй, фёлтауги Уазамё,
Искёнай си уадзевдзитёй арт...»

     * * *

Нё мё лёдёрис, ёз дёр дё
Нёбал лёдёрун, рёстёг,
Нёбал ёй, нёбал, мё зёрдё
Ходёндзёг 'ма дзорёндзёг.

Цал дзёмбуй дин ес, цал сёри,
Сё кёцибёл лёууис хъен, –
Ци дин ракодтон уагёри,
Ци кеммё кёнис мин кем?

Цёмённё дин ес, цёмённё
Ёруодёнсён, ёрёллау, –
Фудналат дё дё «ёздён»-ёй,
Фуртухст бацёй дё, мёнау?..

ЗУЙМОН ФУН

Ци цъемос ёй, нигъгъёдёг дён,
Ёнсури мет – мё хуёрнёг,
И цайуаг дёр мёхуёдёг дён,
И цавддор дёр – мёхуёдёг.

Никъкъозо дён, ниццёйгубур,
Фёххуаста мё ёнёуаг
Соцъа бурдён, итигъд будур –
Ёнёкёрон, ёвёндаг.

Цазё мегъё, ци гъёуй дё
Мё тухст уодёй, ци хуёрзёг?..
Дзёбёхёй-ма, тёходуйтё,
Ехх, иссерё дё уёзёг!..

МЁ ЛИМЁНТЁН

Мё хуарз лимёнтё, мё хортё,
Нидён зар уин – мё цёгъддёл...
Ниууё хъор кодтон, нихъхъортё? –
Ма фёууотё фудёнгъёл.

Уацё изёдтё – хундзаутё –
Уё амёндти – фёстедзау,
Исесёнтё уин уё саутё, –
Ба уё рёвдауёд Хуцау!

Фидбилиз уёмё ма 'рхезёд,
Ма бауозгалёд ёнсур, –
Ма ниццёгъдёд фёрсёрхъезёй
Уё дала ёма фёндур!..

     * * *

Уалё мёйё ци майдард ёй,
Уалё стъалу ци ирд ёй,
Ка ке тавуй ё цъёх артёй,
Ка ке соруй ё ирдгёй?..

Кёмё лёсуй гъузгё-гъузгёй
Мегъи пъёсту-узунёг, –
Ке фалдон цёфсуй тёкъузгё,
Ке алдон гъизуй зумёг?..

Ёрнигъулдёй ке дзёхёрай
Мет-горцъей бун ё тиллёг,

Ке дзумард зёрди цёхёрёй
Исёрттивта дидинёг?..

Нё цёститё 'ма не 'взёгтё
Ма сайёнтё еу инней, –
Зум-зумёгтё 'ма уалдзёгтё
Ёййевёнтё кёрёдзей!..

ДУУЁ БАЗУРИ

Ёдёуагё, базёронд дён,
Фатау – раст ёма ёргон:
Ирон уогёй дигорон дён,
Дигорон уогёй – ирон.

Дууё фазони – не 'взёгтё,
Ма къуёрён сёбёл нё къах,
Нё сайнитё 'ма не 'цёгтё
Ма хёлхъой кёнёнтё мах.

Хуцаумё, дан – беурё хуёрзтё,
Дууё гали нин – цёдён,
Ка бонхестёр, ка бонкёстёр –
Рагъёвзарё ци кёнён?

Дууё гали – дууё 'взаги,
Дууё базури – итигъд, –
Дууё зёрин сёргин саги,
Дууё денгизи – ёвдигъд.

Сё сатёгмё, сё уазалмё,
Зёрди бунмё ниххезён,
Арви къёсёрмё, Уазамё
Сё дууей дёр исесён!

ЗУМЁГ, ЁРХЕЗЁ!

Кёдмё хелдзёй зёрдёрхъезёй
Нё дзилагё, нё ахил?..
Ду уёддёр, зумёг, ёрхезё,
Ёрцёйуадзё дё тъёфил.

Ком, гъёрёнгти ниццёйхауё,
Барёвдауё уод-дивил, –
Салд бауёрбёл ёритауё
Фёлмён уёргъунау, уорс фил.

Кем ка хёссуй нё фалдзосмё,
Фёттогтарст уёд ё й' ахил, –
Фёццёйледзёд ни ёносмё
Ё дзахёнамё ивил.

     * * *

				    Колити Виталийён

Нё лёдёрун, ци ниххиттёй
Зёрди тёгти маст-дойрон, –
Фёййёрхъез ёй уод тугъдтитёй,
Нихъхъёзалё йёй бунтон...

Цёмён ниццёй хъурмё-унгёг
Ёнай-ёнойти дуйне? –
Ёнёуагё асес дунгён
Бауорамёнтё нёййе?

О Уазай мегъё, ёруарё,
Ду – нё уацё, нё хуёрзёг, –
Цёй, ёрцо нёмё, нё фарнё,
Нё байдауён, нё ёцёг!..

  * * *
О Дигорё, о ирёнттё,
Нё цъилинга ниххустёй,
Ниттар ёнцё гъомус-бёнттё,
Нё урухснё фёггуз ёй?..

Ниббедауи 'нцё нё хъортё,
Ёркунёг ёй нё ес-бес? –
Ци рёдзёхсён зёрди нортё,
Цёмён хуёрён нё гъун-гъес?

Нё еувёрсти ци фецауй –
Нё бёлах ёви амонд,
Ци сайтан нин исхецау ёй,
Ци нёбёл кёнуй ёскъот?

Куд ин бухсунцё нё фёрстё,
Куд уадзунцё 'й ёнгёрон? –
Гъе фестадан еу-ёррёстё,
Еу-ёррёстё – къудурон?!.

* * *

			   Георгий Свиридови сюитё
		  «Бурдён»-мё («Метель») игъосгёй

Ракёсай цёстёй, и курмё,
Гъосгин исуай, къуру лёг, –
Исхъурмё 'й бабёй, исхъурмё
Уорс бурдёнтёй мё зумёг.

Бараггенёй, рохс фёлдесгё,
Ивулдёй мёбёл мётъёл, –
Ци тухгин адтёй зёрдесгё
Ёрвон «Бурдён»-и цёгъдтёл.

Ниццёвидё ёдзёф ирдёй
Зёнхи бауёрбёл йе 'рух, –

Ци кудт кодтонцё тъёфилтё,
Куд сёбёл ниудтёй тумугъ!

Арви дуёрттё, арф къёсёртё –
Ци харакет, цёрдигон!
Исойнаг иссёй мё зёрдё,
Нёбал адтёй нурмиккон...

ТАХЪАЗТИ ХАРУМЁН
(90 анзи юбилеймё)

Хуарз ёнгарён дёхе гъарун
Зёрдёй зёрдёмё дуар ёй, –
Хуёрззёруёмё, нёхе Харум,
Фённин цёрё ёнгарёй.

Сосён уа, гъе, сёх-сёх уарун,
Гъе, тумугъ кёна ёскъот,
Дё кёдзос уод, нёхе Харум,
Кёдзосдёр кёнуй нё уод.

Ке нё фёндуй хуёрзти хуарз ун,
Ёркёстёр уа ё хестёр? –
Тёходуйтё, нёхе Харум,
Ёрсёумон кёнё де 'зёр!

Алке бон нё 'й зёрди дуар ун
Ёдёуагё парахат, –
Дё лекцимё, нёхе Харум,
Ехх, байгъосё-ма еу хатт!

Дзурдти согтёй арт бандзарун
Уёд дё нифс ёма айнёт,
Дё зёрди зинг, нёхе Харум,
Ёрдзё анзи нин цёфсёд!

МЁ ФЁДЕС

Кумё тёхис, мё уод, кумё тёхис,
Ёрёллау дин ёппун ку нёййес!
Ци мё дёмис, мё хор, ци мин зёгъис,
Ци 'й мё нез, цёбёл ёй мё фёдес?

Кёд, миййаг, исунгёг дён, исхъурмё,
Ёздёхгёй дёлмагурти бёстёй,
Исцудёй мё цёстисуг мё хъурмё,
Дзилли ристёй мё рист исцёфстёй...

Исони бон ледзуй ми идёрдти,
Мё нури бон инсуй мё хъурдох, –
Ци ма ес нанёуадёр сё зёрди,
Сё тёлён – бауорамун мё догъ?!.

ТЁКЪУЗГЁ ЁМА БЁРЗИТЁ 

Бон фёсцъонгмё фёллёсуй
Гъузгё-гъузгёй,
Ё сурх цопёлтти рёхцуй
И тёкъузгё.

Ё фёйнёфарс – ёд зёнёг
Уорс бёрзитё,
Майдард игон, цёрдбёгънёг,
Ёргъёвститё.

Соцъа ирдгё си 'рцардёй,
Ёр си хусгёй, –
Ба сё тавё дё артёй,
О тёкъузгё!

МЁЛЁГ МУДИБИНДЗИ ГЪАРЁНГЁ

Нёбал мин ёй нур игъауги,
Ёрёнгёрон ёй кёрон, –
Цёй, цёуон, цёуон, фёлтауги
Мё мёгурбёл фёккёуон!

Тёходуй-ма лимён-еунёг
Мё хёрнёгъмё ёрцёуа, –
Тёходуй-ма еу деденёг
Мё фёстаг листён ёруа!..

Ехх, ме 'взонги хор, ци фёддё,
Тёмёнкалгё игуёрдён? –
Мё зёнгити муд-гёбёттён
Муди бёсти – ёскъёртён...

Биндзи ерисхъё – тёхвадё,
Ёгёр цубур ёй, ёгёр, –
Мё дзилагё, охх, бастъалдёй,
Ёфтуйдзён сёбёл ёз дёр...

* * *

Сайнёг стъалу, цёмённё фёззиндтё,
Хай дин ма уа муггагмё цёстёй! –
Ниууорс ёнцё зумёги цёститё
Цъёх уалдзёгмё ёнгъёлмё кёсгёй.

О мё хъонц, мё тёходуй, ма 'рсёйё,
Ма бавзарё асёги ахёр, –
Багъар уо, Ёнхъерёни карз мёйё,
Дё гъарёй куд багъар уён мах дёр!..

    * * *

				    Тахъазти Балеккён

Мё уадзевзий хумё-зёнхё –
Зёрин мёнёуи 'фсерау, –
Ницъцъиллинг ласуй мё рёнгъё
Лескен-дони балерау.

Ци хеваст ёй, уингё-зонгё
Фёццёйтёхуй – тёмёс-дес, –
Рёубазур ёй, цёветтонгё,
Ёрахёссён ин нёййес.

МЁ УАДЗЕВДЗЁ

		  Лёузёнгойнё, сёппёркъегин,
		  Дивилдунтё, лацамарз...

			   Малити Геуёрги, Гудзуна

Ёгёр цёхгун, ёгёр сойнё 'й
Мё уадзевдзён ё къере, –
Ё рёнгъитё – лёузёнгойнё,
Ёндзёхтёлтё – сёппёркъе.

Мё гъудий уёх дивилдун ёй,
Фадиварцё – лацамарз, –
Ка нёбал ёй – ци нивгун ёй,
Ка си ракёндзёнёй гъаст?!.

Нёуёг уадзевдзё, райгурё,
Рёстдзёвин фёууёд дё гъавд, –
Ниццёйзарё цъёхснаг хъурёй,
Ёрцёйкёнё хъасхан-кафт!..

Агундау, цёй, ёрцёйхезё
И мёсугёй ёд хётёл,
Ацёмёзау, цёй, исесё
Уазай цъонгмё дё цёгъдтёл.

Ёрцёуонцё дё фалдзосмё
Сирдтё, мёргътё фёд-фёдей, –
Дё дессагон уацё рохсмё
Ёруарзонцё кёрёдзей.

НИФСИ ЦЪИТА

Гарнайау цёфсуй мё сёр
Гъарёнгитёй, зарти къуатёй, –
Мё фёлмаст уоди ёндзёр
И дуйней маст ёрёууад ёй.

Мё нифсё цъита – иругъд,
Ёнёхуссёг-ёнигъал ёй,
Зингау ёй хуёруй и тугъд, –
Ниффунук ёй, нихъхъёзалё 'й.

Фёлмён ирдгё – мё лимён –
Ба ми уолёфё дё гъартё, –
Цъёх цёхёртё дин нидён
Аргъаудзёнёнцё сё зартё.

ДИГОРИ НАНАЙ АВДЁНТЁ

Раевгъудёнцё афёнттё,
Уарзт иссёй нин замана, –
Ниххускъё ‘нцё дё авдёнтё,
Нё рагон Мадё – Нана.

Фал кёддёр, уедзгёй н’ адёни,
Нё дзилагё – нё циййес,

Прозœ œма поэзи



145* 10

Фёуузтай сё цал авдёни,
Цалей тавта дё гъёбес!

Зёрдедагёй дё дзурд-ёрций
Цал гъёдгини ёмпъузта,
Цал рагъомбёл ёй дё фёрци,
Цард цал уоди рануста.

Цал бёдоли, цал зёрдесги
Нё бахуардта дзахана! –

Ра нё уозё, Задёлески
Устур нанати Нана!..

Охх, райдард ёнцё афёнттё,
Ёндёр дзаман ёрцудёй, –
Ниппурх 'нцё дё авдёнтё...
Ке фуд адтёй, ке фуд ёй?!.

МЁ ТЁРНАДИ ЁЗИНЁ

Курмё угау, мё рист, кёми бади,
Ци ниннеуй дё харё, фёдес,
Ци мё хуёруй дё хъонц, дё дзубанди,
Ци берёгъёй ледзуй дё рёууес?..

Ци хъурдохтё ёма ци фёсмонтёй
Зёрди уёрмё ниццёй ёмидзаг? –
Ёрвон сикир ме 'мдзёвги фёсонтёй
Ралёуергёй, бацёй исёфтдзаг?!.

Бёргё уайнё федар, нё ресинё,
Бёргё уайдё нифсдар мё хабар,
Мё нурён мё тёрнади ёзинё
Ку тётидё ауёй уёлдайбар...

Мамукъати Хъазбег. Уадзевдзити арт. Ёмдзёвгити цикл

ФУН ФЁУУИДТОН

Фун фёууидтон ёз ёдосё:
Авдёнуозёг ёвзонг уосё
Мё цёститёбёл уадёй.
Ке киндзё адтёй, ке ностё? –
Мёйрохс калдёй ё сурх ростёй, –
Мё нанай хузён адтёй.

Мён узта, цума, авдёни, –
Ё цёститёмё кастён ин,
Мё идзулд си фёууидтон,
Фиццаг бёдолё адтён ин,
Ё зёрди арви хаудтён ин, –
Ци дзенет си иссирдтон!

Ци гъар адтёй ё уозёлд мин,
Ци зар зардта, ци рохс зёрин,
Ци фёлмён фаста мё сёр!..
Ци идауёг, ци изёд мин
Бацёйхуаста уотё зёрдгин
Мё минкъий зёрди къёсёр?!.

Фун фёууидтон ёз ёдосё...

МАДЁМЁ

Кёд ескёд иссердтон бони радё,
Кёд бавзурстон хорён ё гъёрмадё, –
Фиццагидёр дёу фёрци, мё Мадё.

Кёд мё харё, ме 'рхун, мё фёллади
Ниууох кодтон, инёргъгё, кёрзхарди, –
Имистон фиццагидёр мё Мади.

Кёд ескёд фёццёйкиудтён мё царди,
Кёд сугътён мё фёсмонти цъёх арти, –
Агурдтон фиццагидёр мё Мади.

Прозœ œма поэзи

Кёд не 'рхаудтёй дёлёмё мё кадё,
Мё дзиллён кёд хастон бони радё, –
Фиццагидёр дёу фёрци, мё Мадё.

МЁ МАДЁ

Дууех кёнуй мё зёрдё мёйи цоркёй,
Фёндури итинг тёнё ёскъунуй, –
Соруй мё мё фёдифёд сабийдогё,
Авдёнё мё разнад мин ёхгёнуй... 

Мё мадё – Арви цёстё, уоди рохснёг,
Мё Зёрдё, мё Идауёг, мё Изёд,
Мё Радё, мё Рёвдауёг, Авдёнуозёг, –
Дуйней Сёр Ёхебёл дё фёдзёхсёд! 

Мё уод ёз ба фёдзёхсун дёхе уарзтбёл,
Дё фёрци ёрхёрнёгъ уён мин нёййес, –
Рёхцёнтё мё рёуфунтё дё уёрагбёл,
Сорёд мин мё зёуритё дё гъёбес!.. 

САБИЙДОГЁ

И явился ему Ангел Господень 
в пламени огня из среды терно-
вого куста. И увидел он, что 
терновый куст горит огнём, 
но куст не сгорает...

Библия, Исход, глава 3

Цёфсгё къотёр – ёнёрмёнёг,
Ёр мё цардта ё рохс гъёр, –
Кёд ерисхё бёрёг мин ёй! –
Нёма фёддён бонуоддёр...

Мамукъати Хъазбег. Уадзевдзити арт. Ёмдзёвгити цикл

Мё мадён ма нур игурд дён,
Ё идзулд мин – хорискаст, –
Мё нанай худ салдзабуртён
Ци фёлмён ма 'й, ци, сё уафс!

Ци догёмё ёрёздахтён,
Ругё нёдтё – мё циййес, –
Сорёнгётти кёми тахтён,
Ёз ме 'нгёртти ёмцёдес!

Ци тёхсал адтён, тёлфагё,
Цёстё мёбёл нё хуёстёй,
Некёд бафсастён мё фагё, –
Нё мин адтёй хай цёстёй.

О цъёх фёзтё, нё будуртё,
Мё уесин бёх – уё фёхъау, –
Сумах аккаг уацё дзурдтё
Ку мин радтидё Хуцау!..

Прозœ œма поэзи

НÆУÆГ ТÆЛМАЦТÆ

ВЛАДИМИР БУТЕНКО

Райгурдёй Ростови облёсти хутор Дарьевки. Ё ний-
йергутё адтёнцё ахургёнгутё. Прозаик, поэт, компо-
зитор, тёлмацгёнёг, музыкант. Журнал «Литературное 
Ставрополье»-й сёйраг редактор, Стьараполи краййи 
Финсгути цёдеси сёрдари хуёдёййевёг. ССР Цёде-
си ёма Уёрёсей Финсгути цёдеси иуонг. В. Ганичеви 

номбёл Уёрёсей Финсгути Цёдеси еугурадёмон исто-
рион-литературон премий лауреат (2022 анз), славай-
наг культури форум «Золотой Витязь»-и еугурадёмон 
конкурси дипломант (2019 анз), еугурадёмон фестиваль 
«Белая акация»-й еудадзуг архайёг (2016-2023 ёнзти) 
ёма ма никкидёр цалдёр литературон премий лауреат.

Владимир Бутенко ёй 30 киунугемёй фулдёрей 
автор (прозё, поэзи). Ё хецён уадзимистё мухургонд 
цудёнцё фёсарёнти дёр. Заргути конкурси гран-при 
рамолёг, «Славянский базар»-и архайёг (г. Витебск), 
архайдта дуйнеон концертон программити (2002 анз, 
Флоренци; 2010 анз, Венё).

Ё уацау «Джипбёл бадёг кизги» мотивбёл ист ёр-
цудёй кинонивё ёма кинофестиваль «Хрустальный 
источник»-и (Ессентуки) райста фиццаг бунат. Архайдта 
кинофестивальти ёркастити Индий, Испаний (Барсело-
нё), Германий (Аугсбург), АЕШ-и (Нью-Йорк ёма Ма-
йамий).

Рауагъта 8 авторон зарти альбоми. Разамунд дёдтуй 
Литературон дёсниади скъолайён.

Цёруй Стъараполи.

Нœуœг тœлмацтœ



151

Владимир БУТЕНКО

ДЖИПБЁЛ БАДЁГ КИЗГЁ

Уацау

1

Андрей Петри фурт фёсгорёт ё уолёфён хёдзарёгонди 
зёнхи хаймё куд зилдёй, дзёхёрай куститё сё тёккё тё-
мёни ку адтёнцё, раст тёккё еци рёстёги, растдёр зёгъ-
гёй ба, августи кёрёнтти, райста финстёг Иванёй.

Цёмёй ин, ё хедвёллойнёй ци тиллёг ёрзайун кодта, 
уой ёнёбакёнёг дзёгъёлдзо давойтё ма ниггаффет кё-
нонцё, уой туххён ёй гъудёй ёхсёвёй-бонёй уоми ун.

Фал си ё бийнойнаг Аллё ба ёгёр берё рёстёгутё нё 
бухстёй, е ’нёнездзийнадё бустёги лёмёгъ ке адтёй, уомё 
гёсгё, тарстёй, оххай, ести ибёл ку ёрцёуа уоми, ку батух-
са, уёд... Ёма дессаг дёр н’ адтёй, нур ёнёгъёнё цалдёр 
анзи, ё незихатт комкоммё ци адтёй, уой хёзна лёдёргё 
дёр нё кодта, уотемёй ефхёссёнтё кодта тухсгёй.

– Де ’мхуёрифурт дёмё финстёг ёрбарвиста, – изёрёй 
горётёй хёдзарёмё ку ёрбаздахтёй лёг, уёд ё цормё 
цийнёгёнгё рацудёй Аллё. Ёхсицгон хабёрттё си ес.

Иван финста: «Байрайай, хъазахъаг Бакланов! Кудтитё 
нин дё уоми, нур цалдёр анзи дёхе еци гъосёй ци дарис? 
Дууё хёстёгей ёхсён е нё федауй. Ме ’нёбонёй дёмё 
финсун. Нё мади хуёрё Затуливетрова Томё Фомай кизгё 

раст тёккё комуадзёни хуёдразмё ё уёлион дуйней ихёс 
бафиста. Ёз ёма ду ба нимад ёрцудан ё байзайёдтёгтё-
бёл. Ё фурт, Витали, уёртё ма Ельцини рёстёгути ниуёз-
тёбёл фёццёфстёй ёма горенрёбун еу ёхсёви расугёй 
ниссалдёй. Ё киндзё Зинуля дёр цайцумёнёй ниуазта карз 
ниуёзтё, уёдта еу рёстёги ба ёнёбёрёгёй бустёгидёр 
фесавдёй. Ё кой, ё думгё дёр некёцёйбал райгъустёй. 
Куд рахабар ёй, уотемёй цидёр урнони хёццё Сибирмё 
ниффардёг ёй ёма, дан, уоми дуйней исёвдмё ёнгъёлмё 
кёсуй. Ё фурти фурт Ромкё ба давгути къуари хёццё ёхе 
сбаста ёма, сугъзёрийнё дзаумёуттё уёйёгёнён тукан 
никъкъахгёй, ахёстдонёмё бахаудтёй. Цуппар хатти имё 
ниффинстон уордёмё, фал си дзуапп ба нё райстон.

Анзи ёмбес ба ёрбахёстёг ёй, афонё ёй ё есбон нёхе 
бакёнунён. Ёнгъуд кёронмё фёхъхъёртуй. Уомё гёсгё 
ба нё ести унаффё кёнун гъёуй. Мё бийнойнаг Валюхи 
хёццё имё мах зилдан, гъуд ёй кодтан, еу цигонёй хуард-
тан, еу донёй ниуазтан. Мадта мард байвёруни хёрзтё дёр 
нёхемё райстан, ёгади мард нё ракодта, куд ёнбалдёй, 
уотё ёй байвардтан. Цубур дзурдёй, ё зёрдихудти ин не-
цёмёй бацудан. Ме ’рвадё, ду ба, ёвёдзи, ци хузи адтёй 
ё бакаст, уой дёр ма ин феронх дё... Дёхецён ёнёмётёй 
цёрис... Фал закъон – закъон ёй, Райкини зёгъдау. Зёгъё 
дё фёндон: дех кёндзинан ё зёронд ёртёуатон хёдзарё, 
рёстёгмё цёрён азгъунст, самандорёй ёмад сара, дзё-
хёрадонё ёма рёзбун, ёви куд? Хёдзарё ёй Майскиййи 
хутори. Ёнахургонд силгоймаг сёрмагонд фёдзёхсти гё-
гъёди нё ниууагъта. Ду ба ма нийвёзёнтё уо, телеграммё 
рарветё. Никки хуёздёр ба, дёхуёдёг ку ёрцёуай, уёд 
уодзёй. Кёнё, де ’фсарё дёмё куд дзоруй, уотё. Дзёбёх, 
ёнёнез бал уо. Саламтё Аллён. Мё бийнонтё дёр уин са-
лам ёрветунцё: Валя, мё фурт Мишё ёма нё киндзё Ла-
рисё. Саламти хёццё подъесаул Аржанов».

Хуёруйнаггёнёни тёвдё уёлдёфёй исуолёфёнтё
н’ адтёй, фиййи цъёсгитё ёхгёдта лаври сифё, фидхуасё 
ёма цёхгун ёсмаг. Ёртёлитрон бёрцуётти кёрёдзебёл 
нитътъёпён ёнцё хуёргёнёстё. Аллё ёхуёдёг ё гури 
кондёй азгъунсти ёмбес ахёста, ё къохи минкъий канкери, 
уотемёй лёудтёй гази пеци сёргъи. Рёстёгёй-рёстёгмё 

Нœуœг тœлмацтœ



153

ирайгё цёхгун дон размёнтидё ёма ин ё финки сёртё 
исесидё. Бёрёг адтёй, ёхсёвёр тагъд ке нёма исцёттё 
уодзёй, е, уомё гёсгё ба финстёг ё хёдони дзиппи цуп-
пёрдегъон тугъдёй райвардта ёма гъудити ранигъулдёй:

– Нотариуси хёццё мё раунаффё кёнун гъёуй, циуавёр 
гёгъёдитё мё саразун гъёуй, уой туххён. Ци си гъёуама 
бакёнон мёхе?

Куддёр уотё сдзурдта, уотё имё ё уосё ё устур тумбул 
сёр цёхгёрзилд фёккодта, сауёнгё ма сё хурст кёмён 
иссудёй, еци ёрдёгбор, ёрдёгуорс дзиккотё дёр базмал-
дёнцё, уотемёй фётътъёлланг кодта:

– Дё сёри зунд фёццудёй зёрёрдёмё? Ёви нё ёхца 
нё гъёуй? Игон сидзёй ку бадён мёнё! Нё фатер кёдёй 
ардёмё цалцёгкёнуйнаг ёй!

– Раст дин ку зёгъон, уёд нё мади хуёри бустёги хуарз 
дёр нё фёсмардтон. Ваня ёма имё ё уосё ба зилдёнцё, 
гъуд ёй кодтонцё. Ходуйнаг дёр ёй уой мулкитёбёл дзо-
рун, ести домун...

Аллё ё фур мёстёй ё канкери кёстиронки тегъёбёл 
ёртъёпп кодта ёма е ’гас гурёй дёр ёхе разилдта ё лё-
гёрдёмё:

– Ёма мё ёхца ку багъёуа операци кёнунмё, уёдта. 
Дор мё масти дзёкъоли ку ниццёхгёрмё уа, уёд куд ён-
гъёли? Ду еци гъуддёгтён неци лёдёрис, ёз ба уёлдёр 
категорий медицинон хуёрё адтён. Нуртёккё сёйгёдони 
уёлдай хуёздёр цёстёй некёмё кёсунцё: кенё бафедё 
ёма цёрё, кенё ба дё фёндаг – уёлмёрдтёмё!

– Нё книжкёй исесдзинан, кенё ба ёфстау ескёмёй 
райсдзинан.

– Ёма нёмё Эдькё ку фёззинна, уёдта? Цал анзи нин 
зёрдё ёвёруй? Уёддёр нё хёрзтё гъёудзёнёй. Дёу 
пенсийёй дёлё хъёбуза дёр нё фёццёрдзёнёй, – Алли 
цёститё уёхён бёгъетт ниццёнцё, ёма сёмё Андрей кё-
сун дёр нёбал ёндиудта, ё канкери ба ма ё къохи зир-зир ке 
кёнуй, уой ку ёрёстёфтёй, уёдта ё байуантё бустёгидёр 
никкалдёнцё. Цума ин си нуртёккё ё сёр ниддаудзёнёй, 
уотё дёр имё фёккастёй.

– Ёрмёстдёр киунугутё кёсис! Дёу бийнонтё дёр нё 
гъёуй, ёхсицгён мё гъёуис уотемёй!

Владимир Бутенко. Джипбёл бадёг кизгё. Уацау

Ё цёсгон еци усми уотё ёнёзёрдёмёдзёугё адтёй, 
ёма Андрей, дзурдгъон нёбал исуогёй, ё бунатёй исис-
тадёй, киунугё ёриста ёма къелабёл ёхе ёруагъта еци 
ёнёдзоргёй. Фал ёй уобёл дёр нё ниууагъта ё уосё.

Ё фёсте дуар фегон кодта ёма имё уордёмё багъёр 
кодта:

– Дё хай райсунбёл ку не ’сарази уай, уёд дё хёццё ра-
хецён уодзён. Къуёре ма ес дё отпускёй, къомситё ма ёр-
тонё ёма дё цёуни барё ес, кумё дё фёндуй, уордёмё!

– Цёбёл исёрра дё, – туххёйти ёй ёрсабур кодта лёг, 
– мёнё бал раздёр нё машинё барёвдзё кёнён, уёдта 
цёунбёл дзордзинан... Пенси ба, мё зинаргъ, ёз нё федар 
кодтон. Дё демократион хецауадё адёнбёл уотё мётё кё-
нуй! Адтёй рёстёг, ёма айдагъдёр мён кусти миздёй цар-
дан ёма нин хъёрттёй. Уёдта нуртёккё дёр ёгуст нё дён!

– Цардан! Цигайнаги цардёй фуддёр. Эдикки ёрбафунёй 
кёнинё, уёдта сёйгитёбёл зилдтён ёма син уколтё код-
тон, ёхсёвигон дёр ма хафтон. Ду ба еци рёстёг дёхецён 
амёй-а рёсугъддёр галстуктё ёлхёдтай. Дёхе рёсугъд 
кодтай.

– Нур гъёла дзорё ци кёнис?..
– Нецёййаг феце! Ёз дёр ма дё хёццё, уотемёй. Дё 

доги райкоми кусти ниллёудтайсё ёма айфонмё гъёздугёй 
бохъ кодтайсё, уёдта дё зёруи бонти фёйнёгутё нё лигъз 
кодтайсё!

Андрей, ёхе туххёйти уорамгёй, ваннёмё бацудёй. 
Души бунмё ёрлёугёй, ёнёнгъёлти ёхемё фендзаст ёй, 
ванни фарсбёл ци айдёнё ауигъд адтёй, уордёмё. Ё цёс-
гони, тёрнихи ёнцъулдтё сауёнгё ё уорс дзиккоти уёнгё 
исхъёрттёнцё, ё бахауд цёститёй имё зиндтёй ёнкъард 
лёги ёнгас, ё били кёрёнттё гёзёмё ёрзёболё ёнцё. 
Уёдта ёвеппайди ё цъухёй исхаудтёй:

– Цёугё мин ёй! Нурмё ба мё зёрди куд не ’рёфтудёй...
Ёхуёдёг дёр ёй нё лёдёргёй мин Аллё мё зёрди ци-

дёр ёхцёуён нифс бауагъта. Фадуат мин фёцёй, мё сонти 
бонти амондгун сабийади догё ци бунётти рарвистон, уони 
нёуёгёй фёууинунмё. Ацал-ауали уомё ку фёббёлдтён. 
Мё тоги ёртёх – мё кизги нур ёнёгъёнё инсёй анзи нёбал 

фёууидтон. Алименттё федуни рёстёг раги раевгъудёй, 
ёма имё Наташё дёр ё цёстингас раййивта. Нё, уогё ма 
имё еухатт телеграммё ёрёрвиста, ёхца си курдта цёмён-
дёр ёхсицгё. Ёма кёд ё уосё хъёбёр фёддугъ-дугъ код-
та, уёддёр ин рарвиста. Уой фёсте сёйгёдони хусгёй дёр 
бабёй имё ё кизгё ёхе бахатта уёхён курдиади хёццё. 
Аци хатт Аллёмё нёбал бандиудта, уотемёй е ’мбалёй со-
сёггити ёфстау райста ёма бабёй ин рарвиста, цёйбёрцё 
си курдта, уой бёрцё. Ёртиккаг пъисмой ба Наташё игъосун 
кодта, рёхги киндзи ке цёуй ёма си курдта киндздзаг пъол-
ций аргъ, фал аци хатт ба пъисмо Алли къохтёмё бахаудтёй 
ёма ин ёй уинун дёр нё фёккодта. Ёхемё дёр капекк дёр 
нё разиндтёй ёвёрёни.

Ёрмёстдёр мёйи фёсте, кардиоцентрёй ёй ку рафинс-
тонцё, уёд сёхемё ёрёздёхгёй, ёрёстёфтёй стъоли 
лагъзи еци пъисмо. Бёргё ма агурдта бастдзийнадё ё хёц-
цё фидё, фал ин кизгё дзуапп нёбал равардта. Ё нифс 
уёддёр нё састёй Андрейён, цалинмё еу уёхёни пъис-
мо нё райста ё кизгёй, уёдмё. Уоми финст адтёй: «Мён 
дё мёгур капеккити сёр некёмибал гъёуй, мё фидёбёл 
нимайун Сергей Василий фурти, е мё исгъонбёл кодта мё 
мади хёццё. Дёуён ба мё зёрдё зёгъуй, уёхён къинди 
куд нё уай, еци амонд...»

Ёрмёстдёр ёнёбоз адёймаги бон адтёй уотё исзё-
гъун. Кёд цифёндуй гъулёг адтёй Андрейён, уёддёр ё 
маст ниннихъуардта ёма Ростовмё ранёхстёр ёй ё кизги 
фёууинунмё, фал имё е е ’рух неци уоййасё рахатта. Уой 
фёсте сё бастдзийнадё фехалдёй. Фёстёдёр ба Мёскуй 
ёрцудёнцё августи цаутё. Инфаркт. Цалдёр анзи ёй ба-
гъудёй, цёмёй фёстёмё е ’нёнездзийнадё исфедар ад-
тайдё, цёмёй ё кеми ёрцудайдё, уой туххён. Уой фёсте 
ба ёхе айдагъ дзёбёх хатун нё, фал ма мизди ёмбесбёл 
поликлиники электрикёй косун дёр райдёдта. Гъе уотемёй-
ти ёй ёрёййафтонцё ё отпуски фёстаг бонтё.

Ниххуссуни хуёдразмё, ё ахур куд адтёй, уомё гёсгё 
финсён стъоли уёлгъос ёрбадтёй. Райгон кодта Розанови 
киунугё ёма си ё цёстё ёрхуёстёй уёхён дзурдтёбёл:

«Дессаг ёй, нури уёнгё еци фёливд доги куд цардтён, 
е. Уогё мё ме ’фсарё некёд хуардта. «Ке ци гъуддаг ес, 

ёз куд ёма ци гъуди кёнун, уомё. Цёмён гъёуама дзо-
рон ескёмён, ёцёгёй куд гъуди кёнун, уой». Цёрёнбонти 
фёццардтён, еунёг хатт дёр игонгонд ка некёд ёрцудёй, 
уёхён ёмбёрзёни фёсте».

 Андрей ё цёстингас исиста киунугёй. Ёцёгау имё фёк-
кастёнцё автори дзурдтё. Ёцёгёйдёр дзёвгарё ёнзти 
дёргъи Алли хёццё зёрдёргом цардёй некёд цардёнцё, 
уомён ёма ’й кёронмё ёнхёст некёд лёдёрдтёй. Уомён 
адтёй ёхе анхосёгтё.

Цалдёр боней размё ё фуни ё фиццаг уосё Марини 
фёууидта, цума имё деденгути хёццё поезди ёрлёууёни 
ёнгъёлмё кастёй. Бауадёй имё еци тагъд-тагъдёй, мё 
хъури ёй ракёнон, зёгъгё, фал ин куддёр ё нарёгастёу 
гурё ёхемё ёрбалваста, уотё ба ё къохти ёхсёнёй ёр-
бацидёр ёй, ёрбайсавдёй, ёрбатадёй...

Еумё ци ёртё анзи рацардёнцё, етё ё сёри магъзи 
уойбёрцёбёл арф фёд ниууагътонцё, ёма си алли бони 
цаутё дёр рафёлхатён адтёй нёуёгёй. Ё зёрдёбёл 
ма лёуунцё, скъоламё фиццаг хатт ци бон ёрбацудёй, сё 
киндзёхсёвёр, сё кизги райгурд. Нур, царди фёлтёрддзий-
надё ку исберё ’й, уёд ёцёгёй балёдёрдтёй, Маринё ин 
Хуцауёй ёрвист ке адтёй, уой... Ёригон уогёй, райдайёни 
ёппундёр нё дузёрдуг кодта, сё баеудзийнадё ёносон ке 
уодзёнёй, уобёл. Ёма е ’мбёлттё ци кизгуттё ёрбахудтон-
цё еу изёр сёхе раерхёфсунмё, уоми ин гёккогсёр меди-
цинон хуёрё ё сёр ку разелун кодта ёма сё рёстёг еумё 
ке рарвистонцё, е имё гъаргё дёр нё бакодта. Нёлгоймёг-
тёй бабёй изёди сугъдёг къалеу кёд кёци адтёй? Фал куд 
гъуди кодта, уотё нё рауадёй. Аллё ибёл уотё ниннодар 
ёй, ёма ’й ракъахдзёфи барё дёр нёбал адтёй, ёхе ин 
иронх кёнун нё уагъта. Ёма бабёй аллихузи мадзёлттёй 
ёригон ахургёнёг кизги хуссёни исмедёг ёй.

Уотемёй сё бастдзийнади гъуддаг федаргёнгё цудёй бо-
нёй-бонмё. Еу бони сёри ба ин Аллё комкоммё балёдёрун 
кодта: «Ёз дёу дё уоси къохтёй байсдзёнён», – зёгъгё. 

– Ёма дин дзаумау ести дён, – ёнёлёдёргё каст имё 
бакодта Андрей.

– Ёз дёр, мадта, дзаумау ку нё дён, гиризён дёр кё-
рёнттё ес, – гъазёнгъолё хеерхёфсён киндзё дин нё 

дён, – цёхгёрлух никкодта Аллё фарста. – Мён дёр лёг 
гъёуй, уёдта сувёллон…

Еу бони сёри ба дууё зонгё силгоймаги гъёунги фем-
балдёнцё ёма Аллё Маринён радзурдта, цидёриддёр ес
се ’хсён Андрейи хёццё, еци хабёрттё.

Маринё ё лёги хёццё загъд-замана не саразта, ёррёс-
тё дёр ёй бафарста: «Гадзирахаттёй мёбёл цёмён ра-
цудтё? Уотё уёхён ёнёуинон дин цёмён исдён? Цёмён-
нё бал мё уарзтай?»

Ци дзуапп равардтайдё лёг ё уосён, комкоммё къёппё-
ги бахаугёй? Ёрмёстдёр ма исфёразта: «Ёз, хатир кёнуни 
аккаг адёймаг нё дён». Уёдёй абони уёнгё рацудёй 40 
анзи. Уой бёрцё цёруй нур Алли хёццё, фал абони дёр 
ёхецён нё хатир кёнуй ё рёдуд. 

Дууё ёхсёви дёр ёй ё зёрдё уотё багъигё дёридё, 
ёма тагъд ёнхуси машинёмё фёдздзориуонцё. Фал уёд-
дёр ё бийнойнаг ба ё цёунбёл искарз ёй. Ёма ё уавёр ку 
фёххуёздёр уидё, уёд ё бон цёйбёрцё адтёй, уой бёрцё 
архайдта, кёми ё дачи, кёми ба ё ёфсён гаражи. Ё машини 
клапёнтёмё базилдёй, масло баййивта, ё изгитё ин ниххёф-
титё кодта ёма сё нёугёй исхурста. Ёндегёй ё машинё нё-
уёгёй цёхёртё цума калдта бакёсгёй, уотё зиндтёй.

Ё цёуни хуёдразмё ибёл, цёмёдёр гёсгё, хуссёг дёр 
нёбал хуёстёй. Фёндаггонбёл алци дёр ёрцёуй, уёлдай-
дёр ба хе машинёбёл цёугёй. Уотитё гъудитё гёнгёй, ё 
цёститё кёрёдзебёл куддёр фёххуёстёнцё, тёккё еци 
усми ба сахатти дзёнгёрёг нитътъёлланг кодта. Куд рабё-
рёг ёй, уотемёй ёй Аллё исефтигъта изёри хуссунбёл. 
Фиццаг фёггёпп кодта Аллё, цирагъ исасугъта ёма ё лёги 
дёр базгули кодта. Ё тоги ёлхъивдадё ин рабарста, ёма 
ин бёрзонд адтёй, уомё гёсгё ба ин дууё уколи искодта, 
цёмёй надбёл цёугёй ма батухса, уой туххён.

Андрейи «жигули» тёхгё маргъау рахуёстёй итигъд бу-
дурти. Фёстегёй райзадёнцё ёнёзёрдесгё берёуёладзу-
гон цёрён хёдзёрттё, тукёнтти рохситё. «Нёуёг уруссаг 
кёпитализм ё къёдзё къёхтёбёл ислёуунбёл архайуй, – 
ё меднимёр байдзулёгау кодта Андрей. Куд берёгай мил-
лион уёрёсейёгтён, уотё Андрейён дёр устур зёрдинез 
лёвардта уёхён тухгин ёма устур паддзахади фехёлд. – 

Фёсарёйнаг господатён нё сёртёй ниллёг ковён! Петр 
Фиццаг ба Уёрёсе ё къёхтёбёл ислёуун кодта, ёхецён 
ин кувтонцё, Европёмё сёрустурёй кастёй, мах ба сёмё 
кауи цъёстёй кёсён сё дёлбарё фёсдзёунтти хузён...»

Машини хурфё байдзаг ёй къомсий тёфёй. Фёндагбёл 
цёуёг машинттё ибёл ёнбалдёнцё ефстагмё, ёма Ан-
дрей зёрди фёндон скъардта ё «жигули». Минуттё ёма 
километртё баеу ёнцё се ’мцуди. Размё кёсгёй имё ёрв-
гёрони цъёх сабургай зиннун райдёдта.

Ёрвгёрон ба ёцёгёйдёр идзулун райдёдта, фёлабулай 
итигъд будуртён се ’хсёйвон пёлёз есгёй, зиннунцё хумтё, 
нартихуари, мёнёуи фёзуёттё. Мёнё сё сёртё ёруагъ-
тонцё ёхсинёнтё, минкъий ма, ёма хори тунтё ’рдёмё сё-
хебёл исхуёцгёй, разелдзёнцё сё тумбул къоппатё, дёнт-
ти ёвзестё рёнттау кодтонцё сё сабур цуди, зёрдёмё арф 
ка гъаруй, уёхён хъазахъаг зар. Сёхебёл исхуёстёнцё 
акадзити къалеутё. Цард нёуёгёй ёгас кодта ё цёстити 
рази. Ёма ё зёрдёбёл ёрбалёудтёй, ёнёнгъёлти, ё са-
бийдогё...

Фёндаг ёй хаста ё райгурён бёстё ’рдёмё, дзёвгарё 
ёнзтё кёми нёбал адтёй, уордёмё. Цал анзи си нёбал 
адтёй, уой ёхуёдёг гъуди дёр нёбал кодта. Дёс ёви ёр-
тиндёс?

Кёмидёр, ё зёрди арфи фицгё донау исхёбал-хубул 
кодта ё рагбонти имисуйнёгти цадё. Мегъаууонёй ё цё-
стити рази ёристадёнцё ё зонгитё ёма хеуонти сорёттё, 
ивулдёнцё аллихузон цаутё ё сёрмё. Ё зёрдё ин ёхсид-
та, ё ниййергути цори азумгин ке адтёй, еци сагъёс. Ёнё-
гъудгондёй байзадёнцё сё циртитё уёлкъулдунбёл. Е ба 
ёхецён цардёй идард кёмидёр горёти, алли бони листёг 
гъуддёгтёй ёй некёд раевдалдёй уонёмё. Евгъудёнцё 
се ’носон дуйнемё ё кёддёри ёмкъласонтё ёма синхонтё, 
сё бёсти ин ци нёуёг зонгитё фёззиннидё, уони хёццё 
ба ё лимёндзийнадё нё федар кодта цёмёдёр гёсгё. Куд 
фёстёмё, уотё фулдёр рёстёг ёрвиста ё дачи. Ёрмёст-
дёр ма киунугутё адтёнцё ё зёрдёлёууён.

Арёхёй-арёхдёр ёздахта ёхе Л. Н. Толстойи бонуги 
финститёмё ёма си иссеридё, ёхе царди хёццё ёмхал-
дех бунёттё. Аллё бустёги ёнёбухсон ку исуидё, Андрей 

си ку нёбал фёразидё, уёдта имё ёрцёуидё уёхён гъу-
ди дёр: «Фестон ёма фёлледзон мё хёдзарёй ескумё», 
– зёгъгё. Ёма фиццагидёр ё зёрдёбёл ёрлёууидё ё 
райгурён гъёу, уомён ёма ами цардёнцё ё хеуёнттё, 
ё зонгитё. Етё ёй, ёнёмёнгё, балёдёрдтайуонцё. Фал 
бустёги еугур дзёгъёлёй, ёнёбакёнёгёй, ёнё къёсёй 
ку байзайа, уомёй дёр хъёбёр тарстёй, уомё гёсгё ба 
ёнёбари дёр исарази уидё ё уоси фёндёнттёбёл. Ёма 
кёд сё кёддёри уарзондзийнадёй хъуёцвёд дёр нёбал 
байзадёй, уёддёр хуёстёнцё кёрёдзебёл, ёмдех код-
тонцё, ёнзтё син ке фёххастонцё, фал ма сёмё уёддёр 
ци хъауритё байзадёй, уони.

2

Ёмбесбонмё Андрей рауадёй еу 200 километрей бёрцё. 
Салони ё еунёгдзийнадё, еци еугёндзон нивтё ёма хори 
тавдё тухсун кодтонцё лёги. Андрейён ё хъур ниддаргъ 
ёй, уотемёй бахъёрттёй зундгонд хъазахъаг дон Кагаль-
никмё. Бетонгонд хедбёл бахизтёй ёма фёлладуадзён 
фёзёмё базилдёй билгёронмё. Ёрмёстдёр нур ёрё-
стёфтёй, кёддёр гулфгёнгё дон куд ёртёнёг ёй, уой. Са-
уёнгё ма ё астёути ба игон сакъадёхтё дёр фёззиндтёй. 
Разёй минкъий уёлдёр гёдибёлёсти аууонёй зиндтёнцё 
хуёрёндони фёрстё. Ё размё фезонёггёнёнёй хъуёцё 
калдёй, пеци фарсмё ба кёрёй лёудтёнцё бёласи къу-
дурёнттё. Дунгё фезонёги хуёрздёф идёрдтёмё хаста. 
Ёртё ёнёхснад уёзёгтё ласён устур ёхгёдгуфё маши-
ни лёудтёнцё фёндаггёрон ёма нади бакёсён бустёги-
дёр ёрёхгёдтонцё. Кёцидёр машини игон кабини дуарёй
игъустёнцё скёсёйнаг ёнкъард зари муртё.

Царди ёруайёнти берё хёттити «балцити» ка хаттёй, 
уёхён бордзалуг кизгё бадтёй кабинёмё исхезён къёп-
хёнбёл ёма ё гъёлёсёй тамакуй хъуёци къубулёнттё 
уагъта. Ё цёстингас ёрхаста къахёй сёрмё нёуёг ёрба-
цёуёгбёл, уёдта ё сёр иннецирдёмё разилдта: «Ёгёр 
кардзуд ёй, мён аккаг нёй», – зёгъгё, рагъуди кодта ё мед-
нимёр, ёвёдзи...

Андрей багажникки сёрбёл ёрёвардта ё пакет ёма си ё 
хуёруйнёгти дзёкъолё исиста. Ё къохтё къохсёрфёнёй 
расёрфтитё кодта ёма термос игон кёнунбёл фёцёй. Ба-
гажник аууон рауён ёвёрд ёрцудёй ё нивён.

Еци усми ба ё телефони дзёнгёрёг райгъустёй машини 
хурфёй.

– Уодёгас дё? Кёми, ци рауён дё? – цума таксопар-
ки диспетчер адтёй, уёхён лёмбунёг фёрститёбёл ис-
хуёстёй Аллё. – Идарди дё?

– Мёнё Кагальники. Цай, зёгъун, бацумон, – бауорёдтон.
– Мёгурёг, исёгудзёг ёй ё уод, – гиризгёнгёй ёй ра-

фёнзта ё бийнойнаг. – Фёстеуат ма ракёнё! Лукьянченко-
мё ба ёнёмёнгё баздёхдзёнё. Ё сёр нё багъёудзёй. 
Мёнмё телефонёй ма дзорё, уёдта дё капеккитё фёста-
уёрцё кёнё.

Хор ёцёг сёрдтон тавд никкодта бёстё. Хуёрёндони 
цори сё сёртё бунмё ёруадзгёй, лёудтёнцё сирени ру-
гёйдзаг къотёртё. Арви цъёхи ба аллихузон мёргътё ратё-
хё-батёхё кодтонцё. Еу бёласи буни сатёгдёр рауёнмё 
ё машинё батёргёй, Андрей рафёлвардта рарёхцунбёл, 
фал кёми... Устур фёндагбёл ци машинттё дууердёмё гув-
гув кодтонцё, уони дёрёгъдзёгаййёй хуссун, рафунёй ун 
хъёбёр зин гъудтаг адтёй. 

Ёма бабёй Андрейи цёстити цори ё евгъуд догё нё-
уёгёй ёристадёй. Ци рацардёй, уоми ин алцидёр ёгёрон 
хъазар адтёй, кёд си сау бонтё дзёвгарё адтёй, уёддёр. 
Алли евгъуд цаумё дёр Андрей нур ёндёр хузи цёстинга-
сёй кастёй.

Дони бёстихай ёноси ёмбеси размё ниууагъта Андрей. 
Сё ахили нёлгоймёгтён сё фулдёр кенё ёфсёдтон, кенё 
ба хуарикустгёнгутё адтёнцё. Ёрмёстдёр Андрей ба ё су-
вёллони бонтёй фёстёмё дёр бёлдтёй ахургёнёг исун-
мё. Фёндадтёй ёй, се скъолай директор Михаил Ефими 
фурти цёхуён адёймагёй нигъгъуди кодта, уёхён исун.

Фиццаг сентябри сёмё ёрбацудёй класмё, ё къохи 
журнал ёма хумётёг тёнёг тетрад. Адтёй ибёл тарцъёх 
костюм ёма уорс хёдонё. Скъоладзаутё ин фестадёнцё, 
ёма сёбёл е дёр ё цёстё рахёсгёй, еу усмё ёнёдзор-
гёй ралёудтёй. Михаил Ефими фурт адтёй историй ахур-

гёнёг. Тёккё фиццаг уроккёй фёстёмё директори сорёт 
ё зёрди байзадёй: губургомау иуонтё, федар ка лёудтёй 
ё къёхтёбёл, уёхён цуд, сауцъарё, циргъфий, фулдёр 
ахурдзаутёмё кёсидё ё кёсёнти сёрти ё уорс рехё ра-
дауё-бадауё гёнгёй.

– Уё бонтё хуарз, мё дзёбёх кёстёртё! – ниллёггомау 
гъёлёси уагёй син салам равардта директор. – Аци бон уи 
класи радигёс ка ёй? Финсён фёйнёг ёнёсёрфт цёмён 
ёй? Старостё ба ка ёй? Сё дууемён дёр уайдзёф кёнун. 
Уёдта ’й багъуди кёнтё, ёз хъёбёр минкъий уарзун куд 
фёндий цёстингас!

Нур дёр ёй ёнхёст нёма лёдёруй Андрей, еци лёги 
ёмеуёг куд кодтонцё зёрди уагёй карз ёма фёлмёндзий-
надё, гириз ракёнун ёма домагё ун, фёсуроктё сауёнгё 
ёмбесёхсёвтёмё ёхе цёттё кёнун, устур зунд ёма карз 
ниуёзтёмё ёмхицдзийнадё. Уогё ’й сау расугёй некёд 
неке фёууидта, фал си фёсаууонмё ба таус цудёй, цума 
сёхемё изёригёнтти дзёбёх ранцъохуй, зёгъгё. Адёни еу 
хаййи зёрдёмё ке нё цудёй, уомён балёдёрён адтёй, 
уомён ёма бунтон ёргомзёрдёй неке хёццё цардёй. Ёхе 
еуварс кодта адёнёй. Фал Андрейи ба цидёр ёнахур хе-
мёлвасундзийнадё ёлвасёгау кодта, рагон догтё-дзамёнт-
ти адёни царди хёццё сё ка зонгё кодта, еци адёймаг.

Истори уой фёрци беретё бауарзтонцё сё доги, уомён 
ёма урокки ёрмёст амонгё нё кёнидё, фал гириз дёр ра-
кёнидё, аллихузи дёнцёгтё ёрхёссидё финсгути роман-
тёй, зундгин ёма курхон лёгти дзурдтёй, мёнё син цума 
цаутён ёхуёдёг ёвдесён уидё, уотё син амудта. Уомё 
гёсгё ба, ахургёнён киунугути куд уидё, уомёй дзёвга-
рё цёмёдессагдёр рауаиуонцё уроктё. Зонундзийнёдтё 
ни домгёй, нин хёдзарёмё куститё арёх радтидё ескёци 
историон темёбёл конд хузёмё гёсгё. Еухатт ба архайдта 
райони олимпиади дёр ёма рамулдта А. С. Пушкини финст 
ёмдзёвгити киунугё.

Еу сёрди каникулти ба Андрей ранёхстёр ёй Ростов-
мё. Уоми архайдта циуавёрдёр ёркасти, фал си фёткё-
мё гёсгё алкёддёр фиццаг бунат ахёссиуонцё горёттаг 
скъоладзаутё. Михаил Ефими фурт карзёй ёрдёндта жюрий 
иуёнгтёй, цёмёй ин Андрейи куст ё къохтёмё фёстёмё 

равардтайуонцё. Куд рабёрёг ёй, уотемёй еугур фёрсти-
тёбёл дёр раст дзуаппитё искодта Андрей, фал уёддёр ё 
рёстдзийнадё исбёлвурд кёнун ба ё къохи нё бафтудёй, 
уомён ёма конкурси уёлахездзаутё развёлгъау федаргонд 
адтёнцё облёсти ахуради министради.

Рауагъдон фёлварёнти хуёдагъонмё ба ёрцудёй 
ёнёнгъёлёги цау. Михаил Ефими фурти партийёй рацох 
кодтонцё, директори бунатёй ёй исуёгъдё кодтонцё. Адён 
куд дзурдтонцё, уомё гёсгё, дан, директор СЦКП-й Центрон 
Комитетмё финстёг ниффинста, гъома, – «Сталини еугур 
ёнёзакъон гъуддёгути дёр ке фудгин кёнунцё, е раст нёй, 
Сталин ёй нимади аккаг», зёгъгё. Уайтёкки дёр Мёскуйёй 
дзуапп исхъёрттёй.

Андрейи зёрдёбёл ма хуарз лёууй фёлварён ёхуё-
дёг дёр. Михаил Ефими фурт адтёй мётёхуз, хуфёг ибёл 
бахуёстёй, ёма Андрей ци дзурдта, уомё ёнхёст игъосгё 
дёр нё кодта, уёдта ёппунфёстаг ба исдзурдта:

– Фагё ’й! Еу фёрсаг фарста ма дёмё дёдтун. Куд ёри-
гон адёймаг, уотё Сталинмё ци цёстингас дарис?

Андрей еци фарстабёл дзуапп радтунмё цёттё н’ адтёй 
ёма куддёр бандзуг ёй, фал ё зёрдёбёл ёнёдаргё н’ ад-
тёй «еу адёймаги азарёй цёйбёрцё ёнёраст гъудтёгтё 
ёма радудтитё уагъд ёрцудёй», уони хабёрттё дёр ёма 
Сталини нихмё радзурдта, киунугути сё куд ахур кодтонцё, 
уотё.

Михаил Ефими фурт еци фёлладхузёй исиста ё кёсён-
тё, къохмёрзёнёй сё расёрфтитё кодта ёма биццеумё ё 
ёрдёгхъёрёу цёститёй хёрдмё искёсёгау кодта.

– «Фондзи» фагё радзурдтай. Ёрмёстдёр ци, уой зонис... 
Дзёбёх ёй дё зёрдёбёл бадарё! Истори айдагъ устур 
лёгтё нё аразунцё, фал хумётёг адён дёр. Гъе уотё ’й, 
ме ’нсувёргонд. Цал адёймаги ес, уал хузи гъудий фёууй. 
Историон наукё ба еугёндзон нёй, ёма финсён фёйнёги 
сёрмё Н. С. Хрущеви хузёмё скастёй. Кёмёндёрти ал-
цидёр лёдёрдгонд ёй, мёнён ба, зёгъён, кёронмё нё.

Рауагъдон изёрмё Михаил Ефреми фурт ёрбацудёй ён-
дёр костюми, ё реу ордентё ёма майдантёй идзаг, уоте-
мёй.

Андрейи хёццё фёйнё шампайнаги баниуазгёй, аци хатт 

зёрдигондёрёй рауадёй сё дзубанди. Михаил Ефими фурт 
загъта: «Ёз Сталини номи хёццё, куд афицер – дзармадза-
нёй ёхсёг ёма сгарёг, уотё, цалинмё фёццёф дён, уёд-
мёти фёццудтён тугъдон фёндёгтёбёл. Гъо, берё ёвуд 
адён ахёст ёрцудёй, берё ёнёраст гъудтёгтё адтёй, 
фал мёнё ёркёсай аци майданмё. Е ёй «Берлин байсуни 
туххён». Сталини барельеф ибёл уинетё. Уой мах нё зёрди 
буни дзёгъёли хумётёги нё дарён.

Андреймё бустёги дессаг фёккастёнцё ё ахургёнёги 
дзубандитё: урокти нин, «ахуради министрадё куд амудта, 
уотё дзурдта, ё зёрди ба бустёги ёндёр рахаст адтёй Ста-
линмё»,  – рагъуди кодта лёхъуён. 

Уогё Михаил Ефими фурти зёрдёмё уёлдай хъёбёр-
дёр цудёнцё, скъоладзаутёй ёхе гъудитё кёмё уидё, 
етё, фал ё зёрди дуёрттё ба некёд некёмён игон кодта, 
ёвёдзи, еу ёма дууё хатти нё басугъдёй ё рёстёги. Цъух-
хёсгутё алкёддёр фагё адтёй, алли доги дёр, уёлдайдёр 
ба – тугъди.

Дуккаг анз, Андрей фиццаг курси ку ахур кодта педагогон 
институти, раст еци рёстёг ба гёмёхсёр Хрущеви хузтё 
фёрстёй ёристонцё ёма син сё бёсти бёзгинёрфуг 
Брежневи хузиститё ёрауигътонцё. Еци ахурадон анзи нё-
уёгёй иской кодта институти доцент Сёйраг командёгёнё-
ги скъуёлхтдзийнёдти туххён дёр. Нур байрагёс ёй Миха-
ил Ефими фуртёй дёр ё уоди рёстдзийнадё...

Уёзёгтёласён машини кабинёй бабёй нёуёгёй рай-
гъустёй скёсёйнаг музыкё ёма ё гъёрёй фёлабулайтё 
арудта.

Ци гёзёмё рауолёфтёй Андрей, е ин ё хъауритёбёл 
нёуёг хъауритё бафтудта. Кабинёй ёндёмё рахизтёй, ё 
цёлхитёбёл ё цёстингас рахаста ёма ёнёнгъёлти ёрё-
стёфтёй, ёхсёрёцъеу тёгёрбёласи къалеуёй куд ёр-
пёррёст кодта ёма еци ёдасёй машини цори дзоли мортё 
куд ёмбурд кодта, уой. Еу усми ба ё цъибиртт райгъустёй 
ёма ё цормё иннё уёхён цъеу ёртахтёй. Ёвёдзи, ё цар-
дёнбал адтёй.

Андрейи зёрдёбёл ёрбалёудтёнцё, ёхсёвигёнтти е 
’мхузёнтти хёццё хёдзари сарати ёхсёрёцъеутё кёми 
ёрёхсёвеуат кёниeонцё, уонёбёл куд зилдёй, еци бёнт-

тё. Ёрахёст цъеутёй ка сё тикисти хинста, Хроленкити бе-
рёсувёллонгин бийнонтё ба ма си цумуйнаг дёр искёни-
уонцё. Евгъуд ёноси 50-аг ёнзти ёмбеси бустёги гъёздуг 
кёми цардёнцё донаг хъазахъёгтё. 

Ёртё сувёллони кёмён адтёй, еци седзёргёс силгой-
магён ёнцон кёми адтёй уони губунтё къёбёрёй фёндон 
бафсадун, уомё гёсгё ба тухамёлттё кодтонцё, цёбёл
хуёст кодтонцё, уонёй ервазтёнцё. Тугъдон лёгтё алкёд-
дёр хили хай бакёниуонцё иннё биццеути, фал Хроленкити 
сувёллёнттёмё ба некёд неци дзориуонцё. Тёхгёцъеути 
ёндиуддзийнадёбёл бадесгёнгёй, Андрей нёуёгёй бай-
гон кодта ё дзёкъоли баст, къёбёр си исиста ёма ин ё 
мортё еугай-дугаййёй фёстёмё зёнхёмё ёгъзалун рай-
дёдта, куд сё нё фёттёрсун кёна, уотё арёхстгай байгон 
кодта кабини дуар ёма рульбёл ёрбадтёй. Ё сахатмё ёр-
кастёй, ёма амудта ёмбесбон. Цёун ба ма ’й гъудёй, ци 
рауадёй, уой ёртиккаг хай...

3

Сахатти фёсте бахъёрттёй Мазурински кёронмё. Хъал-
ли гъёунгё ё фиццагон хузи нёбал адтёй. Уёладзугон 
хёдзёрттё ёмвёрстё лаудтёнцё ниллёг, уорс къирёй 
цагъд хёдзёртти фарсмё. Адтёй си еууёладзугон агорин 
хёдзёрттё дёр – Брежневи доги арёзт ка ёрцудёй, уё-
хёнттё. Бустёги фёйнёхузон адтёнцё сё горентё дёр. 
Адтёй си, сё бёрзёндё ёртигай метртёмё кёмён хъёрт-
тёй, уёхёнттё дёр, мёнё цума рагон федёртти гъёуай-
гёстё адтёнцё, уотё. Адтёй си ниллёгдёр горентё дёр 
ёфсёйнаг колдуёртти хёццё, уёдта хумётёги фёйнёгёй 
конд горентё дёр. Айдагъ горентёмё гёсгё дёр балёдё-
рён адтёй, финддёс анземё адёнтё куд раййивтонцё сё 
царди уагё, уой.

Андрей ё машинё бауорёдта Лукьянченки азгъунсти
дуармё. Хёдзарё ёндегёй ёхгёд адтёй бёрзонд европаг 
горенёй. Ёрмёстдёр агорити захъиртёй зиндтёй, зинаргъ 
къёйдорёй ёмбёрзт цёуён надбёл минкъий сувёллон ве-
лосипедбёл куд гъазта, уёдта къелабёл ба еу ёригон бор-
дзалуг силгоймаг журналмё куд кастёй, еци нивё.

Андрейён Лукьянченко адтёй е ’мкъласон, уёдта ёнбал. 
Куд ма гъуди кодта, уотемёй ин исёнтёстёй дууё кизги: сё 
дууё дёр бордзиккогинтё. Тургъи ци силгоймаг бадтёй, е 
имё уонёй еуей хузён фёккастёй.

Ё къохи къомсити къибила идзагёй, уотемёй Андрей ба-
цёуён дуари фарсмё дзёнгёрёг балхъивта. Райгъустёй, 
зёрдён ёхцёуёндзийнадё ка хаста, уёхён фёлмён ме-
лоди. Хуёрзконд силгоймаг е ’ргон дуарёрдёмё разилдта. 
Андрей бабёй нёуёгёй дзёнгёрёги къёпсур  балхъивта. 
Уёдмё кёцёйдёр хёдзари фёсдзёгатёй рауадёй еу гур-
ведауцё силгоймаг косён халати ёма дуарёрдёмё рагъёр 
кодта:

– Ка уё гъёуй?
– Ёз Василий Ильяй фурти ёнбал дён. Скъолай еумё 

ахур кодтан.
– Ёма... уолёфгё кёнунцё.
– Идардёй ёрцёуёг дён...
– Дзоргё дёр ибёл ма кёнё. Сумах хузёнттё берё 

ёнцё, е ба еунёг ёй, Ильяй фурт.
– Мадта ин зёгъдзинайтё, Бакланов дёбёл фарста, зёгъ-

гё. Ёма ма мёнё, – Андрей къибилабёл исхуёстёй.
Хёдзарёмё кёсёг силгоймаг зийнадёгёнгё байгон код-

та бацёуён дуар ёма ин балёдёрун кодта, цёмёй ёндегёй 
бангъёлмё кёса. Фал фёсдзёгатмё хъёртгё дёр нёма 
бакодта, уотемёй хёдзари хецау ёхуёдёг рацёйцудёй: 
бёрзонд, лёгундаст сёр, мёнё телевизори берёсерион ки-
нонивти ке февдесунцё, раст уёхёни хузён «бодз». Ё уёле 
спортивон уёледарёс. Цудёй колдуарёрдёмё ё медбилти 
ходгё, хормё ба ма ёрттивтонцё ё сугъзёрийнё кёсёнтё.

– Ёз ба къёразёй кёсун ёма гъуди кёнун, – ауёхён тёв-
ди ардёмё изёдтё ке ёрбахастонцё. Е ба дин нё ахургонд, 
раст ёцёг стъараполаг интеллигент, – гиризгёнгёй, дзурдта 
Васили, ё къох ин есгёй. – Цёй, куд ёй? Цард дё нёма 
исахур кодта ёмдзёвгитё финсун ниууадзунбёл?

Хёдзари хецау, ё ходун нё ниууадзгёй, тургъёмё ба-
худта Андрейи ёма, къелабёл ци силгоймаг бадтёй, уомё 
ку бахъёрттёнцё, уёдта фёллёудтёй ёма бадёгмё раа-
монгёй сдзурдта:

– А ба дин мё кизгё. Англисаг буржуазий тамакууадзён 
фирми экономисткё. Мёнё дин е ба ё фурт, кёсис имё, куд 
дёсни зилдтитё кёнуй велосипедбёл, уой?

Кизгё ё бунатёй ёзмёлгё дёр не ’скодта, ёррёстё 
имё хёрдмё еу каст искодта ёма бабёй фёстёмё ё цёс-
титё журнали ниццавта.

Василий Ильяй фурт иуазёги бахудта фёлладуадзён бе-
седкёмё ёма ’й уоми ёрбадун кодта. Ци халатгин силгой-
маг имё ракастёй, е ёнё ести сдзоргёй, дууё лёгей раз-
мё стъолбёл ёрбайвардта цайцумёнтё къанфетти хёццё. 
Хёдзари хецау ёхуёдёг ёрёвгёдта цай китайаг цайцумён-
ти, ёхуёдёг ба ё дзорунёй дёр нё банцадёй, уотемёй 
лёхурдта:

– Ёз дёр мё царди радё кёнун, куд мин ёнтёсуй, уотё.
Уёдта цаймё фендзаст ёй ёма ’й рафарста: «Куд зё-

гъис? Фёйхъёбёрдёр кёнён? Ёви дин не ’нгъезуй, руль-
бёл дё? Ёз ба си «нё» нё зёгъун, мё тоги ёлхъивдадё 
кёд хатгай исбёрзонд уй, уёддёр».

– Раисё! Виски нин рахёссай! Сау гёгъёди нихёст кё-
бёл ес, уонёй. – Еу баниуазё, мецёмёй тёрсё! Мёнё дин 
мё визиткё ратдзёнён ёма дё райони еунёг милицё дёр 
нё бандеудзёнёй бауорамун.

– Цай ё тёккё афонёбёл... Мё фиццаг уосё Маринё 
кёми цёруй, куд ёй, неци ин зонис?

– Раст дин ку зёгъон, уёд ин неци зонун ё хабарён, гъу-
ди ма кёнун, еу авд анзей размё кизгё кредит мёнмё иста, 
ёма мин уёд ё мадёй саламтё ёрвиста. Хъёбёр исхиз-
тёй дё кизгё ростоваг мафиозий хёццё зёнхитё уёйё 
кёнуни гъуддёгти. Сё сёргъи ба «мёскуйёгтё» лёуунцё. 
Фиццагидёр ёй хуёрзконд бакастёй, иннемёй ба ё харак-
тер ёхемё ’й. Агрохолдинги архайуй нуртёккё. Ё хёццё 
бастдзийнадё нё дарис?

– Гъулёггагён нё, – ё сёр батилдта Андрей.
– Уёд цёмённё? Уёхён кизгёй сёрустур ун ёмбёлуй. 

Еу тог, еу ёстёг айтё. Бакастёй ба дёу мади хузён, къёртт 
дёр нё ниггёлста Ленёй.

– Мёхе ё цори цёмёй исраст кёнон, уёхёнёй неци азум 
ёнкъарун мёхемё. Бади ёруагёс уёд, алкёддёр архайд-
тон, цёмёй нё  рахастдзийнёдтё ма фехёлонцё, уобёл, 

фал поезд цудёй ёрмёстдёр еуёрдёмё... Цалинмё ма 
минкъий адтёй, уёдмё мёмё пъисмотё финста. Ардёмё 
дёр ёрбацёуинё. Марини зёрдёмё дёр цудёнцё нё 
хёлар рахастдзийнёдтё, фал Натальяй характер хъёбёр 
уёззау ёй.

– Хъазахъаг дёр уомён ёй. Ду бал е ’рдёмё фиццаг 
къахдзёф ракёнё. Ё телефон ин базонё, баймё дзорё! 
Кёд дё фёндуй, уёдта ин ё телефон элеватори директорёй 
ёз райсдзёнён.

– Хъёбёр галбоз ди фёууодзёнён.
– Косгё ба ци кёнис? Горётаг арви уёлдёф хъуёцдзуд 

кёнис?
– Поликлиники электрикбёл нимад цёун, ёнёуой ба ал-

лихузи ихёстё ёнхёст кёнун. Дзаумёуттёй ка басёттуй, 
уони цалцёг кёнун, ефтонггёрзтё аразун, тургъи кёрдёг 
кёрдун...

– Е ду? Ахуради дёсни? Уёхён зунди хецау ёма хумё-
тёги куститё ёнхёстгёнёг?

– Мён пенсийёй хуастё нё балхёндзёнё. Нё фурт идард 
кёмидёр цёруй. Дууемёй ан Алли хёццё. Дёу мин дёнцё-
гён фёххёссуй, уайдзёф мин фёккёнуй, райкоммё косун-
мё ке нё бацудтён, уой туххён... Хонгё ба мё кодтонцё...

– Ёма дин ци уайдзёфтё кёнуй? – е ’рфгутё ёрбалхий 
кодта хёдзари хецау, ё цайцумёнёй цай исхупп гёнгёй. – 
Ду рохситауёгён игурд дё! Мёнё ёз ёндёр къинсёй конд 
дён. Скъолай математиккёй ракустон ёма ’й балёдёрдтён, 
– а мён куст нёй... Адёнён разамунд дёдтун – устур на-
укё ёй! Абони уёнгё дёр уёлдёр бунётти косгутёмё азум 
хёссунцё, иннетёй фулдёр дзёбёхдзийнёдтёй ке пайда 
кёнунцё, уомё гёсгё. Фал ёй рабарай, уёд куд цардёнцё 
ёма нур куд цёрунцё, уой. Раздёр ма социалон рёстдзий-
надёмё гъосдард цудёй, сайраг ёргон ёздёхт цудёй косёг 
лёги архайдмё. Абони ба? Дууё нихмёвёрд къласи: гъёз-
дугутё ёма саугосгутё.

Зёнхёбёл тёккё тухгиндёр Византиаг паддзахадё ад-
тёй ёма ’й ка фесафта: олигархтё. Скёсёйнаг ёма нигу-
лёйнаг сёудегертён базаради хабёрттё бабарё кодтонцё, 
бунёттон хецауеуёггёнгутё ба бёсти гъёздугдзийнёдтё 
ниффалгёрон кодтонцё.

– Нёхеуонтё ба уонёй уайёггундёр разиндтёнцё. Хё-
дёгай, коммунист нё дё?

– Ду ба?
– Хуцау мё бахезёд уонёй. Социалист-протестант, рахез 

цёстингаси хёццё.
– Ёз дёр гъёздугути нихмё нё дён. Мён фёндуй, цё-

мёй зёнхи цъарёбёл мёгуртё ёппундёр мабал уа! Фал 
уомён уён ба ес? Алли рауён гёртёнттё есун ёма ёнёф-
хуёрдёй сорёй ку рацёунцё ёстъегъгутё. Фёсевёд лё-
дёрунцё ёрмёстдёр тонай кёнун. Дзол бёласёбёл ке нё 
зайуй, уой ка нё лёдёруй, уонёй ци агорис! Компьютерон 
революци нё еугур фарстатё нё ниллух кёндзёнёй. Хъё-
бёр ёгъиццаг мёмё кёсуй Уёрёсей федён.

– Нё исони бон нё кёстёртё ёма уони кёстёртё ёнцё. 
Уони исони бонбёл бамётё кёнун мах ихёс ёй. Фал нур-
тёккё цёбёл ёма ци цардарёзтбёл дзорён, е махёй араз-
гё нёй.

Ёз историмё бёрнон цёстингасёй кёсун. Е мёнён ёф-
сари бундор ёй. Ёригёнттён ба нё Фидибёсти истори ад-
тёй, ес, е сё гъудий дёр нёй. Сё фулдёр зонгё нё, фал 
лёдёргё дёр нё кёнунцё, 9 майи циуавёр Уёлахези бон 
фёббёрёг кёнён, уой.

Нё мёгурдзийнадё уой медёги ёй ёма алцёбёл дёр 
нё къох уайтагъддёр исесён. Фёстаг сёдё анземё нё Фи-
дибёстё цал хатти ёрцудёй уёйёгонд. Фиццаг паддзахи 
рагёлстонцё ё бунатёй, уой фёсте граждайнаг тугъди рёс-
тёг кёрёдзей цёгъдунбёл фёцёнцё адён, сауёнгё ма 
ёнсувёртё дёр. Ёртинёймаг ёнзти ба партион ёнбёлтти 
нё уёйё кодтонцё, цёмёй сёхуёдтё хецауеуёггёнёг бу-
нётти байзадайуонцё, уой туххён? Фидибёсти устур тугъди 
рёстёги ба мингай сурхёфсёдтонтё немуци фарс нё тух-
тёнцё?

Уой фёсте Сталини фудкой кёнун райдёдтонцё, Берий 
фехстонцё, Хрущевён ёхе дёр ё бунатёй рагёлстонцё. 
Фестёдёр ба нё партий разамонгути ёвардтан кёрёдзей 
фёсте ёма Горбачевбёл ёрёууёндтан. Е ба разиндтёй нё 
устур Советон Цёдеси цирткъахёг. Фёстёдёр ба Ельцини 
доги нё царди фёффёлдёхт, Думё танкитёй ёхсун...

– Цард уотё конд ёй, мё зинаргъ! Ё кёнон нё уадзуй, 
– хийнёхудт бакёнгёй, дзуапп равардта раздёри партион. 

Уёдмё хёдзарёмё кёсёг ёрбахаста боргон ниуёзтё 
авги, дууё минкъий агувзи ёма тёнёгкарст цихт. Хёдзари 
хецау Андрейи агувзи еу хупп никкодта, ёхеуон ба ё тёккё 
билти уёнгё байдзаг кодта ёма исдзурдта:

– Ёзиниккон ёздухтбецъогин лёхъуёнтё нёбал ан, фал 
бустёги е зменсё кёмён ёгъзёлуй, уёхёнттё дёр нёма 
ан, – мёнён мё хуёзгол налогтё ёмбурдгёнён кантори ко-
суй ёма ми ёнёгъёнё инсёй анзи кёстёр ёй. Ёз ёй «мё 
цагъайраг» хонун... Гъёйдё, нё фенбёлди туххён!..

Андрей бангъёлмё кастёй, Васили цалинмё ё комидзаг 
ниннихъуардта, уёдта дзубанди ёндёрёрдёмё рахатта.

– Ардёмё дёмё цёй туххён ёрбацудтён, уой зонис? 
Бунти хецау исдён...

– Устур хай дёмё ёрхаудтёй?
Майскийи мё мади хуёри хёдзарё.
– Къуру рауён. Гъулёг мин ёй, ести гъёздуг фиди ён-

сувёр дин Америки кенё Канади бунтё ке нё ниууагъта, е.
– «Нё» си бёргё нё загътайнё, – ниххудтёй Андрей дёр. 
– Мёнмё ёрёхсёвеуат кёнё! Ци галауантё исаразтон, 

уой уинис?
– Раздёри принципти нихмё нёй!
–  Ёппундёр нё. Уой хигъд цёрун коммунизми принцип-

тёмё гёсгё. Дёуён ёнцон ёй фехсилкъё кёнун, фал мён 
цари ку рацёрисё, уёдта ’й балёдёрисё... Райкоми хумё-
тёги инструкторёй хафтон, фёстёдёр хайади сёргълёу-
уёгёй, уёдта обкоми. Фиццаг секретари уёнгё исхизтдён 
райарёзти рёстёгути! Горбачев дзёгъёл бёгъ-бёгъёй 
ёфсёдгё дёр нё кодта, уотемёй нё бёстё исёвдмё ёр-
тардта. Мах ба, райкоми косгутё уогёй, сапойнё ёма сё-
кёр дехтё кодтан. Еу анекдот... «Сёйгё дохтурмё бацудёй 
ёма ин уотё зёгъуй: «Нё ’й лёдёрун, ци мёбёл ёрцудёй, 
уой. Райарёзти агъонмё цидёриддёр адтёй, уони гъуди 
кёнун, ё фёсте ба нецибал. Е мин ци незихатт ёй... скле-
роз?» – «Нё, нё! Е дё амонд ёй». – Гъёйдё, мадта, еу 
тургъи уёддёр коммунизм куд уа, уобёл баниуазён. Дуккаг 
агувзё дёр бабёй ёд бунтёй баниуазта Васили, ёрмёст 
аци хатт ба цихтмё нёбал нивналдта, ёхе хёрдмё исиваз-

та ёма сёнёфсери къалеубёл ци рёгъёд цопалё адтёй, 
уонёй цалдёр гагай ё билтёй ёртудта. – Дессаги хуёрзадё 
муггаг. Персиаг шахмё дёр ауёхён хуёрзгъёдё сорт нё 
фёууиндзёнё.

– Ёма Зоя ба кёми ёй?
– Зоя Николаййи кизгё ба нуртёкки Италий бёстихёйттё-

бёл тезгъо кёнуй. Туристон бёлцимё ин путевкёй Людми-
лочкё фенхус кодта. Ё лёг министрмё референт-ёнхусгё-
нёгёй косуй, уёдта пайдай куст дёр кёнуй. Нё кёстёр ба 
дохтур ёй Ростови. Зойки хёццё цёрён ёнё еске ёнхусёй.

Мё персоналон пенси нё фагё ёй. Дууадёс анзей дёргъи 
банки ёхцатё мё къохти нё адтёнцё, ёви ци? Ёхцёуён
мин ёй, ке мёбёл ёрбаздахтдё, е. Зёронд ёнбал сёдё 
нёуёгемёй хъазардёр ёй. Нё фегъустай еци ёмбесонд? 
Аллё ба ма естигъон ёй? Гъуди ма кёнун, Болгаримё ин 
путевкё куд мадзал кодтон, уой, – куд хуёздёр медицинон 
хуёрён, уотё. Абони дёр ма ёримисун, зокъоти хёццё къе-
ретё куд ракёнидё, уой. Кафунмё дёр хъёбёр арёхстёй.

– Сёйгитё кёнуй, уомё гёсгё ба хъур-хъургёнагё ис-
сёй. Науёдзёймаг ёнзти ба демократти фарс дёр рахуё-
стёй.

– Дё Алюскё?!
– Ельцини хузист митингти хёссидё.
– Раст зёгъис! Хъёбёр мегъёгун рёстёгутё адтёй уёд. 

Адёни еугур гъёла никкодтонцё. Мёйё ёма ёрдёг уёд 
мёхе римахстон Батайски мё фиди ёнсувёрмё. Рая! Аци 
биндзитё расорай, мё гъос сё дув-дувёй байдзаг ёй, – ёхе 
дуарёрдёмё рахатгёй, медёмё баргин гъёлёси уагёй 
бадзурдта хёдзари хецау.

Аууонау фёззиндтёй косёг тургъи къотёрти фёсте-
йёй. Уайтёккё дёр, цума кафгё кодта, уотё гёппитё 
кёнун фёййагайдта Василий цори силгоймаг, ё биндзитё 
ин соргёй. Етё ба дзёвгарёй бакъупхё ёнцё адгийнёг-
тёбёл. Лукьянченко ин е ’змёлдтитёмё кастёй ё кёсён-
ти сёрёй.

– Арфиаг уо! Нур ба ёфсёрми ма кёнё, уотемёй нин «урус-
саг будури» зар разарай. Нё, уогё ёндёр ести. Мёнё нин не 
’взонги бонтё нё зёрдёбёл ка ёрлёуун кёна, уёхён.

Силгоймаг куддёр зарун райдёдта, уотё Андрей бафеп-

пайдта, рёсугъд гъёлёс ин ке ес, уой. Ё хуёдфёсте зар 
исиста райкоми раздёри фиццаг секретар дёр:

«И снег, и ветер, и звезд ночной полет...
Меня мое сердце в тревожную даль зовет!»
– Нё аци бон дё кеми нё дё... Цо... Адтёй рёстёг... Нё 

сёнттё нё ёскъафтонцё. Нур ба мё некумёбал хёссунцё. 
Некёци идёрдадё мё сайуй ёхемё.

– Сахъат ке адтён, скъолайёй уой туххён рацудтён. Нё 
бёстё ке фехалдёй, е нё еугуребёл дёр хъёбёр фёб-
бидтёй.

– Нийхъудти уадзё! Ёнёбайрайгё фёууёд еци Цёдес! 
Уой бёсти дё хёлёртти ёууёнки гъудтаг кёнё. Е зинаргъ-
дёр ёй. Ци уой зонис! Ёрёги нёуёг «БМВ» балхёдтон, дё-
уён ба мё «Нивё» дё къохти ку бакёнинё.

– Машинё? – ёхебёл дёр нё баууёндтёй Андрей.
– Хуарз ма ’й. Уорс, фёсарёйнаг цёлхитё ибёл.
– Ёз уой туххён не ’рбафтудтён ардёмё! – гириз ибёл 

кёнуй ёви нё, уой рартасунбёл гъудигёнгёй, сдзурдта Анд-
рей.

– Андрюшё, дёхе ратилеф-батилеф ма кёнё. Тёккё 
исон нё автоинспекций хецаумё бадзёнгёрёг кёндзёнён 
ёма машини гёгъёдитё дёубёл искёндзёнцё, цума дин 
ёй уёйё ракодтон, уотё. Налогтё мёхемё есун.

– Ёцёгёй дзорис? Ёви дё ниуёзти зёрдтёй? – ё расуг 
лимёни цёсгонмё кёсгёй бабёй ёй нёуёгёй бафарста 
Андрей. 

Василий Ильяй фурт ё фёлабулайти рагъёуёйттё кодта, 
гъома, еске мёмё игъосуй ёви нё, зёгъгё, уёдта ниллёг 
гъёлёси уагёй исдзурдта:

– Байгъёлдзёг дён, уомё мин ма кёсё. Ёртиккаг къёп-
хёни рак мёмё ес. Мё рахез рёуёг ниххёлеу ёй. Нур дуккаг 
хатт химитё кёнун. Цубур дзурдёй, мё бонтё нимад ёнцё. 
Уомё гёсгё дин дзорун... Некёд ёй некёмён иской кодтон, 
дёуён ёй зёгъун фиццагидёр. Арёх ми райзаи-уонцё ирон-
хуати ма хеуонтё, хёстёгутё, зонгитё. Нур ба... Хётдзёнё 
ибёл ёма мё хуарзён имисдзёнё.

– Ёма дёхеуёнттён цёмённё балёдёрун кёнис дё 
уавёр? Хуцауи цори е раст нёй.

– Развёлгъау сё фийтё ёруадздзёнцё, Люськё дууё 

анзей ёнгъудёй Бразилимё цёуй командировки. Мё кёс-
тёр кизгё ёма мёмё Раисё ба кёсдзёнёнцё.

– Бакастёй  ба дин неци ёй. Хуцаумё берё хуёрзтё ес. 
Уёдта ниуазунгъон дёр дё.

– Мё ристёй уотё кёнун. Зойки туххёйти рарвистон, цё-
мёй мё ма балёдёра. Фёстаг ёрдёмё Пушкини арёх кё-
сун. Гъуди ма ’й кёнис, Ибрагим французаг кизгён хуёрзбон 
дёр нё загъта, уотемёй рандё ’й. Мёнмё дёр, мё уосён 
мё рист раргон кёнон, уой бёрцё нифс нёййес. Ёнёнгъёл-
ти тасгъёуёйттё ракодта аллирдёмити ёма ёрёстёфтёй 
ё кизги. Е телефони хёццё ёрбацёйцудёй дууё нёлгой-
магей цормё.

– Венеци, – сдзурдта Людмилё ёма телефон ё фидёмё 
балёвардта.

– Ке кой кёнай... Мёнё Андрей Бакланови хёццё дёу 
туххён дзубанди кодтон. Саламтё дин дёдтуй е дёр. Бё-
лёути хуаллаг ма европаг ёргътёбёл ёй ёви уоми дёр 
фёхъхъазардёр ёй? Кёми дё нуртёккё, Сан Марки фёзи?

Бёлццон ин телефонёй цидёртё дзурдта, Лукьянченко ба 
идзулдёй, цидёртё гъавта исдзорунмё, фал ибёл, ёвёдзи, 
дзурди барё фёндон нё уадёй ёма ёппунфёстаг ё сёр 
аразий тилд бакёнгёй, телефон фёстёмё балёвардта ё 
кизгёмё. Людмилё ратагъд кодта нё цорёй. 

– Мадта ёхсёвеуатёй нё лёууис? Тагъд ба кумё кёнис? 
Байлёдёрё! Нёбал ес гъёуккаг районтё, гъёусоветтё сё 
раздёри нисанеуёги. Нё гъёуи цори цидёр хузи ёрзёт ис-
сирдтонцё. Ами немуцёгтё комбинат араздзёнцё, нуртёк-
кё гёгъёдитёбёл косунцё.

– Васили, хъёбёр хъазар мин дё, фал машинё райсун ба 
мё бон нёй. Куддёр ёгадё мёмё кёсуй! Лёдёрис?

– Нё лёдёрун! Уёдта ’й лёдёргё дёр нё бакёндзёнён. 
Кёд мё зёрдёй нимаис, уёд мё лёварбёл банвёрсё.

– Ёз мё загъд загътон.
– Мадта дё паспорт рахёссай! Рая, аци паспортён ксе-

рокс искёнай.
Раисё имё паспорт фёстёмё ку ралёвардта, уёд ба-

бёй Андрей нёуёгёй бафарста е ’нбали:
– Дё бийнонтёмё ба е куд фёккёсдзёнёй?

– Мё кизгуттё неци гъёуагё ёнцё. Зёгъун ёнбёлуй 
– гъёздуг. Зоян ба ма ёхцёуён дёр уодзёнёй. Цард мё 
буни ку скодтон, уёд мёмё уотё кастёй, цума ёз алцёмёй 
дёр ёнхёст дён, мё бон ёй ести устур гъуддёгутё аразун, 
фёлдахун. Нур мёнё мё еу къахёй цирти билёбёл лёуун, 
ёма мёмё ёндёр хузи кёсуй цард. Еугур гъёздугдзийнёд-
тё мисхал дёр нё ’нцё ёнёнездзийнади цори, – зёгъгё, 
ма исдзурдта Васили ёма ё цёститё дони разелгёй, ё сёр 
бунмё ёруагъта.

Ёнё неци дзоргёй колдуармё ранёхстёр ёнцё дууё 
лимёни, раевгъудёнцё, къозойёй ци минкъий Мартин гъаз-
та, уой, уёдта журнал рахатё-бахатё кёнунёй ка бафёлла-
дёй ёма ка ёррёхцтёй, еци Людмили цорти.

Дуари цормё лёугёй сё дууё дёр адтёнцё еци ёнкъар-
дёнгёс, мадзора. Андрей еу минкъий сётцёкёсё гёнгёй 
ралёудтёй, уёдта сдзурдта, ёхе хёдзари хецаумё разел-
гёй:

– Еу гъёуи райгурдан, исгъонбёл ан, ахур ёма косгё дёр 
еу рауён кодтан, фал цёргё ба фёйнё хузи фёккодтан. 
Нотариусмё ку цёуай дё фарста лух кёнунмё, уёд мёмё 
телефонёй ёнёрбадзоргё ма фёууо.

4

Зонгё фёззелёни Андрей сёйраг фёндагёй фёззилдта, 
райони центр дууё дехи ци гъёунгё кодта, уордёмё. Мари-
ни фёууинун, ё кизги хабёрттё базонуни фёндё ин ё еугур 
гъудитё дёр нихгёдта. Раздёр Марини хёццё ци кёркдо-
нёгонди цардёнцё, уоми нур горен арвмё фёццудёй, ба-
хезён дуарбёл – агъазиау къума.

– Гёр, Маринё ё кизги хёццё мёнё ами цёрунцё? – 
рагъуди кодта лёг.

Ё къёхтё ё буни бадонзонуг ёнцё, уотемёйти арёхс-
гайти медёмё дзорён аппарати къёпсур балхъивта, – нур-
тёккё Марини гъёлёс фегъосун ёнгъёл, фал ёнёнгъёлти 
ё гъостё райахёстонцё:

– Ци уё гъёуй, игъосун уёмё!
– Маринё Сергейи кизги мё фёндуй фёууинун?
– Ами уёхён неке ес. Рагёй дёр нёбал цёруй...

Рагъуди-багъудитён ин рёстёг н’ адтёй. Хёдзарёй мин-
къий уоддёр цардёнцё Самусенкити бийнонтё.

Хёдзари хецау Михаил скъолай физикё лёвардта, ё 
уосё Тамарё ба хуёрёндони куста.

Андрей син сё хёдзарё уайтагъддёр раирдта. Уогё си 
раги кёддёр бадгё дёр ракёнидё Михаили хёццё.

Тургъи рацёргё силгоймаг пахсайёй рахат-бахат кодта 
нартихуёрттё хорёрдёмё. Ёдзинёгкаст никкодта, маши-
нёй ка рахизтёй ёма деденёгдонёрдёмё комкоммё ка 
ёрбараст ёй, еци лёгмё и силгоймаг.

– Нё мё фёсмёрис? Ёз ами скъолай кустон, Бакланов дён.
– Медёмё рахезё. Хор тъёппитё хаун кёнуй зёнхи 

уёлцъарё. Мишенькё... иуазёг нёмё ес, ё раздарёнёй 
ё къохти ругтё сёрфгёй, медёмё багъёр кодта Тамарё.

– Иуазёг – Хуцауи иуазёг! Рёфтадафонё дёр ёй ёма 
нёхе естёмёйти фёууиндзинан.

– Дёхе ма тухсун кёнё, минкъий раздёр фестадтён фин-
гёй, – баходёзмолё кодта Андрей, ёхе, еу 50 анзи кёбёл 
цудёй, уёхён кёрдту бёласи бунмё аууонмё баесгёй. – 
Берё рёстёг мин нёййес.

Уёдмё фёйнёгёй конд къёпхёнтёбёл ёрцёйхизтёй, 
ё карёмё гёсгё уёзбун гъёуама ка ёфсарстайдё, уёхён 
исёвгун лёг нё, фал хускъёбауёр, ё фезмёлд нерёнги ма 
ё цёрдёгдзийнадёбёл кёмён дзурдта, уёхён нёлгоймаг.

– Ёгас нёмё цо, Андрей! Ци Хуцау дё ёрбахаста?
– Мё фиццаг бийнойнаг Маринё кёми ёй, уой бёргутё 

базонун мё бёргё хъёбёр фёндуй.
– Ё лёги ку байвардта, уёд ё кизгёмё ниффардёг ёй, 

– ёхе имё хастёгдёр баласгёй, сдзурдта Тамарё. – Сергей 
шофир адтёй, фал къохёй ба алли гъудтагмё дёр арёхс-
тёй. Мадта фёндурёй ба куд цагъта...

– Зонун ёй...
– Ё тоги ёлхъивдадёй рамардёй. Уой фёсте Наташкё ё 

мади ё хёццё Ростовмё фёлласта. Хъёбёр лёгигъёдгун 
ёй уё кизгё, – загъта Тамарё. Сувёллонёй дёр ёхе фён-
дё тардта, ку багъонбёл ёй, уёдта ёй уорамёг уорамун 
нёбал фёразта. Царди ба над ёхуёдёг ёхецён ракъёртт 
кодта. Фёсарёнёй товартё ласта, уёдта еу гъёздугмё ёр-
цудёй, уой ба ниййахёстонцё, ахёстдони ба ёй рамардтон-

цё. Наташё ин ё хабёрттё ёхемё райста, фёссё урух-
дёр кодта. Марини нёфёндгёгомау дёр бёргё кодта, кёми 
исахур ёй, уордигёй, фал Наташи нихмё исдзорёнтё ес? 
Стаййёй дёр фуддёр ёй ёхе адёймагбёл ниццёвунмё, 
ку ёй багъигё дарай, уёд. Миллионтё имё. Банки хецау ёй, 
гъёууон хёдзаради къабазё ё къохти ёй, нё райони номёй 
депутат, телевизорёй дёр дзурдта.

– Маринё ба?
– Ё кизги кизги гъонбёл кодта. Бонёй скъолай, изёригон ба 

тетрёдтёбёл бадтёй. Деденгутё уарзта ёма сёмё зилдёй. 
Хъёбёр зёрдхёлар адтёй, тугъдонтёмё зилдёй. Мадта 
къохтёй ба цёмё нё арёхстёй, уёхёнёй неци адтёй. Е ци 
нивтё кодта хуарёнтёй, уонёмё адёймаг кёсунёй не ’фса-
стёй. Арёх-еу дё ёримисидё, кёмидёр мёмё ё адрес дёр 
финст ёй. Раст зёгъун гъёуй, аци анз мёмё еунёг открыткё 
дёр не ’рбарвиста... Нуртёккё дин ё адрес ниффинсдзёнён.

Самусенко уёдмё стъолбёл ёркарста хуёрзцёттё хар-
буз. Куд рабёрёг ёй, уотемёй ё ахургёнёги куст раги ниу-
уагъта.

– Раздёри ахуртё ёцёг зонундзийнёдтё дёдтёг адтён-
цё, нур ба ахурдзаути бёсти компьютертё косунцё. Цёмё 
ёрцёудзинан, цёмё? Скъолати феронх ёнцё духовон кё-
дзосдзийнадё. Скъолай ахурадё райдайуй хедарунадёй, 
ёгъдауёй. Махмё ба етё къуммётард ёрцудёнцё.

Цалинмё фингёбёл дзубандитё кодтонцё, уёдмё ба 
Мишёмё кадёр фёдздзурдта ёндегёй, кёмёндёр скъап-
пёбёл исхуёцунмё. Е ку рацудёй гъёунгёмё, уёдта Та-
марё, картофи лихъи хёццё хъёбунтё гёгъёдий тохгёй, 
бахъур-хъур кодта:

– Аци сёрдё Мишё бустёгидёр ёрхаудтёй. Ёхсёвёй-
бонёй думуй еци ёнёхаири тамаку. Арфёгонд уо, ке нё 
рабёрёг кодтай, уомёй. Еу минкъий ёй ёхебёл исхуёцун 
кодтай. Маринёмё ку финсай, уёд ин махёй дёр саламтё 
ёнёратгё ма фёууо. Цёйбёрцё рёстёгутё фёццардан 
еумё фёрсёй-фарсмё. Кёддёр ба мин ё зёрдё дёр бай-
гон кодта ёма загъта, дёу феронх кёнун ё бон ке нёй, уой...

Андрей «хуёрзёбон» разагъта фусунтён ёма ранёхстёр 
ёй ё идарддёри фёндагбёл, ё цёстити цори ба еугёндзон 
истад кодта Марини сорёт...

ОСМАНТИ Хыйса

МАРИАМИ ХЪИСМЁТ

Мариами ёз хъёбёр рагёй фёсмардтон. Ёмгъёуккёгтё 
ан, уёдта цёргё дёр кёрёдземё хёстёг кодтан, еу гъёун-
гёбёл. Сауёнгё ма дон дёр еу сауёдонёй хастан.

Адтёй саурёсугъд, зёгъгё, кёмёй фёззёгъунцё, уё-
хён кизгё, никки ба ма игъёлдзёг, мёнё ех ёма бадт мет 
дёр ё сёрёй ка истондзёй ёма ё рёсугъддзийнадё ён-
дёмё равдесунбёл ка нё байауёрддзёнёй, уёхён рохс-
дёттёг деденёги хузён. Ке цёстингас ибёл ёрхуёцидё, е, 
ёхе меднимёр ёнёзёгъгё нё фёууидё: «О, Сфёлдесёг, 
мёнё ци алёмёттаги уёлтёмёнадё! Арфёгонд фёууёд, 
уёхён ёрвон рёсугъдадё зёнхон адёнён ка фёууинун 
кодта, е!»

Ё мадё ёма ’й ё фидё худтонцё ёррёстё Мариам. Ёз 
ба ма ин ё номбёл алкёддёр разёй бафтауинё – «фур-
зёрдесгё» Мариам!

Еу скъолай, еу къласи ахур кодтан, уомё гёсгё ба имё 
сёхемё хёдзарёмё дёр арёх бауаинё. Ёлкёддёр ёнё-
зийнадёй ёнхус кодта ё мадён хёдзари кустити. Мадта ци 
хичинтё кодта, е ба! Къинси хурфи цихт, ё дууё фарсёрди-
гёй дёр еци ёмхузён хуёрзфунх, никки ба ма хёдзайрон 
царвёй исёрст. Ёма си хуёрунёй ба ка ёфсастёй уёд!

Сёумёй еумё рандёуианё скъоламё, уёдта фёсурок-
тё дёр еумё ёриздёхианё фёстёмё нё хёдзёрттёмё. 
Мариам игъёлдзёг игурд ке адтёй, уомё гёсгё берё уарз-
та зарун, уомё гёсгё ба, скъолайёй ёздёхгёй, ёппун-
ёдзохдёр ё фиййи буни цидёртё ёнё заргё некёд цёу-
идё. Устур зёрдёхцёуёндзийнадё мин хаста алкёддёр ё 
фарсмё ун. Уотё ибёл исахур дан ёма мё фёндё уидё 
алкёддёр ё фарсмё цёун, алкёддёр мё цёстити цори куд 
адтайдё, уёлдайдёр ба нё ахури фёстаг анз.

Цидёр ёнахур тухё мё ёлваста кизги ’рдёмё, цидёр 
ёнкъарёнтё дёр мёмё фёззиндтёй. Уогё, еци ёнкъарён 
ци адтёй, уой мёхуёдёг ёнхёст лёдёргё дёр нёма код-
тон. Ёрмёстдёр еунёг уой ба зудтон – мё фарсмё ку нё 
уидё, уёд мин цидёр нё хъёртидё. Агорун ёй райдаинё 
ёма ’й ку ’ссеринё, уёдта мё зёрдё ёнахур гупп-гупп кё-
нун райдаидё. Тёккё сахирддёр бони ибёл ку сёмбёли-
нё, уёддёр мёмё уотё кёсидё, цума рёстёг никкидёр 
ма ниййирддёр ёй.

Уотемёй раевгъудёй нё ахури фёстаг анз. Ниццагъта 
фёстаг дзёнгёрёг. Уой фёсте ба ни алке ёхе царди над-
бёл ранёхстёр ёй. Мариам техникуммё бацудёй, ёз ба нё 
бахаудтён ёма фёстёмё мё райгурён хёдзарёмё ёри-
здахтдён иннё сёрди уёнгё. Кустон колхози, фёстёдёр ба 
мё ёфсадмё ракодтонцё.

Фал уёддёр Мариам ба мё зёрдёй некёд цох кодта, 
ёвёдзи, уёхён усмё нё уидё, ёма ё сорёт мё зёрдё-
бёл ма ёрлёууа. Фал ин мёнё ме ’нкъарёнтё иской кёнон, 
зёгъгё, уёхён нифс ба мёмё некёд разиндтёй. Ёвёдзи, 
ма ёгёр ёвзонг адтён.

Гъе уотемёй, мё зёрди уагё ин нё раргом кёнгёй, ран-
дё дён службё кёнунмё. Дууё анзи ци ёнцё? Разёй ма 
ку фёуунцё, уёд ёгёрон даргъ ниуунцё, уёлдайдёр ба ма 
дё зёрдё ескёмё ку ёхсайа, уёд.

Раевгъудёнцё мё дууё анзи ёма ёфсадёй нёхемё 
ёриздахтдён. Ёрмёстдёр уёд фегъустон, Мариам киндзи 
ке ёрцудёй, уой хабар. Нё синхаг гъёуи ёндёр лёхъуёни 
хёццё базонгё ёй, бийнонтё исаразтонцё. Ё дзубандитё-
мё гёсгё, ё цард ё зёрдёмё цудёй.

Ци ма кодтайнё. Фуд мёхе фуд адтёй. Афонёбёл ин нё 
балёдёрун кодтон мё зёрди рахаст.

Раевгъудёй цалдёр анзи. Бийнонти гъудтаг бакодтон ёз 
дёр. Исёнтёстёй нин дууё сувёллони: кизгё ёма биц-
цеу. Скъоламё цёун райдёдтонцё. Еу уёхёни ба мёбёл 
исёнбалдёй уёззау хабар: Мариамён, дан, ё лёг ёверхъау 
мард фёцёй. Ё хеуонтё мёрддзогойнёй фёццудёнцё сё 
сиахси мардмё.

Хуёрзёригонёй райзадёй Мариам ёнё цардёнбалёй. 
Ё зёнёг – дууё кизги ёма еу биццеу. Ё фиди рафёндад-
тёй ё кизги ёд цёуёт сёхемё ёрбаласун, фал Мариамён 
ёхе цёмёдёр гёсгё не ’сфёндадтёй ё цёгатмё фёстё-
мё раздёхун. Ё фидён ёргонёй балёдёрун кодта: сувёл-
лёнттё гъауама сё фиди бундори ирёзонцё, сёхе муггаги 
ёхсён. Сё фидё син ци къёсёр исаразта, уоми гъёуама 
цёронцё.

Уотемёй дёс анзи раевгъудёй. Адёймаг сё лёдёргё 
дёр нё бакодта, кутемёй ратахтёнцё, уой.

Цифёндуй ку уа, уёддёр Мариам мё зёрди арфи бай-
задёй. Ёвёдзи, ёй ёгёр арёх ке имисинё, уомё гёсгё, 
уёлдайдёр ба, мёхе бийнойнаги хёццё естёбёл ку фёб-
булгъахъ уинё, уёд. Уёд мёхецён рагъуди кёнинё: нур 
Мариам мё фарсмё ку адтайдё, уёддёр уотё нё лёдёрд-
тайанё кёрёдзей, зёгъгё. Е мё, гъай-гъайдёр, балёдёрд-
тайдё.

Фал цард уотё конд ёй, ёма бёлгё еу гъудтагмё кёнис, 
ёнбёлгё ба бустёгидёр ёндёрбёл искёнис. Лёдёрис ёй 
дё медзёрди, – дё сёнттён ёрцёуёнвёткё нёййес, уёд-
дёр бёллис.

Уотемёй цард ё цуди кой кодта, мадта ёнзтё дёр сё кё-
нон кёми уадзунцё. Мариам байзадёй ёндёр гъёуи цёр-
гёй ёма ацауал анзи еунёг хатт дёр некёд исёмбалдан.

Хуёрзёрёги ба мё багъудёй, Мариам ци гъёуи цардёй, 
уордёмё цёун. Фёззёг кёронмё фёхъхъёрттёй, кёд хор 
кастёй, фал уёддёр уазалёнгёс адтёй.

Рёуёггомау арёзтёй рацудтён нёхецёй, никки ба ма 
мё гъёунги дёр дзёвгарё лёуун багъудёй ёма ниддёв-
дёг дён. Мё гъудтёгтё ку фёдтён конд, уёд хуёнхаг къах-
надбёл рахуёстдён ёндзёрёрдёмё ёрлёууёнмё.

Мё комкоммё исцёйцудёй, царди уёзёй ка фёггубур 
ёй, ё сёр кёмён фёххалас ёй, уёхён силгоймаг. Цалдёр 
къахдзёфи ракёнуй, уёдта бабёй ёруолёфуй. Ку мёмё 
исхъёрттёй, уёд кёрёдземён салам равардтан, ёма мё 
над идарддёр радардтон. Фал ёвеппайди мё зёрдё мёхе-
мё фёкъкъёпп кодта, цидёр зонгё мёмё фёккастёй, цума 
ма ’й кёмидёр фёууидтон.

Ёрлёудтён ёма имё мёхе разилдтон. Е дёр мёнёрдё-
мё кастёй. Фёстёмё ё цормё исёздахтдён, мёхуёдёг 
ба мё меднимёр гъуди кёнун: «О, Сфёлдесёг, цума ка уа?» 
– ёма имё ёдзинёг никкастдён. Кёсуй мёмё е дёр.

– Осмён, нёбал мё фёсмёрис, дё синхаги. Мариам ди 
нёма феронх ёй. Кёддёр мё фурзёрдесгё Мариам ку худ-
тай. Ма ёфхуёрё дёхе. Нуртёккё мё беретё нёбал ба-
фёсмёрунцё. Фал си зёрдихудт некёбёл кёнун, – сдзурд-
та силгоймаг.

– О, мёнё дессёгтё ёма алёмёттё, мёхе «зёрдесгё» 
Мариам. Е ду дё? Еци рёсугъд деденёг, нё гъёунги фе-
дауцё. Зёллангхъурёй ка заридё, ё бахудти уарунгари дёр 
зёрдё рохс кёмёй кодта, адёймаги тафс ка уагъта. Ци дё-
бёл ёрцудёй, мё зёрдтаг? Сёйгё, миййаг, нё дё? Ести 
ёнхус дё кёд гъёуй? Хуцау ме ’вдесён, дёу туххён неци 
бавгъау кёндзёнён.

– Ёгёр рёуёг арёзт дё, – цёуён, ардёмё хёстёг цё-
рён ёма нёмё дёхе рагъар кёнё, – ниллигъстё кодта Ма-
риам.

Фёстёмё исхард кодтан къахнадбёл. Ёз архайдтон, цё-
мёй сабурдёр ёфсардайнё, мёхецён ба сагъёс кодтон: 
ци зинтё, ци гъудтёгтё ’й ёркодтонцё ауёхён уавёрмё, 

– зёронд, сёйгё, ёнёхъаурё силгоймаг. Уотемёй сё дуар-
мё бахъёрттан. Хёдзарё мё зёрдёмё фёццудёй, адтёй
хуёрзёфснайд, райдзаст бацёуёнтё, бёрзонд къёрёзги-
тё.

Мариам уайтёккидёр стъолбёл ёрбайвардта хуёруй-
нёгтё. Хёдзари цидёриддёр адтёй, уонёй нецёбёл ба-
йаурста. Уотемёйти нин дзубанди раеудагъ ёй. Ёримистан 
не ’скъолай ахури бонтё,  нё ахургёнгути, не ’нбёлттё. 

– Ётт! Еци догёмё ма нур дё еу цёстёй бакёсё, – арф 
нийнёфтёй Мариам. Дзоргё е фулдёр кодта, ёз ба игъосгё. 
Уотемёй ин ё цёсгонмё листёг кастдён ёма мё цёстити 
рази истадёнцё нё амондгун евгъуди бонтё.

Дууемёй дёр байгъёлдзёг ан, нё рагдогё нё зёрдитё-
бёл ку ёрлёуун кодтан, уёд. Фал мин ё царди хабёрттё 
кёрёй-кёронмё ку ёрдзурдта, уёдта мё зёрдё фёйнер-
дёмё фёркитё фёццёйхаудтёй.

Ахур фёцёнцё скъола ё зёнёг. Хестёр кизгё ёхуёдёг 
равзурста цардёмбал ёхецён ёма ё цард ба нё фёррёст-
мё ’й. 

– Еци фудигурдмё мё ду равардтай, – уайдзёфти буни 
фёккёнидё ё мади ё хестёр кизгё.

Уотемёй ба ёхе рёвзурст адтёй. Рёстёг цудёй, ёма 
фурти дёр ёрфёндадтёй бийнонти гъудтаг бакёнун. Мари-
ам берё фёррагъуди-багъуди кодта, гъома, циуавёр киндзё 
сёмё ёрбахаудзёй, зёгъгё, бийнонтё ёнгон бакёндзёй 
ёви сё хёлеу никкёндзёй, – еци фарста ёй хохолёгёй 
мардта.

Фурт ин зёрдитё байвардта: «Мамё, ма мётё кёнё, дё 
зёрдё дин естёбёл ку фёхходун кёна, кенё дин естёбёл 
ку бауайдзёф кёна, уёд ёй минут дёр аци хёдзари нё 
фёддардзёнён», – зёгъгё.

Мариаммё цидёриддёр ёхцай ёвёрёнтё адтёй, уо-
нёбёл ма, ё къохдарёнтё ёма гъосицёгтёй ци капеккитё 
райста сё рауёйё кёнуни фёсте, уони бафтудта ёма си ё 
кизгён горёти еууатон фатер балхёдта. Нуртёкки дёр уоми 
цёруй.

Ёма мёнё ралёудтёй, киндзё сё хёдзарёмё ку бакув-
та, еци бон дёр. Еу рёстёгутё рацардёнцё, уёдта ёнён-
гъёлти ёвдесён фёцёй фурт ёма ё уоси дзубандитён: 

«Ёз дёу хуёрёй фуддёр дён, е горёти ку цёруй, уёд ёз 
ба ами гъёуи ёвдулон? Гъёйдё, аци хёдзарё рауёйё кё-
нён ёма горёти нёхецён хецён хёдзарё, дё мадён ба 
еууатон фатер райсдзинан. Устур авёрттё ’й цёй туххён 
гъёунцё?»

Еци дзубандитё фегъосгёй, Мариамён ё незтёбёл еума 
дёр бафтудёй ёма ёруатон ёй. Е ’нгас имё дардта ё кёс-
тёр кизгё. Ё фурт ёма ё киндзё горётмё ниффардёг 
ёнцё. 

Ё хестёр кизгё имё фондз анзей дёргъи ёдеугурёй 
дууё хатти ёрцудёй рабёрёг кёнунмё, уой дёр еу дугай 
бёнттё. Фал имё ё сувёллёнттё ба еунёг хатт дёр некёд 
ёрласта равдесунмё.

Ё кёстёр кизгё дёр горётмё ниффардёг ёй ёма ’й 
хуёрзефстагмё бабёрёг кёнуй. Уой дёр, ести ёй ку фёгъ-
гъёуй, уёд. 

Нуртёккё Мариам еунёгёй фёууй хёдзари. Раст загъи-
уонцё нё курхон хестёртё: «Ниййергутён сё цийнё дёр 
ёма сё маст дёр сё сувёллёнттё ёнцё». Цард ба фёс-
тёмё ёрёздёхуй ё уарзт ёма ё хъурдохёнти хёццё...

Колити Виталий тёлмацтё

ПУБЛИЦИСТИКÆ

МЁХЁМЁТТИ Ахурбег

Нё фиддёлтё! 
Уё тогёй нин ёрхастайтё Уёлахез!

ТУГЪДИ КУД ФЁУУЙ, УОТЁ...

Очерк

Ёгас Иристони дёр зундгонд ка ’й, еци лёг, Цёгат Ири-
стони Къостай номбёл Паддзахадон университети профессор 
Текъити Додтийи фурт Васили, тугъд ци ёй, уой фегъосёккаг 
хабёрттёй нё зонуй, мадта сёмё кинонивти дёр нё кас-
тёй, киунугути дёр сё нё аргъудта. Ёхе рагъбёл бавзурста 
тугъди уёззау цёфтё, ёхуёдёг ёвдесён адтёй еци еугур 
тогуарён царди нивтён.

Васили тугъд райдайуни хабар фегъуста будури ёхсё-
дёнти. Е ’мбёлтти хёццё куста, колхозён ёнхус кодта. Фё-
севёд еци бон рёфтад кёнунмё ёрбадтёнцё ёхсёрбуни 
цори. Еци усми сё цорти ёрцёйцудёй колхози тракторист 
Габисти Х. Сё цормё ку ёрбахъёрттёй, уёд ё техникё ба-
уорёдта, матор ёрхуссун кодта ёма син еци зёрдёсёттён 
дзурдтёй балёдёрун кодта:

– Биццеутё... Тугъд райдёдта... Германи ёфсад нё бёс-
тёмё ёрбалёбурдтонцё.

* * *
Ёхсёрдёсанздзуд Текъити Васили Ирёфи райони ёф-

сёдтон комиссариати дуарёй ку бахизтёй, уёд имё уоми 
косгутёй игъосгё дёр неке ёркодта: ду ма ёригон дё, дёу 
бон топпёй ёхсун нё, фал ё исфёразун дёр нё бауодзёй, 
цёй хебарёй цёуни ёфсёрмё дёбёл ес? Ахур бал кёнё, 
колхози косгутён ёнхус кёнё. Дё афонё ку ёрхъёрта, 
уёдта дё иронхуати нё ниууадздзинан, ёнёмёнгё дёмё 
фёдздзордзинан ёма тохдзёнё...

* * *
Васили еци бостё ёма зёрдунгёгёй фёстёмё ёздах-

тёй сёхемё Сурх-Дигорёмё. Фал уёддёр ёхецён бунат 
иссирдта нё Райгурён бёстё гъёуайгёнгути ёхсён: ё 
фиди хёццё еумё къахтонцё акъоппитё Мёздёги бунмё. 
Ех ёма салд мёрё бустёги ёнцон хуайён кёми адтёй ло-
мёй, фал нё фёттастёй ёригон лёхъуён зинтёй. Мёздё-
ги бунмё фегъуста, немуц Мёскуй бунмё дёрёнгонд ке ёр-
цудёнцё, еци хабар дёр.

Еци хабар фегъосгёй, къахгутё сё белтё ёма къахёнтё 
фёггёлстонцё ёма сё фурцийнёй кёрёдзей хъуритё код-
тонцё. Мёздёги бунмё ма фёстаг хатт фёууидта ё фиди 
дёр. Цалдёр боней фёсте ёй еу къуар лёгей хёццё тугъд-
мё рарвистонцё.

Дзёвгарё рёстёг бийнонти фидёй ёппундёр нецибал 
хабар игъустёй, уой фёсте ба сёбёл сёмбалдёй сау гё-
гъёди ё фёммарди фёдбёл. Куд рабёрёг ёй, уотемёй 
Додтийбёл ё зинг бахустёй Краснодар байсунбёл тохти
рёстёг.

Мёхёмётти Ахурбег. Тугъди куд фёууй, уотё. Очерк

1942 анзи, астёуккаг скъола каст фёууни фёсте, ёвддёс-
анздзуд лёппой къохи бафтудёй, цёмёй ёй ёфсёдтон 
службёмё рарветонцё, фал райдайёни уёддёр тугъдмё 
нё бахаудтай, ёфсёдтон училиёемё бал ёрвист ёрцудёй.

* * *
Сёйраг Командёкёнунади фёсёвёрди 1316 кунёгкё-

нёг – танкити нихмё тохгёнёг полки хуёцёнгарзи командир, 
гвардий хестёр сержант Текъити Васили 1943 анзи фиццаг 
хатт комкоммё исёнбалдёй знаги хёццё нихмё тохи Курски 
къёлёти. Абони дёр ма ё тёккё хъазардёр хуёрзеуёгбёл 
Текъий-фурт нимайуй, фёстугъд берё ёнзти фёсте ке райс-
та Курскёй, еци арфи гёгъёди.

Уоми загъд ес: «Зинаргъ Васили Додтийи фурт! СЦКП-й 
Курски обком, облёсти адёмон депутатти ёнхёстком ёма 
облёстон ёфсёдтон комиссариат дин зёрдибунёй арфё 
кёнунцё, Советон адён ёма ё Гёрзефтонг тухтё Курски 
бунмё немуцаг-фашистон лёборгути нихмё ку фёууёлахез 
ёнцё, уобёл 40 анзи ке исёнхёст ёй, уой фёдбёл.

Устур ёхсицгонёй дин арфё кёнён нё облёсти еугур 
фёллойнёгёнгути номёй дёр, Советти бёстё фудёзна-
гёй багъёуай кёнуни гъудтаги активонёй ке архайдтай, уой 
фёдбёл.

Нё зёрдё дин зёгъуй федар ёнёнездзийнадё, сабур 
ёма амондгун цард, кусти устур ёнтёстдзийнёдтё, нё рай-
гурён бёсти экономикон ёма гъёуайкёнунадон къабази».

Еци арфитё нёуёгёй ёрлёуун кодтонцё ё зёрдёбёл 
кёддёри тугъдон фёндёгтё.

* * *
Курск-Белгороди ёхсён ёфсёнвёндаг. Прохоровкё, 

зёгъгё, уёхён станцё ес, уой кой Текъий-фурт уомёй размё
игъосгё дёр некёд фёккодта. Уотемёй ба 12 июли ами ёр-
цудёй танкити ёхсён тёккё уёззаудёр тох, ёнсёндгё ци 
немуцаг танкити устур къуар ёмпурста размё ёма уонён них-
къуёрд ци 5-аг гвардион танкити ёфсад лёвардта, уони ёхсён.

Поселок Веснини цори гъёди къохи нё дивизиони сгаргу-
тё сбёлвурд кодтонцё танкити устур къуар. Махонтё ён-
гъёлмё кастёнцё, Веснини фёндагмё ку рахезонцё нему-

цаг танкитё, уёд сё них Прохоровкёмё ке сараздзёнёнцё, 
уомё. Аци рауён, дууё нихмёлёууёг еугондей ёхсён ад-
тёй тёккё лёмёгъдёр цёг.

Текъий-фурт ци артиллерион къуари сгаргути ёхсён ад-
тёй, уонён ихёсгонд ёрцудёй, цёмёй немуци развёндаг 
сосебёл байахёстайуонцё ёма сё рёстёгмё бал бауо-
рёдтайуонцё, цалинмё нё полки сёйраг тухтё ёрбунёттон 
адтайуонцё, уёдмё.

Сё тохён бунёттё байахёсгёй, сёхе къотёртё ёма къа-
леути аууон бакодтонцё. Сосей рахез фарс адтёй еу туппур-
гонд, цъёнодёй зингё дёр ка нёбал кодта, уёхён. Фёступпур 
ёрбунёттон ёй еу минкъий гъёугонд. Галеуёрдигёй – хъё-
бёрхуари будур, ё фёсте ба – ёрдозё. Гъе, гъеуордигёй ра-
лёстёнцё немуцаг танкитё, сё фёсте ба фестёгдзёуёг ёф-
сад, фал хъамилёй зиндтёнцё ёрмёстдёр сё каскитё.

Текъий-фурт тагъд нё кодта. Знаги танкитё тагъдгомау 
лёгарстонцё размё, сё фёсте ба, хъуёцё арви итигъдади 
хёлеугёнгёй, будуртё ёмбарзта. Сё дзармадзанти цъухтё 
цума нё салдётти цёститёмё комкоммё кастёнцё, нуртёк-
кё сёбёл сё цёхёр ракалдзёнцё, зёгъгё, уотё зиндтёй.

Немуцаг танкитё ёма сгаргути ёхсён фёндаг цубурёй-
цубурдёр кодта. Ами ахсгиаг адтёй афонадёбёл фехсун, 
нё фёййевгъаун. Фулдёр хатт тугъди уёлахездзийнадё 
еци фиццаг ёхстёй аразгё фёууй. Еци фадуатёй ку нё 
фёппайда кёнай, уёд уёлахезмё мабал ёнгъёлмё кёсё. 
Текъий-фурт еци уагёвёрд хуарз лёдёрдтёй.

Ё рёстёг ёрцудёй, зёгъгё, ку балёдёрдтёй Текъий-
фурт, уёдта бардзурд равардта: «Ёхсгё!» – Ёма нё фёй-
йевгъаудтонцё. 

Разёй ци немуцаг «Тигр» цудёй, уомёй сау хъуёцё къу-
булёнттёй искалдёй ёма ё медбунати баймир ёй. Танки-
ститё ё хурфёй исгёппитё кодтонцё ёма хъёбёрхуари 
будури сёхе ёрниурстонцё.

Уёдмё махонти батарейтён дёр ёркустонцё сё дзар-
мадзантё ёма бёстё еугур ёмгёбар-губур иссёй. Немуцаг 
танкитё сёхе фёстёмё фёззилдтонцё ёма ниццавтонцё 
ёрдозёрдёмё, цалдёр ба си сёхе байстонцё фёсуобаумё. 

Ёвёццёгён син бардзурд лёвёрд адтёй, цёмёй устур 
тугъд ма ракъахтайуонцё. Уотемёй, сидз-мудзи цёугёй, 

сёхе ёнёравдесгё нё фёууиуонцё, ёхстонцё етё дёр, 
фал сё махонтё уайтёккёдёр фёгъгъос кёниуонцё.

Цубур рёстёгмё фёууёлахез уогёй, махонтё гъёу ба-
йахёстонцё. Уогё ма гъёуён айдагъдёр ё ном байзадёй 
– Веснины. 

Текъий-фурти устур деси ёфтудта фёлабулай ёрдзи рё-
сугъддзийнадё. Амити ё доги цауён кодта И. С. Тургенев дёр.

Нур ба ма си, хъамил кёми исхуёстёй, уёхён сугъд бёс-
тихай райзадёй...

Текъий-фурт уалинмё ёрёстёфтёй, гъёдёй ка рацу-
дёй, уёхён нёлгоймёгти ёма силгоймёгти къуар белтё 
ёма къахёнти хёццё. Салдётти фёлабулай ёрбанбурд 
ёнцё, фал сё цёсгёнттёбёл ба неци уоййасё цийнё-
дзийнадё зиндтёй. Етё фённёхстёр ёнцё, гъёуи цёргу-
ти кёми банигёдтонцё, еци циртуатмё. Фёндаг син амудта, 
зинтёй ка исфёлтёрд ёй, уёхён рацёргё силгоймаг. Ёп-
пунфёстаг бахъёрттёнцё, кёрдёг ёма хъамил кёми нёма 
исхуёстёй, уёхён зёнхи гёппёли цормё. Ами силгоймаг ё 
уёргутёбёл ёрхаудтёй ёма нидздзиназта...

– Мёнё ами ёнцё еци ёнамонд адён... Къахгё сё кё-
нетё!

Белтё ёма къахёнти ёмгъёр райгъустёй ёма уайтёкки-
дёр зёнхи фёркитё фёйнердёмитё ёсхъиудтитё кёнун 
фёййагайдтонцё.

– Сабурдёр! Ами уёлбун ёнцё ёма сё ма багъигё да-
ретё!

Уёдмё зёнхи мёрёй еугай-дугаййёй зиннун райдёдтон-
цё къёхтё, къохтё, сёртё. Уотё зиндтёй, цума сё иуёнг-
тё ёрвон итигъдадёмё дардтонцё фёййервёзунёнгъёл...

– Ами тёккё минкъийдёр дууё сёдё адёймаги нигёд ес, 
– нигъгъарёнгё кодта силгоймаг.

Гъёуи нёлгоймёгтё гъёдёмё партизантёмё ниффар-
дёг ёнцё, байзадёй ма си силгоймёгтё, сувёллёнттё 
ёма цалдёр ёнёбон зёронди.

Веснини цудёй ёгъатир тохтё. Фал цалдёр боней фёс-
те ба махонтёмё ёхсёнгарз нёбал адтёй ёма сёхе рай-
стонцё фёсвёдмё. Уой фёсте партизантё немуци гъёуёй 
фёссурдтонцё еу къуёрей бёрцё. Фал бабёй фёстёмё 
ёрбаздахтёнцё ёма сё ёцёг ёрра миутё кёнун ба уёд 

Публицистикœ



187

райдёдтонцё. Раледзун кёмён нё бантёстёй, уони еугурей 
дёр ёрёнбурд кодтонцё ёма сё колхозон сарагондмё ба-
кодтонцё. Немуцаг салдёттё мадтёлти гъёбестёй сабийти 
ратониуонцё ёма сё метмё рантъохиуонцё. Фудуазалтё ба 
еци рёстёг хъёбёр хастонцё. Уотемёйти гъёбесидаргё 
сувёллёнттё мети сёрбёл еу усми бёрцё ма сё тёппёз-
тё бателиуонцё ёма ёностёмё багъос уиуонцё. Силгой-
мёгтё сёхе гъардтонцё, курдтонцё, цёмёй син сё сувёл-
лёнттён батёрегъёд кодтайуонцё, фал немуцмё уёхён 
тёрегъёддзийнадё кёми адтёй. Фиццагидёр фехстонцё 
бийнонтё – фондз адёймагемёй. Сё фидён син ё къохтё 
фёстёмё ниббастонцё, уёдта ’й къахти билгёронмё бас-
хустонцё. Ё бийнойнаг ёма сувёллёнттё ибёл сёхе нитъ-
тъёпён кодтонцё. Сарай фёйнёгути зихъиртёй адён уид-
тонцё, немуцаг салдёттё сёбёл автомат куд рауагътонцё 
ёма ёмбурдёй дёр къахтмё куд ниххаудтёнцё, уой.

Уой фёсте сирдуодтё сарабёл бандзарстонцё ёма ме-
дёгёй арт дзёбёх пеллонёй ку исхуёстёй, уёдта син
дуёрттё байгон кодтонцё.

Сё фур адёргёй, ёррай хузён ка иссёй, еци адён са-
райёй рагёппитё кодтонцё ёма фёйнердёмитё ледзёг 
фёцёнцё. Еци усми ба сёбёл немуц пулеметтёй ниййа-
дзагътонцё. Уодёгасёй ма си ка раервёзтитё кодта, уо-
нёбёл дёр хуарз фёггириз кодтонцё сё зёрди фёндон. 
Устур къахтмё никкодтонцё силгоймёгти, зёрёндти, сувёл-
лёнтти ёма сёбёл сёрёй фиццаг мет никкалдтонцё, уой 
фёсте ба сёбёл уазал дон рауагътонцё. Иннети ба радугай 
фехстонцё. Ёхсёрдёсанздзуд кизгё Дуся Сурикова куддёр-
тёй уодёгасёй байзадёй. Къахти ё кеми ку ёрцудёй, уёд 
ё фёйнёфарсеми ёрёстёфтёй ё дууё хуёрей мардёй. 
Ёгас ёхсёвё цёф силгоймаг бурдёй ё фазёбёл гъёдти 
хурфити, сёумигон ба ’й ёндёр гъёуккаг силгоймаг иссирд-
та. Ёртё мёйей дёргъци ёй фёгъгъуд кодтонцё. Сё еци 
фудхабёрттё дёр уомёй базудтонцё.

Гъёуи цёргути ку ниццагътонцё, уёдта хёдзёрттё, 
зёнхё ислигъз кодтонцё, фал сёмё е дёр фагё нё фёк-
кастёй. Гъёди хурфитё басгарстонцё ёма ма уодёгасёй 
ка байзадёй, еци цёргути ёрахёстонцё. Уой фёсте сё ци 
’рдёмё фёккодтонцё, е нёбал исбёрёг ёй.

* * *

Еци бонёй фёстёмё Василий цума ёййевгё бакиндёй, 
уоййау бустёги дёр ёндёр хузи иссёй ё меддуйне. Фёцци-
дёр ёй е ’ригон ёнёргъуди ёма ёнёмётё цард. Цардмё 
ёгъатир ёма гъунтъуздёр цёстёй кёсун райдёдта. Ёр-
мёстдёр уоми балёдёрдтёй – «тугъд», зёгъгё, еци дзурд: 
цёйбёрцё маст ёма ёзнаггадёй идзаг ёй, уой. Уёдта ма 
си байруагёс ёй, ё фёлварёнтё ма нурма разёй ке ёнцё, 
е дёр.

Тугъди медёги ахсгиагдёр гъудтагбёл нимад цёуй знаги 
хабёрттё зонун.

Текъий-фурт сёрустур адтёй, ё фондз ёнбалей хёццё 
сё къохи ке бафтудёй немуцаг тёхёги уацари райсун, уо-
мёй. Тёхёг Герхард Люти нимад адтёй 52-аг немуцаг эс-
кадри тёккё хуёздёр ёма фёлтёрдгиндёрбёл. Берё ах-
сгиаг хабёрттё син раргом кодта. 

Тугъди рёстёг ма Василийён ё ахур ёма растфинсуна-
дё дёр багъудёй. Полки штаби разамунд Василийён бай-
хёс кодта, ци уацайрёгти фёрсиуонцё, уони дзубандитё 
финсун. Уомё гёсгё ба немуци пълёнттё ёма хабёрттё 
Текъий-фуртёй раздёр неке базонидё.

Мёнё ци радзурдта «СС-и танкити дивизи «Адольф 
Гитлер»-и мотоёхсёг полки ефрейтор Бухернфениг».

«4-аг июли нё роти командир оберштурмфюрер Герте нин 
куд балёдёрун кодта, уотемёй Гитлер бардзурд равардта, 
гъома, немуцаг ёфсад гъёуама райдайа генералон нимпурст. 
Уоми гъёуама лухгонд ёрцёуа искёсёни тугъди фарста. 
Гитлер син зёрдё байвардта, Курск ку байсонцё, уёд си ал-
кёмён дёр дёргъвётийнё отпуск лёвёрд ке ёрцёудзёй, 
уомёй. Фал ёнёгъёнё дёс боней дёргъи немуци къохи 
бафтудёй ёрмёстдёр 20 километри бацёун Советти терри-
торимё, уотемёй ба сё салдётти 70 проценти фёццагъди 
ёнцё. Фал сё зинёвзарёнтё ба нерёнги ма разёй адтён-
цё. Ёнёнгъёлти Уруси ёфсад размё ёмпурсун райдёдтон-
цё, ёма, мах размё куд лёгарстан, уомёй нё фёстёмё 
никки тагъддёр ледзун багъудёй, нё фёсте будурти уагътан 
мингай салдётти мёрдтё».

Иннё тёхёг Эрвин Штеймлей зёрди уагё дёр берё
хуёздёр нё адтёй:

«Нё къуар, фараст хуёдтёхёгемёй истахтан аэродро-
мёй. Нё фёсте сёхе исистонцё иннё къуёрттё дёр.

Нё рази ёвёрд адтёй ихёс: Курски ёфсёнвёндагон 
вакзалмё батёхун ёма ибёл бомбитё ёркалун. Фал ма нё 
нё нисанмё фондз километри ку гъудёй, уёдта нё размё 
фёззиндтёнцё уруссаг кунёггёнгутё. Ёнёрёнцайгёй нё 
ёхстонцё зениткитё дёр. Тагъд-тагъдёй ёркалдтан нё 
бомбитё ёма рагъавтан фёстёмё нёхе райсунмё, фал нё 
уой фадуат нёбал адтёй. Уёлдёфи ёлдареуёг кодтонцё 
уруссаг хуёдтёхгутё. Мёхе цёстёй фёууидтон, кёрёдзей 
фёсте нё къуари хуёдтёхгутё, сау хъуёцвёд уадзгёй, куд 
раевгъудёнцё зёнхёрдёмё, уой. Мён къохи ма бафтудёй, 
иннетёй игъаугидёр, фулдёр бафёразун уёлдёфи, фал 
мин уруссаг тёхёг-кунёггёнёг мё радиатор фёцъцъасё 
кодта ёма мё ёнёбари багъудёй ёрбадун. Ами ба, нё къуа-
рёй уацари ист ка ёрцудёй, уонёй фондзей хёццё исён-
балдтён».

Немуцаг фестёгдзёуёг дивизий 6-аг роти командир Дит-
рих Герлах ба дзурдта:

«Махёй беретё уалдзёг ёма фёззёги ёрцудмё хъё-
бёр ёнгъёлмё кастёнцё. Нё зёрдё федарёй дардтан, 
куддёр рёстёг фёббёзза, уотё Германий Гёрзефтонг тух-
тё ёмпурсун райдайдзёнцё Искёсёнмё, ёма уруссёгтён 
никкёндзёнцё фёстаг бёрзёйсёттён цёф.

Фал Курски бунмё тохти тёккё райдайёнёй фёстёмё 
нё гъудтёгутё бустёги зёрдёмёдзёугё нё рауадёнцё. 
Нё размё ци ихёстё ёвёрд адтёй, уони сёнхёст кёнун-
гъон нё бацан. Мё ротё бансёндён кодта, уруссёгтё кёми 
ёрбунёттон ёнцё, еци къёхттитёмё, фал нё цубур рёс-
тёгмё фёстёмё ёздёхун багъудёй. Уой хёццё ба ма нё 
адёни фулдёр ёмбес уоми фёццагъди ёй. Уотемёй ба мах 
нимёдзёй дзёвгарё фулдёр адтан, уёдта еци операцимё 
нёхе хуарз бацёттё кодтан». Фарст ку фёцёй немуцаги 
нёхе афицер, уёд Текъий-фурт барё ракурдта, цёмёй уа-
цайрагмё фарста радта, уой туххён.

Куд рабёрёг ёй, уотемёй, Васили ци арёсёни адтёй, не-
муцаг дёр уой тёккё бакомкоммё адтёй, Прохоровки фёсте 

ба адтёй гъёу Крапивные Дворы. Артиллеристтё-сгаргутё, 
сё уёрагисёртёмё лёхъумати ниххёсгёй, дзармадзантё 
ратолиуонцё, немуц сёмё ёнгъёлмё кёми нё кёсиуонцё, 
еци рауёнтёмё ёма ёнёнгъёлти ёхсун райдаиуонцё уони 
арёсён бунёттё. Немуц дёр син дзуапп лёвардтонцё фёс-
тёмё ёма уотемёй уайтёккидёр рабёрёг уиуонцё сё ри-
мёхсён бунёттё. Уордёмё ба сёбёл уёдта сурхёфсёд-
тонтё дзармадзани фёттё ехуарёгау никкалиуонцё.

Еу уёхён тохти рёстёг Текъий-фурт уёззау цёф фё-
цёй, ё цорёй минкъий уоддёр ци фат ёрхаудтёй, уой ёр-
хъезёй. Госпитёли дохтуртё еугур мадзёлттёй дёр баар-
хайдтонцё, цёмёй тугъдони цёф байгас уа, айдагъ уобёл 
нё, фал ма цёмёй идарддёр тохунгъон дёр исуа, уобёл 
дёр. Фал нёдёр ё командир, нёдёр ба е ’мтохёг ёнбёлт-
тё нё зудтонцё, Василий бауёри ма цалдёр фати ёрхъези 
ке байзадёй, уой. Еци гъёдгинтё ба ’й хъор кодтонцё е ’гас 
цардёндёргъци дёр уой фёсте.

Фёстёдёр ма Васили архайдта Белгород, Харьков, Пол-
тава ёма Кременчуг исуёгъдё кёнуни тугъдтити, бахизтёй 
Днепри сёрти дёр. Харьков знагёй исуёгъдё кёнунбёл 
тохти архайдтонцё мингай салдёттё ёма афицертё. Уонёй 
Васили берети фёсмардта комкоммё, беретё ба си иссён-
цё ё тугъдон ёрдхуёрдтё.

Майор Рудикки хёццё сё тугъдон фёндёгтё фёййеу 
ёнцё Прохоровки бунмё. Харьков дёр ссёребарё кодтон-
цё еумё, ёрмёстдёр горётмё ба бацудёнцё фёйнерди-
гити.

Цёмёдессаг ёй, Рудник Харьковмё ёгасей разёй ке ба-
лёгарста, еци хабар дёр.

Нё ёфсёдтонтё горётмё ёрбахёстёг ёнцё. Сё раз-
мё адтёй еу обаугонд, уордигёй еугур бёстихай дёр хуарз 
зиндтёй, фал немуци къохти адтёй. Знаг сё артиллери уоми 
ёрсагъта, берё арёсёнтё си скодта ёма имё ёнгёрон ба-
цёун неке уагъта. Уотемёй обауёй ёцёг федар рауадёй. 
Ёртё хатти лёгёмпурстёй балёгарстонцё сурхёфсёдтон-
тё, фал син обау байсун нё бантёстёй. Уёд майор Рудник 
ё хёццё сёдё автоматёйёхсёги райста ёма фёсаууёнт-
ти багъузтёй обаумё. Рацудёй цалдёр минутти, аллирди-
гити гупп-гёрёхтё исахид ёнцё, дзармадзантё, пулеметти 

ёмнигъгъёрёй гъостё къуру кодтонцё. Уёдта нёхеуонтё 
еу усми обаумё фендзаст ёнцё, ёма дин Рудник ё тёккё 
цъонгбёл лёууй. Фёлабулай зиндтёнцё фехёлд дзоттё, 
аллирдигити думгёмё хъеллау кодтонцё немуци ёфсён
каскитё, минити къоппитё, арёсён бунёттёй калдёй хъуё-
цё.

Обауи сёрёй Рудник фегъосун кодта ё командирён: 
«Обау мах къохи ёй. Уинун Харьков...»

Фал ёгёр раги бацийнё кодта Рудник ё уёлахезбёл. Ду-
уердигёй ин нёхеуонтёй ка гъёуама ёнхус кодтайдё, етё 
рафёстеуат ёнцё, ёма немуц ёртеголё ёнцё майори фё-
лабулай. Е адтёй рёфтадафони. Ёрмёстдёр ин изёрмел-
ти бантёстёй ёхе знаги ёрхъолайёй ратонун. Немуцён ё 
байсун сё къохи ку нё бафтудёй, уёдта обау райдёдтонцё 
минометтёй ёхсун.

Сёумигон хори фиццаг тунтё хёдзёртти сёртёбёл гъаз-
гё ку рацудёнцё, уёд Рудник ё сёрёй ё ходё исиста ёма 
ёхе салдёттёмё рахатта:

– Биццеутё! Уё нифс ма басёттёд! Харков нё разёй ёй, 
махмё ёнгъёлмё кёсуй ё уёззау уавёрёй фёййервёзун 
кёнунмё.

Сёумигон бабёй нёуёг тогкалён тугъд ниййагайдтонцё 
немуц. Цийфёндуй мадзалёй дёр знаги гъудёй еци обау 
нёуёгёй фёстёмё байсун. Абёлти-уобёлти бёргё ба-
буриуонцё обаумё, фал Рудники хуёдёййеваг, лейтенант 
Алексеев ё арёсён бунатёй ёнёнгъёлти фёггёпп кёни-
дё ёма сё еугаййёй ё дамбацайёй ёрфёлдахидё. Уотё 
цалдёр хатти.

Фёстагмё сёмё ёхсёндзаумау нёбал фагё кодта, ёма 
Рудник сфёндё кодта ёзнаги дзаумёуттёй фёппайда кё-
нун. Алли рауёнти идзёгъдёй лёудтёй немуци хуёцёнгарз 
ёма син етё ахсгиаги мадзал адтёнцё. Обауи сёрёй бун-
мё тёрфёмё тохёндзаумауёй идзаг дууё цёнди куд низ-
зилдёй, уой сёрёй дзёбёх уидтонцё. Алексеев, ё хёццё 
ма дёс гёрзефтонг салдати, уотемёй сёхе рандзарстонцё
еци ’рдёмё.

Цубур тугъд раеудагъ ёй се ’хсён ёма гъёуайгёстё 
хъёнттёй лёудтёнцё, бёхтёргутё ба сё фур тёссёй 
сёхе къотёраууёнтти ёрниурстонцё ёма ёзмёлунгъон 

дёр нёбал адтёнцё. Цалинмё немуц тёрхёнттё хастон-
цё, ци кёнён, куд кёнунтёбёл, уёдмё сурхёфсёдтонтё 
фёттё ёма гранётти асиккитё обауи сёрмё стъулдтонцё.

Ёнёфёттасгё толдзё бёласау федар лёудтёй Рудник 
обауи сёрбёл. Салдёттёмё хуёруйнагён адтёй еу мин-
къий дзоли кёрститё ёма рёгъёд помидортё. Рудник сё 
ёмхузён ниддехтё кодта ёма сё салдёттён байурста, фал 
салдёттёй кадёртё сё хёйттёмё ёвналгё дёр нё бакод-
тонцё, майорён сё равардтонцё: «Ёмбал майор, ду рако-
мидзаг кёнё, мах ба бабухсдзинан», – зёгъгё.

Рудник сёбёл фёббостё ёй:
– Нё, мё зёрдтагон кёстёртё! Тугъди медёгё фёттё 

ёма дзоли къёбёр ёмхузон дех кёнун гъёуй, – ёма бабёй 
науёгёй-нёуёгмё нихкъуёрд лёвардтонцё нихмё ис-
хуёстити.

Ёфсёйнагау лёудтёнцё ёнёфёккеугёй. Ёрмёстдёр 
сёмё ёртиккаг суткё фёззиндтёй ёнхус. Немуц син сё 
бёгъатёрдзийнадё балёдёргёй, сёхе раеуварс кодтонцё.

Сёхе дёр кёронмё нёма рафсастонцё Рудникки тугъ-
донтё, уотё бабёй ё зёлланг гъёлёс райгъустёй:

– Мё фёсте Харьковмё!
Ёма бабёй размё рампурстонцё ё салдёттё, знаги 

арёсён бунёттё дёрёнгёнгёй.
Мёнё горёти фиццаг гъёунгё. Царикустгёнёг заводи 

азгъунст. Фиццаг уёлахези туруса Рудник бафедар кодта за-
води колдуарбёл. Е адтёй Харьков знагёй бунтондёр иссё-
ребарё кёнуни нисан.

* * *
Текъити Васили ци ёфсёдтон хаййи тухтёй, е дёр раз-

зёгти хёццё балёгарста Харьковмё. Ёма мёнё ё горёт-
гёрон «Цъёх колдуёрттё» ке худтонцё, еци бёстихай. 
Васили ёма е ’нбёлттё сёхебёл дёр нёбал ёууёндтён-
цё. Харькови цёргутё ци алёмёттаг паркитё ёма ёрдоз-
тёй сёрустур адтёнцё, уонён сё кой, сё фёд дёр нёбал 
адтёй. Тугъди агъонмё горёт райдаидё бёлёсти парк – 
«Сокольники»-ёй, фёууидё фётён ёрдозёй ёма горёти 
гъёунгтё райдаиуонцё. Нур ба ма си айдагъдёр бёлёсти 
бунгёрдтё байзадёй, немуц сё согён фёццагътонцё. Уогё 

сё нёхеуёнттё дёр лух кодтонцё, знаги нихмё арёсёнтё 
аразгёй; ке ба си ёрхауёг бомбитё ёд уедёгтё исфёлда-
хиуонцё. Алли рауёнти тохёнгёрзтё, салдётти каскитё, сё 
дзёкъёлттё. Кёддёри рёсугъд азгъунститёй ма байзадёй 
ёрмёстдёр еугай ёрдёгихёлд фёрстё. Етё дёр алайёй 
ёнхёст зингё дёр нёбал кодтонцё. Фёлабулайтё еугур 
сугъдонё иссёй.

Сапертё рахизтёнцё хедмё Лопанёрдигёй, фал е ихёлд 
разиндтёй. Уайтёккё дёр понтонтёй хед райаразтонцё 
ёма нё колоннитё горёти хурфи фёххёлеу ёнцё. Уёл-
дёфи скъот кодтонцё немуцаг минометти фёттё. Салдётти 
кирзё цулухъти буни хиррист кодтонцё ёвгити, агорити ёма 
къалати сёстдзёгтё... Фал уёддёр горёт фёстёмё сове-
тон бацёй.

* * *
5 сентябри Текъий-фурт цалдёр ёригон салдатей хёццё 

ёрвист ёрцудёй, горёти ци митинг арёзт ёрцудёй, уордё-
мё. Ёмбурди фёсте ба син саразтонцё бабадтдзийнадё. 
Фингитёбёл уа дессагёй неци адтёй, фал уёхён уёззау 
тохти фёсте ба салдёттё ёма афицертё сёхе еу минкъий 
байгъёлдзёг кодтонцё. Кафтонцё, зардтонцё. Берё алли-
хузон кувдтитё, дзурдтё си загъд ёрцудёй. Ёфсёдтонти но-
мёй дзурди барё лёвёрд ёрцудёй Текъий-фуртён.

– Ёз фёууидтон дууё Харькови, – загъта Текъий-фурт. – 
Ардёмё ку ёрбампурстан, уёд мёмё горёт фёккастёй, 
судёй ка фёццёймардёй, уёхён адёймаги хузён, – фё-
лорс, ивад ёма ёнёуод. Сауёнгё ма, бомбити ёрхъезтё 
кёбёл не ’сёмбалдёнцё, еци хёдзёрттё дёр мёрдо-
нёнгёс радардтонцё. Сё ёвгитё кёмён расхъиудтёнцё, 
еци къёрёзгитёй зиндтёй талингё ёма хъёрёудзийнадё. 
Цёрдхузёй си неци адтёй. Фал цалдёр сахаттей фёсте ба 
нё цёстити цори ёристадёй ёндёр сахар. Адёнм ёцёгёй 
кёми цёрунцё, сё горёт исаййев кёнунбёл зёрдиагёй 
кёми архайунцё, уёхён. Ёхцёуён мин ёй, еци сабурдзий-
надёмё мах дёр нё байвёрён ке бахастан, е.

Изёрдалингтё кодта, уотемёй ёрбаздахтёнцё фёстё-
мё сё ёфсёдтон хаймё. Фал ма еци изёри музыки зёлтё 
ба сё гъостёбёл дзёвгарё рёстёгути азёлдёнцё.

* 13

1943 анзи фёззёги Сурх Ёфсад тухтёй цёугёдон Днепри 
фёлабулайти. Зёнхё рауёнёй-рауёнти ёрдёгсалд кёми 
уидё, уоми салдётти цулухъти рафсардёй лёпъёда хёрд-
мё искёлидё. Полтавё-Кременчук ёрдёмё ранёхстёр ёй, 
И. С. Конев разамунд кёмён лёвардта, еци Будуйраг фронт.

Текъий-фурт тингун кодта. Тохёнгарз сёмё ёгёр ёрё-
гёмё ластонцё, сё материалон-техникон бази куст адтёй 
хуёздёргъёуагё. Размё хъёбёр дзёндёлёй цудёнцё, 
неци син ёнтёстёй. Знаг фёстёмё цёугёй дёр ё ёгъа-
тир тох нё уагъта. Уотемёй уёззау тохти хёццё бахёстёг 
ёнцё Днепрмё.

Немуц рагъавтонцё ци ’й фёндуййёй дёр Кременчуг
фёстёмё райсунбёл, фал сё фёндитёй нецибал рауа-
дёй. Уёззау тохти хёццё ёй багъудёй ниууадзун. Еци тохти 
устур лёгёхсарё ёма бёгъатёрдзийнадё ке равдиста, уой 
туххён Текъити Васлийён Райгурён бёстё исаккаг кодта 
Сурх Стъалуй орден.

* * *
Хестёр сержант Текъити Василий ёфсёдтон къуар нур 

цалдёр сахатти ёндзугбадт кодта арёсёни, ё цёстё дард-
та фёндагмё. Уазал ё куст кодта. Къотёртёбёл кирсё 
ёрбадтёй, цёститёй ёнёбари цёстисугтё ёгъзалдёнцё 
ёма ростёбёл лёдёрсёгау кодтонцё.

Текъий-фурт кастёй биноклёй.
Адтёй Днепри рахез фарс, Знаменкё, уёхён горётмё 

хёстёг. Фёлабулай акъоппитё, ёрхитё, туппуртё. Фёстаг-
дёр ма ами ци тох цудёй, уой фёсте акъоппити цори лёуд-
тёй берё ихёлд тохёндзаумау, уомёй минкъий ёндёдёр 
ба ихёлд танкитё, сё дзармадзанти цъухтё зёнхи ниссагъ-
дёнцё, уотемёй.

Василий ё сагъёстёй фесхъётёг кодта мотоцикли гув-
гув. Уёдмё нистёфтёй ёртицёлхуг мотоциклтё цалдёр.

– Атё фёццёунцё колонни разёй, рагъуди кодта Васили. 
Ёма ёцёгёйдёр сё хуёдфёсте фёззиндтёй уёзласён 
машинё, ё фёсте дуккаг, ёртиккаг...

Текъий-фурти командёгёнён пункт ёрёнцадёй еу уёл-
бун ёрхи хурфи. Разёй къотёргун адтёй ёма надмё нё 
зиндтёй. Ё фарсмё ёрбунёттон ёй радист е станцёгон-

ди хёццё. Минкъий уоддёр ба лёудтёй дзёбёх ёмбёрзт 
дзармадзан.

Уёззаулёсё кодтонцё хуёдтолгитё еци ёвёндёгтё-
бёл, фал ёрдозёмё ку рахизтёнцё, уёдта, разёй ци мото-
циклтё цудёй, етё сё цуд фёттагъддёр кодтонцё. Етё ку 
фёййеуварсдёр ёнцё, уёдмё ба устур хуёдтолгитё дёр 
сё ракомкоммё ёрбахёстёг ёнцё.

Куддёр ёхстёмбёрцёмё ёрбахъёрттёй раззаг, уотё 
ба арви нёрунау райгъустёй Текъий-фурти гъёлёс: «Ёхс-
гё!»

Устур хуёдтолгё ё фарсбёл бахъан ёй, ё гуфёй рай-
гъустёй немуци гъёрвёдес, нётун. Дуккаг хуёдтолги шофир 
рагъавта фиццагбёл фёййеуварс кёнун, фал уобёл дёр 
дзармадзани нёмуг ку сёмбалдёй, уёд баймир ёй ё цудёй. 
Салдётти мёрдтё бензини хёццё исёмидолё ёнцё лё-
къёрдё зёнхёбёл. Аллирдигёй игъустёнцё немуцаг ко-
мандирти мёлётдзаг гъёртё. Мах дзармадзан ба сё ёхста 
ёма ёхста ёнёбанцайгёй.

Немуцаг салдёттё ёма афицертё рагъавтонцё сё фё-
лабулай ёртеголё унбёл. Уёдмё Текъий-фурт ёхуёдёг 
дзармадзанёй ёхсуни ихёс ёхемё райста.

Нигъгъавта ёма уайтёккидёр ёртиккаг уёзёгтёласён 
хуёдтолгён ё хъуёци къубулёнттё арви фёххёлеу ёнцё. 
Е разиндтёй тохёндзаумау ласён «цёугё склад». Ё фё-
сте ци хуёдтолгитё лёудтёй, уони мотори сёрёхгёнёнтё 
идардмё фесхъиудтёнцё исрёмугъди уолёнёй.

Еци скъуёлхтдзийнади туххён Текъой-фурт ёма е ’нбёлт-
тён лёвёрд ёрцудёнцё «Лёгдзийнадё равдесуни» май-
дантё.

Знаменовки райони знаги цуд уорёд ке ёрцудёй, уомён 
адтёй устур стратегион нисанеуёг. Ами немуц 1944 анзи гъё-
уама саразтайуонцё устур бампурст Советон Ёфсади них-
мё.

Канев-Корсунь-Шевченковскийи ёхсён немуц саразтонцё 
тухгин арён. Уоми ёрбунёттон ёнцё еу маторгин ёма фа-
раст фестёгдзёуёг дивизий, танкити хёйтти хёццё. Раст 
еци исхуёстмё ку цёттё кодтонцё, еци рёстёг, 1943 анзи 
Васили ист ёрцудёй Коммунистон партий рёнгъитёмё. Уёд 
ибёл ёстдёс анзи дёр ёнхёст нёма цудёй.

Мёхёмётти Ахурбег. Тугъди куд фёууй, уотё. Очерк

Ёнёнгъёлти рёстёг ёрбагъар ёй ёма нёдтё ке рата-
дёнцё, уомё гёсгё лёкъёрди рацёун хъёбёр фёззин ёй 
ёфсёдтон хёйттён. Нё бабёй фагё кодтонцё тохёнгёрз-
тё, сауёнгё ма фёттё дёр. Бунёттон цёргутён куд сё бон 
адтёй, уотё ёнхус кодтонцё нё тугъдонтён.

Арёх фёууинён уидё галти цёндитё, уёрдунти тохён 
ёрмёг, кенё ба салярки, бензини ёфсёйнаг боцикъатё лас-
гё. Мадта фёрзеу ёма ёндёр уёхён хёссуйнёгтё ба хас-
тонцё сё къохти, носилкити, голлёгти, цетенити.

Тугъдтитё ку искарз ёнцё, уёд еу бон немуцаг рёстдзё-
вийни нёмуг сёмбалдёй Василибёл. Текъий-фурт фёцёй 
уёззау цёф ёма 1944 анзи январёй ба маймё фёххустёй 
госпитёли.

18 феврали Васили радиойёй фегъуста, немуци тухтё еци 
рауён дёрёнгод ке ёрцудёнцё, ёма Мёску ке дёдтуй са-
лют 2-аг Украинаг фронтён.

Василийён еуёрдиги ёхцёуён адтёй еци Уёлахези ха-
бар, иннемёй ба ё зёрдё хъёбёр ёхсайдта, ё тугъдон ён-
бёлттёй ма ёгас ка ёй ёма ка нёбал ёй, уони бёрёгён ке 
неци зудта, уомё гёсгё. Никки зиндёр ба ин адтёй, ёхецён 
равгё ке нё фёцёй еци устур фёууёлахези комкоммё ар-
хайунён, е.

Госпитёли фёсте Василий рарвистонцё Запорожаг-Свир-
скаг Сурхтурусагин дивизимё. Текъий-фурт адтёй сгаргути 
командир, уой уёлёнхасён ба ма батареи комсорг.

Текъий-фурт ци сгаргути къуарён командё кодта, уони 
алли бон дёр гъудёй, немуци тухтё кёми ёрбунёттон 
ёнцё, уой фёббёлвурддёр кёнун. Рауён ба лигъзгомау 
будур адтёй ёма си алци дёр ёнцон ёстёфён уидё, фал 
Василий къохи ба бафтудёй сё архайд уотё рааразун ёма 
си цъёрёмухст дёр неке фёцёй. Сё полкён син Сурх Ту-
русай орден ку лёвардтонцё, уёд хъазауатондёр тугъдонти 
хёццё нимад ёрцудёй Васили дёр...

Уой фёсте тугъд еу гёзёмё фёссабурдёр ёй. Идард-
дёр ба ци? Нерёнги ма тугъд ку нёма фёцёй? Уёдта сё 
июли кёрони тагъдгомау рабадун кодтонцё ёфсёдтон эше-
лони ёма хонсарёрдёмё рахуёстёнцё. Фёстегёй райза-
дёй, хъёбёр берё фудёбёнттё ци Ленинград бавзурста, 
е. Раевгъудёнцё Мёскубёл дёр ёма идарддёр цудёнцё 

хонсарёрдёмё. Ёппунфёстаг ба ёрхъёрттёнцё Одессё-
мё хёстёг ёфсёнвёндагон станцё «Раздельная»-мё ёма 
раевдёлон ёнцё. 

Уордигёй ба Днепрбёл бахизтёнцё рахез фарсмё. Уоми 
1944 анзи августёй фёстёмё цудёнцё уёззау тогкалён 
тугъдтитё.

1944 анзи 20 августи Васили ё сгаргути къуари хёццё ад-
тёй командёгёнён пункти. Сё нихмё лёудтёнцё немуцаг 
ёма руминаг ёфсёдтё.

Днестровьей арёнуати сауёнгё сёумёй райдёдтонцё 
артиллерион цёттёгёнён ёхститё. Текъий-фурти сгаргути 
ёнхусёй знаги арёсёнтёбёл еци-еу рёстёг «хуфун» рай-
дёдтонцё мингай дзармадзантё ёма минометтё. Еци «ём-
хуфт» раеудагъ ёй дууё сахатей бёрцё.

Фиццаг гъёуайгёнёг хонхи сёрмё фётти хъуёцё ку 
ёрбадтёй, уёдта Васили биноклёй ёрёстёфтёй сё кусти 
фёстеугутё. Ё цёстё ёрхуёстёй ёртё руминаг салдате-
бёл. Кёд сёрдигон ёнтёф бон адтёй, уёддёр етё ба сё 
цинелти лигъдёнцё махёрдёмё, сё къохтё хёрдмё ис-
хъелгёнгёй. Сёхердигонау цидёртё дзурдтонцё, фал син 
ка ци гъёуама балёдёрдтайдё ёма сё фёскъилдунмё 
рарвистонцё. Етё уёддёр сё къохтё бунмё ёруадзунгъон 
нёма адтёнцё, уотё тарст адтёнцё.

27 августи ба рахизтёнцё Дунайи билгёронмё. Ами Ва-
силий зёрдёбёл еу ёма дууё хатти не ’рлёудтёнцё нё 
рагфиддёлтё: «Алантё дёр аци фёзуётти тухтёнцё, фал 
кутемёй? Нё сёмё дзармадзантё ку нё адтёй, нё танки-
тё, нё хуёдтёхгутё, ёгёрмёгур ма автоматтё дёр...»

Идарддёр цудёнцё нигулёнмё ёгас августи мёйи дёр-
гъи 3-аг Украинаг фронти хёццё. Уотемёй сё дивизи еубон 
бахъёрттёй минкъий руминаг горёт Слабозимё. Ёрмёст-
дёр ёй уёд ёрлёдёрдтёнцё, ёнёгъёнё 150-гай кило-
метртё цёмён цудёнцё еу суткёмё ёнёрлёугёй, уой.

Куд рабёрёг ёй, уотемёй аци горёти арёзт ёрцудёй, 
уруссёгтёй уацари ка бахаудтёй немуцмё, уонён сёрма-
гонд лагер. Уруссёгти хёццё ма си адтёй англисёгтё дёр. 
Немуц фёстёмё ку лигъдёнцё, уёд сё зёрди адтёй уони 
фесафун. 7-аг механизацигонд корпус ёма сё дивизи ба гъё-
уама багъёуай кодтайуонцё.

Мёхёмётти Ахурбег. Тугъди куд фёууй, уотё. Очерк

Сё нисанмё куд фёццёйхъёрттёнцё, уотё ба сёбёл 
нартихуари хумти ёхсёнти ёнбёлгё цудёнцё, цар ёма 
стгутё кёмёй байзадёй, уёхён адён бузуртё ёма ёскъуд-
тё хъёппёлти. 

Етё разиндтёнцё, фашисттёй ма уодёгасёй ка раерваз-
тёй, еци еугай амондгун уацайрёгтё. Уотемёй ба минкъий 
уоддёр лёудтёнцё Руминий ёфсёдтон хёйттё, фал си 
ё ёнгулдзё дёр неке фезмёлун кодта, цёмёй еци лагери 
уацайрёгти ма ниццагътайуонцё, уой туххён. Гъудтаг уой 
медёги ёй, ёма уёдмё руминаг хецауадё Германий фарс 
хуёцуни гъудтёгтёй ёхе исиста. Еци хабар фегъосгёй, нё 
танкисттё сё дзармадзанти цъухтё руминаг ёфсёдти них-
мё фёззелунмё багъавтонцё, фал сё сё командиртё тух-
хёйти ёрсабур кодтонцё.

Еума фудбёллах дёр ёрцудёй не ’фсёдтонтёбёл еци 
рёстёг. 

Цидёр ёнахур нез сёбёл фёццёфстёй. Дуйне ёнёуой 
дёр тёвдёй содзгё кодта, салдёттён ба сё температурё 
исхезидё ёма зёрдёгъартё кодтонцё. Текъий-фурт куд 
дзурдта ё имисуйнёгти, уотемёй танки исхезёни сёр иси-
гон кёнё ёма дин уоми ба механик-скъёрёг зёрдёгъарёй 
лёууй. Хуарз ёма еци незихатт уайтагъд фёццидёр ёй. Те-
къий-фуртён ёхе нё батухсун кодта еци нез, фал ё дёлба-
рё салдёттёй ба авд еу рёстёгути истунгъон нёбал иссён-
цё. Байзадёй ма ёртё ёсгарёгей хёццё. Уотемёй 1944 
анзи 4 сентябри Текъий-фуртмё полки штабмё фёдздзурд-
тонцё.

Уоми ин ё ихёс балёдёрун кодтонцё: ё ёртё ёсгарё-
гей хёццё гъёуама бампурстайдё руминаг-болгайраг арён-
бёл 10–12 километри ёма исбёлвурд кодтайдё знаги арё-
сёнтё. Мах ёрдигёй сё арёни уёнгё гъёуама бахъёртун 
кодтайдё ёфсади ёсгаргути хестёр лейтенант Смирнов. 

Фёстёмё дёр сёмё ёнгъёлмё кастайдё, руминаг-бол-
гайраг арён кёми фёййеу уй, уоми. Сё документтё ёма 
хуёрзеугутё син управлений взводи старшинамё радтун 
кодтонцё. Уой уёлёнхасён ма син балёдёрун кодтонцё, 
официалон ёгъдауёй кёд Болгари немуци фарс хуёцуй, 
уёддёр салдёттё ба махмё ёнсувёри цёстёй кёсунцё. 
Болгайраг адён хъёбёр ёнгъёлмё кёсунцё, советон ёф-

сёдтё син сё зёнхё немуцаг фашисттёй кёд исуёгъдё 
кёндзёнёнцё, уомё. 

Некёдма бахъор кодтонцё махонти. Васили ё къуармё 
фёстёмё ёрбаздахтёй. Сё фулдёр ма нёфёразгё ад-
тёнцё. 

Бёрёг адтёй, Советон Цёдес болгайраг адёни еу бони 
сёри ке ссёребарё кёндзёй немуци къёлётёй, е, фал 
тугъд – тугъд ёй.

Уомё гёсгё ба сбёлвурд кёнун гъудёй, ци ёфсёдтон тух-
тё си ес, уой. Арёнбёл куд ёма ци мадзалёй бахизтай-уонцё, 
уой ёсгаргутё гъёуама сёхуёдтё исбёлвурд кодтайуонцё.

Арёнбёл бахезун сё багъудёй бонигон. Разёй ниууид-
тонцё болгайраг арёнгъёуайгёнгути бунат. Адтёй азгъунс-
тити цори фёлгёсён дёр, ё бёрзёндё еу 20 метри кёмён 
адтёй, уёхён. Текъий-фурт биноклёй ниууидта, гъёуайгё-
нёги цёсгон уони ёрдёмё ёздёхт ке ёй, уой. Ё къохи не-
муцаг пулемет. Ё фёсте цитё адтёй, уой исбёлвурд кёнуни 
фадуат син нё адтёй, уомён ёма къотёртёй ёмёхгёд ад-
тёй. Мёти сё ёфтудта, се ’хсён ци лёнцау адтёй, е дёр. 
Уоми фёлабулай еугур гёмёх адтёй ёма син, ёнё еске сё 
ёрёстёфгёй, зин бахезён адтёй ёндаг фарсмё. Изёри та-
лингёмё бангъёл кёсуни фадуат ба син уогё н’ адтёй, уо-
мён ёма изёрмё гъёуама ёд бёрёггёнёнтё фёстёмё 
ёрбаздахтайуонцё.

Васили раунаффё кодта е ’нбёлтти хёццё ёма исфён-
дё кодтонцё ёргонёй комкоммё бацёун. Кёнгё дёр уотё 
бакодтонцё: се ’мдёргъцё ислёудтёнцё ёма цёхгёр лё-
гёрст кёнун райдёдтонцё гъёуайгёсёрдёмё. Е дёр сё 
еу усми фёсте ёрёстёфтёй ёма сё бинокльтёй нигъгъё-
уай кодта. Мёнё азгъунститё, сё хуёрёндонё, зёнхи сагъд 
къелатё, сё астёу стъол дёргъёй – дёргъёмё. Искёсён-
ёрдигёй хёдзари цормё ку бахъёрттёнцё, уёд Текъий-
фурт фёдздзурдта гъёуайгёсмё, гъома, бунмё нёмё ёр-
хезё, зёгъгё. Ёнёнгъёлти сёмё ё медбилти байдзулдёй, 
уёдта асийнёбёл бунмё ёрхизтёй ёма цийнёгёнгё ё 
къох бадардта командирмё: «Добре дошли, русские братья!..» 
Уой фёсте син медёмё раамудта ёма ёхуёдёг сё разёй 
бахизтёй азгъунстмё. Дууё ёсгарёги ёндёдуар байзадён-
цё фёткёмё гёсгё.

Мёхёмётти Ахурбег. Тугъди куд фёууй, уотё. Очерк

Цума, медёгмё бацёугёй сгёргутё ци ёрёстёфтён-
цё? 25–30 адёймаги кёми цудёй, уёхён къазармай уорс 
медёггаг хёдёнтти рёнгъистадёй лёудтёнцё еу инсёй 
лёги. Сё бакастмё гёсгё сёбёл цудайдё 30-гай ёнзтё. 
Сгаргути бауингёй, сё медбилти байдзулдёнцё ёма ём-
цъухёй сдзурдтонцё: «Добре дошли!» Уруссагау син салам 
равардта Текъий-фурт дёр.

Идарддёр сё хёццё цёбёл дзоргё ’й, уой нё лёдёр-
гёй, Текъий-фурт фёстёмё тургъёмё ёхе райста ёма 
еуварсёрдиги ёруидта ёртё руминаг арёнгъёуайгёнёги. 
Советон сгаргути ёруингёй, етё дёр идзулгёй салам ра-
вардтонцё. Уони фёууингёй, болгайрёгти цёсгёнттё фёт-
тархуз ёнцё. Къохтёй син раамудтонцё, цёмёй руминёгтё 
сёхе райсонцё ёма сё етё дёр ралёдёрдтёнцё. Уайса-
хат ёрбацидёр ёнцё. Болгайрёгтё куд балёдёрун кодтон-
цё махонтён, уотемёй руминёгтёбёл ёууёнкё нёййес. 
Ёнё ести радавгё нё фёуунцё, зёгъгё. Текъий-фурт сё 
ёнхёст дёр нё балёдёрдтёй, гъома, ци гъёуама радавон-
цё, зёгъгё. Фёлабулай фонс, кенё уадессаг зинаргъ дзау-
мауёй дёр ку неци зиннуй, уёд...

Текъий-фурт сагъёси бафтудёй. Ани уацари райсун ён-
цон ёй, фал сё нёхеуонтёмё ка фёхъхъёртун кёндзё-
нёй. Уой бёрцё адён имё ку нёййес. Уёдмё иннё азгъун-
стёй рацудёй еу фельдфебель, – мах ёрдигонау прапорщик 
ёма ходёзмолёгёнгёй дзоруй Василимё: «Дёхе разелё 
ёма фёстёмё рагъёуёйттё кёнё».

Сгаргутёмё ес уёхён ёууёндундзийнадё: стёри ку цё-
уай, уёд фёстёмё кёсун не ’нгъезуй. Аци хатт Текъий-фурт 
еци уагёвёрд фехалдта, ёхе фёстёмё разилдта ёма фё-
ууидта: руминаг арёнёрдиги бёстихай цъоппидзаг адтёй 
нёхе ёфсёдтонтёй, сё фулдёр уёгъдхёдёнтти. Аллирди-
гити танкитё, уёзёгтёласён хуёдтолгитё. Сё сёрмё ра-
тёх-батёх кодтонцё нёхе хуёдтёхгутё. 

– Уёхён устур тухти нихмё кёци ёндёр бёсти ёфсад 
гъёуама фёллёудтайдё, – сёрустурёй сдзурдта фельдфе-
бель. Текъий-фурт куд бафеппайдта, уомё гёсгё арёнгъё-
уайгёнгутё бустёги гъёздуг цард нё кодтонцё. Сауёнгё ма 
син сё хуайрёгти складмё дёр бакастёй. Тёккё ахсгиагдёр 
си ци фёууидта, е адтёй гъёдин боцикъа повидли хёццё.

Голлёгтё аллихузон крупати хёццё, къёрес дзолтё ёма 
цъёхулатё. Ци ’й фёндуй ку уа, уёддёр Болгарий цъёх хал-
сартёй неке рамолдзёнёй.

Текъий-фурт ё меднимёр рагъуди кодта: еугёр нёбёл 
болгайрёгтё уотё зёрдёхцёуёндзийнади хёццё исён-
балдёнцё, уёд си тёссаг нецёмёй ёй. Етё сё арёнтё 
гъёуай кёнунцё. Ледзён син некумё ес уордигёй. Ёма ис-
фёндё кодта уони сё бунати ниууадзун. Фал сё лёмбунёг 
ба ёрфарста немуци тухти туххёй. Куд ин балёдёрун код-
тонцё, уотемёй фёлабулай немуцёгтё нёбал адтёй, ка ма 
си адтёй, етё ба сёхе цёгат-нигулёнёрдёмё райстонцё. 
Никки ма ин балёдёрун кодтонцё, сё афицер ёхуёдёг дёр 
ёзинё ке фёллигъдёй ардигёй, фал ма уой размё ба теле-
фони бастдзийнади телтё истухта, уёдта аппараттё дёр ё 
хёццё фёххаста.

Арёнтё гъёуайгёнгутён хуёрзёбон разёгъгёй ма 
Текъий-фурт еухатт исхизтёй обауи сёрмё ёма биноклёй 
рагъёуёйттё кодта, фал знаги фёдтё некёми ёрёстёф-
тёй. Фёстёмё раздахтёй ёхе ёфсёдтон хаймё ёма лём-
бунёг балёдёрун кодта уавёр ё командиртён.

Тёккё еци бон Текъий-фурт базудта, Советон Ёфсёдтё 
ёнё еу гёрахёй Болгарий зёнхитёмё ке бацудёнцё, еци 
ёхсицгон хабар дёр.

Тугъд ё цудёй цудёй, ёрмёстдёр ами ба топпи гъёр не 
’гъустёй.

Цубур дзурдёй, Запорожьей дивизи, Дунаййи цёугёдон-
бёл бахезгёй, дзёвгарё раидард ёй ё билгёрёнттёй, фал 
ма сёмё разёй ба ёнгъёлмё кастёнцё тогкалён тугъди 
дёргъвётийнё мёйтё.

1944 анзи 12 сентябри бабёй Васили нёуёгёй фёццёф 
ёй. Цёф уёззау адтёй ёма ’й багъудёй госпитёли 1945 
анзи мартъий уёнгё ёхе дзёбёх кёнун.

Уой адёбёл Текъий-фуртён тугъд фёцёй, фал Ёфсади 
рёнгъитёй ба нёма исуёгъдё ёй. 1945 анзи ма ёрвист ёр-
цудёй Туркестани пулеметон-минометон училищемё, еци анз 
августи ба бустёгидёр исуёгъдё ’й ёфсадёй.

Фёстёдёр Васили каст фёцёй Цёгат Иристони Паддза-
хадон педагогон институт.

Мёхёмётти Ахурбег. Тугъди куд фёууй, уотё. Очерк

1962–68 ёнзти Текъий-фурт куста Цёгат Иристони музы-
калон-драмон театри директорёй. Ё лёги кари уогёй имё 
цёмёдесдзийнадё фёззиндтёй нё республики культури 
ирёзтмё.

Кёддёр ё гъудитё раргом кодта зундгонд историк, про-
фессор Тотойти Сослёнбеги фурт Михалён. Е ин ё дзубан-
дитёмё байгъуста, уёдта сдзурдта: «Дё гъудитё царди 
рауадзуни аккаг ёнцё ёма фёстегёй ескёми къуми ку бай-
зайонцё, уёд е тёрегъёддаг фудракёнди хузён уодзёй. 
Хуарз уидё, ёма сёбёл диссертаци ку ниффинсисё.

Еци дзурдтё Васили уотё исразёнгард кодтонцё ёма ’й 
хъёбёр бафёндадтёй ё идарддёри цард науки хёццё ис-
бёттун. 

Каст фёцёй аспирантурё ёма ёнтёстгинёй багъёуай 
кодта ё диссертаци: «Цёгат Иристони культурон арёзтадё 
1946–1970 ёнзти», уёхён темёбёл.

1970 анзёй фёстёмё Текъити Василий цард ёнгон баст 
адтёй еугурёй дёр Цёгат Иристони Паддзахадон универси-
тети хёццё. Нур ё ёртасён кусти арёнтё дзёвгарё фёуу-
рухдёр ёнцё ёма хъёртунцё ёгас Цёгат Кавказбёл дёр. 
Ё уодуёлдай фёллойни туххён ба Текъити Додтийи фурт 
Василийён 2000-аг анзи лёвёрд ёрцудёй Хёлардзийнади 
орден.

АДТЁЙ УЁХЁН ДОГЁ 

ДЗАБАЙТИ Фузё,
РЦИ-Аланий ахуради ёскъуёлхт

косёг, Колити Аксой номбёл
премий лауреат, «Уарзон ахургёнёг»-и

диплом хёссёг

ТУГЪДОН СУВЁЛЛЁНТТЁ 
ИСГЪОНБЁЛГЁНЁГ МАДЁ

О, мё мадё! О, мё мадё! Уой-
бёрцё зинтё фёууингёй, силгой-
маги кадё ци бёрзонд къёпхёнмё 
исистай. Цудтё размё, дё зёнёгён 
амонд агоргёй, нифс дётгёй...»

Гобети Беппай кизгё Уархан райгурдёй 1910 анзи Дигор-
гоми Мёхчески райони Устур-Дигори гъёуи. Ё фидё ёма ё 
мадё адтёнцё хумётёг зёнхкосгутё, сёхе хедвёллойнёй 
сёхе дардтонцё.

1927 анзи Уархан ё цард баеу кодта Моски гъёуккаг лё-
хъуён Малити Хамбиййи хёццё. 1933 анзи ба бийнонтё 
хуёздёр цардагор ралигъдёнцё Сурх-Дигори гъёумё. Ами 
Хамбий косун райдёдта бунёттон колхози.

«Цард цёуй ёма фарнё ё хёццё хёссуй», – зёгъгё, 
фиддёлтёй байзадёй еци ёмбесонд. Ёрмёст Хамбиййи 
хёдзарён ба фарнё раевгъудёй ё еувёрсти.

Фудрёстёгутё никкодта ёма еу бони сёри Сурх-Дигори 
гъёумё «Сау халон»-и хуёдтолгё фёззиндтёй (уотё худ-
тонцё еци рёстёг милици машинё, е гъёумё арёхдёр 
фёззиннидё еске ахёссунмё). Е адтёй мёнёугёрдёнти 
рёстёг. Ци базонун гъудёй адёни, кедёр бабёй ке ёра-
хёсдзёнёнцё, кёбёлдёр бабёй мёгури сау бон ке кён-
дзёнёй, уой. Хамбий ба уёд куста бригадирёй. Куд рабё-
рёг ёй, уотемёй етё ёрбацудёнцё Хамбиййи ахёссунмё. 
Хамбий син хъёбёр ниллихстё кодта, – уёддёр ма мин мё 
бийнонти фёууинуни барё радтетё, – зёгъгё.

Тагъд-тагъдёй ё хёдзарёмё фёммедёг ёй ёма Уар-
ханмё дзоруй: «Ёстонг дён хъёбёр, уёдта мё хёдонё 
дёр ёййевуйнаг ёй», – зёгъгё.

Уархан, цалинмё лёг ёхе ёхснадта, уёдмё фингёбёл 
цёхгун цихт ёма хурхдон нартихуари кёрдзини хёццё ёр-
байвардта. Хамбий ё хёдонё феййивта ёма куддёр коми-
дзаг искёнунбёл ёрбадтёй, уотё ба милиционер ё сёргъё-
мё ёрбагёпп кодта ёма ибёл еци зустёй фёгъгъёр кодта: 

– Мах айсонггёй дёу агорён, ду ба дёхе ку райаразтай, 
– зёгъгё, ёма ’й тургъёмё рагёлста ёма ин ё хёдонё ё 
уёле раскъудтё кодта, уотемёй ёй багёлстонцё сё маши-
нёмё. Тургъёмё ци синхонтё ёрбанбурд ёй, етё зёрд-
хъурмёй искудтёнцё. Хамбий ба ма сёмё, ё сёр къёраз-
гёй радаргёй исдзурдта: «Цёбёл кёуетё, – ё реу бахуаста 
ёма загъта, – аци уод ёхемё неци секк хёссуй, изёрмё ку 
нё уа, уёддёр исон саумёраги ами уодзёнён».

Уотемёй Хамбий ахёст ёрцудёй ёма ’й рарвистонцё Ар-
хангельски облёсти Корикольски гъёуи ахёстдонёмё, дёс 
анзей ёнгъудмё. 1942 анзи ба исигъустёй нё бийнонтёмё 
ё марди хабар.

Уархан седзёргёсёй байзадёй ёртё сувёллоней хёц-
цё. 

Кёд ин ё цардёнбали къолак исхудтонцё, уёддёр син 
нивёбёл хёдзарёгонд дёр арёзт нёма адтёй ёма бал син 
се ’рвадтёлтё равардтонцё еу уат цёрунён.

Уархан, гъезёмёрттё ёвзаргёй, цёрунтё райдёдта ё 
бёдёлтти хёццё, фал ё фудёвзарёнтё ба, немуцёгтё нё 
бёстёмё ку ёрбалёбурдтонцё, уёд райдёдтонцё. Ёз ма 
’й хуарз гъуди кёнун, немуцёгтё нин нё гъёумё куд ёрба-

лёбурдтонцё, уой. Уёд мах цардан гъёуисёри, тёккё кё-
ронккаг хёдзари. Мё дууё ёнсувёрей хёццё гъёунгёмё 
рацудан ёма нёхе цёститёй уидтан, немуц ёд танкитё ёма 
хуёдтолгитё куд цудёнцё гъёунгти, уой, фал нёмё цёмё 
ёрбацудёнцё, уой ба нё лёдёрдтан.

Уёдмё нё мадё кёцёйдёр фёззиндтёй, бацийнё нё-
бёл кодта ёма нё фёммедёг кодта, ёхуёдёг ба нин ба-
уайдзёф кодта: «Сумахёй ёндёр гъёунгти еске лёудтёй? 
Немуцёгтё тохгё кёнунцё, мах марунмё цёунцё. Адён 
сёхе римёхсунцё, цёмёй сё ма рамаронцё, сумах ба уёхе 
къахёй сё размё рацудайтё...»

Немуцёгтё зилдёнцё хёдзёрттёбёл ёма бунёттон 
цёргути фендёбилё кёниуонцё. Махмё дёр фёззинд-
тёнцё, нё хёдзари къумтёмё нин ёркёститё кодтонцё, 
фал нё нё багъигё дардтонцё, ёвёдзи, нё уавёртё сё 
зёрдёмё нё фёццудёнцё, фал нин нё сарай ба ёрёвард-
тонцё сё танкё, зёнхё ракъахтонцё сарай цёгатварс, цал-
дёр фёйнёги рафтудтонцё ё фарсёй ёма сё танки цъух 
Чикола ’рдёмё исаразтонцё. Уотемёй нёбёл фиццаг бон 
дзёбёхёй, ёнёфидбилизёй раевгъудёй. Дуккаг изёр ба 
нёмё ёрбацудёй еу немуцаг салдат, курдта фётёген ёма 
цирагъи лампё. Уархан ибёл исгъёр кодта, ё реу бахуаста 
ёма ин загъта: «Мёхе гъёуй!» Немуцаг ё фарсбёл хумпъу-
рёй ё дамбаца фелваста ёма ёй Уархани реумё ниддард-
та. Ме ’нсувёр Валоди еци усми сёрёндёр разиндтёй ёма 
сё дууей астёу фёллёудтёй. 

Уой фёсте цирагъи лампё фелваста ёма ’й немуцаги 
къохти фёссагъта. Дуккаг бон ба райдёдта атакё. Фёттё 
аллирдёмити скъотгёнгё тахтёнцё. Уархан нин нё хъёп-
пёлтё рамбурд кодта ёма сё нё уёле искодтан, уёдта нин 
загъта: «Тагъд дзёхёрай акъоппмё ёма уёхе уоми ёрёф-
снайетё». Уотемёй нёхе дзёхёрай ёрфусун кодтан. Дзёв-
гарё рёстёг нёбёл рацудёй уоми, ёстонг дёр иссан, ёдо-
нуг дёр. Гёрёхтё ку нёбал игъустёнцё, дуйне ку ёрсабур 
ёй, уёдта фёстёмё нёхемё ёрбацудан. Цал ёма нё цал 
хатти раервёзун кёнидё нё мадё уотемёйти.

Нё гъёу 14 хатти бахаудтёй атаки, – ку ёй немуцёгтё 
райсиуонцё, ку бабёй Сурхёфсёдтонти къохтёмё бафту-
идё. Нё мадё нё усмё дёр цох нё уагъта. Фал уёддёр 

Дзабайти Фузё. Адтёй уёхён догё... Имисуйнёгтё

ёстонг, ёдонуг ба ёййафтан. Ёма цалинмё зёнхёбёл мет 
адтёй, уёдмё метдон ниуазтан, фал нёмё хуёруйнаг ку 
нёбал уидё, уёдта хёрдмё сарай пецмё исгёпп кёнианё, 
плитабёл цёкутё ракёнианё ёма уонёй не ’стонг састан. 
Еу бон ба кизгуттё къанаумё дон хёссунмё рандё ’нцё, сё 
мадтёлтё сё бёргё нё уагътонцё, уоци рёбунти немуцёг-
тё адтёй ёма уомё гёсгё.

Уёддёр ёртё кизги дугай къибилатё ёрбахастонцё дон 
донхёссёнтёй. Ёз къибилайёй къурусги дон фелвастон 
ёма си куд ниуазтон, уотё ба мёмё дон цидёр сурхгон 
фёккастёй ёма мё мадёмё дзорун: «Мамё, сурх дон дёр 
фёууй? Сурх дон бониуазтон?»

Нё мадё дзоргё неци скодта, фал ёй фёстёдёр ба ба-
лёдёрдтён: немуцёгтё ёма нёхеуёнттё къанауи билё-
бёл ку стухтёнцё, уёд мёрдтё донмё ниххаудтёнцё ёма 
сурхгон уомёй радардта.

Ци пъадвали адтан, уоми ма Уарханён туххёйти адтёй 
ёхецён бунат, къохбагёнён си нёбал адтёй. Еу афони ба 
нёмё хёдзари хецау Алихан фёззиндтёй ёма нин уотё 
зёгъуй: «Нур уомёй ба нё тёрсетё ёма ардёмё дзарма-
дзани фат ку ёрхауа, дёлё дёллаг синхи цалдёр адёйма-
ги куд фёммардёй, уотё еци къупхёй ку бастъёлайтё?» 
Зудтан, гъёуи цёргутёй беретё гъёдёмё ке лигъдёнцё, 
уой дёр, уомён ёма ами гъёуама карз тугъдтитё цудайдё. 
Уархан кёцёй гъёуама иссердтайдё галтё нё дзаумёуттё 
гъёдёмё фёлласунмё? Ёхе бахатта нё синхонти лёгмё 
ёнхусагор, ёма ин е ба уотё: «Кёмён ё лёг адёни знаг 
адтёй, кёмён абёрег, нур ба уё галтё гъёуй?!».

Берё ракёнё-бакёни фёсте ин Секъинати Сёла исарази 
ёй ёма галтё исефтигъта. Уархан сёбёл нё хуссёнгёрзтё 
ёрёвардта, бёндёнёй сё бабастонцё, уёдта сё сёхъе-
сёй бамбарзтонцё, мён ба уой сёрбёл ёрбадун кодтонцё 
ёма мё бёндёнбёл ниххуёцун кодтонцё, цёмёй ма ра-
хаудтайнё, уой туххён. Зёронд лёгтё гъёди хурфи уосон-
гитё искодтонцё, ёма мах дёр еу уёхён уосонгёгонди ёр-
цардан. Е адтёй зумёги, адтёй хъёбёр уазал. Уосонгёбёл 
цёмёй арт ма исхуёстайдё, уой туххён еуварсдёргомау арт 
искёниуонцё, ёма мах дёр нёхе уомё батавианё, уой фё-
сте бабёй нёхе нё хуссёнти ратохианё, фал бабёй уайса-

хатт фёстёмё ёрбауазал уиуонцё нё бауёртё. Хуёруйнаг 
дёр нин фёндон кёми уидё, ёма бустёгидёр истухсианё 
уазал ёма стонгёй.

Еу бони сёри ба дин нё рёзти ёнёгъёнё фусти дзогё 
ку ёрбаскъёридё Гурдзибети Гамёзи. Нё мадё ба еци рёс-
тёгути уосёнгитёбёл разел-базел кодта, махён ести хуё-
руйнагагор. Нё мадё еци дзогё ку рауидта, уёд Гамёзимё 
ёхе бахёстёг кодта ёма имё дзоруй: «Кумё сё тёри?» 
– «Хонхмё сё бёргё тёрун, цёмёй немуцёгти къохмё ма 
бахауонцё, уой туххён. Сурхи гъёуама ёрбунёттон уён».

Уархан ин ниллихстё кодта, цёмёй ин еу фус рартастай-
дё, мё сувёллёнттё судёй мёлунцё, зёгъгё, фал ин 
Гамёзи загъта: – Мёнмё уёхён бартё нёййес, мёнё мё 
фёсте ци лёг цёуй, уомёй ракорё. 

Уархан еци лёгмё хёстёг ёхе байста ёма ин ниллихстё 
кодта: «Нё уосонги цуппар хёдзаремёй ан, судёй мёлён, 
ёдосё Абисали хёццё фёццудан нё хёдзёрттёмё, кёд 
ни ести рауаидё, естёбёл фёххуёст уианё, зёгъгё, фал 
ни неци рауадёй. Кёркдонёмё бацудан, фал кёркитё ис-
хъуёдат кодтонцё, немуцёгтё махёрдёмё рафёдес ёнцё 
ёма туххёйти раервазтан, фал уёддёр Абисал еу каркбёл 
фёххуёст ёй. Ёфсёнти Мисост нин еу фус равардта, на-
ртихуари инсад нёмё адтёй, ёма нё маддёлтё гудунтё 
ракёниуонцё, нёхе ци артмё тавианё, уоми сё цёхёрбёл 
рафициуонцё, уотемёй нё тухамёлттёй хастонцё. Нё гъо-
цитё дёр гъёди нё хёццё адтёнцё ёма нёмё уорсаг дёр 
уидё. Фал еци уазал... еци уазал...

Уёдта гъоцити дёр гъёуай кёнун гъудёй еци пихсбунти 
ёма нин ёнцон кёми уидё. Немуцаг хуёдтёхгутё еудадзуг-
дёр тахтёнцё нё сёрмё, ёма нин арт искёнён дёр фён-
дон кёми адтёй. Гъёди адтёнцё нёхе гъёуккаг партизантё 
ёма нин етё балёдёрун кодтонцё: 

– Ами гъёди уодзёнёй карз лёгёнпурститё ёма арди-
гёй уёхе раесетё.

Нё ниййергутё бустёги никкатай кодтонцё, тухстёнцё, 
ардигёй гъёумё кутемёй ёма цёбёл рандёуонцё, уобёл.

Секъинати Сёла бабёй нёмё исхъёрттёй галтёбёл. 
Нё хуссёнтё бабёй галуёрдуни исцурхтан, уотемёй фё-
стёмё гъёумё ёрхъёрттан. Ци ёнкъардёй ёрёййафтан 

нё уарзон гъёу, уомён зёгъёнтё дёр нёййес. Ёгёр мёгур 
ма нёбёл куй рёйёг дёр нё фёцёй. Нё хёдзарёмё бёр-
гё бацудан, фал си немуцёгти цёргёй баййафтан ёма нё 
медкъёсёрмё дёр нё бауагътонцё. Бацудан нё синхонти 
пъадвалмё ёма къёрази рази нёхе ёрниурстан, нё мадё 
ба нё ё гурёй бамбарзта. Айдагъ уёлбилё нё, фал ма нё 
ами дёр гъёуай кодта. Гъёццолёй нё ёрёмбарзта. Сё-
рёй ба дзармадзантё гур-гур кодтонцё аллирдигёй. Мёнё 
еу фат къёразгёбёл фёцёй, ёма ёвгити сёстдзёгтё нё 
гъёццолмё ёрёгъзалдёнцё. Уархан нидздзиназта: «О, не 
’скёнёг Хуцау, Табу дин уёд, ра нё ервёзун кёнё». Фат 
исуадёй пъадвали зёнхи астёу. Гъёццолбёл ци ёвгитё 
адтёй, уони ракалун дёр не ’ндиудтан. Дзёвгарё рёстёг 
ма игъустёнцё исрёмугъдтитё. Ёстонг дёр кёми не ’ссай-
йанё, ёма гёрёхтё ку фёссабур ёнцё, уёд нё маддёл-
тё уёлёмё исхизтёнцё ёма хёдзёртти къумти разелён-
тё гёнгёй, цидёртё рамадзал кодтонцё, уогё ма си цёй 
хуёруйнаг адтёй. Цидёриддёр ирдтонцё, уони дин немуц 
махён уагътонцё?

Нё мадё хъур-хъургёнгёй дзурдта: «Ауёхён дессаг ма 
фёууиндёй? Нё кёркдонё маргъёй идзаг адтёй, нур ба ма 
си ёдеугурёй дууё карки ес, уёрми ци картоф ёвгёд адтёй, 
уонёй дёр ма гагатё байзадёй. Аци агъуд, ёнёфсес бе-
рёгътё цума кёд ракуйти уодзёнцё». – Еу дууё боней фёс-
те ба нё немуц пъадвалёй дёр ратардтонцё ёма бабёй 
фёстёмё нё дзёхёрай акъопмё нёхе райстан. Уёдмё нё 
мадё картофтё рафунхта, артбёл тёмбёлтё дёр ракодта 
ёма нин не ’стонг губунтё бафсаста.

Нё хёдзарё исревёд ёй ёма нёхе уордёмё байстан. 
Ме ’нсувёр Назир дзоруй: «Уогё ба хёдзари ци хуарз ёй, ёз 
ардигёй некумёбал ракомдзёнён». – Фал куд нё!

Сахат дёр нёбёл нё рацудёй нё хёдзари, уотемёй 
бабёй немуцёгтё ёрбампурстонцё ёма нё уайтёккидёр 
фендёбилё кодтонцё. Фёстёмё бабёй нё акъоппи исбад-
тан. Нё мадё нин дзурдта: «Немуцёгтё некёбёл ауёрдун-
цё, нё адёни нин цёгъдунцё. Уой фёсте ба нёмё нё син-
хонти уосё Кябё ёрбадзурдта: «Уархан, немуцёгтё нёмё 
гулфгёнгё ёрцёунцё гъёдёй ёма адён ледзунцё Чикола 
’рдёмё». Уархан акъоппёй исгёпп кодта, хёдзари фёмме-

дёг ёй ёма нартихуари гудун рахаста, ёма адён фёстёмё 
акъоппи сёхе нинцъулдтонцё.

Уёдмё сёмё дууё немуцаги фёззиндтёй ёма сё акъоп-
пёй ратардтонцё, цалдёремёй ба хёдзари фёммедёг 
ёнцё.

Дуйне ёмгёбар-губур иссёй. Уархан дёр нё раскъафта 
ёма ледзёги фёцан. Уоститёй, кёмён ё сувёллон ё гъё-
беси, ка ин ё къохбёл хуёстёй, уотемёй лигъдёнцё фёй-
нердёмити. Уотемёй Сурх-Дигори маддёлтё ервёзун код-
тонцё сё бёдёлтти. Уёллаг синхи къанаубёл ци хедгонд 
адтёй, уобёлти лигъдёнцё Чикола ’рдёмё. Гъезёмёрттё 
ёвзаргёй, бахъёрттёнцё Хъуроси хедмё, уордигёй ба Чи-
колай бунти Секермё сё них исаразтонцё. Ёрбахъёрттан 
нё мади хёццё Ирёфи билёмё. Фур фёлладёй истух-
стён, фал нё Уархан сабуртё кодта, нифситё нин ёвардта. 
Дони билёмё хёстёг адтёй еу ёртё дори ёма уони ёхсён 
ёрбадтёй Уархан не ’ртей хёццё. Адтан фёллад, уазал, Ва-
лодий еу къахбёл ба уогё дёр неци адтёй. Ё дзабур акъоп-
пи байзадёй. Бёргё ёй курдта немуцёгтёй, фал ибёл етё 
исгъёр кодтонцё, нё ин ёй равардтонцё. Секери цёргутё 
уадёнцё Ирёфи билёмё ледзёг адёнмё. Ирёфбёл ци 
хед адтёй, уой немуцёгтё бонигон фехалдтонцё, цёмёй 
нёхе салдёттё ма ёрбахизтайуонцё, уой туххён.

Уарханён ё бон нецибал адтёй, ё лёф-лёф цудёй. Ху-
цаумё ма исковидё е ’нёбони: «О, Хуцау, мё сувёллёнттё 
де ’уазёг, дё фёдзёхст, фёммин сё ервёзун кёнё. Аци 
агъуд немуцаг берёгътё куд ракуйти уонцё, сё хёдзёрттё-
бёл куд нёбал исёнбёлонцё!»

Ёстонг, ёдонуг, ёргъёвст сувёллёнтти ё буни бакодта 
Уархан, ё дёлёрмтти сё батухта, кёд фёгъгъардёр уи-
уонцё, зёгъгё.

Секери адён ба уадёнцё Ирёфи галеу билгёронмё. 
Мёнё Уархани тёккё баррёстё ёрбалёудтёй еу ра-

цёргё силгоймаг. Е адтёй Найфонти Дигорхан, нё мадён ё 
мади хуёрё. Е Уарханмё дзоруй: «Дон нуртёккё уотё арф 
нёй ёма ку ёрбанаисё ести хузти, гъёуккёгтё дёр ибёл 
банайунцё», – зёгъгё. Уархан дёр ё дзабуртё фелваста, ё 
рони сё рацавта, мён ё рагъи ракодта ёма куддёртёй ба-
хизтёй Ирёфи ёндаг билёмё. Уой фёсте ё дууё биццеуей 

дёр бахаста ё рагъи. Уархан хъёбёр исуазал ёй. Ирёфи 
сёрти уал хатти ех-дони банайун ёнцон гъуддаг нё адтёй. 
Нё къохтёбёл нин ниххуёстёнцё ёма уотемёйти Най-
фонти хёдзарёмё бахъёрттан. Сёхуёдтё дёр цардёнцё 
уёрми, сё сёрмё ба ёрфусун кодтонцё немуцёгтё.

Цёмёдёр гёсгё ами немуцёгтё мах нё гъигё дардтон-
цё, уёрми адтёй пец, ёма си гъар уидё. Дигорхан нин пли-
табёл цёкутё, картофи геркъитё ракёнидё ёма уотемёй-
ти ервазтан. Мах, сувёллёнттё, тургъёмё дёр рауайианё. 
Ёрёстёфтан, немуцёгтё цидёр мётъёл каст ке кодтонцё, 
уой, ёвёдзи, сёбёл мах салдёттё уёлахез кёнун райдёд-
тонцё.

Еу бон ба галтёбёл ласун райдёдтонцё цидёр уёргъ-
тё. Кёрё хёдзари бёрзёндён иссёй. Абони дёр ма мё 
цёститёбёл гъазунцё, уоми ци дессёгтё адтёй, етё. Уё-
ледарёс, къахидарёс. Ци хъёбёр сёмё хицё кодтон. Уой 
фёсте ба сёбёл бандзарстонцё ёма сё къёр-къёр идар-
дмё игъустёй.

Куд рабёрёг ёй, уотемёй еци товартё фёлластонцё ту-
кёнттёй ёма цёмёй махён ма байзадайуонцё, уой туххён 
сёбёл зинг бафтудтонцё, уёддёр син сё сёхемё ласуни 
равгё н’ адтёй. Цалдёр бони ма, ёма Секерёй дёр сёхе 
райстонцё, еунёг немуцаг дёр си нёбал байзадёй. Гъёу 
ёрсабур ёй. Адён ледзун райдёдтонцё сё хёдзёрттёмё. 
Мах дёр нёхе рабёлццон кодтан фёстёмё Сурх-Дигорёмё 
ёма, ци надбёл ёрбацудан, фёстёмё дёр еци донбёлти 
ранёхстёр ан. Ёрмёстдёр, ардёмё ку лигъдан, уёд фё-
лабулай топпи гёрёхтё, дзармадзанти гъёр ёма автоматти 
къёр-къёрёй ёндёр неци игъустёй, фёстёмё цёугёй ба 
дуйне ёдзём сабур адтёй, цума тарф фунёй бацёй, уотё, 
еунёг фати гъёр дёр некуцёй игъустёй. Ёз мё мади фёр-
сун: «Кумё цёуён?».

– Нёхемё, Сурх-Дигорёмё, – адтёй ё дзуапп.
– Ёма уоми ба ёхсгё нё кёнунцё?
– Нёбал.
– Топпи къёрах дёр си нё цёуй?
– Нё!
– Мадта нё тагъддёр хонё...
Хъуроси хедбёл ку бахизтан, уёдта нёхе гъёуёрдёмё 

ци над цудёй, уобёл исхард кодтан. Гъуди ма кёнун, нади 
алливёрсти ци берё салдётти мёрдтё адтёй будурти, уой. 
Уархан гъарёнгё гёнгё цудёй. Нё комкоммё ёрцёйцу-
дёй салдётти дзёвгарё къуар. Нёхеуонтё адтёнцё ёви 
немуцёгтё, уой нё балёдёрдтан ёма си фёттарстан. Фал 
нёбёл ку бацийнё кодтонцё, уёдта нё зёрдити гупп-гупп 
ёрсабур ёй. Салдёттё цудёнцё ёртё рёнгъемёй ёма 
нё цормё ку ёрхъёрттёнцё, уёд мёмё еу фёллёбурдта 
ёма мё гъавта раахёссунмё, фал си мёхе фёййеуварс код-
тон. Уой фёсте дуккаг ёма уомёй дёр мёхе фёссайдтон.

Ёртиккаг ба мё раахёста, ё цёнгтёй мё уёлёмё фел-
васта, уёдта мин ё дзиппёй сёкёри къёртт фелваста, мё 
къохи мин ёй февардта ёма мё нё мади цори фёууагъта. 
Адтан фёллад ёма ёнкъард. Уотемёй ёрбахъёрттан нё 
гъёумё. Мах уойбёрцитё лёдёрунгъон нёма адтан, фал 
зёрдё ба ристёй гъёунгти ёрдёгихёлд хёдзёрттёмё 
кёсгёй. Гъёунгти салдётти, фонси мёрдтё, цёргути удзёл 
си цудёй.

Мёнё ёрбахъёрттан нё бундормё. Хёдзари раззаг 
фарс ихёлд, нёдёр си тёбёгъ, нёдёр ба уедуг нёбал
ниууагътонцё, байзадёй ма си ёрмёстдёр еунёг ёфсёй-
наг хуссён ёнё гобан, ёнё гъёццол. Кёми ёрёхсёвеуат 
кодтаййанё, е нин нёбал адтёй ёма нё не ’рвадтёлти лёг 
Дзега сёхемё фёххудта, ёма сёмё дзёвгарё рёстёгутё 
фёцан.

Адён кёрёдземён хъёбёр ёнхус кодтонцё ёма нин 
нё хёдзари фарс исрёвдзё кодтонцё махён дёр, ке бон 
цёмёй адтёй, уомёй. Хёдзёрттё адтёнцё уазал, сог цё-
бёл ёрластайуонцё, е нёбал адтёй. Маддёлтё гъёдёмё 
цудёнцё сё сувёллёнтти хёццё ёма сог хастонцё сё 
рёгъти кенё ба сёбёл бёттён балвасиуонцё ёма сё сё 
фёсте хёр-хёрёй ластонцё. Хуёруйнаг дёр кёми ци ад-
тёй ёма сувёллёнттё уобёл нё мётё кодтонцё, – кёми 
ци бахуёрдзинан, – зёгъгё, фал нё мадтёлти мётё ба ад-
тёй ёгёрон.

1946 анзи ба тиллёг ёппундёр не ’рзадёй ёма нёбёл 
ёстонг анз никкодта. Сувёллёнттё цудёнцё будурмё ёма 
ёмбурд кодтонцё аллихузон кёрдёгутё, дзиликъу, пуруса, 
кёурёги, цъёхулатё, зёнкё, фотёг, хёфси къах... нё мад-

тёлтё ба нин си искёниуонцё, кёмёй дзёхёрай фунх, бар-
дё ибёл никкёниуонцё, уотемёй. Гъе уёхён тухмадзёлт-
тёй ервазтан.

Скъоламё цудан къимбусин дзабурти, уёледарёс – ём-
пъузтитё. Уогё, цёмёй ёмпъузтайуонцё, е дёр н’ адтёй. 
Некёд ми феронх уодзёнёй – сёумёй нё мадё будури 
кустмё ку цёуидё, уёд ёй рафёрсианё: «Мамё, кёбёл-
ти ёрцёудзёнё фёстёмё», – зёгъгё. Изёрёй ба сувёл-
лёнттё сё маддёлти цормё ниййарцё уиуонцё. Рёфтада-
фони син ци дзоли къёбёртё раттиуонцё, уони сё рёнтти 
баримёхсиуонцё ёма сё изёрёй ба сё сувёллёнттён 
ниддехтё кёниуонцё. Нё мадё кустёй ревёд къохёй не-
кёд цудёй, изёрёй кёми кёрдёг ёрхёсидё нё уёсён, 
кёми къуёцёлтё, кёми ба аллихузон кёрдёгутё дзёхёрай 
фунх исфицунён. Ё устурдёр ёнтёст ба уидё, нартихуари 
цалдёр качани ё рони баримёхсуни равгё ин ку фёууидё, 
уёд е. Еугур уоститё дёр уотё кодтонцё, будури куститёй 
ёздёхгёй, изёригон сё над нартихуари зёнхитёбёл ракё-
ниуонцё, сё рёнттё райдзаг кёниуонцё ёрдёгцъёх качан-
тёй ёма уонёй хастонцё сё ёстонг зёнёги.

Мадта ма паддзахадён хъалон дёр фистонцё: царв, цихт, 
ёйкитё, уёдта, хёдзари цал сёри уидё фонс, уонёбёл 
дёр фистонцё хъалон. Кёмё куд фулдёр уидё, уотё сё 
хъалон дёр бёрзонддёр уидё. Изёригон нёмё Чиколайёй 
ёрбацёуидё сёрмагонд къамис ёма зилдёнцё скъёттё-
бёл, кёмё цал сёри ес, уой исбёлвурд кёнунмё.

Куд фёстёмё, цард хуёздёрёрдёмё ёхе ёййевгё цу-
дёй. Седзёргёс уоститё ёма 12-15 анздзуд сувёллёнттё 
белтё ёма къёпети хёццё цудёнцё будурмё, ёхсастонцё, 
къахтонцё. Еци кари уогёй, гъёуама ёййафтайсё рацёргё 
адёни. Адёймаги хъур ниддаргъ уидё хёрси кёронмё ба-
хъёртгёй. Мёнёугёрдёнти дёр, зёнхёмё ци ёфсертё 
ёрхауидё, уони къохтёй уигътан. Алли силгоймагён дёр 
уидё картофи, къумбули хёйттё ёма сёмё фёсуроктё мах 
дёр рандёуианё ёма син ёнхус кодтан.

1947 анзи ба нё колхоз ёрзайун кодта бёрзонд тиллёг. 
Колхозонтё сё хъиамёттёбёл райстонцё дзёвгарёгай 
хуар, картоф, халсартё, муд ёма ци ба н’ адтёй. Цалдёр 
анзи лёугё ци курёнттё фёккодтонцё, етё ёркустонцё. 

Инсадтонцё ёхсёвёй-бонёй нартихуар, мёнёуё. Алли 
хёдзари дёр фёззиндтёй инсад ёма кодтонцё гудунтё, 
дзолтё, къеретё. Цубур дзурдёй, адён сё уасё иссирдтон-
цё.

Уогё, еунёг Уархан н’ адтёй хъиамётгун. Сё лёгтё, сё 
даргутё тугъди кёмён байзадёнцё, етё еугурёй дёр ар-
фиаг ёнцё сё уодуёлдай хъиамётёй. Уогё ба ци берё гъе-
зёмёртти сёрти рахизтёнцё, ци фудтё бавзурстонцё, уони 
ёррёстё банимайунён дёр дзёвгарё рёстёг багъёуидё.

Рохсаг уёнтё нё хъиамётгун ниййергутё, мах нивондён 
сё царди бонтё ка нё бавгъау кодта. Хуарзёй нёбёл бауо-
дёнтё, махён ба не ’носи имисуйнаг уёнтё.

Дзабайти Фузё. Адтёй уёхён догё... Имисуйнёгтё



214

ХЕСТАНТИ-БУТАТИ Победё

БИЙНОНТИ БЁРЁГБОН

Ёцёг хабар

Ёнзтё куд тёхгё цёунцё, уотё фулдёрёй-фулдёр 
гёнгё цёунцё имисуйнёгти ёвёрёнтё дёр. Евгъуди дуар 
бахуайё, рёстёги фёлмёвёрд къёсёрёй бакёсё, мёгур-
горау разелё-базелё ракёнё сабийдоги къумти ёма дёмё, 
ёнёмёнгё, райгъусдзёй мади фёлмён, азёлгё гъёлёс, 
баходдзёнцё дёмё дё фиди рёсугъд цёститё. Имисуй-
нёгтё дин ёгириддёр неци бавгъау кёндзёнёнцё евгъуди 
царди нивтёй.

Имисуйнёгтё!.. Цёйбёрцёбёл ёхсицгон цаутё си ри-
мёхст ес! Бийнонтё-еу цал хатти ёрёмбурд уиуонцё еумё.

Еци бёрёгбёнттён сё сёйрагдёртёй еу баст ёй ёнсу-
ри мёйи фёстаг бони хёццё. Нимадтан ёй нё фиди дук-
каг райгурён бонбёл. Нё хёдзарё-еу цума зумёгон ирдгё 
ёхсёвти уёлдай гъардёр уидё. Цума-еу нё уодти рохситё 
нё фидё ёма нё мади уёлдай хъёбёрдёр батавиуонцё.

Етё-еу уёд бадиуонцё фёрсёй-фарсмё ёма имистон-
цё тугъди уёззау ёнзтё.

Цудёнцё 1943 анзи ёнсури мёйи фёстаг бонтё. Цалдёр 
мёйи нё фидёй нецибал хабар игъустёй тугъдёй. Нё мадё 
ба тухстёй, ёнгъёлмё кастёй. Зёрдё хевёндё ’й. Зёрдё 
нифсёй цёруй. Ёма нё мадё дёр ёхецён ё нифситёй 

зёрдитё ёвардта. Ёма еу бон ёнкъарагё зёрди бёлдё 
исёнхёст ёй. Райстон финстёг г. Прохладныййёй. Финста 
нёмё медицинон хуёрё Мария Бойко:

«Кёд ма ’й дё зёрди ёгасёй фёууинун фёндуй, уёд 
ёрцо».

Бакатай кодта нё мадё. Уодёнцойнё нёбал ирдта. Ёхе 
рёвдзитё кёнунбёл балёудтёй. Лёдёрдтёй, ё фёндаг 
бустёги ёнцонтёй ке нё уодзёй, уой, уомён ёма Цёгат-
Кавкази зёнхё нурма немуцаг ёфсёдтёй уёд исуёгъдё ’й. 
Нерёнгё ма берё рауёнти сё хъуёцё калдёй, знаг зинг 
ци хёдзёрттёбёл бафтудта, уонён. Ёмирёй лёудтёнцё 
ихёлд бёстихёйттё ёма цонгсаст бёлёстё.

Зудта еугур еци хабёрттё, фал уарзёгой зёрдё зиндзий-
нёдтёй кёд фёттарстёй?

Дуккаг бон ёй ё мади зёронд фидё Ёлбегти Мёхёмёт 
еу тугъдон хуёдтолги исбадун кодта, ё цёстисугтё калгё 
ёма ’й Мадё-Майрёнбёл бафёдзахста.

Нихъхъёрттёй Прохладныймё, иссирдта еци госпитёл. 
Фембалдёй Мария Бойки хёццё. Арфё ин ракодта ё финс-
тёги туххён, уёдта ’й, цёфтё кёми хустёнцё, еци пала-
тёмё бахудта.

«Мё зёрдё хъёбёр баунгёг ёй еци палати уиндёй», 
– имиста нё мадё. Уазал пъолбёл, сувёллёнтти хуссён 
сеткитёбёл хустёнцё цёфтё. Ка си зёронд гъёццолёй, 
ка ба ёррёстё цинелёй ёмбёрзт. Уё фидё, дан, мё ку 
рауидта, уёд ё цёсгон фембарзта ёма ёхе фёрсёрдёмё 
фёззилдта.

Ё усхъитё ёмёзмёлё куд кодтонцё, уомёй бёрёг ад-
тёй, кёугё ке кодта, е. Ё цори, дан, ёрбадтён, ёрёй сабур 
кодтон. Нё ’й фёндё адтёй, ё цёфтё ин фёууинон, е. Ё 
рахес цонг адтёй еугур пурхё. Ё бон ёй уотид базмёлун 
кёнун дёр на ’дтёй, ё бауёр еугур сугъдтитё.

Ё къёхтёбёл лёуунгъон дёр на ’дтёй. Ё рёсугъд идзу-
лагё цёститё бахаудтёнцё ёма дони зилдёнцё. Дохтур-
тё куд балёдёрун кодтонцё нё мадён, уотемёй ё уавёр 
бустёги хуёрзтёй на ’дтёй. Фёййервёздзёй, зёгъгё, уо-
бёл ё зёрдё неке дардта. Ёма уёд нё мадё ракурдта, 
цёмёй ин ёй нёхемё исласуни барё радтонцё. Ёхецён 
искарста: «Еугёр ардёмё ёрцудтён, уёдта ’й ами нёбал 

ниууадздзёнён». Раин ёй ёвардтонцё, гёгъёдий ба ниф-
финстонцё: нигёнунмё ин ёй ке дёттунцё, уотё.

Хёсгё ’й бёргё ракодта, кёми ба ’й тухласё кодта, кёми 
ба ё рагъи. Уомён ба ё хурфё сугъдёй, дон агурдта. Зён-
хёбёл, дан, ёй ёрёвёринё, мё армитъёпёнти мет рата-
йун кёнинё ёма ин еци метдон ё гъёлёсмё ниттадзинё. 
Ци гъёунгти цудтён, уони цёргутёй дёр дон бёргё курдтон, 
ёхцайёй дёр ёй ёлхёдтон, фал мин си хупп дёр неке ра-
вардта, нё сёмё адтёй, ёвёдзи. Цалинмё ма ёгас адтёй 
нё мадё, уёдмё дёр мёстгун кёнидё Прохладныййи цёр-
гутёмё.

Ёппунфёстаг еугур ёстад бакодта. Балёдёрдтёй, берё 
хёссун ёй ке нёбал бафёраздзёй, уой. Гъудёй ёй машинё 
иссерун. Куд ин балёдёрун кодтонцё, уотемёй машинё ис-
серён адтёй ёрмёстдёр базари.

Уё фиди, дан, уин зёнхёмё ёруагътон, ё буни ин цидёр 
дудагъ бакодтон, уотемёй, ё сёри буни ба ин мёхе сасуг, 
байтумбултё кодтон ёма уой бакодтон. Цёмёй ёй аллир-
диги думгё ма хуастайдё, уой туххёй ба ин ё алливёрсти 
метёй гёрёнтёгонд ракодтон ёма машинёагор фёрраст 
дён. Иссирдта, Дзёуёгигъёумё кёнгё уес ка ласта, уё-
хён машинё, фал сёмё бунат адтёй ёрмёстдёр гуфи. Ци 
гёнён ин адтёй, ёхуёдёг уеси сёрбёл сбадтёй, ё сёйгё 
лёги ба ё гъёбеси ёртухта.

Талинги Зилгёмё схъёрттёнцё. Куддёр нё фиди хё-
дзарёмё бахастонцё, уотё ё зёрдё багъар ёй – уотемёй 
дзёвгарё рёстёгутё фёххустёй зёрдёгъарёй, нё мадё 
ба еци даргъ надбёл хъёбёр исуазал ёй ёма фёссёйгё ’й. 
Фал ма имё уёддёр хъаурё разиндтёй ёма нё фидёмё 
зилдёй. Сабургай ин лёвардта карки басё, гъар ёхсир. Ё 
цёфтё ин баста. Дохтур ин ци хуастё рафинста, уони дёр ин 
мадзал кодта. Ё фарсмё-еу ёрбадидё ёма ин дзубандитё 
кодта. Ёруагёс си кодта, ё сёйгё лёг ёй ке игъосуй ёма 
ин ё дзубандитё ёвдадзи хуасё ке ёнцё, е. Ёхе меднимёр 
ба ’й Хуцау ёма изёдтёбёл фёдзахста. Ё фарсмё ин нё 
минкъий хуёри ёрёвёридё ёма ин ё ростё даун райдаи-
дё ё листёг армитъёпёнтёй.

Ёма мёнё дессаг. Банигёнунмё ке рафинстонцё, еци 
лёг сабургайти ёхемё цёун райдёдта. Ёхебёл фёх-

хуёстёй, уод си бацудёй. Хуссёнёй ёхуёдёг ку рахизтёй, 
уёхён бон дёр ибёл искодта. Цалдёр къахдзёфи ракёну-
ни фагё хъаурё имё разиндтёй, ё гъёдгинтё дёр бадзё-
бёхдёр ёнцё. Ёрмёстдёр ё рахес цонг ба косунён нёбал 
сбёзтёй.

Знаги фат ин ё хёцъёфтё байгарста ёма е ’нгулдзитё 
ё армитъёпёнёрдёмё къёдзёй байзадёнцё. Аст ёма 
инсёй анздзудёй ин ё цонг ци фат ниппурх кодта, уой ба 
цёргё-цёрёнбонти ё дёлагиси римёхстёй фёххаста. 
Дохтуртё ин ёй исесунмё нё банифс кодтонцё. Ёвёдзи 
ин тёрегъёд дёр кодтонцё, къох гъудёй ёгасёй дёр ралух 
кёнун, цёмёй фат исистайсё, уой туххён.

Исдзёбёх ёй нё фидё. Исдзёбёх ёй нё мади уоди гъа-
рёй, ё кёдзос уарзт ёма ё фудёбёнтти фёрци. Цалинмё 
уодёгас адтёй нё фидё, уёдмё кусти нё мадё алкёддёр 
лёууидё ё рахес фарсёрдиги. Уотё мёмё кёсуй, цума ин 
ё рахес цонг ёййивта.

Хестанти-Бутати Победё. Бийнонти бёрёгбон. Ёцёг хабар

МЁРЗОЙТИ И., КАЗАКОВ Л., КАЗАКОВ К.

ДИГОРОН АФИЦЕРТИ ХЪИСМЁТ ФИЦЦАГ ДУЙНЕОН 
ЁМА ГРАЖДАЙНАГ ТУГЪДТИТИ

(Идарддёр. Райдайён аци 
анзи журнал «Ирёф»-и 3-аг номери)

Гокъинати Ильяй фурт Иван. Райгурдёй 1891 анзи. Мёз-
дёггаг дигорёнттёй. Граждайнаг тугъди рёстёги Уёрёсей 
Хонсар фронти архайёг. Кёстёр унтер-афицер. 1921 анзи 
Румынимё фёлледзёг лагерти цёрёг.

Гокъинати Михал. Подпоручик. Дигорон. Граждайнаг тугъ-
ди рёстёги Уёрёсей Хонсар фронти архайёг. Ист ёрцудёй 
уацари. 1922 анзи лёуд адтёй Хуёнхаг облёсти ёфсёдтон 
кёмиссариати сёрмагонд номхигъди.

Гокъонати Харитъой фурт Михел. Дигорон. Киристонгъё-
уккаг. Афицер. Граждайнаг тугъди рёстёги Уёрёсей Хонсар 
фронти архайёг. Ист ёрцудёй уацари. 1920 анзи бадтёй
г. Тули концлагери.

Гокъонати Василий фурт Михаил. Дигорон. Граждайнаг 
тугъди уорсити ёзмёлди архайёг. Ист ёрцудёй уацари. 
1923 анзи лёуд адтёй облёсти ёфсёдтон комиссариати 
сёрмагонд номхигъди.

Гулути Григорий фурт Иван. Райгурдёй 1873 анзи. Ди-
горон. Дзёрёстейаг. Болкъон. Каст фёцёй Стъараполи реа-
лон училище. Стъараполи хъазахъаг-юнкерти училище. 1900 

анзёй фёстёмё адтёй афицер. Фиццаг Дуйнеон тугъди 
рёстёги Кубани батальони подъесаул. Ёхе бёгъатёрёй ке 
равдиста, уой туххён ин лёвёрд ёрцудёй Сугъдёг Станис-
лави 3-аг къёпхёни орден 1914 анзи. Кубани 17-аг батальони 
старшина. Граждайнаг тугъди рёстёги Бархе ёфсади тугъ-
дон. 1917 анзи ин лёвёрд ёрцудёй болкъони цин. Рамар-
дёй г. Владикавкази 1919 анзи 4 ноябри.

Гульдити Николайи фурт Васили. Мёздёггаг хъазахъёг-
тёй. Дигорон. 1917 анзи каст фёцёй Екатеринодари прапор-
щикти скъола. Еци анз Теркаг хъазахъаг ёфсади прапорщик. 
Граждайнаг тугъди – Дони ёфсади, Уёрёсей хонсар фронти 
ёма Уруси ёфсади тугъдон. Сотник. Адтёй сакъадах Лем-
носи. 1925 анзи Теркаг-Астрахани хъазахъаг полки тугъдон 
Болгарий.

Гульдити Данели фурт Владимир. Райгурдёй 1891 анзи 
20 августи. Дигорон. Мёсуггъёуккаг. Хорунжий. 1917 анзи 
каст фёцёй Петергофи прапорщикти 2-аг скъола. Терки хъа-
захъаг ёфсади прапорщик. Граждайнаг тугъди рёстёги Уё-
рёсей Хонсар фронти службёгёнёг. Уруссаг Ёфсади адтёй 
Хъирим байсуни уёнгё. Революций фёсте ёхе райста Фран-
цимё. 1947 анзи рамардёй г. Букой.

Гульдити Дмитрийи фурт Константин. Райгурдёй 1880 
анзи 13 июли. Дигорон-хъазахъаг. Болкъон. Каст фёцёй Орен-
бурги хъазахъаг-юнкерти училище 1907 анзи. Сотник. Фиццаг 
Дуйнеон тугъди лёгёхсарё ке равдиста, уой туххён ин лё-
вёрд ёрцудёй Сугъдёг Станислави 2 ёма 3-аг къёпхёни 
ордентё, Сугъдёг Владимири 4-аг къёпхёни орден. Терки 
исистади архайёг. 1918 анзи – Волгски батальони командир. 
Фёстугъд ёхе райста Чехословакимё. 1927 анзи фёсарёй-
наг бёстити уруссаг инвалидти Совети иуонг. Фёстёдёр ба 
ёрцардёй Польши. Рамардёй 1944 анзи.

Гульдити Никъала. Мёсуггъёуккаг. Дигорон. Фиццаг 
Дуйнеон тугъди архайёг. Кёсгон бёхгин полки подхорунжий. 
Хуарзёнхёгонд ёрцудёй Геуёргий дзиуари 4-аг къёпхёни 
орденёй. Устур лёгёхсарё равдесгёй, ёртеголёй фёййер-
вёзун кодта е ’нбёлтти.

Гульдити Данели фурт Петр. Дигорон. Райгурдёй 1897 
анзи 24 декабри. Мёсуггъёуккаг. Есаул. 1917 анзи каст фё-
цёй Мёскуй прапорщикти 4-аг скъола. Терки фёсёвёрци 

Мёрзойти И., Казаков Л., Казаков К. Дигорон афицерти хъисмёт. Идарддёр.



220

2-аг полки афицер. Хуёнхаг-Мёздёггаг полки прапорщик. 
Граждайнаг тугъди рёстёги Теркаг исистади архайёг. Служ-
бё кодта Бархе ёфсади, фёстёдёр ба Уёрёсей Хонсар 
Гёрзефтонг Тухти. Фёстугъд ёхе райста АЕШ-мё. Рамар-
дёй 1973 анзи 20 мартъий г. Ситий.

Гъуцъунати Барис. Дигорон. Владикавкази зилдёй. Фиц-
цаг Дуйнеон тугъди архайёг. Уруссаг ёфсади афицер. Хуар-
зёнхёгонд ёрцудёй Геуёргий дзиуари хуёрзеуёгёй.

Гъуцъунати Сансийи фурт Демур. Дигорон. Киристон-
гъёуккаг. Афицер. Граждайнаг тугъди рёстёги, цалинмё 
Хъирим ист не ’рцудёй, уёдмё тухтёй Уорс Ёфсади ёма 
Уёрёсей Хонсар фронти. 1920 анзи 12 декабри ёхе райста 
фёсарёнмё.

Гъуцъунати Ёфсимайхуи фурт Федур. Дигорон. Тер-
каг-хъазахъаг ёфсади штабс-капитан. Службё кодта Тамани 
полки. 1911 анзи ин лёвёрд ёрцудёй капитани цин. Фиццаг 
дуйнеон тугъди хуарзёнхёгонд ёрцудёй Сугъдёг Владими-
ри 4-аг къёпхёни ёма Сугъдёг Станислави 2-аг къёпхёни 
ордентёй. Фёммард ёй 1915 анзи 29 сентябри, капитани 
цини уогёй.

Дзагурти Алексейи фурт Геуёрги. Киристонгъёуккаг. Ди-
горон. Афицер. Граждайнаг тугъди рёстёги Уёрёсей Хонсар 
фронти архайёг. Ист ёрцудёй уацари. 1920 анзи бадтёй
г. Тули концлагери.

Дзайнухъти Туйгъани фурт Тазёрет. Дигорон. Райгур-
дёй 1898 анзи. Владикавкази зилди цёрёг. Фиццаг Дуйнеон 
тугъди архайёг. Фёммард ёй 1914 анзи.

Дзалати Николай. Фиццаг Дуйнеон тугъди архайёг. Ди-
горон. Уруссаг ёфсади тугъдон. Геуёргий дзиуари кавалер.

Дзёрёгёзти Ёндреййи фурт Михал. Мёсуггъёуккаг. 
Дигорон хъазахъёгтёй. 1915 анзи каст фёцёй Тифилиси 
прапорщикти 3-аг скъола. Хуёнхаг-Мёздёггаг 2-аг полки пра-
порщик. Граждайнаг тугъди рёстёги Терки исистади архайёг. 
Уёрёсей Хонсар фронти ёма Уруссаг Ёфсади архайёг. 1920 
анзи 19 январи райста подъесаули цин. Уруссаг Ёфсади фё-
цёй Хъирим байсуни уёнгё. 1925 анзи – Теркаг-Астрахайнаг 
полки хёццё – Болгарий. Тугъдтёй сакъадах Лемноси. Ра-
мардёй 1925 анзи 28 августи г. Стара-Загори (Болгарий).

Дзгойти Гёбула. Райгурдёй 1889 анзи Нальчикки зилди 
Хъогъалухъти. Фиццаг Дуйнеон тугъди архайёг, кёсёги бёх-
гин полки бёхбёлбадёг. Хуарзёнхёгонд ёрцудёй Геуёр-
гий 4-аг ёма 3-аг дзиуари хуёрзеугутёй.

Доцоти Геуёргий фурт Геуёрги. Дигорон. Райгурдёй 
1879 анзи 3 мартъий. Дзёрёстейаг. Болкъон. 1907 анзи ахур 
кодта Твери кавалерион училищей ёма ’й ёнтёстгинёй каст 
фёцёй. Хуёнхаг-Мёздёггаг 1-аг полки афицер. Хъёзлари-
Гребенаг полки сотник. Фиццаг Дуйнеон тугъди ёхе ёхсарги-
нёй ке равдиста, уой туххён ин лёвёрд ёрцудёй Сугъдёг 
Анни 4-аг къёпхёни орден. Подъесаул. Граждайнаг тугъди 
рёстёги Терки исистади архайёг. 1919 анзи ин лёвёрд ёр-
цудёй болкъони цин. Фёстугъд ёхе райста Францимё. 1929 
анзи адтёй дигорёнтти националон еугонди къазнагёс. Ра-
мардёй 1959 анзи 11 декабри, сахъаттё кёми адтёнцё, еци 
хёдзари Монмаранси горёти.

Доцоти Семени фурт Григори. Мёздёггаг дигорёнттёй. 
Граждайнаг тугъди рёстёги Уёрёсей Хонсар фронти архай-
ёг. 1922 анзи бадтёй Турки лагер «Селемие»-й. Фёстёдёр 
рафтудёй Болгаримё. 1923 анзи фёстёмё ёрбаздахтёй ё 
райгурён бёстёмё.

Доцоти Геуёргий фурт Иван. Райгурдёй 1894 анзи. Ди-
горон. Дзёрёстейаг. Сотник. Каст фёцёй Оренбурги хъа-
захъёгти училище. 1916 анзи. Терки хъазахъаг ёфсади хо-
рунжий. Граждайнаг тугъди рёстёги Терки исистади архайёг. 
Фёстёдёр службё кодта Уёрёсей Бархе ёфсади рёнгъи-
ти. Байзадёй Уёрёсей. Куста зёнхитё барёгёй Гурдзий 
гъёууон хёдзаради министради. 1921 анзи 18 маййи ин хаст 
ёрцудёй фёллойнадон – исрастгёнён лагерти 5 анзи фёб-
бадуни тёрхон.

Елехъоти Дмитрий фурт Барис. Киристонгъёуккаг. Ди-
горон. Подпоручик. Граждайнаг тугъди рёстёги уорсити ёз-
мёлди архайёг. Ист ёрцудёй уацари. 1923 анзёй фёстёмё 
лёуд адтёй республики ёфсёдтон комиссариати сёрмагонд 
хигъди.

Елехъоти Тамбий. Райгурдёй 1889 анзи. Дигорон. Кири-
стонгъёуккаг. Фиццаг Дуйнеон тугъди архайёг. Гъёддаг ди-
визий мёхъёйлон полки афицер. Граждайнаг тугъди архайёг.
Фёстугъд ёхе райста Францимё. Фёсарёнти ка цардёй, еци 

уёрёсейаг ёма кавказаг адёнти ’хсён тёккё активондёр 
архайёг.

Адтёй 1927 анзи Кавкази сёребарё хуёнхёгти Адёмон 
партий сёрдар. 1929 анзи – Кавказаг адёнти партий иуонг, 
1936 анзи иссёй Кавказ ертасуни Къуари архайёг. Ниффинс-
та дзёвгарё ёрмёгутё Кавкази историй фёдбёл ёма сё 
мухур кодта журналтё: «Горцы Кавказа», «Кавказ», «Неза-
висимый Кавказ», «Объединенный Кавказ», сауёнгё Фёстаг 
Дуйнеон тугъди фёсте дёр. Фёстаг ёнзти цардёй г. Ницци. 
Адтёй ин французаг бийнойнаг Клара Милль. Рамардёй 1952 
анзи 3 январи г. Ницци. Ёвёрд ёрцудёй Парижи.

Елехъоти Хамбий. Дигорон. Киристонгъёуккаг. Афицер. 
Граждайнаг тугъди рёстёги Уёрёсей хонсар фронти арха-
йёг. Байзадёй Уёрёсей. 1920 анзи уёнгё римахста ёхе.

Елбийти Заурбеги фурт Сахъман. Дигорон. Райгурдёй 
1876 анзи. Фиццаг дуйнеон тугъди архайёг. Фёммардёй 
тугъди.

Есети Михали фурт Владимир. Дигорон. Дзёрёстейаг. 
Фиццаг Дуйнеон ёма Грайждайнаг тугъдити архайёг. Есаул. 
Фёстугъд цардёй Болгарий, фёстёдёр ба – Франций. Ра-
мардёй 1976 анзи. Ёвёрд ёй Франций уёлмёрдтё Сент-
Женевьев-де-Буай.

Зёгёлти Инал (Геуёрги) Алексейи фурт. Дигорон. Рай-
гурдёй 1896 анзи. Подпоручик. Граждайнаг тугъди рёстёги 
Уруси хонсар фронти архайёг. Ист ёрцудёй уацари. 1922 
анзи лёуд адтёй Облёстон ёфсёдтон комиссариати сёр-
магонд хигъди. 1937 анзи 7 декабри ин Медгъуддёгти Адё-
мон комиссариати унаффёмё гёсгё хаст ёрцудёй фехсуни 
тёрхон.

Зёгёлти Михал. Фиццаг дуйнеон тугъди архайёг. Геуёр-
гий дзиуари кавалер.

Зёгёлти Саввё. Граждайнаг тугъди архайёг. 1918 анзи 
службё кодта гетмёни ёфсади, сотенный. Адтёй геодезист.

Зёгёлти Тимофейи фурт Тимофей. Райгурдёй 1875 
анзи 15 маййи. Дзёрёстейаг. Сотник. 1915 анзи каст фёцёй 
Тифилиси прапорщикти фиццаг скъола. 1915 анзи Теркаг фес-
тёгдзёуёг фёсёвёрди сотняй афицер. Хорунжий. 1917 анзи 
куста бёрнон бунётти, Турки ци зёнхитё байстонцё Уруссаг 
ёфсад, еци бёстихёйтти. Граждайнаг тугъди рёстёги Терки 

исистади архайёг. Службё кодта Уёрёсей Бархе ёфсади, 
1914 анзи ба Грознай застави сёргълёууёг.

Дзанкисти Ефреми фурт Алексей. Райгурдёй 1877 анзи. 
Мёздёги зилди хъазахъёгтёй. Дигорон. Граждайнаг тугъди 
рёстёги Уёрёсей Хонсар фронти архайёг. 1921 анзи ра-
фтудёй Румынимё ёма цардёй лигъдонти лагери.

Дзанкисти Григорий фурт Владимир. Райгурдёй 1874 
анзи 5 августи. Дзёрёстейаг. Дигорон. Каст фёцёй Влади-
кавкази реалон скъола, фёстёдёр ба Стъараполи хъазахъаг 
юнкерти училище. 1903 анзёй фёстёмё афицер. Подъесаул. 
1914 анзи ротмистр. Гудермеси станци комендант. Граждайнаг 
тугъди рёстёги Терки исистади архайёг. 1918 анзи Мёздёги 
станци комендант, фёстёдёр ба – Петровск-Порти станций 
косёг. 1919 анзи 24 мартъийёй фёстёмё Терки ёфсёдтон 
хецауади базарадон-промышленнон хайади косёг.

Дзанкисти Ефреми фурт Максим. Райгурдёй 1886 анзи 3 
декабри. Мёсуггъёуккаг. Дигорон хъазахъёгтёй. Подъесаул. 
Каст фёцёй Пятигорски гимнази, фёстёдёр ба – Тифилиси 
ёфсёдтон училище. 1913 анзи ин лёвёрд ёрцудёй хорун-
жиййи ном. Фиццаг Дуйнеон тугъди ин ё бёгъатёрдзийнади 
туххён лёвёрд ёрцудёй Сугъдёг Владимири 4-аг къёп-
хёни орден (1915 анз), фёстёдёр ба ма ё хуёрзеугутё-
бёл бафтудёй Сугъдёг Станислави ёма Сугъдёг Анни 3-аг 
къёпхёни ордентё. 1916 анзи ин лёвёрд ёрцудёй никки-
дёр ма еци хуёрзеугутё дуккаг хатт.

Золойти Дадой фурт Андрей. Дигорон. Киристонгъёук-
каг. Афицер. Граждайнаг тугъди рёстёги адтёй Уёрёсей 
хонсар фронти архайёг. Фёсарёнмё нё фёллигъдёй. Бай-
задёй ё райгурён гъёуи цёргёй. 1920 анзи ’й ниййахёстон-
цё, фал имё фудгиндзийнадёй ке неци иссердтонцё, уомё 
гёсгё ба, Кавкази фронти 10-аг армий Сёрмагонд хайади 
унаффёй уёгъдёгонд ёрцудёй.

Золойти Антони фурт Андрей. Дигорон. Прапорщик. 
Граждайнаг тугъди рёстёги Уёрёсей Хонсар фронти архай-
ёг. Ист ёрцудёй уацари. 1922 анзёй фёстёмё лёуд ад-
тёй хуёнхаг облёстон ёфсёдтон комиссариати сёрмагонд 
хигъди.

Золойти Антони фурт Никъала. Дигорон. Райгурдёй 1894 
анзи. Киристонгъёуккаг. Афицер. Граждайнаг тугъди рёстё-

ги Уёрёсей Хонсар фронти архайёг. Байзадёй Уёрёсей. 
1935 анзи Медгъуддёгти Адёмон комиссариати унаффёмё 
гёсгё ин ёрцудёй фёллойнадон-срастгёнён лагери фондз 
анзи фёббадуни тёрхон.

Хъёбёлой-фурт. Дигорон хъазахъёгтёй. Екатеринодари 
полки сотник. Граждайнаг тугъди архайёг. 1918 анзи Кубани 
облёсти Ладожски станици ахёст ёрцудёй ёма ’й больше-
виктё фехстонцё.

Хъёбёлоти Владимири фурт Константин. Дигорон. Мё-
суггъёуккаг. Граждайнаг тугъди архайёг. Хуёнхаг инженер. 
Рафтудёй Германимё. Рамардёй 1942 анзи Берлини.

Хъёбёлоти Петр. Мёздёги хъазахъёгтёй. Дигорон. 
Сотник. Каст фёцёй Оренбурги хъазахъёгти училище 1914 
анзи. Хуёнхаг-Мёздёггаг фёсёвёрд сотняй афицер. Фёс-
тёдёр службё кодта Екатеринослави полки. Граждайнаг 
тугъди рёстёги адтёй Бархе ёфсади, фёстёдёр ба – Уё-
рёсей Хонсар фронти. Фёммардёй 1919 анзи маййи.

Хъаирти Василиййи фурт Владимир. Подпоручик. Ди-
горон. Граждайнаг тугъди Уёрёсей хонсар фронти архайёг. 
Ист ёрцудёй уацари. 1922 анзи лёуд адтёй облёстон ёф-
сёдтон комиссариати сёрмагонд хигъди.

Хъаирти Михели фурт Иосиф. Дигорон. Поручик. Граж-
дайнаг тугъди рёстёги Уёрёсей Хонсар фронти архайёг. 
Ист ёрцудёй уацари. 1922 анзи лёуд адтёй Облёстон ёф-
сёдтон комиссариати сёрмагонд хигъди.

Хъаирти Харитон. Дигорон. Фиццаг Дуйнеон тугъди арха-
йёг. Геуёргий дзиуари кавалер.

Хъалай-фурт. Граждайнаг тугъди архайёг. 1925 анзи Бол-
гарий техникон батальони рёнгъон.

Хъантемурти Хадёхчихъой фурт Алихан. Дигорон. Рай-
гурдёй 1886 анзи 9 маййи. Дигорон. Цёргёсати уёздёнттёй. 
Юрист. Фёскавкази хуёнхёгти еугонд Цёдеси мийнёвар. 
Уёрёсей, уёдта фёсарён кавказаг хуёнхёгти националон 
ёма культурон политикон змёлди зингё архайёг. Юридикон 
ахурадё райста г. Санкт-Петербурги. 1913 анзи рафтудёй
г. Бакумё, архайдта Азербайджан ёма Турки бёстити ёхсён 
политикон-тугъдон рахастдзийнёдтё федар кёнуни гъуддёг-
ти. Граждайнаг тугъди рёстёги активонёй архайдта Хуёнхаг 
республики царди. 1918 анзи еу рёстёг адтёй Азербайджани 

хецауади фиццаг сёргълёууёг, Фатхалихан Хойлуй ёнхус-
гёнёг.

Кавкази большевиктё ку фёууёлахез ёнцё, уёд Хъанте-
мури фурт дёр ахёст ёрцудёй. Ахёстдонёмё цёугёй ин 
бантёстёй раледзун ёма бафтудёй Гурдзимё, 1921 анзи 
ба фёллигъдёй Туркмё. Анкара ёма Стамбули цалдёр ан-
зей дёргъци активонёй архайдта кавказёгти фарстатё лух 
кёнуни гъуддёгти, адтёй Константинополи Цёгат Кавкази
хуёнхаг адён исуёгъдё кёнуни Националон комитети иуонг. 
Активонёй архайдта ёзмёлд «Прометей»-и кусти. Адтёй
е ’саразгутёй еу. 1938 анзи Советон минёваради домён-
мё гёсгё ист ёрцудёнцё ё туркаг гражданини бартё ёма 
’й Турки бёстёй ратардтонцё. Уомё гёсгё ба рафтудёй 
Германимё ёма цардёй г. Берлини. Дуккаг Дуйнеон тугъди 
рёстёги Хъантемурти Алихан устур ёнхус кодта Советон 
уацайрёгтён. 1943–1945 ёнзти адтёй Цёгат Кавказаг баст-
дзийнади штаби иуонг. Уадзун райдёдта еци рёстёг журнал 
«Северный Кавказ» ёма адтёй ё редактор. Фёстугъд еу рё-
стёгутё рацардёй Швейцарий, фал бабёй фёстёмё раз-
дахтёй Германимё г. Мюнхенмё. Ами косун райдёдта ССР 
Цёдес ахур кёнуни институти. 1961 анзи нёуёгёй уадзун 
райдёдта журнал «Объединенный Кавказ». Журнал цудёй 
уруссаг, англисаг ёма туркаг ёвзёгтёбёл. Рамардёй 1963 
анзи 16 апрели. Ёвёрд ёй г. Мюнхени.

Хъантемурти Урусбийи фурт Мурат. Райгурдёй 1891 
анзи. Дигорон. Цёргёсати уёздёнттёй. Корнет. Фиццаг Дуй-
неон тугъди рёстёги службё кодта Кёсёги бёхгин полки. 
Кёстёр урядник. Хуарзёнхёгонд ёрцудёй Геуёргий дзиуа-
ри 4-аг къёпхёни хуёрзеуёгёй. Уорсити змёлди архайёг, 
Хъантемури-фурт службё кодта Уёрёсей Хонсар фронти ар-
хайгути хёццё. 1918 анзи Хъёрёгъёци бахаудтёй уацари 
большевиктёмё, ёма ’й фудёфхуёрдтитё гёнгёй, г. Вла-
дикавказмё исёрвистонцё, цёмёй ин ё гъуддагмё нёуёг 
Советон хецауадё ёркастайдё, уомё гёсгё. 1922 анзёй 
фёстёмё лёуд адтёй облёсти ёфсёдтон комиссариати 
сёрмагонд хигъди. Фёммардёй 1941 анзи.

Хъарабугъати Ибрагим. Райгурдёй 1892 анзи 12 мар-
тъий. Дигорон. Цёргёсати уёздёнттёй. Поручик. Граждай-
наг тугъди рёстёги адтёй Уёрёсей Хонсар фронти архайёг. 

1921 анзёй фёстёмё цардёй Франций. 1938 анзи 25 нояб-
ри иссёй Франций гражданин. Рамардёй 1969 анзи АЕШ-и г. 
Сан-Франциской.

Хъарабугъати Иван. Дигорон. Каст фёцёй Николаевски 
кавалерион училище 1917 анзи. Хуёнхаг-Мёздёггаг фёсё-
вёрди полки хорунжий. Граждайнаг тугъди рёстёги Бархе 
ёфсади ёма Уёрёсей Хонсар фронти архайёг. Сотник.

Хъарасати Андреййи фурт Измаил. Райгурдёй 1876 
анзи. Хестёр урядник. Дигорон. Граждайнаг тугъди рёстё-
ги адтёй Уёрёсей Хонсар фронти рёнгъити. Фёстугъд ёхе 
райста фёсарёнмё ёма 1921 анзи бадтёй Румыний ледз-
гути лагери.

Хъарасати Ивани фурт Васили. Дигорон. 1909 анзи ин 
лёвёрд ёрцудёй ротмистри цин. Архайдта Фиццаг Дуйнеон 
тугъди. Ё бёгъатёрдзийнади туххён ин лёвёрд ёрцудёй 
Сугъдёг Станислави 2-аг къёпхёни орден.

Хъардани-фурт. Дигорон хъазахъёгтёй. Граждайнаг 
тугъди рёстёги Уёрёсей хонсар фронти архайёг. Таганро-
ги зилди 1-аг участоки стражник. 1919 анзи фёммардёй по-
селок Васильево-Ханженскиййи бунмё Махной сёркъуёрти 
къохёй.

Хъарданти Геуёргий фурт Александр. Райгурдёй 1898 
анзи. Дзёрёстейаг дигорон хъазахъёгтёй. Сотник. Граж-
дайнаг тугъди рёстёги Уёрёсей Хонсар фронти архайёг. 
Адтёй сакъадах Лемноси. 1925 анзи – Болгарий Кубайнаг-
Алексеевскиййи ёфсёдтон училищей ахургёнуйнаг.

Хъарданти Арсени фурт Васили. Дигорон. Райгурдёй 
1883 анзи 30 январи. Дзёрёстейаг хъазахъёгтёй. Ёфсади 
старшина. Каст фёцёй Владикавкази дёсниадёбёл ахур 
кёнуни училище, фёстёдёр ба – Оренбурги хъазахъаг юн-
керти училище. 1906 анзи – Хъёзлари-Гребенаг полки хорун-
жий. Фиццаг Дуйнеон тугъди рёстёги подъесаул (1914 анз), 
Фиццаг сотняй командир. Ё бёгъатёрдзийнади туххён хуар-
зёнхёгонд ёрцудёй Сугъдёг Анни 4 ёма 3-аг къёпхёнти 
ордентёй (1915 анз), Сугъдёг Станислави 3-аг къёпхёни ор-
денёй (1914 анз). Есаул. Хуарзёнхёгонд ёрцудёй Геуёргий 
номбёл хуёцёнгарзёй. 1918 анзёй фёстёмё – Хъёзлари 
хайади атаман.

Хъарданти Хъёвдуни фурт Никъала. Дигорон. Райгур-
дёй 1888 анзи. Дзёрёстейаг. Граждайнаг тугъди архайёг. 
1920 анзёй фёстёмё цардёй Константинополи.

Хъарданти Никити фурт Никъала. Дзёрёстейаг. Подъ-
есаул. Дигорон хъазахъаги фурт. Каст фёцёй Владикавкази 
кадетон корпус, 1915 анзи ба – Михайловски артиллерион учи-
лище. Терки хъазахъаг батареи хорунжий. 1919 анзи – Кубани 
батальони тугъдон. Фёстугъд цардёй Чехословакий. Рамар-
дёй 1926 анзи г. Брной.

Хъарданти Рамани фурт Никитё. Дигорон хъазахъёг-
тёй. Фиццаг Дуйнеон тугъди архайёг. Службё кодта Хъёз-
лари-Гребенаг полки.

Хъарданти Осмёни фурт Темурхъан. Граждайнаг тугъди 
рёстёги Уёрёсей Хонсар фронти архайёг. Дигорон. 1920 
анзи рафтудёй Галиполимё. Службё кодта бёхгин ёфсёд-
ти хёйтти.

Къесати Алексейи фурт Геуёрги. Дигорон. Киристонгъё-
уккаг. Поручик. Граждайнаг тугъди рёстёги службё кодта Уё-
рёсей Хонсар фронти. Революций фёсте байзадёй Уёрё-
сей. Цардёй Киристонгъёуи, уотемёй ёй уацари райстонцё. 
1922 анзи лёуд адтёй Облёстон ёфсёдтон комиссариати 
сёрмагонд хигъди.

Къесати Джихёни фурт Дзафа. Дигорон. Киристон-
гъёуккаг. Граждайнаг тугъди рёстёги уорс афицер. Фёстугъд 
фёсарёнмё нё рандё ’й. 1920 анзёй фёстёмё цардёй ё 
райгурён гъёуи. Куста ахургёнёгёй.

Къесати Джихёни фурт Марк. Дигорон. Киристонгъёук-
каг. Поручик. Куста ахургёнёгёй. Граждайнаг тугъди рёстё-
ги Уёрёсей хонсар фронти архайёг. 1920 анзи бахаудтёй 
уацари. 1922 анзёй фёстёмё лёудтёй Облёстон Ёфсёд-
тон комиссариати сёрмагонд хигъди.

Къесати Мёрзай фурт Харитон. Дигорон. Киристонгъё-
уккаг. Афицер. Граждайнаг тугъди рёстёги Уёрёсей Хонсар 
фронти архайёг. Фёсарёнмё нё фёллигъдёй. 1920 ёнзти 
ёхе римахста.

Къибирти Мимболати фурт Сафрон (Дзамболат). Рай-
гурдёй 1862 анзи 11 мартъий. Дзёрёстейаг. Дигорон хъа-
захъёгтёй. Болкъон. Фиццаг Дуйнеон тугъди архайёг. Каст 
фёцёй Стъараполи хъазахъаг юнкерти училище. 1889 анзи 

Мёрзойти И., Казаков Л., Казаков К. Дигорон афицерти хъисмёт. Идарддёр.



228

иссёй хорунжий. Службё кодта Хуёнхаг-Мёздёггаг полки. 
1908 анзи иссёй есаул. 1912–1914 ёнзти – фиццаг сотняй ко-
мандир. Фёстёдёр ёрвист ёрцудёй 3-аг Сунжёйаг – Вла-
дикавказаг полкмё. 1915–1916 ёнзти 3-аг сотняй командир. 
1916 анзи иссёй ёфсёдтон старшина. Граждайнаг тугъди 
рёстёги адтёй Терки исистади архайёг. Службё кодта Уё-
рёсей Бархе ёфсади, 1919 анзёй фёстёмё ба адтёй Тер-
каг бёхгин полки командир. 1919 анзи ин лёвёрд ёрцудёй 
болкъони цин. Еци анз фёммард ёй тугъди.

Хъойбайти Аслёмурзё. Дигорон. Фиццаг Дуйнеон тугъди 
архайёг. Хуарзёнхёгонд ёрцудёй Геуёргий дзиуари хуёр-
зеуёгёй.

Къорнати Хъубадий фурт Гаспо. Дигорон. Киристонгъё-
уккаг. Афицер. Граждайнаг тугъди архайёг. Байзадёй Уёрё-
сей. 1920 анзи ёхе римахста.

Къорнати Хъубадий фурт Иналухъ. Дигорон. Киристон-
гъёуккаг. Афицер. Граждайнаг тугъди архайёг. Адтёй уацари 
Тули концлагери 1920 анзи.

Къорнати Константини фурт Иона. Дигорон.  Киристон-
гъёуккаг. Дёлболкъон. Фиццаг Дуйнеон тугъди архайёг.

Къорнати Василий фурт Кирилл. Дигорон. Киристонгъё-
уккаг. Афицер. Граждайнаг тугъди архайёг. 1920 анзи баха-
удтёй уацари ёма бадтёй г. Тули концлагери.

Хъубадти Мисости фурт Аслёнбег. Райгурдёй 1899 
анзи. Дигори баделиатёй. Поручик. Каст фёцёй Ярославли 
кадетон корпус. Кёсгон бёхгин полки службёгёнёг. 1916 
анзи хуёрзёнхёгонд ёрцудёй Геуёргий дзиуари 4-аг къёп-
хёни хуёрзеуёгёй.

Куста г. Владикавкази ёфсёнвёндагон станци сёргълёу-
уёги хуёдёййевёгёй. Граждайнаг тугъди рёстёги бахауд-
тёй уацари. 1937 анзи ин рахастонцё фехсуни тёрхон.

Хъубадти Тазёрети фурт Батёрбег. Райгурдёй 1881 
анзи. Дигорон. Фиццаг Дуйнеон тугъди архайёг. Службё код-
та Тётёйраг бёхгин полки 1-аг сотняй. 1915 анзи хуарзён-
хёгонд ёрцудёй Геуёргий Дзиуари 4-аг къёпхёни хуёрзеу-
ёгёй. Еци анз фёммард ёй гъёу Новоселкийи бунмё.

Хъубадти Ивани фурт Василий. Дигорон. Кубани полки 
командири ёнхусгёнёг. Еумёйаг ахурадё райста Алексан-
дровски миссионерон Духовон семинари, ёфсёдтон ахурадё 

ба райста Елизаветгради кавалерион училищей. Ротмистр. 
Службё кодта Кавказаг бёхгин дивизий. Хуарзёнхёгонд 
ёрцудёй Сугъдёг Анни 3-аг къёпхёни, уёдта 2-аг къёпхё-
ни, Сугъдёг Станислави 3-аг къёпхёни, Сугъдёг Анни – 3-аг 
къёпхёни ёма Сугъдёг Владимири 4-аг къёпхёни орден-
тёй. Райста подъесаули цин.

Хъубадти Мисости фурт Дохчихъо (Доко). Райгурдёй 
1886 анзи. Дигори баделиатёй. Болкъон. Каст фёцёй Кон-
стантиновски артиллерион училище. Лёвёрд ин ёрцудёй: 
Сугъдёг Анни 3-аг къёпхёни, Сугъдёг Станислави 3-аг 
къёпхёни, Сугъдёг Владимири 4-аг къёпхёни, Сугъдёг 
Анни 4-аг къёпхёни, Сугъдёг Станислави 2-аг къёпхёни, 
Сугъдёг Анни 2-аг къёпхёни ордентё.

Граждайнаг тугъди рёстёги службё кодта Уёрёсей Хонсар 
фронти. Ист ёрцудёй уацари. 1922 анзи лёуд адтёй Хуён-
хаг облёсти ёфсёдтон комиссариати сёрмагонд хигъди.

Хъубадти Хадзимёти фурт Хъазмёхёмёт. Дигори ба-
делиатёй. Юнкер. Граждайнаг тугъди рёстёги бахаудтёй 
уацари. Лёуд адтёй облёсти ёфсёдтон комиссариати сёр-
магонд хигъди.

Хъубадти Ивани фурт Никъала. Дигорон. Поручик, фёс-
тёдёр ба иссёй капитан. Лёвёрд ин ёрцудёй Сугъдёг Ста-
нислави 3-аг къёпхёни орден.

Хъубадти Беслёни фурт Хаджи-Мурат. Дигорон. Фиццаг 
Дуйнеон тугъди архайёг. Кёсгон бёхгин полки урядник. 1935 
анзи ёрвист ёрцудёй Астёуккаг Азимё. Фидибёсти Устур 
тугъди архайёг. Фёммард ёй тугъди.

Хъубадти Бимболати фурт Эльберт. Дигорон. Райгур-
дёй 1887 анзи. Фиццаг Дуйнеон тугъди архайёг. Граждайнаг 
тугъди активон архайёг. 1918 анзи ёй арёсёнёй ёрбахсти-
тё кодтонцё ёнёзонгё адён ёма фёммардёй. Ё бауёр-
бёл адтёй 7 цёфи.

Хъузети Сергей. Дигорон-хъазахъаг. Фиццаг Дуйнеон тугъ-
ди архайёг. 1916 анзи иссёй прапорщик.

Кукити Андрей Алексей фурт. Райгурдёй 1893 анзи. 
Дзёрёстей дигорон хъазахъёгтёй. 1914 анзёй фёстёмё 
адтёй ёфсёдтон служби. 1915 анзи каст фёцёй Тифилиси 
прапорщикти скъола. Афицер. Фёммард ёй 1919 анзи июни 
Царицини фронти.

Кукити Геуёргий фурт Васили. Райгурдёй 1898 анзи. 
Дзёрёстейаг прапорщик. Дигорон хъазахъёгтёй. Хъёзлари 
Гребенаг полки хорунжий. Граждайнаг тугъди рёстёги ар-
хайдта Хонсар фронти. Ист ёрцудёй уацари. Бадтёй Ряжски 
концлагери.

Кукити Григорий фурт Васили. Дзёрёстейаг. Дигорон 
хъазахъёгтёй. Есаул. Каст фёцёй Оренбурги хъазахъёгти 
училище 1917 анзи. Лёвёрд ин ёрцудёй прапорщикки цин. 
Граждайнаг тугъди рёстёги Уёрёсей Хонсар фронти арха-
йёг. Тугъди фёсте ёхе райста Германимё. Рамардёй 1980 
анзи Нюрнберги.

Кукити Григоргий фурт Григоргий. Райгурдёй 1899 анзи. 
Дзёрёстейаг. Дигорон хъазахъёгтёй. Сотник, Граждайнаг 
тугъди рёстёги Бархе ёфсади. Каст фёцёй Екатеринодари 
прапорщикти скъола. 1919 анзи службё кодта Теркаг полки.

Хъургъости Якови фурт Геуёрги. Дигорон. Дзёрёсте-
йаг. Прапорщик. Каст фёцёй Оренбурги хъазахъёгти учили-
ще. 1915 анзи Хуёнхаг-Мёздёггаг сотняй афицер. Фёсаму-
ри арёнтёбёл бёхгин полки прапорщик. Граждайнаг тугъди 
рёстёги адтёй Бархе ёфсади. 1919 анзи – 2-аг Теркаг хъа-
захъаг дивизий сотник.

Уодзёнёй ма

АДÆМОН СФÆЛДИСТАДÆЙ

ХЁМИЦАТИ Тигран

АБОНИ ДЁР МА НЁ ТАВУНЦЁ СЁ УАРЗТЁЙ
Тауёрёхъ

Аци фидтёлтиккон тауёрёхъ дзорёг ёй, уарзондзийнадё 
цёйбёрцёбёл тухгин ёй, адёймаг ё цардёй ё уоди кё-
дзосдзийнадё куд фёууёлдёр кёнуй, уобёл. Дууё сёдё 
анзи рацудёй, кёдёй еци цаутё ёрцудёнцё, уёдёй, фал 
адёни зёрдитёй ба абони уёнгё дёр нёма феронх ёй еци 
ёхседгё уарзти хабар.

Тауёрёхъ ци хабёрттёбёл ёй, еци цаутё ёрцудёнцё 
XIX ёноси фиццаг ёмбеси.

Еци рёстёг Кавказ ёхе бакёнунбёл устур тохтё цудёй 
Уёрёсе ёма Османи империй ёхсён. Уёрёсей, уёдта Тур-
ки духовон мийнёвёрттё ёгас хъауритёй дёр архайдтонцё 
хуёнхбёсти цёрёг адёнихёттити сёхе ’рдёмё фёккёнун-
бёл, зёрдитё син ёвардтонцё аллихузон дзёбёхдзийнёд-
тёй, сёйрагдёр ба ёндёбёстагон лёборгутёй багъёуай 
кёнунёй.

Кавкази цёмёй туркаг политикё ёрфедар адтайдё, уо-
бёл ами, медбёсти сё уодёй арт цагътонцё кёсгон ёл-
дёрттё – гъёздуг ёма тухгин. Сё тёвагё, сё дзурдён устур 
аргъ адтёй айдагъ сёхемё нё, фал ёнёгъёнё Кавказ ёма 
ёндёарёнти бёстихёйтти дёр.

Сё бёрни адтёнцё тиллёггун зёнхитё, игуёрдёнтё, 
хумзёнхитё, уомё гёсгё ба сёмё ихуёрсти адтёй берё 
ёнёзёнхё адён. Уонён ба минкъий уотид зёнхи гёппёл-
бёл фёххуёст ун дёр адтёй сё устурдёр фёггёнён. 



232

Сауёнгё ма мёгур адёнёй еске бийнойнаг ку бёгъудтаг 
кёнидё, уёддёр имё ёлдари разёй ёхе бацёуни барё нё 
уидё фиццаг ёхсёвё.

Гъе, уёхён бонгин ёма дзурддзёугёдёр лёгтёй Устур 
Кёсёги еу адтёй ёлдар Тасолтанти Тасолтан дёр. Ё ёнё-
кёрон зёнхитёбёл хизтёнцё мингай фустё, сторвонс, бёх-
тё. Ё устур гъёздугдзийнадён кёрёнттё нё адтёй. Уомё 
гёсгё ба ё кади ном игъустгонд адтёй айдагъ Кёсёги нё, 
фал ёнёгъёнё Кавкази дёр. Исёнтёстёй ин авд фурти ёма 
еунёг кизгё Фатъиймёт. Ёнзтё цудёнцё, ёма Фатъиймёт 
дёр байрёзтёй, киндздзон кизгё иссёй. Ё бакаст, ё рё-
сугъддзийнади кой ёнёгъёнё Кавказбёл дёр райгъустёй.

Берё лёхъуёнти цёстити цёхёр фёззиннидё, беретё 
бёлдтёнцё уёхён хуёрзконд силгоймаги ё уатмё киндзи 
номбёл бахонунмё. Уёдта уёхён бонгин каййесёй дёр 
«нё» ка загътайдё. Ё рёсугъддзийнади кой ёнё бахъёртгё 
нё фёцёй Дигоргоммё дёр. Уоми дёр уёхён хуёрзигурд-
титё куд нё разиндтайдё.

Еци лёхъуёнтёй еу адтёй Хёмицати Хёмиц дёр. Исхо-
нун ёй ёнгъизтёй, ёгас Дигоргоми федауцёдёр лёхъуён-
тёй еу, ё рагфидтёлтёй рахаста уездондзийнадё, ёвзигъд ун 
ёма лёгигъёдгун минеугутё. Рёстёмбес асё, нарёг, ёлвёст 
астёу, фётёнусхъё, домбёйттё арёзт гуриконд, сёнт-сау 
цёститё ёма ё цурддзийнадёй уёлдай бёрёгдёр дардта е 
’нбёлтти ёхсён. Цардёнцё ё бийнонтё Дигоргоми рёбунг-
гагдёр гъёутёй еуеми – Одолай. Берё ёнёхуссёг ёхсёвтё 
рарвиста, кёсгон хуёрзигурд кизгёбёл ёрхун кёнгёй.

Еу сёумёраги ба ё саулохагбёл саргъ исёвардта ёма ё 
хеуонтён рафёдзахста: «Ёз фёццёун Устур Кёсёгмё мё 
амондагор ёма къуёремё фёстёмё ку не ’рбаздёхон, уёд 
Нарти кёнти рази уе ’гъдау бакёндзинайтё», – зёгъгё. Уой-
йадёбёл ё саулохбёл фёббадтёй ёма ё них кёсёгёрдё-
мё саразта. Ёмбесбони бахъёрттёй Тасолтанти галауанмё. 
Ёнёгъёнё тургъё ёма фёлабулайтё дёр уосгортёй идзаг 
адтёнцё. Ёсгёлладё цохъатё, ёвзестё бёрцитё, хуёрз-
муггаг саулохёгтёбёл ёвдистонцё сё арёхстдзийнадё, ар-
хайдтонцё бунёттон цёргути устур деси бафтаунбёл. Етё 
адтёнцё уосгортё ёгас Кавказёй ёма си алке зёрди дёр ад-
тёй рёсугъд Фатъиймёти ё хёццё бийнойнагён фёлласун.

Рёсугъд Фатъиймёт ба е ’нбал кизгутти хёццё лёудтёй 
бёрзонд балкъонбёл ёма игъёлдзёгхудт кодта.

Уёдмё иуазгути цормё ё уорс цохъатё ёма уорс цёр-
мин ходи рацудёй ёлдар Тасолтан ёхуёдёг ёма еугуре-
мё дёр фёсседтёй: «Гъей, Кавкази хуёрзигурд фёсевёд,
уе ’гас дёр айтё мё кизгён цардёнбал исуни аккаг, фал 
ёй дётгё ба ракёндзён, мё тургъёмё мин сёдё бёхи ка 
ёрбаскъёра, уомён. Пахампари уотё бафёндадтёй».

Зудё фиди домён арви ёрцёфау фёккастёй уосгортё-
мё, беретё си сё сёртё бунмё ёруагътонцё ёма сёргу-
бурёй ранёхстёр ёнцё ёлдари тургъёй.

Ёлдари дзубандитё ёнёригъосгё нё фёцёй Хёмицати 
Хёмиц дёр ёма берё расагъёс-басагъёс нёбал фёккодта, 
уотемёй ё бёхбёл ёхе багёлста ёма Ногъай будуртёмё 
ниффардёг ёй. Изёрдалингтё кодта, ё бёх ёй ёвёллай-
гёй размё хаста. Фал еу афони ба ё мур-мур иссудёй.

Ё бакомкоммё имё фондз ёстонг берёгъи ёрбацёйцу-
дёнцё. Сё хуали сёхе ке бауодзёй, уобёл сё зёрдё дар-
гёй, сё дёндёгути къёс-къёс иссёуидё, сё къубур гъос-
тё ниффёстёмё кёнгёй, хёстёгёй-хастёгдёр кодтонцё 
сё амёттагмё. Хёмиц цурдгомау ёргёпп кодта ё бёхёй, 
хъёма ёма хурдзин саргъи къохёй ёриста ёма бёхи рагъ 
ёрцёфтё кодта. Бёх ралигъдёй, Хёмиц ба искувта: «Йа, 
сугъзёрийнё Уасгерги! Дигори изёд! Ёнхусгёнёг мин фёу-
уо», – зёгъгё, ёма ёхе мёлётдзаг тохмё ёрцёттё кодта.

Тох, ёгъатир тох баеудагъ ёй  лёг ёма сирдти ёхсён. Хё-
мици хъёма арви цёхёрау ёрттевёнтё калдта. Фёстагмё ба 
ма Хёмиц ёризадёй и тёккё хъаурёгиндёр берёгъи хёццё. 
Берёгъён бантёстёй Хёмици рахес цонгбёл фёххуёцун ёма 
лёгён ё хъёма ё къохёй зёнхёмё уёззаухауё ёркодта. Ё 
фёстаг хъауритё ма ёрбанбурд кодта, уотемёй ё галеу къох 
ёма къёхтёй ниххорх кодта берёгъи, уёдта ци фёцёй, уой 
лёдёргё дёр нёбал бакодта. Сёу-мёй цёстити цори ёри-
стадёй ёверхъау нивё: тоги цади хъанёй лёудтёнцё фондз 
берёгъи ёма нёлгоймаг, еугур хуёститё, ё тоги ёвдулдёй, 
уотемёй. Ё уёледарёс дёр еугур фёракё ниццёй.

«Йа, сугъдёг сугъзёрийнё, Уасгерги! Дигори изёд! Адёй-
магён нифс ёма тухё ка дёдтуй, алкёддёр хуёрз агъаз 
кёнтё рёстзёрдё адёнён!»

Хёмицати Тигран. Абони дёр ма нё тавунцё сё уарзтёй. Тауёрёхъ

Ё цёсгонмё ин комкоммё ка уолёфтёй ёма мурмур кодта, 
еци искондадё ’й ё кеми ёрцёун кодта. Ё цёститё ку бай-
гон кодта, уёд ё сёргъи ёрёстёфтёй ё еузёрдион бёхи. Е 
имё ё устур хъоппёгъ цёститёй тёрегъёдгёнёги каст кодта 
бунмё: «Ё мё зёрдтагон ёнбал, еунёгёй мё нё ниууагътай! 
Хуцауён табу уёд, ревёдёй нё раздёхдзинан Дигоргоммё».

Тухтё-мадзёлттёй рауёлё ’й Хёмиц, еу къанаугонд ис-
сирдта хёстёг кёмидёр, ёхе ёма берёгъи тогтё ёрёх-
снадта ё бауёрёй, ё хурдзин байгон кодта, ёрёйёсгарста 
ёма си ёййевён хёдонё исиста. Ё уёле ёй искодта.

Тёрсёбёласи буни нартихуари кёрдзин ёма цихтёй ёхе-
мё фёккастёй, уолёфгё дёр бакодта ёма бабёй ё над 
идарддёр радардта. Дуккаг бон изёрёрдёмё Хёмиц идард 
арвгёрони ниууидта, еу бахёргъауи сёрмё ругё мегъи ху-
зён ке ёрбадтёй, уой. Балёдёрдтёй, етё ногъайаг ёлдар 
Рашид-бейи бёхёргъёуттёй еу къуар ке ёнцё, уой.

Хёстёгдёр сёмё бацудёй ёма син сё урситё фёххе-
цён гёнгёй, сёдё бёхи ё разёй фёккодта ёма сё кё-
сёгёрдёмё раскъардта. Ёртиккаг бон, изёрёрдёмё, бё-
хёргъау балёуун кодта Тасолтанти дуармё. Сё мур-мурмё 
хёдзарёй рахизтёй ёнсувёрти хестёр ёма, кёрёдземён 
салам ратгёй, Хёмиц ёхе баамудта: «Мёнё уин уё фиди 
фёдзёхст исёнхёст кодтон, – сёдё бёхи уё колдуармё, 
ёртё бёхи ба ма уин дигорон ёгъдаумё гёсгё лёвар кё-
нун. Уонёй сё еу уё фиди ёнсувёрён, иннё уё мадён, 
ёртиккаг ба дёуён, куд хестёр ёнсувёрён, уотё. Ёлдари 
фурти зёрдёмё хъёбёр фёццудёй Хёмици лёгигъёдё, 
фал, еу усмё расагъёсгёнгёй ба, загъта:

«Ёз хъёбёр сёрустур уинё уёхён сиахсёй, фал, гъу-
лёггагён, ду мах ёнсёр нё дё, ду дё хумётёг хуёнхаг 
лёг. Раибёл сагъёс кёнай, дё хёццё уотемёй куд бахёс-
тёг кёнён, уобёл?»

Еци ёфхуёрён дзурдтё хъёмай ниррёхустау рахизтён-
цё иннердёмё Хёмици зёрди, ё цёститё ратартё ёнцё, 
фал, ё маст нецёмёй равдесгёй, туххёйти исфёразта: 
«Хуцау ме ’вдесён, уё фиди еугур домёнтё дёр уин исён-
хёст кодтон, фал мё кёд уё хёстёги аггагбёл нё нимаетё, 
уёдта уомён ба Хуцау тёрхонгёнёг фёууёд!» Еци дзурдти 
фёсте ё бёхбёл усхъунмё бадт ракодта ёма тургъи исме-

дёг ёй. Дууё лёгей дзубандимё лёмбунёг игъустонцё, сё 
фёлабулай ци адён ёзмалдёй, етё ёма ин хъёбёр зёр-
диагёй тёрегъёд кодтонцё. Балкъонёй бунмё игъустёнцё 
кизгутти игъёлдзёг дзубандитё. Хёмиц хёрдмё искастёй 
ёма син се ’хсён ёрёстёфтёй, уойбёрцё гъезёмёрттё 
ке туххён бавзурста, еци саурёсугъди.

Фатъиймёт игъёлдзёг зёрди уаги хёццё бунмё кастёй 
ёма десёй мардёй ёнахур бёхбёлбадёгбёл: «Ёвёдзи, 
бёхбёл бадун зонгё дёр нё кёнуй», – гъуди кодта кизгё.

Еци ёнахур нивё кизгёмё бустёги ходёг фёккастёй ёма 
ёрхизтёй балкъонёй, бёхбёлбадёгмё хёстёг бацудёй 
ёма имё дзоруй: «Лёхъуён, аци тургъи уёхён ёвзигъдтитё 
ёвдистонцё сё хъаурё, ду ба бёхбёл рёстмё бадун дёр 
нё арёхсис, уотемёй ба мён корунмё ёрбацудтё». Цёсти 
фённикъулдмё Хёмиц кизги раахёста, цурд ёй саргъмё 
исёнтъухта ёма Дигоргомёрдёмё ё тахт исаразта. Фёсте-
гёй ёй расурдтонцё фёдесонтё. Цудёй сё нёгё, гъёрвё-
дес, топпи гёрёхтё, фал дунги ка кёд баййафта! Раст цума 
сугъзёрийнё Уасгерги ёхуёдёг ё базуртё байтигъта дууё 
ёригон уодемён, уотё кастёй адёймагмё. Дууемёй дёр 
тахтёнцё сё хъисмёти гъёбесмё, дёргъеццон гъар нибба 
ба син адтёй ёвдесён сё уарзтён.

Рёстёгутё рацудёй. Фатъиймёт ёцёг уарзтёй бауарзта 
ё цардёнбали, е дёр ибёл гёзёмё дёр нё бухстёй.

Ёнё кёрёдзей бухст дёр нё фёразтонцё. Амондгунбёл 
нимадтонцё сёхе, уомён ёма амондён берё нё гъёуй.

Амонди бундор уарзондзийнадё ёй. Фал, ёвёдзи, дуйней 
уотё конд ёй ёма хуарздзийнади тёразён ё иннё фарс ба 
лёууй фуд ёма соцъа.

Хуёрзрёхги уёхён соцъагёнгути ёвзёгтё Кёсёгмё 
Фатъиймёти ёнсувёртёмё дёр бахъёртун кодтонцё фуд-
уац: «Уё еунёг хуёрёй уин Хёмицатё саугосёг ёма фа-
гусхёссёг исаразтонцё, ёма ’й фёййервёзун кёнетё», – 
зёгъгё. Ёнсувёртё сё тохёнгёрзтё раскъафтонцё ёма 
радогъ кодтонцё сё хуёри ё цагъари уавёрёй фёййервё-
зун кёнунмё.

Еци рёстёг Хёмиц ба цауёнёй ёрцёйёздахтёй, дзё-
бодури мард ё рагъи, уотемёй ёма сёбёл еу рауён ба хёр-
хёмбёлд фёцёй. Куд нё бацийнё кодтайдё ё зёгъунён 

каййестёбёл Хёмиц: «Ёхцёуён мин ёй уё фёууиндё! 
Сугъзёрийнё Уасгергий бафёндадтёй, ёвёдзи, цёмёй 
уёбёл исёнбалдайнё», – кёдзос зёрдёй сёбёл батабе-
дзё кодта сиахс.

«Мёнё Ёфсатий лёварёй фёйнё фезонёги бахуёре-
тё, уёдта уё хуёрёмё дёр хъёртдзинайтё», – загъта син 
Хёмиц. Цёмёй зудта рёстзёрдё лёг, етё имё мёстёй 
тъёппитё ке хаунцё, ёма имё марунмё ке ёрбацудёнцё, 
уой. Хёмиц дзёбодури цар ёстъегъунбёл куд батумугъ ёй, 
уотё ба аллирдигитёй топпи гёрёхтё райгъустёй.

Адёймаги ци берё цидёртё фёффёндуй царди ис-
аразун, фал ё рамарун ба куд ёнцон ёй! Гъе уотё гёдзи-
рахаттёй ибёл рацудёнцё Фатъиймёти ёнсувёртё. Уой 
фёсте ёсхъёлхузёй исмедёг ёнцё сё хуёрёмё ёма ин 
загътонцё: «Абонёй фёстёмё сёребарё дё дё цагъари 
къёлётёй», – зёгъгё. Хуёрё е ’нсувёртёбёл куд нё ба-
цийнё кодтайдё, фал хабар ку балёдёрдтёй, уёдта ёгас 
Одолабёл ё цъёххахстгъёр райгъустёй: «Ци ёверхъау 
миуё бакодтайтё, мё мадёй исёнтёсгё зёнёг! Мё амонд 
мин ёнёнгъёлти уё топпитё ёма хъёмати фийтёбёл ку 
исистайтё», – нидздзиназта Фатъиймёт.

«Ёндегёй мёмё бангъёлмё кёсетё», – зёгъгё, сё 
тургъёмё рарвиста, ёхуёдёг болат кёрдён ё рони рари-
махста ёма сёмё уотемёй ёд рёвдзёй рацудёй.

«О, ме ’нсувёртё, кёд уё хъёбёр фёндуй, цёмёй уё 
хёццё рандёуон мё цёгатмё, уёд ма мё мё лёги уёд-
дёр еу уинд фёккёнунмё ё сёргъёмё бауагътё», – ра-
курдта си и кизгё.

Ёнсувёртё дууё нёбал загътонцё сё хуёри курдиадё-
бёл ёма ин баамудтонцё, мард кёми адтёй, уой. Хёмици 
цормё ку бахъёрттёй, уёд ёнёнгъёлти ё ронёй ё болат 
кёрдён фелваста ёма си ёхе барёхуайгёй, ниддёлгонмё 
’й ё уарзонбёл. Гъе, уотемёйти бацудёнцё мёрдтёмё 
дууё уарзон уодгоймаги. Зари ма ес уёхён дзурдтё: 

Гъёумё ци фёндаг цёуй, уой билгёрон
Сау цирт сё ёносон хёдзарё кёмён иссёй.
Гъей, фёндаггон, ёрлёууё, рафёлгёсё,
Аци дууё ёнамондемён дё сёрёй ёрковё,
Етё сё уарзт сугъдёгёй багъёуай кодтонцё...

ДИГОРОН ÆГЪДÆУТТÆЙ

БУЗОЙТИ Артем 

УАГЁ, ФЁТКЁ, ЁГЪДАУ, ДИН

(Кёрон. Райдайён аци анзи
 журнали 2-аг ёма 3-аг номерти)

Гъарёнгё
Гъарёнгё кёнуни фёткё берё адёнтёмё ес. Зундгонд 

финсёг М. Горький дёр еци ёгъдауи туххёй ниууагъта цу-
бур уадзимис: «Русская плакальщица Ирина Федосова». Мах 
адёнмё дёр дёсни гъарёнгёгёнёг кадгин адтёй. Ес нур-
тёкки дёр, еци гъудтагмё хуарз ка арёхсуй, уёхёнттё. 
Уони архайд адёни ёрёнкъард кёнуй, мард ба ёнкъард 
ёма цёстисугёй федауй. 

Ёркёсуйнаг: Ёрмёст фёууй уотё дёр, ёма кадёр, 
дзёбёх нё арёхсгёй, ниййагайуй гъарёнгё кёнун, уёл-
дайдёр ба, ё дзурдтё зёрдибунёй нё ласгёй. Уёхён 
миуё адёни зёрдёмё нё цёуй. 

Арёх фёрсунцё: «Хёстёгутё ’ма къабёзтё раздёр 
дзамёнтти мардён циуавёр ёгъдёуттё кодтонцё?»

Мёнё уин цубур скъуддзаг Гарданти Михали киунугё 
«Уадзимистё»-й. Еу хатт дёр ма уин уё зёрди ёфтауён, 
Михал аци уадзимистёбёл 1893 анзи ке куста, уой. 

– Ёнсувёртё сё хуёрёбёл ёвёрунцё сёрбёттён – 
изёлу, кенё ба хизё, цёгаттаг. (Абони ма еци ёгъдаубёл 
бафтудёй ёмбёрзён).

– Каййес ё сиахсбёл ёвёруй сиёхсёгтё – ходё, дза-
буртё, зёнгёйттё. (Еци фёткёй нур гёлст ёрцудёнцё 

зёнгёйттё). Ёфтуд ба ибёл ёрцудёнцё фуси фёх-
сун, цуппар кёрдзини, ёмбёрзён ёма ниуёзтё. Хёсгё 
сё мёрддзогойни хёццё каййестё ёрбакёнунцё, хёлар 
ёма фёлдесгё ба – синхонти нёлгоймёгтёй еске).

– Ёнсувёртё сё кёрёдземён фёххёссунцё ёфтау-
цё бёх, дёттунцё марди бони хистаг, маргас. (Аци бёнтти 
бёх хёссуни ёгъдау цард ёхуёдёг фёснад ниууагъта. Зи-
ани бони маргас дёр некебал хёссуй. Ёййивд ёрцудёнцё 
ёхцай фёрёзнитёй). 

– Ёнгарё ёнгарёбёл уадзуй догъ, садзуй циртдзёвён, 
хъабагъ. (Раги дёр ёма нур дёр ёнгарё ёнсувёри хузён 
адтёй ёма ёй. Ке равгё куд амонуй ёнгёрттёй, уотё зи-
ангинтён ёнсувёрау сё фарсмё балёуунцё, сёхемё 
райсунцё ихёстё).

– Сиахс ё каййестён сё мард ивёрёг ёй: ивёруй ёй 
кири (кирё уобёл ёй ёма е ’хёсмё цёттё уёд).

– Хуёрё е ’нсувёртёбёл кёнуй хиститё, хёссуй мар-
гас.

Киндзи ка не ’рцудёй, уёхён силёстёг ку рамёлуй, уёд 
ёй кири ёвёрунцё уорс дарёсти (рацёргё ку нё уа, уёд).

Цирт
Рамёлёг адёймагён е ’носон хёдзарё къахунцё ’ма 

аразунцё синхбёстё ’ма гъёубёстё. (Горёти цёргутё 
фёстаг рёстёги еци гъудтагмё ихуёрсун райдёдтонцё 
уёлмёрдти сёрмагонд косгути). Нё фёткитёмё гёсгё 
цирт къахт гъёуама ёрцёуа марднигёнён бони. Уотё ку 
рауаидё, ‘ма зин фадуати анхосёй еу бонмё не ’сцёттё 
’й, зёгъгё, уёд ин ёхсёвё еунёгёй уадзун не ’нбалдёй. 
Гъёуама къахти рази еске байзадайдё, ‘ма арт кодтайдё. 
Уотё конд ку не ’рцудайдё, уёд, нё фидтёлтё куд нимад-
тонцё, уомё гёсгё, цирти сайтан бацёридё ’ма гъигё да-
ридё, нигёд си ка ёрцёуидё, уой.

Цирт къахун зин куст ёй. Ка ибёл фёййархайуй, уонён 
федауй хуёруйнаг ёма ниуёзтё фёххёссун. Еци хуёруй-
нёгтё син хецёнёй сёрмагондёй исфицунцё, уомён ёма 
марди номбёл ци фёрзеу исцёттё кёнунцё, уонёй, ца-
линмё хёларгонд не ’рцёунцё, уёдмё ахуадун нё фёт-
куй.

Цирт, кирё си ниввёруни размё, фёлдесгё фёккёнун-
цё. 

Ёркёсуйнаг. Гарданти Михали киунуги кой сёрдёр 
кодтан. Уоми куд финст ес, уомё гёсгё цирткъахгутён 
хуёруйнаги хёццё хёссун ёнбёлуй дон ёма къумёл. 
Хъёбёр ниуёзтё син фёстаг рёстёгути райдёдтон-
цё хёссун. Махмё рохсаггаг Михали амунд раст кёсуй.

Мард рахёссуни ёгъдау
Гъёути фулдёр хатт уёлмёрдтё хёстёг ёвёрд фёу-

унцё. Уомё гёсгё, бёрёг ефстагёй ёндёр, мардёвёргу-
тён сё равги фёууй кирё уёлмёрдти уёнгё сё къохтё-
бёл фёххёссун. Ке зёгъун ёй гъёуй, е рёсугъд ёгъдау 
ёй. Мардён цитё ке кёнунцё, уой ёвдесуй. Фал сахарти 
ка цёруй, уонёмё уёлмёрдтё изол ёнцё, мардёфснай-
гути машини ёнхус фёгъгъёуй. Нё федауй еци машинё 
тургъёмё ёрбакёнун. Гъёуама кирё адён сё къохтёбёл 
исесонцё, ‘ма ’й еци хузёнёй еу усмё фёххёссонцё. Зи-
анён фёстаг фёндараст зёгъунмё ка ’рёнбурд ёй, етё 
дёр еу цёйдёрбёрцё идардадё ё фёсте рацёуёнтё. 

Еци гъудтёгтё рараст кёнуй, тургъён унаффёгёнёг ке 
иснисан кёнунцё, е.

Ёркёсуйнаг. Кирё исесунцё ’ма хёссунцё кёстёр 
нёлгоймёгтё. Бийнонтё ’ма бустёги хеуонтён кирё-
бёл исхуёцун нё фёткуй, фал ёнё уёлвёткё фёткё 
нёййес. Аци уагён дёр ес уёлвёткё: хёдзари хестёр 
ку рамёлуй, ё фёсте ба ёнгон бийнонтё ку ниууадзуй, 
уёд кирё фурттё исесунцё, ’ма ’й еу минкъий усмё ра-
хёссунцё. Уой фёсте ба сё иннё нёлгоймёгтё раййе-
вунцё.

Хъёбёр минкъий рёстёгёй ёндёр нёма рацудёй, 
нё царди еу «ёгъдау» ку фёззиндтёй, уобёл. Кирё ку 
исесунцё, уёд ёй низзелунцё, ё цёсгон ин хёдзарёмё 
исаразунцё. Е мах ёгъдауи некёд адтёй, кадёр ёй кё-
цёйдёр фёрсёй ёрбаиста. Листёг ибёл ку расагъёс 
кёнай, уёд ёлгъисти бунати цёуй. Ци амонуй еци ёз-
мёлд, ё фёсномуги нисан цёй медёгё ’й, уонёбёл фин-
сунмё игетгё дёр кёнён, ниндё дёр хёссён. Ёцёгё-
лон миуё ’й, ёма ’й ниууадзён!

Мард ку рахёссонцё, уёд хёдзари къёсёргёрон ёф-
сён ёрхи (зёгёл) ниццёвун гъёуй. (Уомёй уёлдай абони 
дёр еуёй-еу рауёнти марди фёсте хъувгъанёй дон пурф-
гёнгё цёунцё. Нёуёг марди (цирти) реубёл дзиуарёгонд 
фёккёнунцё).

Уёлмёрдти фёткё
Нё фидтёлтёмё адтёй уёхён фёткё: мард уёл-

мёрдтёмё ку рахъёртидё, уёд ёрёгидёр мардмё ба-
цёуиуонцё, ё цирти фёрстё ин бахуаиуонцё, ёма нё-
уёг марди уобёл бафёдзёхсиуонцё. Нур дёр беретё 
уотё кёнунцё, ёма нецёмёй рёдуйунцё. (Нё рагфид-
тёлтё ёууёндтёнцё, уёлёбёл адёни курдёй мёрдтё 
кёрёдземён ести ке исагъаз уодзёнёнцё, уобёл). 

Мард банигёнуни размё цирт кёнунцё фёлдесгё. Кири 
ци фёлуст фёууй, уобёл ёма ёмбёрзёнбёл исуадзунцё 
зинг.

Цалинмё мард дёлсикъит фёууа, уёдмё нё фёткуй 
уёлмёрдтёй цёун, уёлмёрдтёй гъёумё кёсгёй кёун, 
иннё циртитёбёл зелун ёма уонёбёл къох ёвёрун. Цирт 
ёмбёрзунбёл нё фёткуй бел къохёй-къохмё дёттун. (Еске 
ку ёййевай, уёд е гъёуама бел зёнхёмё ёргёлдза, кенё 
ба ’й зёнхи ниссадза. Нё федауй уёлмёрдти дуккаг сауда-
рён ёмбурд аразун. Гъёуй ракёнун арфё цирткъахгутён, 
уёлмёрдтёмё ка рацудёй, уонён ёма си ракорун, цёмёй 
еугурёй дёр хъонцгёнёг хёдзари тургъёмё раздёхонцё 
’ма сё хъиамёттё мардён ниххёлар кёнонцё. (Куд финс-
тан, уотё еци арфёгёнёг рагагъонмё бёлвурдгонд фёууй).

Мардивёргутё цирт ёмбёрзт ку фёууонцё, уёд уобёл 
сё къохтё байвёрёнтё, рохсаг зёгъгёй, ёма хъонцгин 
хёдзари тургъёмё ёрбаздёхёнтё. 

Марди бони хист
«Адён марди номёй хуёрдё ёма ниуёзтёбёл ку ёр-

бадонцё, уёд уёхён адёни ёмбурд хуннуй хист». Гардан-
ти Михал. 1895 анз. «Уадзимистё».

Раздёр, нё адён гъёутё ’ма хуёнхти ку цардёнцё, 
уёлмёрдтё сёмё хёстёг ку адтёнцё, уёд ефстагёй 
ёндёр мёрддзогойни ка ёрцёуидё, етё рацёуиуонцё 

марди фёсте сауёнгё циртмё. Цалинмё мардивёргутё 
не ‘рбаздёхиуонцё, уёдмё хисти фингёбёл неке бадтёй. 
Нур дёр разиннуй уёхёнттё, кёцитё буцёутё кёнун рай-
дайунцё, мард нурма ё зёнхи хай нёма иссирдта, ёма 
уотемёй хисти куд ёрбадён, зёгъгё. Сё дзубанди раст 
ёй, фал мах рёстёги еци уавёр ёййивд ёрцудёй. Уомён 
анхосёгтё берё ес: адён идёрдтёй ёрбацёунцё (еуёй-
еу хатт 200-400 километремёй изолдёрёй). Фёстёмё
сё ’здёхун фёгъгъёуй. Цийфёнди хуарз рёуёг хуёдтол-
гёбёл ку бадай, уёддёр идард надбёл лёгён рёстёг нё 
фагё кёнуй. Царди уагё дёр ёхе раййивта. Ке ё кустмё 
цёун фёгъгъёуй, ка ба ма ёндёр гъудтёгтёмё ё гъос 
фёддаруй. Цалинмё мардивёргутё уёлмёрдтёй фездё-
хунцё, уёдмё арёх рацёуй дууё сахатти, еуёй-еу хатт ба 
уомёй дёр фулдёр. Уой бёрцё рёстёг сёмё ёнгъёл 
кёсуни равгё хъиамётгун адёнён нёййес. Ёнё сё хъиа-
мёттё ниххёлар кёнгёй ку рандё уонцё сё хёдзёрттё-
мё, уёд е ба мардён тёрегъёд ёй. Ёнёуой дёр уё цёс-
титёбёл рауайун кёнайтё, хъонцгёнёг хёдзари тургъи 
(уёлдайдёр ба – берёуёладзугон хёдзарё ку уа, уёд) уой 
бёрцё адён (цалдёр сёди) сёхе ци фёккёндзёнёнцё. 
Уёлдайдёр ба е хори тъанги, е зуймон цъемоси, кенё ба 
сах уаруни?

Уомё гёсгё ба мард нигёнгутё ку рандё унцё уёл-
мёрдтёмё, мёрддзогойнё ба гъёунгёй тургъёмё ку ёр-
баздёхунцё, уёд хъиамётгун адён исбадунцё фингёбёл.

Мардибони хисти фингё, адёни бадт.
Хуёрнёги фингё хёлар кёнуни фёткё
Гъигёгёнёг адён цалинмё фингитёбёл ёрбадунцё, 

уой агъонмё марди номбёл ци фёрзеу исцёттё кёнунцё, 
уой хёлар фёккёнунцё. Агё ку исцёттё уй, уёд къёбец-
мё бацёунцё цуппар лёги. Уонёй еу фёууй муггагёй, еу 
– синхёгтёй. Иннетё ба хёстёгутё ’ма зонгитёй. Фёр-
зеуи фарсмё ёвёрд фёууй дууё-цуппар кёрдзини, дууё 
дзоли, устургомау тёбёгъидзаг фидёгъзёл, ё фарсмё ба 
и косарт еугурёй, иуёнгтё кондёй ёд сёр ёма къёхтё. 
(Кёмидёрти фидёгъзёл хецён тёбёгъи не ’вёрунцё, хё-
лар кёнунцё фунх косарт, иуёнгтё кондёй, ёгасёй. Уоми 

рёдудёй неци ес. Сё рази фёууй кард, ниуёзти ёвгитё 
’ма агувзитё ёнкъёйттёй. Хестёр (нуртёкки рёстёги 
арёхдёр е фёууй синхон, фал уавёртёмё гёсгё ёндёр 
еске ку уа, уёддёр устур рёдуд нё уодзёнёй) ё къохмё 
райсуй ниуёзти агувзё ёма фёззёгъуй: «Хуцау, мард дёр, 
игас дёр ду искодтай ёма тёрегъёд бакёнё аци мардён, 
ёноси имисуйнаг ёй искёнё. Ду ба (ё ном) рохсаг уо, дзе-
нети дё бадён уёд. Дё фёсте ка байзадёй, уонён зад 
хумё, зад игуёрдёнбёл бауодё, а хёдзарён ёфсён арх 
никъкъуёрё. Фунхёй дин ке радтонцё, е хомбёл бёркад 
ёфтауёд. Ци мёрдтёмё бацудтё, уони ёма дё Барё-
уастури хуарзёнхё уёд. Дзенети цъёх зёлдёбёл дё ба-
дуни барё уёд, ё сауёдонёй ба – ниуазуни. Мёнё дин ци 
хуёрдё ’ма ниуёзтё ёрцёттё кодтонцё, етё дёмё 
дзёбёхёй хъёртёнтё, хёлар дин уёнтё. Хайвёндагён 
си хай бакёнё, ёнёбари хай ба – некёмён, уотемёй ца-
линмё хонхёй дор тула, будури ба цалх зела, уёдмё дё 
раз хуёрдё ’ма ниуёзтёй идзагёй-идзагдёр кёнёд. Рад-
тун, бахуёруни барё дёмё уёд, сёрдё дин симёр ма кё-
нёнтё, зумёг ба сёлгё, дё къох идзаг уёд. Ци бийнонтё 
ниууагътай, уонёбёл, муггагбёл, синхбёстёбёл хуёрза-
уодён кёнё. Рёстити хёццё дё бадён уёд».

Ниуёзтёй зёнхёмё ёртадзуй, ниуазгё ба си нё бакё-
нуй. Ё хёццё ка фёууй, етё дёр «рохсаг уо» фёззёгъун-
цё, ниуёзтёй ниттадзунцё, ниуазгё ба си нё бакёнунцё. 
Уой фёсте фингёбёл цидёр фёууй, уонёбёл цёнхё ра-
рёгёнунцё, ёма сёмё карди циргъёй равзедунцё (гъома, 
карди циргъ сёбёл бамбёлун кёнунцё).

Бафеппайуйнаг. Хёлар ке никкёнунцё, уонёбёл карди 
ком уомён ёрдарунцё, ’ма сайтёнттё, уёдта ёндёр 
хёран тухтё берекетмё лёбурдёрвонгёй лёуунцё, 
уёлдайдёр ба марди номбёл ке исцёттё кёнунцё, уо-
нёмё. Тёрсгё ба циргъаг ёма зингёй кёнунцё. Кёрд-
дзёф ку никкёнунцё фёрзеу ёма ибёл цёнхё ку рарё-
гёнунцё, уёд е амонуй, кёмён ёй ниххёлар кодтонцё, 
уомёй ёндёр ибёл ке некебал барё цёуй, уой. 

Уёлмёрдти дёр фёлдист дзаумёуттёбёл зинг уой 
туххёй исуадзунцё.

Дигорон œгъдœуттœй



243

(Зиани номбёл фингёбёл лёугёй ниуазун ёма коми-
дзаг кёнун не ’мбёлуй, уомё гёсгё ба хёларгёнгутё 
рёнгъитё дёр нё рауадзунцё).

Нур ке зёгъён, еци ёгъдаумё гёсгё зиани фингён ур-
дугистёг ка фёууй, уомё нё фёткуй ниуазён ёма коми-
дзаг дёттун. Рёдуд ёй, ку имё ниллёуунцё: «Ду дёр еу 
рохсаг зёгъё», – зёгъгё, уёд е. Еу хатт дёр ма ’й зё-
гъён, хисти лёугёй, нё – ниуазгё кёнунцё, нё – комидзаг.

Мард нигёнён бони ёртё къерей фёткё
Мард ёвёрён бони мардён ци къинсё ’рцёттё кёнун-

цё, уой сёртёй искёнунцё ёртё къерей, ёма сё мёрд-
гин хёдзари фингёбёл ёрёвёрунцё. Синхёгти хестёр-
тёй еу нёлгоймаг ёма муггагёй лёг ёрбацёунцё финги 
сёргъёмё, ёма етё иссерунцё Хуцауи ном: «Устур Еунёг 
Хуцау! Дуйне Ду скодтай. Цард Ду радтис, есгё дёр ёй Ду 
ракёнис. Царди цидёр ес, етё Дёу къохи ёнцё, Дёуёй 
аразгё ’нцё, ’ма аци хёдзарён аци марди кёндитёй фёс-
тёмё ёртигай къеретё куд ковён, уой дё цёстё бауар-
зёд». (Бадгё не ’ркёнунцё). 

Ёркёсуйнаг. 1. Аци ёгъдау кёмидёрти иронхи бунати 
байзайуй, уёлдайдёр ба – хуёрнёги кёрдзинтё ёлхён-
гё ку фёккёнунцё, уёд. Фал ёй Дигори адён фулдёр ра-
уёнти кёнунцё.

2. Зёгъун гъёуй уой, ёма хуёрнёги фингёбёл ёртё 
къерей ёвёруни фёткё нур нё фёззиндтёй. Ёрмёст 
ё уагёвёрд ёндёр ёдтёй: хёдзарё Хуцаубёл ку ба-
фёдзёхсиуонцё, уёд астёуккаг къере исесиуонцё, ёма ’й
фингёмё нё хастонцё, фал хёдзарёмё. Гъёуама си бий-
нонтё бахуардтайуонцё. (Куд зонетё, уотемёй ёртё 
къерей фёсномуг нисанеуёг дууё хузи нимайунцё. Еуетё 
зёгъунцё: ёртё къерей фёсномугёй амонунцё хор, дон 
ёма зёнхё. Иннё адён ба сё бёттунцё уёллаг (уёлар-
вон) дуйне, астёуккаг (зёнхон) дуйне ёма дёллаг дуйней 
хёццё. Дууё къуари дёр раст ёнцё. Дуккаг къуари нимад-
мё гёсгё лёг ку рамёлуй, уёд ё зёнхон (астёуккаг) ду-
нейёй рахецён уй. Уомё гёсгё еци дуйней фёсномуг ни-
санеуёг къерейён фингёбёл бунат нёбал фёууй.

Дууетёй ка растдёр ёй, е зин равзарён ёй. Фал фин-
ги арёзти фёткё дигорон адёнён сё еугур ку нё, уёд-
дёр сё фулдёр хай фиццёгти хузён кёнунцё.

Хуёрнёги финги ’вёрд, ё фарсмё бадт
Зиани фингёбёл алци дёр ёвёрунцё ёнкъайгай: 

кёрдзинтё, ниуёзти ёвгитё. Фиди хаййён ёвёрунцё ду-
гай фёрскъитё. Арфёмё рахёссунцё дууё фёрскъи, ра-
цёунцё ёнкъёйттёй. Бадгё дёр ёркёнунцё дугёйттёй. 
Хестёртё фёуунцё дууё. (Зиангун муггаги хестёр нимади 
нё ’й. Уой рёнгъё рауадзуни барё нёййес, ё бон ёй ёр-
мёстдёр хъиамётгун адёнён арфё ракёнун).

Хестёрти рази ёвёрунцё дууё кёрдзини, уонёй мин-
къий дёлдёр – сёр, ё галеу фарсёй ба – зёрдё. (Дигорё 
зиани фингёбёл бёрзёй некёд ёвардтонцё. Нуртёкки ’й, 
кедёр фёнзгёй, кёмидёрти ёвёрунцё).

Хестёр бадуй финги райдайёни галеу ёрдиги фиццаг 
бунати. (Куд загътан, уотё хестёрён бадуй синхаг кад-
гин ёма ёгъдаугин нёлгоймаг). Ё нихмё бадуй ёрцёуёг 
адёни хестёр.

Финги сёрмё неке бадуй. Уотемёй идардёй бакёсёг дёр 
уинуй, циуавёр фингё ’й, уой. Хуёрнёги финги хестёртё-
мё ци ’рдигёй бацёун гъёуй, уой ёрбацёуёг финги бадтмё 
идардёй кёсгёй дёр зонуй. Раздёр рёстёгути адёнён па-
латкитё н’ адтёй, устур бадти фингитё гъёунгтё ’ма ёндёр 
игон рауёнти аразтонцё. Бёхгин ку фенбёлидё уёхён ён-
бурдбёл, уёд ёй фёрсун неке нецёбёл гъудёй. Зудта, бё-
хёй ин цирдёмё рафестёг гёнгё ’й, ёхсё ин кёци къохи 
райсгё ’й, ё размё ка рацёуа, уомён ци зёгъун гъёуй, уони.

Уой уёлёнхасён ба хуёрнёги бадгутё финги райда-
йёнмё ку искёсунцё, ’ма хестёри бунат ревёдёй ку рауи-
нунцё, уёд син, кёми бадунцё, уой минкъий усмё дёр сё 
сёртёй фёццох кёнун нё уадзуй.

Зиани финги рёнгъитё
Аци фарстабёл берё рауёнти буцёутё кёнунцё. Раз-

дёр рёстёгути хуёрнёги бадгутё уагътонцё цуппар рён-
гъи, абони ба – дёс. Дигорёмё зиани фингёбёл (хисти) 
ёрфедар ёнцё мёнё ауёхён рёнгъитё

1. Хъиамётгун адён, хёдзарё, синхбёстё, гъёубёсти, 
цард ёма гъудтёгтё Хуцаубёл бафёдзёхсунцё.

2. Ке туххёй ёрёмбурд унцё, уомён рохсаг зёгъунцё, 
ци фёрзеу ин ёрцёттё кодтонцё, уой ин ниххёлар гён-
гёй.

3. Ё фёсте ке ниууагъта, еци бийнонтё Хуцауи иуазёг 
бакёнунцё.

4. Абони ке нигёнунцё, уой размё хёдзарёй ка фёгъ-
гъудёй (зёронд мёрдтё), ёхуёдёг рохсаг кёмён кодта, 
уони рохсаги туххёй.

5. Ёрцёуёг адёни туххёй.
6. Синхбёсти туххёй.
7. Мах сёраппонд ё цард ка равардта, уони рохсаги тух-

хёй.
– Бийнонтё ’ма муггаги арфёмё рацуд хъиамётгё-

нёг адёнмё. (Е рёнгъёбёл нимад н’ адтёй. Ниуазёнтё 
цуппар хестёремёй дёлёмё нё лёвардтонцё. Нуртёк-
ки сё гъарунцё финги кёстёри уёнгё… (Кёд арфи тух-
хёй нуртёкки еугурёй дёр баниуазунцё, уёддёр абони 
дёр арфё рёнгъёбёл нимад нё цёуй, уотемёй рёнгъи-
тё уайунцё 10, ёнкъёйттё).

8. Кёстёртёбёл Дуйне сабур куд уа, уой туххёй.
9. Берекетти туххёй.
10. Фёстаг рохсаги туххёй. 
Аци уагё дзёвгарё рёстёги дёргъци бафедар ёй Диго-

ри фулдёр рауёнти. Федар бацёй, фал беретён сё зёр-
дёмё ба нё цёуй. Ниуёзтёбёл бунтон цёфст ка нё ’й, 
еци адёнмё дёс рёнгъи ёгёр берё кёсунцё. Еуемёй, 
зиани фингёбёл дёргъвётийнё бадт кёнун нё федауй, 
иннемёй ба, дёс агувзи, асёй цийфёндуй минкъий ку уон-
цё, уёддёр лёги ниуёзтгун кёнунцё. Хъонцци фингёй 
ба, ёхе ка нимайа, е гъёуама хуёрдгъёуагё ’ма ёрвонгёй 
исиста.

Ёнккётдуйнеуон ёхсёнадон ёзмёлд «Ири Устур Ни-
хёс», 2018 анзи ёгъдёутти туххёй ци цубур бёрёгуат 
рауагътонцё, уоми, кёд си ёнёуой еу минкъий гурусхаг 
ёздёхтё ес, уёддёр аци даргъ бадтён ба аккаг аргъ ра-
вардтонцё. Зонён ёй, адён ци фёткитё ’ма уагёвёрд-
бёл райахур унцё, уони куд зинтёй ниууадзунцё, уой. Фал 

уёддёр нёхемё ихёс есён ёма фёндон хёссён нё 
хъонцци финги рёнгъитё минкъий цубурдёр куд кёнён, 
уой туххёй.

Зёгъён мёнё атё:
1. Хёдзарё, муггаг, синхбёстё, зианмё кадёр ёрбацу-

дёй, уони Хуцаубёл бафёдзёхсён.
2. Рамёлёг уодён рохсаг зёгъён.
3. Мёрдгин бийнонти дзёбёхдзийнади туххёй.
4. Зёронд мёрдти туххёй. Рамёлёг ёхуёдёг рохсаг 

кёмён кодта, уонён рохсаг зёгъён.
Бафеппайуйнаг. Махмё раст кёсуй, зёронд мёрдти 

хёццё адёни сёраппонд ё цард ка равардта, уони ном ку 
иссеронцё, уёд е.

(Беретё фёдздзорунцё ‘ма финсунцё, зёронд мёрд-
тён, дан, мах рохсаг нё зёгъён, сё нон син ерён, зёгъ-
гё. Махмё гёсгё, етё киндзёхсёвёр ёма хъонцци фин-
ги ёгъдёуттё еу минкъий ёййевдзи кёнунцё).

– Хёдзари арфё.
5. Зианбёл ка бахъиамёт кодта ёма кёнуй, уони дзё-

бёхдзийнади туххёй (хъиамёт кёнунцё ёрцёуёг адён, 
синхбёстё, гъёубёстё ’ма кёстёртё, еу гъудтаги ар-
хайунцё, еу ихёс райстонцё сёхемё, уомё гёсгё син 
сё ном еумё иссерун гъёуама хардау макёмё кёса).

6. Берекетти туххёй. (Аци рёнгъё ку уадзонцё, уёд, 
махмё гёсгё, уой кёронбёттёни федауй зёгъун фёстаг 
рохсаги туххёй).

Хъонцци бадт кёронмё ку рахъёртуй, уёд адён кёс-
тёргай исистунцё. Рацёунцё ’ма ёрцёуёг адён ёма 
хёдзари хеуонтё синхбёсти хёццё колдуари размё, кенё 
ба тургъи кёронмё (хёдзари ёвёрди фадуат куд амона, 
уомё гёсгё), кёрёдзей нихмё арфё кёнунмё ’рлёуун-
цё. (Тургъёрдигёй лёуунцё зиангун хёдзайронтё, сё 
къабёзтё ’ма синхбёстё, иннердигёй ба – ёрцёуёг 
адён. Фингён хестёрён ка бадтёй, е тургъёрдигёй ислё-
ууй, ёма загъди барё раттуй ёрцёуёг адёни хестёрён. 
Е арфё ракёнуй синхбёстён. Уой фёсте ба финги хестёр 
арфё ракёнуй ёрцёуёг адёнён. Етё сёхе рахесёрдё-
мё разелунцё ’ма рахёлеу унцё.

Ёркёсуйнаг. Адёни ёндёр ёрдёмё цёун ку гъёуа, 

уаддёр арфи фёсте сё разилд гъёуама рахесёрдёмё 
уа. (Еци разилд фёсномугон нисанеуёг амонуй: «Уё гъуд-
тёгтё абонёй фёстёмё рахесмё, гъома, рёстмё 
уёнтё»).

Мард байвёруни фёсте фиццаг сёумё
Мард банигёнуни фёсте дуккаг бон сёумёраги бийнон-

тё ’ма хъёбёр хёстёгутё цирти размё рацёунцё, ёма 
си искёнунцё арт. Сё хёццё рахёссунцё, хистёй ка бай-
задёй, уёхён фидимортёй конд гул (фидгун). Уёлмёрд-
тёмё цал адёймаги рацёуй, уал хаййи ’й искёнунцё, ёма 
’й уоми бахуёрунцё. Фёстёмё хёссун си неци ‘мбёлуй. 

Сау даруни ёгъдау
Фиццаг дзамани рамёлёг адёймаги бийнонтё ’ма хе-

уонтё ё номбёл сёхецён берё зинтё ’ма хъиамёт ис-
аразиуонцё. Уотё сёмё кастёй, цума етё рамёлёг уоди 
номбёл сёхецён устур зинтё ку бавзарун кёнонцё, уёд 
ин уомёй ё дзенетмё уёззау над фёррёуёгдёр кёндзё-
нёнцё, зёгъгё. Еци зинтёй сё еу адтёй сау дарун. 

Мах бёнтти дёр беретё фёззёгъунцё, сау дарун, 
зёгъгё. Зёгъгё бёргё фёккёнунцё, фал арёх и ’гъда-
уён ё ревёд агъодё райсунцё, ё меддуйней медесбёл 
ба ин сагъёс дёр нё ракёнунцё. Уотё сёмё фёккёсуй, 
цума сёхе еу къуар бони ку нё ниддасонцё, кенё тар да-
рёстё ку искёнонцё, уёде е сау дарун ёй. Ёгъдауён ё 
хъаппё ку нё ниггёмёрзё кёнай, уёд е ёхсёрё ёнё ба-
сётгёй ёдхъозгё нихъуёрунау ёй. Ёндёр цал ёма цал 
хатти фёууинён кедёрти, саударёги фёлуст ёхебёл ка 
искёнуй, уотемёй ба адёни ’хсёнмё къумёлдзёфёй ё 
цёсгон ка ратёруй, уёхёнттё. Сау даргёй, нё зонуни ан-
хосёй, берё рёдудтитё ёруадзунцё нё адён. Еци рё-
дудтитё фённимайунёй, раги сау куд дардтонцё, уой бав-
десун ёнцондёр ёй. Уёлдайдёр ба нё къохи бафтудёй, 
нё адёни курхон лёгтёй еу аци фёткёбёл комкоммё, 
бёлвурдёй ке ниффинста, уёхён ёрмёг.

«18-19 ёности лёгтё сё мард ёнсувёрбёл сау дард-
тонцё мёнё атё: анзи бёрцё лёг ёппундёр ёхе нё 
даста, нёдёр ё рехё, нёдёр ё сёригъунтё. Еске хёц-

цё хилё дёр нё кодта, ёлгъетгё дёр неке кодта. Ё 
дзурдён ин аргъ кодтонцё. Хуссёндзаумаубёл нё хус-
тёй – ёрмёстдёр хуасё ’ма гъёмпёбёл. Фонс ций-
фёндуй знаггадё ку кодтайдё, уёддёр ёй нё цавта, 
бёхбёл нё бадтёй. Заргё дёр, кафгё дёр нё кодта. 
Ёхецён ёппундёр неци уодёнцойнё аразта. Анз ку ра-
цёуидё, уёд искёнидё хист, ёрхонидё адён, ёма уони 
рази ёхе ниддасидё. 

Сау дардта кёнгё ёнсувёр дёр, кёд-еу ёндёр муг-
гагёй адтёй, уёддёр. Еци муггаг дёр-еу сё зёрдёбёл 
дардтонцё, а махён кёнгё ’нсувёр ёй, нё марди тух-
хёй нин сау бадардта, зёгъгё. Уой туххёй, цит, дууё 
муггаги кёрёдзей фулдёр уарзтонцё ’ма нимадтонцё. 

Анз сау ка бадаридё, е, цит, берё зинтё бавзаридё, 
ёма имё фиццаги хъаурё нёбал уидё, уёлдайдёр ба 
беретё, сё бийнонтёй ка фёгъгъудёй, е къуёрейён 
ё кёци изёри рамёлидё, еци ’хсёвё ёхсёвёр дёр нё
хуардтонцё.

Уосё ёма хуёртё ба сау дардтонцё мёнё атё: раз-
дёр, цит, ёхсёвёр нё хуардтонцё, ци изёр рамардай-
дё, еци ёхсёвё. Кёд-еу син еске бахуёрун кодтайдё, уёд
хуарз. Ёрмёст, ка бахуёрун кодтайдё, е ма син гъёуама 
ёхсёвёр бахуёрёггаг ести дёр балёвар кодтайдё.

Уосё, цит, райдаидё сау бидёй ёлхийтё кёнун анз 
нимайунмё, ёма сё гъёуама анзи бони циртбёл исё-
вардтайдё. 

Уосё ’ма хуёртё, мард банигёнуни фёсте, еу къуё-
ре расагъёс кёниуонцё, ёма кёд сё нифс хастайуонцё 
сау бадарунмё, уёд балёдёрун кёниуонцё марди ёнсу-
вёртён, фидё ин ку уидё, уёдта уомён. Е син исамал 
кёнидё сау хъумацёй пъолциёгтё, даргъ хёдойнёгтё, 
сёрбёттёнтё. Ку сё исцёттё кёниуонцё, уёд фёл-
десуйнаг мардён ниффёлдесиуонцё, уёдта и хъёппёл-
тё сё уёле искёниуонцё. Уомёй фёстёмё сё саутё 
анзи бони уёнгё сё уёле дардтонцё. 

Саударёг уосё еци хъёппёлтё ё уёле ци бон искё-
нидё, еци бонёй фёстёмё ё бон н‘ адтёй нёдёр ёл-
гъетун, нёдёр гъёр кёнун.

Саударёг силгоймёгтё раги дзамани нёуёг тиллё-

гёй конд хуёруйнаг нё хуардтонцё. Нё хуардтонцё хал-
сартё, адгийнёгтё, рёзё, цалинмё рёзахуадён ралёу-
уидё, уёдмё. 

Еске къохёй мард кёми цёф уидё, фонсён ё еци
иуонг нё хуардтонцё.

Бафеппайуйнаг. Лёгён ё уосёбёл сау дарун фёткё 
н’ адтёй. Ё цёуётёй ескёбёл сау бадарун дёр ёгъдау-
мё гёсгё ё бон н’ адтёй. 

Саударёгён дигорон адёни ’хсён устур аргъ кодтон-
цё. Кёрёдзей хёццё рамаруни уёнгё ка истох кёнидё, 
еци дууё муггагей ёхсён саударёг уосё ку ёрлёудтайдё, 
уёд син кёрёдземё бавналён нёбал адтёй.

Зёгъун ма ёнгъезуй уой, ёма, лёг ёма уосёй еске сау 
ку дардтайдё, уёд етё анз лёг ёма уоси цардёй нё цар-
дёнцё. Кёрёдзей гъёуай кодтонцё, кёрёдземён ций-
фёндуй рёдуд дёр хатир кодтонцё, гъёр нё, фал си зуст 
дзурд дёр неке некёмё кодта. Ескёд ескёмё саударёг 
естёй фёдбёл ёхе ку бакъолё кодтайдё, уёд еци лёг 
ё фёстаг фёрёзнитёбёл дёр нё аурста ё курдиадё ин 
исёнхёст кёнунбёл. Уомён, ёма ’й зудта: уёхён адёй-
маг хумётёги ескёмёй ёнхус нё байагордзёнёй.

Мах уотё нё зёгъён, нуртёкки дёр сау даруни ёгъдау 
уёди геппи рауадзён, зёгъгё. Фал нё фёндуй, аци фёт-
кё ёхемё ка райса, е ин ё медес дзёбёх куд зона, нё 
фидтёлтё ’й куд кодтонцё, уой ё зёрдёбёл куд дара, е. 
Сау бон кёбёл нё никкодта, уонён дёр еци ёгъдёуттё 
зонун пайда ёй: царди фёззелёнти хе куд даргё ’й, уой зо-
нун уёлдай некёмён ёй.

Зонён ёй, анз сау бадарун нуртёккё некебал равги ’й. 
Фал дууинсёй бони ба беретё дарунцё сау. Ёрмёст си 
кадёртё, нёзонуни анхосёй, еци рёстёги ёхе куд даргё 
’й, уой ёппундёр не ’нхёст кёнунцё. Зёгъён, куд гъёуа-
ма уа, ёма сау дарёги фёлуст дё уёле, уотемёй сёри ка 
цёуа, уёхён ниуёзтё дё цъухмё исесай? Еци ниуёзтёй 
адён сёхе фегъёлдзёгдёр кёнуни туххёй ке исцумунцё, 
уой ка нё зонуй?

Дигори адёнён нё зёрдё зёгъуй, сау дарун си куд не-
кебал багъёуа. (Дзёвгарё ка фёццёридё, уонёбёл сау 
дарун фёткё н’ адтёй). 

Ёркёсуйнаг. Сау ка даридё, е ё саутё ку исесидё, 
уёд ин ёндёрхузи сёрбёттён балёвар кёниуонцё, дё 
саутё раййевё, зёгъгё. Нур ба арёх еци бон, раст цума 
саударёгён ё киндзёхсёвёр фёууй, уёхён лёвёрттё 
ин бацёттё кёнунцё. Еци «фёткё» махмё некёд ад-
тёй. Ёгъдау ка лёдёруй, уонёмё хъёбёр фудконд кё-
суй. Ё ниууадзун растдёр уодзёнёй.

Майрёнбёнттё (сабатизёртё)
Мард ёвёрён бони фёсте ци майрёнбон ралёууй, 

уоми фёккёнунцё фиццаг майрёнбон. Еци бон мард уё-
лёбёл адгиндёрён ке дардта, еци хъёппёлтё ’ма ин, ци 
листёг дзаумёуттёй пайда кодта, уони ниффёлдесунцё. 
Цидёртё си марди хуссёнбёл ниввёрунцё, иннети ба – ке 
хуссёни рази ёрауиндзунцё, цидёртё ба, уати ци ёндёр 
хёдзари дзаумёуттё фёууй, уонёбёл. Ё къахидарёс 
гъудгондёй хуссёни фарсмё ёвёрд ёрцёунцё. (Хъёп-
пёлтё еци арёзтёй ниууадзунцё дууинсёй бони. Раздёр 
ба сё уагътонцё 7 къуёрей). Раздёр дзамани дууинсёй 
боней хист ефстагмё кодтонцё. Кодтонцё ’рмёстдёр авд 
сабатизёри. Нуртёкки беретё кёнунцё ёртё сабатизё-
ри. Кадёртё ёртиккаги хёццё кёнунцё дууинсёй боней 
хист. Унаффё некёмён кёнён, фал е рёдуд ёй. Фицца-
гидёр уой зёгъун гъёуй, ёма дууинсёй боней хист мах 
райстан киристон динёй. Е ба уотё зёгъуй: «Рамёлёг уод 
дууинсёймаг бон ёрлёууй мёрдтибёсти тёрхондони раз-
мё. Уоми рахёссунцё унаффё, кёци надбёл ёрветун-
цё рамёлёги уод – Дзенети ’рдёмё, ёви Зиндони. Кёд 
уотё ’й, уёд ёртиккаг къуёрей ке кёнис, еци хист ёндёр 
ескуд исхонё, кенё ба ’й дууинсёймаг бони ’скёнё, тёрхо-
ни бон. Фиццёгти аци хистмё цудёнцё ёрмёстдёр хъё-
бёр хёстёгутё ’ма синхонтё. Сё хёццё ёрбахёссиуон-
цё ниуёзтё ’ма фёрзеу. Нуртёкки сабёттаг ефстаг адён 
хёссунцё, ёрветгё ба берё адёнмё ракёнунцё. (Ке фё-
рёзнитё куд амонунцё, уотё. Беретё ба –  тухфёрёзни-
тёй). Кёд зиани бон фингитёбёл фёрзеу берё ’вёрун нё 
федауй (фидёгъзёл, кёрдзин, къумёл ёма ниуёзтё), уёд 
аци хисти ба фезонёг, шампайнаг сёнё ’ма фидгунтёй ён-
дёр алцидёр ёнгъезуй ёвёрун.

Хёдзарё, адгийнаги уёнгё, ё равгё куд амонуй, уотё ал-
цидёр бацёттё кёнуй, фал зелён ба кёнунцё синхёгтё.

Ёркёсуйнаг. Еу минкъий рёстёгёй ёндёр нёма цёуй 
(фондз анзей бёрцё), нёуёг «ёгъдау» нёмё фёззинд-
тёй, уёдёй. Хистити зелёнгёнгутё ихуёрсун райдёд-
тан. Ке зёгъун ёй гъёуй, синхи уаргъ е фёррёуёгдёр 
кёнуй. Фал синх ихёстё сёхемё ку райсунцё, ёмхузё-
нёй хъиамёт ку фёккёнунцё, уёд еци рёсугъддзийнадё 
естёй хёццё зин рабарён ёй. Зиангин хёдзарён ба сё 
зёрди рист дзёвгарё рёуёгдёр кёнунцё. Еци фёткё 
адёни кёрёдзебёл бёттуй, адёнёй ёхе уёлдёр неке 
кёнуй, кёрёдзей зёрдихудтёй тёрсгё кёнунцё. Гъай-
гъай, цард размё цёуй ёма ёхе ёййевуй. Ёгъдёуттёмё 
дёр ёнё ести ёййивддзийнадё фёззиннён нёййес. Уомё 
гёсгё ба, хъонцци фингё фёррёсугъддёр кёнунмё, син-
хёгтён сё устур хъиамёти медёгё фенхус кёнунмё еу 
къуар ацъагъуёгин адёймаги байхуёрсуни, ёнёмёнгё, 
аййепп неци ес. Фал ё тухст сахатти адёнён ёгъдау 
радтунмё айдагъдёр ихуёрсгё ка кёна, уой ба цума син-
хон нё гъёуй, уой хузён ёй. Е ёхе уёгъдё кёнуй багъё-
уаги рёстёги синхонён лёггадё бакёнунёй. Уотемёй, 
сабургай, не ’хсёнадё дехтё кёнуй.

Марди хъёппёлтё ’ма листёг дзаумёуттё ци хуссён-
бёл фёуунцё арёзт, уой рази фингитёбёл ёрёвёрунцё 
кёрдзинтё, фидигъзёл, хъёбёр ниуёзти ёвгитё, кёркитё, 
адгийнёгтё ’ма рёзи тёбёгътё ёнкъёйттёй. Финги буни 
къибилайдзаг хёдзарифунх бёгёни (хонгё ’й кёнунцё къу-
мёл). Финги рази, кенё ба ё буни, зёнхёбёл, ёвёрунцё 
харбузтё, фиунёстё (ёма ёндёр устур гагатё).

Цёмёй фингитёбёл, ёма сё рази зёнхёбёл ци фёр-
зеу ёвёрд цёунцё, уони астёу бастдзийнадё уа, уой тух-
хёй зелёнгёнёг силгоймёгтёй еске къумёли къибилай 
ниггёлдзуй фёткъу. (Куд сурхдёр уа, уотё хуёздёр). Уоте-
мёй цидёр фёрзеу исцёттё кёнунцё, уони ниххёлар кё-
нунцё, уой фёсте ба сё фингитёмё рахёссунцё.

Бафеппайуйнаг. Бёгёний (къумёли) ци фёткъу ниг-
гёлдзунцё, уой, ёхсёвё ё донихулуй ка нё уорамуй, 
уёхён сабийён бахуёрун кёнунцё. (Нё фидтёлти ёу-
уёндундзийнадё куд амонуй, уомё гёсгё уёд еци сабий 

ё незёй фёййервёзуй). Фингёбёл, ёнёмёнгё, фёууй 
ёвёрд дони къос. (Фингё ку ниххёлар кёнунцё, уёд еци 
дони къос, лёг кёмён нёййес (нёбал ес), уёхён силё-
стёг гъёуама кёдзос рауён зёнхёмё ракала).

Фёрзеу фингитёбёл ёвёрд ку фёууй, уёд еу цуппар 
лёги финги размё ёрбацёунцё, ‘ма хёдзарё ке исцёттё 
кёнунцё, уони ниххёлар кёнунцё. Кёстёр байдзаг кёнуй 
дууё минкъий агувзи арахъёй, ёма сё дууё хестёремё 
радтуй. Сё еу, фингёбёл цидёр ёвёрд фёууй, уони них-
хёлар кёнуй. (Хёлар кёнуни уагё, ци дзурдтё фёккёнуй 
хестёр, уони сёрдёр ниффинстан).

Дуккаг хестёр фиццагёй дзёвгарё цубурдёр фёззё-
гъуй рохсаг. Аци рауён бадгё не ’ркёнунцё, ниуазгё дёр, 
хуёргё дёр нё кёнунцё. (Хисти, финстан ма ’й сёрдёр, 
лёугёй хуёрун ёма ниуазун фёткё нин нё хестёртё нё 
ниууагътонцё).

Хёлар ке никкёнунцё, уони еумёйаг фингитёбёл ёрё-
вёрунцё. Фиццаг рёнгъё рауадзуни размё (кёмидёрти 
ба дуккаг рёнгъи фёсте) хестёр ёрбахонуй, сау ка дардта, 
уой (уони), ’ма син барё радтуй «сёхе искёдзос кёнунмё». 
(Нури рёстёги еци загъд амонуй, сёхе ниддасуни барё син 
лёвёрд ке ес, уой). Сау даргутё рандё унцё, сёхе искёд-
зос кёнунцё, ёма, адён ма фингёбёл цалинмё фёбба-
дунцё, уёдмё ёрбаздёхунцё, ’ма хестёрти рази ёрлё-
уунцё. Хестёр сёмё ниуазёнтё радтуй ёма фёззёгъуй, 
марди нон зёгъгёй: «Рохсаг уёд. Фёстёмё раздёхён 
кёбёл нёййес, еци уёззау надбёл рандё ‘й, ёма ибёл ё 
дзенетмё над «фенцондёр уа»-й нисанён сау бадардтай 
(бадардтайтё). Сау дарёги ихёстё ёнхёст кёнун хъёбёр 
зин ёй, еци зин дёхемё (уёхемё) райстай (райстайтё), 
ёгъдауёй сё исёнхёст кодтайтё ’ма ёнёхъиамёт уотё. 
Уё хъиамёт (рамёлёги нон) хёлар уёд. Ё фёсте ке ни-
ууагъта, уонёбёл, сумахбёл хуёрзауодён кёнёд. Сау 
дарун уё куд нёбал багъёуа афонёй раздёр, еци хуар
зёнхё уин не ’Сфёлдесёг еунёг Хуцау исаккаг кёнёд». 
Сау даргутё цубурёй райарфё кёнунцё хестёрён, ниуа-
зёнтё исахуадунцё, ка сёмё равардта, уонёмё сё фёс-
тёмё радтунцё ’ма, сёхе рахесёрдёмё разелгёй, финги 
разёй рацёунцё.

Хисти ци рёнгъитё уадзунцё, уой минкъий уёлдёр 
финстан, нёуёгёй сё нё нимайдзинан. Баханхё кёндзи-
нан ёрмёст еу фёззелён. Дууинсёй боней хист ке ’й, уой 
туххёй дуккаг рёнгъи зёгъун ёнгъезуй: «Абони (марди нон) 
мёрдтибёсти тёрхондони размё ёрлёудтёй, ёма аци 
адёни номёй мёрдти Барастурёй корён, цёмёй ин Дзе-
нети бунат искёна, Дзенети сауёдонёй ин ниуазуни, Дзене-
ти цъёх зёлдёбёл бадуни барё радта, уой. Рёстити хёц-
цё ин еумёйаг бунат куд искёна, уой».

Хъонцци финги ёгъдау кёронмё ку рахъёртуй, уёд адён 
кёстёргай исистунцё ’ма хёдзари колдуармё, кенё тургъи 
(бёстихай куд амона, уомё гёсгё) кёрёдзей нихмё ёрлё-
уунцё. Ёрцёуёг адён лёуунцё гъёунгёрдигёй. Хестёрён 
син лёууй, фингёбёл дуккаг хестёрён ка бадтёй, е.

Хёдзарё ’рдигёй лёуунцё хеуонти къуар ёма синх, сё 
хёццё финги хестёр.

Хестёр дзурди барё радтуй ёрцёуёг адёнён. Уони 
номёй арфё кёнунмё рацёуй (ё галеу къах раесгёй еу 
къахдзёф ракёнуй), фингёбёл дуккаг хестёрён ка бад-
тёй, е (зиангин муггаги кой ракёнгёй, марди нон фёззё-
гъуй): «Рохсаг уёд. Ёнёмёлгё дуйней нёййес. Авдёнё 
кёми рантёсуй, уоми кирён дёр ёнё ун нёййес. Гъема, 
не ’Сфёлдесёгёй корён: уё къабёзтёй ё сёдё анзей 
сёрти ёнё ракёсгёй кирё макебал багъёуёд, (марди нон 
зёгъуй) – ба уёбёл хуёрзауодён кёнёд.

Мардёй амондгун нёййес, фал уин не ’Скёнёг еу-
нёг Хуцау уёхён амонд радтёд, ёма абонёй фёстёмё 
берё ёнзти медёги а хёдзарёмё, муггагмё, синхбёстё-
мё адён хуарздзийнёдти фёдбёл куд ёнбурд кёнонцё. 
Синхбёстё абонёй фёстёмё берё ёнзти хъиамётгёнёг 
куд нё уонцё, фал ёгъдаудёдтёг, еци хуарзёнхё син Ху-
цауи цёстё бауарзёд».

Уой фёсте финги хестёр, ё галеу къах раесгёй, еу 
къахдзёф ракёнуй ёма фёззёгъуй: «Ёнё хъиамёт уотё. 
Не ’стур зинёй нин уёхемё хай райстайтё, ёма уё алли 
къахдзёф, уё алли цёстисуг ёма дзиппи фёрёзни ён-
хус (марди ном фёззёгъуй) дзенети надбёл ирд цирёгътё 
фестёнтё, мёрдтибёсти зин фёндёгтёбёл ин ёнхуси 
хуасё уёнтё. Мах ба уин уё хъиамёттё цийни ёгъдёут-

ти куд бафедён, еци амонд бёсти фарнё исаккаг кёнёд. 
Мард ёрцёуёг адёнёй федауй, фёйнё рауёнемёй ёр-
цудайтё, ’ма уё хёдзёрттёбёл дзёбёхёй куд исёнбё-
лайтё, еци хуарзёнхё устур Хуцауёй корён».

Цалинмё, кенё авд сабатизёри, кенё дууинсёйбоней 
хист не ’скёнунцё, уёдмё нёуёг марди циртмё ёвналун 
фёткё нёййес. Уой фёсте цирт барёсугъд кёнунцё, цир-
тдзёвён дёр ибёл исёвёрунцё. (Циртбёл косун ку рай-
дайунцё, еци бон хёдзарё марди нонбёл искёнунцё дууё 
кёрдзини, ‘ма ин сё, хатир си ракоргёй, ниххёлар кёнунцё. 
Цирт ёма циртдзёвён ку исцёттё унцё, уёдта дууё кёр-
дзини хъёбёр ниуёзтё, кенё къумёли хёццё цирти размё 
бахёссунцё, ’ма рамёлёгён ё цирт ниффёлдесунцё. 

Берё гъудтёгтё исаразунцё зиангун хёдзарё анзи дёр-
гъи, сё еугуребёл нё рахъёртдзинан, фал, арёхдёр ци 
фёткё ёнхёстгёнгёй рёдуйён, еу къуар уёхён фёззе-
лёнемё ба минкъий лёмбунёгдёр ёркёсун нё зёрди ес.

Зёрдёвёрён ёви зёлдёвёрён
Не ’гъдёуттёй беретё киристон ёма пусулмон динёй 

дзёвгарё раздёр рантёстёнцё. Уонёй сё еу ёй Зёлд-
гёрдён. Аци хистён ё нон ёма ё кёнуни уаги фёдбёл 
берё буцёутё цёуй фёстаг рёстёги. Еци буцёутё 
нин нё зёрди ёрёфтаунцё еу историон цау. Цёветтон, 
французаг бёлццёнттё, Уёрёсей уогёй, сё цёстё 
ёрёвардтонцё силгоймаги цулухътёбёл. Сё райгурён 
бёстёмё си еу къуар фёлусти фёлластонцё. Уоми ба 
сё къахидарёс хуйгутё ёрфеппайдтонцё, бёрзонд къел-
тё ’ма никки ёндёр цидёр федауцёгёнёнтё сёбёл 
ёфтаун байдёдтонцё, уотемёй цулухътё ёгас Европи 
дёр моди бацудёнцё. Францаг сёудегертё сё Петер-
бург ёма Мёскуй дёр ёрбалёуун кодтонцё. Адён сё 
разёнгардёй ёлхёдтонцё, фал и къахидарёсён ё рай-
дайён кёцёй рацудёй, е ба феронх ёй. Нимайун сё рай-
дёдтонцё францаг къахидарёсбёл.

Уоййау, дигорон ёвзаги адтёй ёма нур дёр ес дзурд 
«зёлдгёрдён», ес ин ёмбарё дзурд дёр – «зёлдёвё-
рён». Хёдёгай, ирон ёвзагмё дёсни ка ’й, етё ёнхузё-
нёй финсунцё, фёстаг дзурд ирон ёвзаги дёр ке адтёй, 

адён си ке пайда кодтонцё, уой. Уомё гёсгё «зёлдёвё-
рён» ёма «нёуёвёрён» нимайунцё ёмнисайнаг дзурд-
тёбёл. Ё медес ба адтёй уой медёгё, ’ма уалдзёги 
ёрдзё ку райгъал уидё, кёрдёг ку фезмёлидё, уёд, анз 
кёбёл нёма рацёуидё, уёхён мард ци хёдзари уидё, 
етё нёуёг цирт багъуд кёнунбёл косун райдаиуонцё. Ё 
бон кёмён адтёй, етё циртдзёвёнён сагътонцё къёд-
зёхёй ёфтуд дор, ингёнбёл ба ёвардтонцё устур къёй-
дор. Къёйдор, цифёнди устур ку адтайдё, уёддёр ёгас 
цирт ёрёнбёрзуни фагё нё кодта. Уой уёлёнхасён ба 
алке бон дортёй амад цирт ёма ёфсёйнаг кауё искёнун
н’ адтёй. Фёйнёг ёма бёхъитёй дёр аразтонцё ингён-
тё. Уомё гёсгё ба цирт ёма ё фалёнбулай рёсугъд код-
тонцё зёлдёй. Еуварси, цит, белёй искёрдиуонцё зёлди 
гёбёзтё ’ма сё къёйдори рёбунтё циртбёл ёвардтон-
цё. (Зёлдгёрдён дёр уомёй хуннуй «зёлдё кёрдён», 
иннё нон ба «зёлдёвёрён» – зёлдё ёвёрён). Уотемёй 
циртбёл рёсугъд зёлдё уайтагъддёр рагъазидё. (Нур-
тёкки цирт кёрдгё дорёй амайунцё, фал зёлдёвёрёни 
фёткё ба адёнёй не ’ронх кёнуй). 

Ёркёсуйнаг. Кадёр «зёлдёвёрён» раст нё балё-
дёрдтёй. Ра ин си уадёй «зёрдёвёрён». Уруссаг загъди 
куд байзадёй: «Гъёди хурфёмё куд арфдёр цёуай, уотё 
си сог фулдёр», – зёгъгё, уой цау аци дзурдбёл дёр ёр-
цудёй. Кадёртё дёмун райдёдтонцё: «Косартён ё 
зёрдё хомёй цирти рёбун банигёнун гъёуй». Минкъий 
фёстёдёр дёмёнбёл ёфтуд ёрцудёй: «Косарти къах 
дёр зёрди хёццё байвёрун гъёуй». Уобёл дёр нё фё-
цёнцё кедёр ёнёхсаст «гъудитё». «Хом кёсалгё ма 
байронх кёнтё къах ёма зёрди хёццё байвёрун!»

Ёрёги ка рацудёй мухури, уёхён цалдёр киунугеми ес 
финст аци «фёткёбёл». Седунцё, цёмёй ёнёмёнгё и 
«уагё» ёнхёстгонд цёуа. Сё хёццё исарази ун хъёбёр 
зин ёй, цёмё, уой ба цубурёй балёдёрун кёндзинан:

Рагёй нурмё дигорон адёнмё зиани фингёбёл ёвё-
рунцё сёр ёма зёрдё. (Еци уагё ка нё феронх ёй, уо-
мён зёрдё уёлмёрдтёмё хёссун ё фёсонёрхёги дёр 
некёд уодзёнёй). Зёрдё уёлмёрдтёмё ку фёххёссай, 
уёд фингёбёл ба ци ёрёвёрунмё гъавис? Уой уёлён-

хас ба, мах еунёг уёхён дигорон лёг дёр некёд фёууид-
тан, мардён фёрзеу хёларгёнгёй мёнё ауёхён ёздёх: 
«Хёдзарёй хом хуёруйнаг, хом фёллойнё, хом хай ма 
байагорё», – зёгъгё, ка нё фёккодта, уёхён. Уёдта ма 
фёззёгъунцё: «Фунхёй дин ке исаккаг кодтонцё, уомёй 
ёндёр дё барё мацёбёл цёуёд». 

Уёд еци ёносёй-ёносмё ’ма фёлтёрёй – фёлтёрмё 
дётгё ке фёццудёнцё, еци уагёвёрд цёй сёрмё гъёуа-
ма исёмёнтъери кёнён?

Бафеппайуйнаг. Рохсаггаг Гарданти Михал 1901–1903 
ёнзти ци ёрмёг ёрёмбурд кодта, уонёй еуеми финст 
ес: «…Зёлдёвёрён… кёнунцё… ке кёд фёндуй, уёд. 
Хиститёмё хёссунцё гул ёма зугул, зёрдё, тог, кё-
салгё, ёвгарст ка ’рцудёй, уой рахес къах». (Гарданти 
Михал. «Уадзимистё». Дзёуёгигъёу. 2000. 62 фарс).

Куд уинён, уотемёй еци дзурдти хомёй нигёнуни кой 
нёййес.

Кёд, миййаг, еци номхигъд кадёр кёмидёр ёригъуста, 
лёдёргё ба ’й раст нё бакодта. 

Аци «ёгъдаумё» цубур ёркасти кёронмё нё зёрди 
ес зёгъун уой, ёма еци зёрдё, къах ёма кёсалгё еске 
ку банигёнуй, уёд сё фулдёр хатт куйтё се смагёй ба-
зонунцё ’ма сё ёркъахунцё. Цума хъёбёр рёсугъд ёй, 
цирти рази дзёгъёл куйтё ку ёрёмбурд унцё, ’ма, ка-
дёр ё хъазар мардён хёлар ке никкодта, уони ’скъахгёй 
кёрёдзебёл рёйун ку райдайунцё, кёрёдземёй сё ра-
тон-батон ку фёккёнунцё, уёд е?!

Назутё
Комуадзёнмё ма еу къуёре ку фёгъгъёуй, уёд сё 

фёккёнунцё. Еуетё назутё кёнунцё ёрмёстдёр, нёл-
гоймаг ку рамёлуй, уёд уомён. Беретё еци хист кёнунцё, 
анз кёбёл нёма рацудёй, уонён. (Нёлгоймаг рамардёй 
ёви силгоймаг, уомё нё кёсунцё). Нё фидтёлтё уотё 
нимадтонцё, цума Назутё ци марди номбёл конд ёрцёуа, 
е Мёрдтибёсти назуй буни хораууони баддзёнёй, кёмён 
не ’скёнонцё, е ба хори тъанги. Аци хисти косарт нё код-
тонцё, фингёбёл маргъи фид дёр не ’вардтонцё. Уидё 

ибёл ёрмёстдёр кёсалгё, рёзё, халсартё, адгийнёгтё, 
дёнттё, кисмус, геркъитё. 

Назуй, кенё нёзий къалеутёбёл бакёнунцё адгийнёг-
тё, рёзё, кисмус, геркъитё. Къалеу фёххёссунцё уёл-
мёрдтёмё. Надбёл ёй цалдёр хатти бателунцё, цёмёй, 
федаргонд ибёл ци адгийнёгтё ёрцудёй, уонёй еститё 
ёрхауа, ‘ма сё сувёллёнттё ёруедзонцё. 

Еуёй-еу рауёнти еци бон цирти размё аразтонцё мин-
къий нёзи кенё назу бёласё.

Ёркёсуйнаг. Беретё нёзий къалеуи бёсти искёнун-
цё нёзи къёбёлтёй арёзт бёласё, ‘ма уобёл ёрауинд-
зунцё адгийнёгтё ’ма рёзё. Назути хёццё кодтонцё 
ёртгёнёнтё дёр. Нуртёкки назутё еугурёй дёр кё-
нунцё, ёртгёнёнтё ба – ефстёгутё.

Рёзахуадён
Ё нон ё уёле ёй. Кодтонцё ёма ’й кёнунцё «рёзи ис-

цётти». 
Кёндёгёнёг гъёуама, нартихуар ку ранёмуг кёна, уёд 

уоци тиллёгёй дёр, ёма рёзёй дёр марди ном иссера. 
Рёзахуадёни хист радтун ёнбёлуй нихёси. Хист фёууй 
рёзёй, мёргътёй ёма косёрттагёй. Нур 1892 анзёй ар-
дёмё аци хист рахастонцё майрёнти комуадзёнмё, уой 
туххёй, ёма еци анз адён хиститё нё бафёразтонцё. 
Рёзё ба фёлдесунцё (хёлар кёнунцё. – А.Б.) августи 
ёхсёзёймаг бони» (Гарданти Михал).

Сёрдёр куд загътан, уотё Михал аци ёрмёг ёмбурд 
кодта 1901–1903 ёнзти. Уёдёй нурмё и фёткёмё неци 
ёййивддзийнадё хаст ёрцудёй. Мёнё уотё кёми фин-
суй, «…хист нихёси радтун ёмбёлуй», зёгъгё, уомёй 
уёлдай. Нуртёккё нихёс хуёнхаг гъёутёй ёндёр некё-
мибал ес. (Уоми дёр ёрмёст ё ном ёма ё бунат байза-
дёнцё, ё медес ба царди нёбал цёуй). Фал хистёй куд 
фулдёр адён фегъёстё уа, уобёл ба алли хистгёнёг 
дёр архайуй. Гъёути зёгъай, е – сахарти.

Цёппорсе
Аци хист кёнунцё фулдёр хёдзёрттё, Нёуёг анз-

мё ма еу къуёрей бёрцё ку байзайуй, уёд. «Сёумёраги 

кёркуасёнти хёдзари ёфсийнё ёма сувёллёнттё тур-
гъи астёу мёнёуи гъёмпёй мёрдтён арт никкёнунцё. И 
бонё ба хистамад искёнунцё. Еци хисти фёууй алли хуал-
лаг дёр. Сорсерё, царв ёма муд» (М. Гарданти).

Дзёвгарё рёстёгутё, абони уёнгё, Цёппорсей хисти 
фингёмё хёдзарё цёттё кодтонцё дзёрна. (Исфициуон-
цё ёгъзалд, ёнёлёхурд нартихуар ёма хъёдорё, хёлё-
мулё сё кодтонцё. Ёфтудтонцё сёбёл хъёбёр цигъд 
насхафёни листёг кондёй. Еци фёткё нур дёр цёруй. 
Ё равгё кёмён фёййамонуй, етё имё исфицунцё къу-
мёл, рауадзунцё арахъ. Хёдзарё, анз кёбёл нёма рацу-
дёй, уёхён мардён ку кёна Цёппорсей хист, уёд зёронд 
мёрдти номбёл хецёнёй искёнунцё дууё кёрдзини ’ма 
сё ниххёлар кёнунцё. 

Сагъёссаг. Сёумон артитё (изёдти рохс), царв ёма 
муд (рёстдзийнадё ёма сабурдзийнадё?!) – Гарданти 
Михал. «Уадзимистё». 

Анзи хист
Кодтонцё ёма ’й кёнунцё, мардбёл анз ку рацёуй, 

уёд уой фёсте. Анзёй раздёр ёй кёнун нё фёткуй, фёс-
тёдёр ба ’ й ёнгъезуй искёнун. Мардёвёрён бонёй ра-
хезгёй, адтёй тёккё устурдёр хист, худтонцё имё берё 
адёни. (Уёлдёр куд финстан, уотё, дууинсёй боней хист 
махмё ёрёги райдёдтонцё кёнун). 

Афёйгёнди фингё иннё хистити фингитёй нецёмёй 
хецён кёнуй. Уомё гёсгё ибёл лёмбунёгёй нё финсён. 
Ёрлёудзинан ёрмёст, буцёутё кёбёл рауайуй, уёхён 
фёззелёнтёбёл.

Финги арёзт ёма ёгъдаубёл финстан минкъий уёлдёр. 
Анзи хисти фингё ’ма рёнгъитё иннё хистити хузён ёнцё. 
Фал ес еу фёткё, фёйнёхузти ке кёнунцё нё адён. Е ёй, 
анзи хист ку фёууа, уёд уой фёсте хёдзарё ёртё къерей 
исковуни фёткё. Фиццёгти анзи хист ку фёййевгъуидё, 
уёд уомёй еу къуёрей фёсте хёдзарё кодтонцё фёстаг 
майрёнбон. Хонгё ’й кодтонцё циртёвдесён. Гъе, уой фёс-
те ёртё къерей искёниуонцё, еу дууё-ёртё лёги (хёдза-
ри равгё куд амудта, уомё гёсгё) ёрбахониуонцё ’ма етё 
хёдзарё Хуцаубёл ниффёдзёхсиуонцё. 

Нуртёкки беретё анзи хисти кёронбёттёни рахёссун-
цё ёртё къерей, хестёрти фингё минкъий рауёгъдё кё-
нунцё, ‘ма сё уоми ёрёвёрунцё, хестёр ба сё исковуй, 
хёдзарё Хуцаубёл бафёдзёхсуй, арфё син ракёнуй, 
фёссин зёгъуй, абонёй фёстёмё ёдзёстхезёй, ёнё-
къёндзёстугёй сё бон цийнё гъудтёгтёмё цёун, кувдти-
тё ’ма киндзёхсёвёртё кёнун ке ’й, уой.

Аци ёгъдауи ес, расагъёс кёбёл гъёуй, уёхён ёздёхтё.
1. Лёдёрён ёй, царди фёззелёнти алли хёдзари рав-

гитё ёнхузон нё ’нцё. Кедёр уавёртё фёддёмунцё, 
цёмёй ёртё къерей еци бон кувд ёрцёуонцё. Уотё ку 
фёууй, уёд сё рахёссунцё бадти адёни размё, еумёй-
аг фингитёй сё еуварсдёр рауён хецёнёй ёрёвёрунцё. 
Финги ёртё хестёри исистунцё, бацёунцё къеретёмё, 
исковунцё сё. Кёд еу авари, кенё цатёри фёуунцё, уёд-
дёр аци ёртё къерей еумёйаг фингёбёл не ’вёрунцё. 
Хёларгонд фёрзеу ёма ковуйнёгтё нё хёлёмулё кё-
нунцё.

2.Ёртё къерей еци бон ку исковонцё, уёд дуккаг бон ба 
«сёр ёма бёрзёййи» хабар ба куд гёнгё ’й? Ёртё къе-
рей ку исковай, уёд «сёр ёма бёрзёйбёл» адён мабал 
ёмбурд кёнё. 

Бафеппайуйнаг. Анзи хист ку фёууй, уёд хестёр, 
фингёбёл ка фёббадуй, уонён райарфё кёнуй. Колдуари 
рази, кенё тургъи, синхёгтё ’ма ёрцёуёг адён кёрё-
дзей нихмё нёбал ислёуунцё.

Гъай-гъай, бийнонтёй, зонгитёй, хёстёгутёй рамё-
лёг уод берё ’нзти (фулдёр хёттити ба, цалинмё сё-
хуёдтё фёццёрунцё, уёдмё) иронх нё кёнуй. Марди 
нон имисён гъудтёгтё исаразунбёл ёновудёй фулдёр 
адён архайунцё. Гъулёггагён, фулдёретё устур хёрз-
тё искёнунцё ингён исдессаг кёнун ёма уоми ёнёуагё 
устур циртдзёвён низдохунбёл. Фёндаггон фидбилизи ка 
фёммард уй, уонён архайунцё надгёрёнтти циртдзё-
вёнтё ниссадзунбёл. (Е ёй дувёрон рёдуд. Еу ёрдигёй, 
нё фидтёлти ёгъдаумё гёсгё, еу мардён дууё цирти 
аразун ёлгъистбёл нимад ёй, иннердигёй ба ёхсёнадон 
ёгъдау ихёлд цёуй. Еци циртдзёвёнтё надаразгутё 
уёззау техникёй рахафунцё, ‘ма сё ниссадзгутён уёл-

дай зёрдинез фестунцё). Цума нё астёуёй ка фёгъгъу-
дёй, фал уодтён хъазар ка ’й, уони нон ёндёрхузи иссе-
рён ба нёййес?

1957 анзи Малити Ирёхман ёма Созо (сё еуебёл цу-
дёй 70 анземёй фулдёр, иннебёл ба – 60 минкъий гъё-
уагё) Одолай еу зиани ци дзурдтонцё, е нё зёрдёбёл 
ёрлёудтёй. «Еци бон, гъёздуг фингитё исаразунёй уёл-
дай ма ё бон кёмён адтёй, етё архайдтонцё марди ном-
бёл ести бёрёггёнён ниссадзунбёл: ка хед – исаразидё, 
ка – над исрёвдзё кёнидё, е – кёмидёр фёндагбёл бо-
насадёнкёнён бунат исаразидё. Бёлёстё дёр ниййара-
зиуонцё, сауёдёнттё дортёй бафедауцё кёниуонцё, сё 
рази син бадёнтё исаразиуонцё. Беретё уагътонцё догъ. 
Еци гъудтёгтё зундгин адён кодтонцё. Циртдзёвён цёй 
туххёй сагътонцё? – Цёмёй рамёлёги нон ма феронх 
уа, нё зёрдёбёл лёууа. Гъай-гъай, уёлмёрдти циртдзё-
вён ёвёрун гъёуй, фал уёлмёрдтёмё лёг кёд бафтуй-
уй? Фёскоймаг адёймаг имё кёд цёуй? Уёдта имё цал 
адёймаги цёуй? Сауёдонё ку бафёлгонц кёнай, уёдта 
си цёйбёрцё адён ёма цал хатти баниуазонцё, уал хат-
ти, ке номбёл ёй исаразтай, уой ном ерунцё. Хеди гъудтаг, 
кенё уолёфён бунати хабар дёр уотё».

Нуртёкки догъ некебал уадзуй, фал марди нон имисён 
гъудтёгтё исаразунбёл ба ёновудёй фулдёр адён ар-
хайунцё. Махмё гёсгё, Ирёхман ёма Созо ке загътонцё, 
уотё ку кёнён, уёд игёстё, нё хёццё ци хъазар адён 
нёбал ес, уони кой исёфун нё бауадздзёнёнцё, етё ба 
нин хуёрзауодён кёндзёнёнцё. Уотемёй цард рёсугъд-
дёр ёма зёрдёмёдзёугёдёрёй цёудзёнёй.

НАУКÆ ÆМА ИСТОРИ

ГОСТИТИ Ларисё, 
историон наукити кандидат

ЦИТГИН АХУРГОНДИ ЁМДОГОН

Кокити Саввё (Саукуй) – XIX ёноси кёрони ёма ХХ 
ёноси райдайёни ирон культури зундгонд архайёг, рох-
ситауёг, гъомбёлгёнёг, Владикавкази реалон училищей 
ахургёнёг (1869-1891 ёнзти), этнографион ёрмёгути ав-
тор. Кокити Василий фурт Саввё (Саукуй) райгурдёй 1850 
анзи 15 августи Дигоргоми Мёхчески гъёуи. Уордёмё ба 
сё бийнонтё ёрбалигъдёнцё Алагири райони Садони 
гъёуёй. 1852 анзи ба Кокити бийнонтё сё цёрёнбунат 
раййивтонцё, еци анз ци нёуёг гъёу фёззиндтёй – Ки-
ристонгъёу, зёгъгё, уордёмё (нуртёккё г. Дигора). 1856 
анзёй фёстёмё Саввё ахур кодта дини-приходи скъолай. 
1811-1866 анзти Владикавкази духовон училищей, 1866-1869 
ёнзти ба – Тифлиси Александри номбёл ахургёнгути скъо-
лай.

Уой фёсте Кокий-фурт куста Владикавкази реалон учили-
щей цёттёгёнён къласи ахургёнёгёй (1974 анзи уёнгё 
Владикавкази реалон прогимнази).

1881 анзи хуарзёнхёгонд ёрцудёй Сугъдёг Станисла-
ви III къёпхёни орденёй. 1891 анзи ба ин курдиадё ниф-
финсун кодтонцё, цёмёй ё куст ниууагътайдё, Сугъдёг-
синоди обер-прокурор К. П. Победоносцевмё финстёг ке 
ниффинста, Владикавкази ёртёкъласон училище пансиони 
хёццё ёхгёд ке ёрцудёй, уой туххён.

Политикон ёгъдауёй ёй ёнёууёнкгинбёл ке банимад-
тонцё, уой фёдбёл ёрвист ёрцудёй Ташкентмё ёма ко-
сун райдёдта Оренбург-Ташкентти ёфсёнвёндагон Управ-
лений. 1905 анзи революци саст ку ёрцудёй, уёд Саввё 
рафтудёй Ревели губерний сёйраг горёт Ревельмё (нур-
тёкки Таллин). Ами куста вагёнттё аразён заводи, 1916 
анзи ба ё цардёй рахецён ёй г. Ревели, фал ин ё мард 
ба г. Владикавказмё исластонцё ёма ’й уёлмёрдти бай-
вардтонцё. Гъулёггагён, кёми ёвёрд ёрцудёй, уёдта ё 
цирт ци рауён ёй, еци бёрёггёнёнтё абони уёнгё дёр 
бёлвурдгонд не ’рцудёнцё.

Дигорон-ирон культурё ёртасунади къабази ци устур ар-
хайд бакодта, е комкоммё баст ёй зундгонд уруссаг ахур-
гонд В. Ф. Миллери хёццё. В. Ф. Миллер Иристон бабёрёг 
кодта 1880-1883-аг ёнзти. Ци ёхсёз экспедиций исаразта 
зундгонд ахургонд, уонёй дууеми Кокий-фурт адтёй комком-
мё архайёг.

1880 анзи В. Ф. Миллер, Алагири ёма Дигори кёмттёмё 
ци наукон экспедицитё исаразта, уони сёйраг нисан адтёй 
ёвзагзонунадён, этнографион ёма фольклорон ёрмёгутё 
ёрёнбурд кёнун ё федёни киунугё «Осетинские этюды», 
зёгъгё, уомён.

Сомехаг базари В. Ф. Миллер ёма Кокити Саввё бал-
хёдтонцё нимёт ёма дувётъон къёсса сё уёзёгтё 
хёссунён, баслёхъ, хуёлцё ёма ранёхстёр ёнцё Вла-
дикавказёй сё идард балций. Салигуёрдёни Кокий-фурти 
курдиадёмё гёсгё цалдёр бони иуазёгуати байзадёнцё 
ё хуёрзхёстёг, саугин Гатути Алексеймё. Ами ниффин-
стонцё еу цалдёр фольклорон ёрмёги, уёдта экспеди-
ций архайгутё идарддёр ранёхстёр ёнцё Ирон-Тугъдон 
фёндагбёл Алагири коммё. Нёдбёл устур ахургонд ёхе-
мё финста, бунёттон цёргути, сё цёрёнти ёма сё зёнхи 
гёппёлтёй куд пайда кёнунцё, уони туххёй бёрёггёнён-
тё.

Дёллаг Садони В. Ф. Миллер ёма Кокити Сёввё ёх-
сёвеуат ёркодтонцё еу хёдзари. Изёрёй ба еу садойнаг 
кёрдзуд лёги дзурдтёй В. Ф. Миллер ниффинста ёрмё-
гутё «Даредзанти тауёрёхътёй». Уой фёсте, Уёллаг Са-
донбёл рахезгёй, Згиди ёфцёгбёл ёрхизтёнцё Дигор-

гоммё ёма ёрфусун кодтонцё медком рагондёр гъёутёй 
еуеми – Къёмунти.

Сё балций Кокий-фурти ихёс адтёй, адёмон сфёлди-
стадё хуарз ка зудта, уёхён тауёрёхъгёнгутё ерун. Сё 
архайд хъёбёр берекетгун разиндтёй. В. Ф.  Миллер Дзи-
лихти Григори ёма Налухъёй, уёдта Бозурти Бимболатёй 
ниффинста цалдёр тауёрёхъи ёма аргъауи, уой фёсте ба 
сё уруссаг ёвзагмё тёлмацгондёй ниммухур кодта 1881 
анзи ё киунугё «Осетинские этюды», зёгъгё, уоми.

В. Ф. Миллер устур ёргом здахта археологон циртдзё-
вёнтёмё дёр. Къёмунти цори ци зундгонд циртуат ес, 
уомё лёмбунёг ёркёсгёй, ахургонд балхёдта бунёттон 
цёргутёй цалдёр дзаумауи, циртуатёй ист ка ёрцудёй, 
уёхёнттё. Къёмунти дууё бони фёууогёй, бёлццёнттё 
идарддёр сё над радардтонцё Стур-Дигорё ’рдёмё. Уор-
дёмё цёугёй, ма баздахтёнцё Гёлиати гъёумё дёр, 
уёдта ёрхизтёнцё Тъёпён Дигорёмё – Уёхъёцё ёма 
Мёхческёмё. Уёхъёци В. Ф. Миллер ёма Кокити Саввё 
лёмбунёгёй ёркёститё кодтонцё бунёттон обёйттёмё.

Нари бунмё бабёрёг кодтонцё еу обау. Уой бунёттон 
цёргутё хонунцё «Сослани обау». Устур-Дигори ба Цо-
панти Айдарухъёй В. Ф. Миллер ниффинста цалдёр ёр-
мёги Нарти кёдёнгитёй, Гобети Баде ёма Хёмицати Би-
асланёй ба ма ниффинста рагон тауёрёхътё. Еци еугур 
ёрмёг уой фёсте уруссаг ёвзагмё тёлмацигондёй хаст 
ёрцудёй «Осетинские этюды», зёгъгё, еци киунуги фиц-
цаг хаймё. Тауёрёхъгёнгути хёццё косгёй, Кокий-фурт
В. Ф. Миллерён ёнхус кодта еци кадёнгитё ёма тауё-
рёхътё дигоронау финсунён. Зундгонд ахургонд финста: 
«Благодаря К. (господину Кокиеву. – Л. Г.) мне все-таки уда-
лось записать отчетливо довольно много текстов, по кото-
рым можно судить о характере дигорского наречия».

Иннё бон В. Ф. Миллер ёма Кокити Саввё фёстё-
мё ранёхстёр ёнцё сё зёронд нёдбёл Алагири ком-
мё. Мёхчески къанцёлари ёрёхсёвеуат гёнгёй, сё над 
идарддёр радардтонцё Гёлиатмё. Ами марди ёгъдау 
равардтонцё, раздёр си ци зёронд лёги хёццё базонгё 
ёнцё, уомён. Еци лёгён ахургёндти ниццудмё ё кёс-
тёр фурт рамардёй хъурти незёй. Садони ёрёхсёвеуат 

гёнгёй, дуккаг бон бабёрёг кодтонцё Нузали ковёндонё, 
уёдта ранхёстёр ёнцё Рекоми ковёндонёмё. Еци бон 
уоми адтёй, алли анз дёр ке фёккёнунцё, уёхён кувд. 
В. Ф. Миллерён ма сауёнгё ковёндони хурфёмё бацёун 
дёр бантёстёй. Фёстёдёр ахургонд лёмбунёг ёрфинста 
Рекомён ёхе, уёдта ё бёрёгбони ёгъдёуттё.

Куддёр фёстёмё Владикавказмё исёздахтёй, уотё 
В. Ф. Миллер бацёттё кодта уацгъуди «Иристони хуёнхти» 
ёма имё бахаста, ё балций рёстёг ци бонуг финста, уой 
гъудитё. 1881 анзи еци ёрмёг мухургонд ёрцудёй Мёс-
куйаг журнал «Русская мысль»-и.

Кокити Савви ёнхусёй В. Ф. Миллерён бантёстёй 
гъёздуг фольклорон ёрмёг ёрёнбурд кёнун ёма сё киу-
нугё «Осетинские этюды»-й фиццаг хаймё бахёссун. Фиц-
цаг хай – «Нарти кадёнгитё» цёттёгёнгёй, ин В. Ф. Мил-
лер байхёс кодта, ёрмёгути цавд ци муртёбёл хаудтёй, 
уони исбёлвурд кёнуни куст. В. Ф. Миллер финста: «...его 
содействию мы обязаны отчетливым воспроизведением в 
транскрипции дигорских текстов, которые в нашем собрании 
впервые являются в печати».

Киунуги дуккаг хаймё (аргъёуттё, бунёттон тауёрёхъ-
тё ёма зартё) ахургонд бахёста, Кокити Саввё дигоронау 
ци «Бёхфёлдесуни дзурдтё ниффинста, уой. В. Ф. Миллер 
ма пайда кодта Кокий-фурти ёрмёгутёй ё куст «Дигорон-
ирон адёни динбёл ёууёндундзийнадё», зёгъгё, уоми 
дёр. Еци ёрмёг ба хаст ёрцудёй авторён ё киунугё 
«Осетинские этюды», уой дуккаг хаймё (1882 анзи рауагъд).

1883 анзи сёрди бабёй Саввё нёуёгёй архайдта
В. Ф. Миллери балций Иристонмё. Аци хатт ма сё хёццё 
архайдта зундгонд уруссаг ахургонд М. М. Ковалевский.

Сё балций фиццаг хай цудёй Кёсёг-Балхъари, дуккаг 
ба – Цёгат ёма Хонсар Иристони бёстихёйттёбёл.

Сё балций нисан дууё Иристонемё адтёй ёвзагзонуна-
дон ёрмёг ёрёнбурд кёнун, ци ирон-уруссаг-немуцаг дзур-
дуат аразта, уомён. Ковалевский ба ёнбурд кодта нё адё-
ни барадон ёгъдёутти туххён.

Цёгат-Иристони бабёй син сё балций рёстёг ёнхус 
кодта Кокий-фурт. Миллери фёндонмё гёсгё Саввё ёнхус 
кодта М. М. Ковалевскийён дёр. Кокий-фурт ин устур ёнхус 

фёцёй уёхён ёрмёгутё ёрёнбурд кёнунён, куд, зё-
гъён: дигорон-ирон адёни ёхсёнадон ёма бийнонти царди 
уагё, бийнонти иуёнгти ихёстё ёма бартё, сё мулк иуа-
руни, хестёр-кёстёри бартё ёма ихёстё, киндзёхонуни 
ёгъдёуттё, ниййергутё ёма зёнёги ёхсён рахастдзий-
нёдтё, хёстёгути ёхсён рахастдзийнёдтё, ёма ёндёр 
уёхёнттё.

Радзурдта ин, Хёреси хезнитёбёл ка нё федудта, уо-
нён тёрхони лёгёй куд ниллёудтёй, кенё 1875 анзи
Иристони будури гъёутёй еуеми тоггинтё куд бафедаун 
кодта, уой туххён.

Ци берё ёрмёгутё ин равардта Кокий-фурт, уонёй
М. М. Ковалевский уой фёсте испайда кодта ё бундорон 
куст: «Нуриккон ёгъдёуттё ёма рагон закъон». Сё балций 
рёстёг активонёй ёмбурдгонд цудёй дзурдуатён ёрмёг 
ёнбурд кёнуни куст дёр.

Кокий-фуртён еци гъудтаг ихёсгонд ёрцудёй 1880 анзи. 
Уёд ин В. Ф. Миллер байхёс кодта дигорон-ирон дзурдтё 
ёнбурд ёма сё урусёг ёвзагмё тёлмац кёнун. Аци гъуд-
таги имё В. Миллер равдиста устур ёууёнкё.

1880 анзи декабри ё куст исёнхёст кодта ёма ё ёрмёг 
рарвиста В. Ф. Миллермё.

Ци коллектив ёрёнбурд кодта ё фёлабулай, уоми ай-
дагъ зонёнгин адён н’ адтёй, фал ма духовон косгутё 
дёр.

Кокити Саввёй уёлдай ма си адтёнцё Толпарти И. А., 
Дигурти Н. М., Санати И. Б. ёма И. Н., Туати Б. И., Тукка-
ти С. А., Саугин Цёликкати Александр ёма Дзампати И. И. 
Гъулёггагён, еци дзурдуат исаразуни гъудтаг хъёбёр нид-
дёргъвётийнё ёй ёма фёззиндтёй ёрмёстдёр В. Ф. 
Миллерён ё рамёлёти фёсте.

Устур наукон цёмёдессаг ёнцё, Кокий-фурт В. Ф. Мил-
лермё ци финстёгутё финста, етё сёхуёдтё дёр. Етё 
сёйрагдёр хаунцё грамматикё ёма ономастикёмё. Еци 
финстёгутёй рабёрёг унцё, дууё ахургонд адёймагей 
ёхсён ци хёлар рахастдзийнёдтё адтёй, етё дёр. Ё 
фиццаг финстёг имё рарвиста 1880 анзи 30 сентябри, уой 
фёсте еци анз 21 октябри, 1984 анзи 15 ноябри ёма 1891 
анзи 28 августи.

Кокити Саввён ё тёккё зундгонддёр ниммухургонд ёр-
мёг дёр баст ёй В. Ф. Миллери номи хёццё. 1885 анзи 
Саввё ниммухур кодта этнографион ёрмёг «Иристони цё-
рёг адёни цардиуаги туххён», Дашкови музейи ци ёнбурд-
гонд уагъд цудёй: «Этнографий туххёй ёрмёгутё». Еци 
ёнбурдгондён редактор адтёй В. Ф. Миллер ёхуёдёг, 
1885 анзи ба Миллер иссёй Дашкови музейи гъёуайгёнёг.

Кокий-фурт еци ёрмёгбёл ку куста, уёд ин хъёбёр 
ёнхус кодта В. Ф. Миллер. Кёронмё ин финст ку фёцёй, 
уёдта ё къохфинст рарвиста В. В. Миллермё. Ахургонд 
ин скодта устур аргъ, фал ин скодта цалдёр феппайуйнаги, 
цёмёй ёй мухури агкаг скодтайдё, уой туххён.

Ёрмёги дзубанди цудёй нё рагон адёни материалон 
ёма духовон культури туххён. Ё райдайёни бёлвурдгонд 
ёрцудёнцё темитё, цёй фёдбёл финст ёрцудёй, уой 
туххён: «Сё цёрён хёдзёрттё, хёдзари дзаумёуттё, 
мигёнёнтё, музыкё цёгъдёнтё, сё уёледарёс, тохён-
дзаумау, хуёруйнаг, зёнхикусткёнунадё, фонсдарунадё, 
дзёбёхгёнён хуастё».

Кокити Саввё ма ёй цалдёр ёндёр ёрмёгей ав-
тор дёр. Етё мухургонд ёрцудёнцё газет «Терские 
ведомости»й («Киристонгъёу. Бёлццони финститёй», 1881 
анз, «Ирон-дигорон адёнмё ёруёд федуни гъудтаг, 1881 
анз, «Зиани ёгъдёуттё», 1901 анз).

Кокити Г. А. финста Кокити Савви туххён журнал «Сове-
тон этнографий» 1946 анзи: «Кокиев является одним из вы-
дающихся просветителей осетинского народа второй поло-
вины XIX века, лучшим знатоком его этнографии».

Гъулёггагён, абони уёнгё дёр нё къохи нёма бафту-
дёй дигорон-ирон интеллигенций раззагдёр рохситаугутёй 
еу, В. Ф. Миллери ёмдзогёнёг Кокити Савви хузист. Ка ’й 
зонуй, еске хёдзари ма разинна, уёд нёбёл ёй исёнбё-
лун кёнтё.

ФИНСГУТИ ÆМА СЕ 
СФÆЛДИСТАДИ ТУХХÆН

МИНДЗАЙТИ Валентинё

МАЛИТИ ГЕУЁРГИЙ «ЗАР»

«Человек с Парнаса» исхудта ёхе кёддёр Малити Ге-
уёрги. Нёхе ’взагмё раййевгёй ба, ёвёдзи, еци дзурдбаст 
уодзёнёй «Уазай мийнёвар», уомён ёма нин Уаза куд
идзаг ёй сосёгдзийнёдтёй, ёма ёхемё куд ёлвасуй («Ё 
фалдзостё неци зайуй, / Цёрёг уодёй дёр цох ёй / Уёд 
ёхемё цёмён сайуй / Лёги зёрдё ёдзохёй?»), – дигорон 
поэт Колити Витали финста е ’мдзёвгё «Уаза»-й), магнитау, 
Малити Геуёрги дёр – уотё – ё царди ёууёлтё, адёйма-
ги уагё ёма сфёлдистади ауи сосёгдзийнёдтёй «ласуй» 
ёхемё. Ирон прозаик Хугати Сергей уотё финста: «Дзорис 
Малити Геуёргий ёмдзёвгитё, ёма си ёфсес нё зонис. 
Еуёй-еу хатт ба дёмё уотё фёккёсдзёй: римёхстёй 
ди ци изайуй ёмдзёвгити, цибёл ка кёнуй, уомё бахё-
стёг дё, зёгъдзёнё – нур ибёл фёххуёст уодзёнён... 
Фал бабёй – нёййес...» Гъе уотё идарддёр агоруй ём-
дзёвгёкёсёг еци римёхст «бауёргъёдё»...

Дзёвгарё финст ёрцудёй Геуёргий туххёй, ёнёмён-
гёй, хуарз ин базудтан ё царди, е ’сфёлдистади хабёрт-
тё. Фал, иннердигёй ба, Геуёргий цард ёма сфёлдистади 
итигъдадёмё ёрмёст ё «дуарёй бакастан» (еума дигорон 
поэт Къибирти Амурхани загъдау). Е сфёлдистади ци ёгё-
рон ёвёрёнтё ес, уони бакой кёнунмё нё гъёуй косун 

 



268

ёма косун – Геуёргий цард ёма сфёлдистадё рартасун-
мё ан нади тёккё райдайёни.

Хуцауёй, ёрдзёй фур берё лёвёрд кёмён фёууй, 
уобёл царди медёгё, иннетёй уёлдай, фулдёр рауайуй 
ёвзаруйнёгтё, историй уомён берё дёнцитё ес ёрхёс-
сён. Ци фёлварёнтё ёруадёй Геуёргибёл, уой зонён. 
Фал ма нёмё цума хъёртдзёнёнцё нёуёг хабёрттё... ка 
’й зонуй... Царди берё дессёгтё ес, ёма кёд ескёми сё 
рёстёги уёнгё лёуунцё ести финститё, исёфтбёл ке ба-
нимадтан, кенё Геуёргий, кенё Геуёргибёл, ё цард ёма 
е сфёлдистадёмё нё нёуёг цёстёй ка ракёсун кёна, 
уотё куд зёгъён, а ба ци дессаг адтёй, зёгъгё (ёрими-
сён Булгакови «...рукописи не горят...»). Ка ’й зонуй...

Еу ёрдиги, нё бон ёй зёгъун, Геуёрги ё хёццё фёх-
хаста, ци фарстатё ёвардта е ’сфёлдистади (нерёнги 
нёмё ёрхъёрттёй ё минкъий хай), уони сосёгдзийнадё. 
Мёнё нё адёмон, Нарти кадёнгити куд римёхст ес ахсги-
аг фарстатё ’ма дзуёппитё, Геуёргий сфёлдистади дёр – 
гъе, уотё. Иннердигёй ба, куд фёххаста, кёд ёма нин бай-
задёй е ’сфёлдистадёй бёрцёй берё нё, фал медесёй, 
нисанёй, десёй-тёмёсёй ба – ёгёронтё!

Еци сосёгдзийнёдти минкъий хай райхалун, рартасун 
бавзарён.

«Зар» Геуёрги равзурста ё фиццаг дигорон киунуги фиц-
цаг ёмдзёвгён, ёма, ёвёдзи, е хумётёги уотё нё ’й.

Ёмдзёвгё финст ёрцудёй 1909 анзи. Уомёй минкъий 
раздёр Геуёрги – Ёрёдони семинарийёй цохгонд студент, 
цалдёр анзей фёсте – демократион парти «Кермен»-и 
аразгутёй еу, ё фиццаг сёрдар.

...Ёности арён; дуйней, Уёрёсей – ёнёбёрёг, ёз-
мёнст рёстёгутё, уёлдёфи – тагъд рёстёги ка ниййа-
зёлдзёй, еци дуйнеон тугъд, зёнхи къорей еугур дзиллё 
ка исёзмёлун кодта – Октябри революци. Геуёрги уёд 
цардёй Уёрёсей горётти, уой фёсте куста уацхёссёгёй, 
ахургёнёгёй Иристони. Ка ’й зонуй, кустагор, кенё, ё ахур 
кёми раидарддёр кодтайдё, уёхён бунёттё агоргёй, кё-
мити зилдёй, архайдта... Ахурмондаг, агорёг, аййевадё ё 
тоги, е ’стёги кёмён «цардёй», еци ёригон адёймаг куд 
нё зонгё кодтайдё уруссаг ёма фёсарёйнаг исфёлдиста-

ди, литератури, философий хёццё дёр, ё тёлён куд нё 
хастайдё дуйней зонундзийнёдтёмё!

XIX ёноси кёрони ёма XX ёноси райдайёни философ-
тё, аййевади архайгутё ёнкъардтонцё и рёстёги, доги 
егъау, ахсгиаг ёййивддзийнёдтё – цивилизаций къурц-
дзёвён – ёрдзёй техникёмё рахизт, горётти арёзтадё. 
Ёрдзёбёл, зёронд уагёбёл ахур адёймаг зинтёй ёхе 
ёнкъардта нёуёг уавёрти, ёрдзи хёццё уотё хёстёг 
баст нёбал уогёй.

Аййевади адёймаг ба ёновудёй агурдта дуйне ёма хе-
лёдёруни, хеёнкъарёни фарстатён дзуёппитё, царди, 
дуйней сосёгдзийнёдтё. «Милый друг, иль ты не видишь, 
/ Что все видимое нами – Только отблеск, только тени / 
От незримого очами?» – финста философ, Ёвзести доги 
поэт Владимир Соловьев.

Геуёргий ёмдзёвгё «Зар» дёр зёрдёбёл лёуун кё-
нуй уруссаг ёма дуйнеон поэзий символизм ёма акмеизми 
ёздёхтитё.

Ёнёмёнгёй, уони тёвагё дёр исёнбалдёй ёригон 
поэтбёл. Геуёрги ёхе лёдёруни фёндагбёл ё сабиййи 
бонтёй ци адёмон исфёлдистади «хурфи» ирёзтёй, уо-
бёл бафтудёй уруссаг, дуйнеон поэтикон уагё, уони фарс-
тати хёццё. Девлет Гиреев, литературё ёртасёг, куд фин-
ста: «Георгий Малиев как поэт не только брал жизнь такой, 
какая она есть. Он смело старался познать ее законы, при-
поднять завесу времени и заглянуть в будущее...»

Ёмдзёвгё «Зар» – уомён ёвдесён.

Мё синхон кизгён ё зёрдё
Ку зонинё, ку, бёлвурд,
Уёд зёгъинё ин цидёртё,
Уёд зёгъинё ин еу дзурд...

Ёмдзёвги дессаги ёнаййепп музыкё уайтёкки фём-
медёг уй зёрди, уоми байзайуй ёносмё, ёвёдзи, Абайти 
Васо цёмё гёсгё барста Геуёргий ёмдзёвгё рёсог кри-
сталли хёццё, кенё уолёни гур-гури, уомёй загъта: «...
тайну певучего дигорского стиха Малиев унес с собой в 
свою безвременную могилу...»

Миндзайти Валентинё. Малити Геуёргий «Зар»

Фиццаг бакасти – уарзондзийнади лирикёй райдайуй аци 
ёмдзёвгё. Акмеизми уаги хумётёг, бёлвурд темё ёма 
ё равдесунён минималон мадзёлттё, цубурёй нин ёв-
десуй автор гъудтаг – асёги дуйне; дзурдти рёнгъити му-
зыкё зёлуй рёсугъд, аййев, ёнцон гъуди кёнён. Ёригон 
лёхъуён синхон кизги уарзуй, бёллуй ин ё зёрди уагё ба-
зонунмё. Еци еунёг нисан – ёндёр ин цума неци хузи ес 
балёдёрён. Уой зёрди уагё ку базонидё, уёдта... ами ба 
райдайуй асёги антипод – аргъау... Рарветидё имё мийнё-
вар... «ё тикиси» (еу дессаг)... агё корунмё (еума дессаг), 
цёмёй си исфица сор-серё ёма – е дёр дессаг куд нё уа 
– фурхуёрдёй кёуйнаг фёууа. Асёги ’ма аргъауи нивтё 
ёлхиййёй – ёнахур, ёнёлёдёрд сюжет. Уарзти темёй 
райдайуй ёма фёууй кёуйнаг фурхуёрдёй.

Фарстатё куд нё фёззинна! Сё еу тёлмё бал: ём-
дзёвги фиццаг сорёт – синхон кизгё, цума ци хузён ёй? 
Рёсугъд ёма аййев? Автор нин еу мурёй дёр нё кой кё-
нуй, ци хузён ёй, уой, фал ин ёнё уотё нёййес, ёвёдзи? 
Зёлти музыкёй нин ёй лёдёрун кёнуй автор. Уёдта ма 
еу аргумент: уотё ку нё уайдё, уёд имё ё тёлён хёсси-
дё нё лирикон герой?

Строфай фёсте – берёстъёлфуг. Ци ’й уой нисан ба? 
Ци зёгъуйнаг ес лирикон героймё (ёви автормё?) – ёхе-
цёй дёр ке римёхсуй, уёхён? Ци? Ёви берёстъёлфуг 
уой бёрёг кёнуй, ’ма дзоруйнёгтё берё ’нцё, фал сё
рёстёг нёма ралёудтёй? Ёви фиццаг цуппаррёнгъони 
цёбёлти финсуй, ёма дуккаг цуппаррёнгъони цёбёлти 
финсуй, уони астёу ес берё зёгъуйнёгтё, фал сё цёмё-
дёр гёсгё нёма кой кёнуй поэт? Берёстъёлфугёй дёр 
игуруй берё фарстатё.

Цал ёма цал нисани униау ёй ё фиццаг строфай фёс-
те берёстъёлфугён? Хуцау ё зонёг, ци униау адтёй дук-
каг строфай агъонмё, фиццаг ёма дуккаг цуппаррёнгъонти 
астёу! Ёнёмёнгёй, берё цидёртё, берё гъудитё, берё 
дзоруйнёгтё автор ниууагъта ёнё загъдёй, цёмёй сё 
кёсёг ё фёсонирхёгёй агора, ёнкъара, ёртаса...

Цал ёма цал хузи ёй ес балёдёрён, цал ёма цал хузи 
ёй ёнгъезуй «ратёлмац» кёнун!..

Дуккаг строфа.

Фёццёуидё мийнёвари
Гъур-гъургёнгё нё тикис,
Ёрхёссидё мин лёвари
Ёрхи агё ёд рёхис.

Фиццаг бакасти хумётёг, ёнцон лёдёрён, асёги нивтё 
феййивд ёнцё аргъауёй... Ёрмёстдёр сё ес балёдёрён 
символти ёвзагёй. Еци ’взаг нё фёстёмё ’здахуй ём-
дзёвги фиццаг цуппар рёнгъемё, фёззиннуй нёуёг фар-
статё. Нёуёгёй кёсён: «Мё синхон кизгён ё зёрдё...».

Кизги коййёй райдайуй. Фал уомёй «фиццагдёр» – 
лёхъуёнён ёхе сорёт – райдайён дзурд «мё» уой хёц-
цё «баст» ёй – ё тухгин ёма аййев ёнкъарёнти, тёлфа-
гё ёма бёллагё зёрди!

Ци нисан кёнунцё аци ёмдзёвги лёхъуён ёма кизгё 
символти ёвзагёй? Лёмбунёгдёр ёркёсён. Тёккё ху-
мётёгдёр уфти, айсбергён ё цъопп – ёригон нёлгоймаги 
ёнкъарёнтё синхон кизги фёдбёл. Лирикон герой, лёхъ-
уён, сагъёсти ранигъулдёй кизги зёрди уагёбёл, алли 
’рдёмё дёр ибёл гъудитё кёнуй («Мё синхон кизгён ё 
зёрдё / Ку зонинё, ку, бёлвурд...») Кизги зёрди рахаст 
бёлвурдёй нё зонуй, гурусхаг ин ёй – еу ёрдёмё дёр 
униау ёй, иннердёмё дёр. Ка ’й зонуй, ёма... Фал уёд-
дёр ё зёрдё даруй, хуёрзёрдёмё уа, зёгъгё. Уомён 
ёма уотё ку нё уайдё, уёд ма ин ци дзурд зёгъуйнаг ёй? 
Еу загъдёй, асёги, реалон сорёт, уомёй ма ёцёгдёр куд 
фёууй уарзёг адёймаги нивесинё? Физикон, материалон 
царди цёстёй кёсгёй, хумётёг, лёдёрд дзурдтё ’ма со-
рёттё. Цума си сосёгёй неци ес, синхон кизги зёрдиуагёй 
уёлдай, уёдта ма еци еу дзурди... Арф, тарф ёнкъарён-
тё, уарзондзийнадё. Фал... ци зёгъуйнаг ёй и кизгён? Ци-
дёртё? Ёви еунёг дзурд? Цидёртё зёгъун – е еу гъуд-
таг ёй, еу дзурд – е ба ёндёр, ёма цума ци униау ёй еци 
еу дзурд ба? Ци сосёг ни баримахста автор еци хумётёг 
дзурдтё ’ма сорётти хурфи?

Кизгё, лёхъуён, зёрдё, зонундзийнадё, дзурд – физи-
кон ёма метафизикон хабёртти ёнёрайхалгё ёлхий (ёви 
ин ес райхалён, рахецён гёнён?).

Символти ёвзагёй кизгё ёй кёдзос, ёнагайд уод. 

Миндзайти Валентинё. Малити Геуёргий «Зар»

«Зёрдё» дёр нё «ёрветуй» уоди темёмё, тухгиндёр 
ёй кёнуй. Ёнёмёнгё, уоди кой кёнуй автор – ка ’й зонуй, 
ёхе уоди кой. Ёхе уодмё гъаруй... Ёхе уоди римёхст со-
сёгдзийнёдтё базонуйнаг ёй, уомё бёллуй. Ёви дуйней, 
царди исконди уагё базонуйнаг ёй ёригон поэт? Гадати Ла-
зёр, зундгонд скульптор, дори хурфи куд ёвёруй ё зёрди 
катай («– Цёмён къахис ёвёлмёцгё дор, / ци агорис дори 
хурфи?/ – Мё зёрди катай си / нисайнагау сёвёрун»), Ге-
уёрги уотё – дзурди хурфи...

Лёхъуён, нёлгоймаг. Рагондёр культурити – Искёнё-
ги уагёбёл конд уодгоймаг, ирёзунгъон ка ’й, уёхён – ма-
териалон ёма монон еци еу рёстёги, зёнхон ёма ёрвон. 
Алли культурити ма ’й арёх барунцё хори, зинги, арти, рох-
си, арвёрттивди хёццё...

...Фёццёуидё мийнёвари
Гъур-гъургёнгё нё тикис...

Идарддёр фарстатё... «Мё синхон кизгё», «ёрхёсси-
дё мин лёвари», фал «нё тикис»... «Мё тикис» цёмённё, 
кёд ёма «мё» синхон кизгё ёма «мин» ёрхёссидё?..

Аци строфай символти рёнгъё – мийнёвар, тикис, лё-
вар, ёрхи, агё, рёхис... цал ёма цал уфти, цал ёма цал 
уёладзуги си ес басгарунён!

Ёнё дузёрдугёй зёгъун ёнгъезуй уой, ёма Геуёрги 
зудта, ескёд аци ёмдзёвгё листёг ёртёст цёудзёнёй, 
ёма си алке ести зонундзийнёдтё ердзёнёй ёхецён...

И дууадёс рёнгъеми бафеппайдзёнёй кёсёг, дуйнеон 
фольклор, философи, литератури ци сосёг зонундзийнёд-
тё иссерён ес, еци хёзнатё. Уомён ёма зёгъгё кодта ё 
зёгъуйнаг дууадёс рёнгъемёй, фал си сорётти, рёнгъи-
ти ёма дамугъати, зёлти, мурти астёу ба – дун-дуйнетё, 
ёрмёст нёхе адёмон сфёлдистадё ’ма зонундзийнёд-
тёмё нё, фал нё дуйнеон поэзи, философи, мифологи-
мё ка «ёрветуй», уёхён хёзнатё. Ассоциативон цёгтёй, 
ребустёй – идзаг: нё зёрди ёрлёуунцё Нарти кадёнги-
тёй уёлдай ма Пушкини «кот ученый» ёма «златая цепь», 
Булгакови Бегемот... Пушкини «ахургонд тикис» «сугъзё-
рийнё рёхисбёл» тезгъо кёнуй, Геуёрги ба тикиси гъур-

гъургёнгё «ёрветуй» мийнёвар – «мах» ёндзёвги тикис 
«гъудтаги лёуд» ёй – Бегемоти хузён. Кёцидёр адёнтё-
мё тикис баст ёй къонай хёццё, берё мифологити – сай-
ди, зёгъён, ирон ёвзаги ба омонимтё «гёды»-й нисане-
уёгтё – тикис ёма сайёг.

Лирикон герой рарветидё ё тикиси синхон кизгёмё мий-
нёвари, фал куд, цёмё? Мийнёвари – куд мийнёвари, 
уотё? Ёви агё корунмё? Ёви ма йбёл ёндёр ести ихёс 
ёвёрд ес? Хумётёг дзурдтё – хецёнтёй, еумёти ба – 
дессёгтё ’ма тёмёссёгтё. Ами дёр, ёнёмёнгёй, авто-
ри гъудитё баст ёнцё дуйнеон поэзи, дуйнеон философий 
хёццё.

Фёрсён идарддёр. И «зёгъёгён» ё зёгъуйнаги, ё еу-
нёг дзурди нисан ёй аги ’дзаг сор-сери хуёрдёй кёуйнаг 
фёууа, зёгъгё? Кенё ба сёхе хёдзари агё нёййес, кёд 
бийнонтё ’нцё, уёд? Бийнонти хёццё ку нё цёридё ли-
рикон герой, уёд зёгъидё «нё» тикис»?

Десё-месё уёд сор-серё
Исфицинё аги дзаг.
Бахуёринё уотё берё,
’Ма фёууинё кёуйнаг...

Еу ёрдиги, ка ’й зонуй, уёхён гъуди фёззинна, мёгур 
лёхъуён, ёстонг ёвзаруй, ёма ё сёйраг гъуди – ескёд еу 
хатт ё губуни дзаг бахуёра, зёгъгё. Фал гениалон поэт ё 
дигорон киунуги фиццаг ёмдзёвгён нё равзурстайдё «гу-
бундзёли» сорёт, уомён ёма цифёнди мёгур, цифёнди 
стонг лёгён дёр неци хузи федауй уоци уаги ун...

«Десё-месё» дзурдбаст дёр униау ёй «шифр». Гъома, 
дессёгтё уин дзорун, – уотё ма бангъёлетё, ёма уин ху-
мётёг хабёрттё кёнун, зёгъгё.

Еума ассоциативон рёнгъё: сор-серё – нартихуар –
Нартё – кадёнгитё – римёхст зонундзийнёдтё. Уёдта 
ма «сор-сери» ес римёхст еу «гъудтаг» – арт, кёд ин ё кой 
ёппундёр нё кёнуй, уёддёр ёй уинён аги буни! Арти со-
рёт, арти символ – хори, царди, Хуцауи ауё, монон ирёзт, 
уёлтёмёнадё, зонундзийнади алхими – ёгёрон бёрцё 
хузти ин ес балёдёрён.

Миндзайти Валентинё. Малити Геуёргий «Зар»

Сосёг тарф, дессаги зонундзийнёдтё ес аци рёнгъити, 
е бёрёг ёй. Мёнё Нарти кадёнгити куд баримахстонцё 
нё рагфиддёлтё десё-месё хабёрттё, – макро- ’ма ми-
крокосм – нё дун-дуйне куд арёзт ёй, ёрдзё, адёймаги 
конд – сауёнгё тёккё листёг хайёги уёнгё, уотё.

Нё униау ёй, ёма поэт финса, ё сёйраг гъуди фур 
берё бахуёрун кёмён уа, ё губун байдзаг кёнун, уёхён 
лирикон геройбёл. «Бахуёринё уотё берё...» Аци дзурд-
тё баст ёнцё губун, тъёнгти хёццё. Етё ба символикон 
ёгъдауёй берё адёнихёттитёмё хёссунцё бёгъатёр-
дзийнади, эмпатий нисанеуёг – еци минеугутё ёнцё адёй-
магён ё тъёнгти. Тъёнгтё, лабиринт, Сирдон – еума 
«цёгти» рёнгъё. Ами Сирдони ёнёуагё трагедиёй фён-
дур ёма зар куд исёнтёстёнцё, уой куд не ’римисён, Ге-
уёргий «Зар»-и музыкёмё игъосгёй, ёма ёмдзёвги сёр-
гондбёл рагъуди кёнгёй!

Никки дёр ма цёмёдессаг «бёститё». Берё адёнтён 
губун ёй, царди ауё кёми ёй, адёймаги бауёри еци бунат 
(япойнаг харакири дёр уордигёй цёуй). Скёсёйнаг адён-
тёмё губунгин ёй хуарз царди нисанеуёг (зёгъён, китайаг 
мифологий гъёздугдзийнади хуцау Шень-йень). Библий ес 
цау Ионёбёл – ёртё бони ’ма ёхсёви китти губуни рар-
виста – Есо Киристей мёлёт ёма райгаси аллегори. Алхи-
миктён ба губун адтёй лабораторий аналог.

Геуёргий «Зар»-и лирикон герой дёр, ка ’й зонуй, кёд 
уёхён цауи кой кёнуй, – аги ци сфица, уомёй кёуйнаг куд 
фёууа, уотё куд бахуёра, нёуёг цардмё, нёуёггондёй, 
нёуёг зунди, зонундзийнёдти хёццё цёмёй райгас уа! 
Уёхён дессаги рёсугъд зёлтёй финст «дзубандитё» «гу-
бундзёли» кой кёнонцё, уомён уён нёййес.

Ёрхи, ёвёдзи, аги символ тухгиндёр кёнуй, зёнхи ауи 
хёццё баст ке ’й, материалон царди хёццё, уой баханхё 
кёнуни туххёй. Берё адёнти мифологий баст ёй Бонвёр-
нони хёццё.

Фонетикон ёгъдауёй си еунёг дамугъайёй дёр куд 
нёййес зёгъён, а ё бунати нё ’й, зёгъгё, уотё, символти 
«цёстёй» ёркёсгёй, еунёг сорёт, нивесинёй дёр, уёд-
та «сорёт-мур»-и «бастёй» дёр. Ёрхи аги сорёт мах «ёр-
ветуй» Уацамонгёмё. «Десё-месё» хабёрттё уин кёнун, 

рёститё дзорун, баууёндетё мёбёл, кёд уин сё аргъауи 
ёвзагёй дзорун, уёддёр», – уотё нин зёгъуй, ёвёдзи, 
автор. «Сор-серё» – нартихуар, дон, цёнхё – зёнхё ёма 
дони ёрдзон ауи кой нин кёнуй ами ба. Уацамонги нисан –
зёрди тёлён царди, дуйней сосёгдзийнёдтёмё, монон 
ирёзтмё, ёносон цардмё, адёймаг дууех кёми фёцёй –
райгурд ёма мёлёт кёми фёззиндтёнцё, тёккё еци 
стъёлфёмё, – адёймаг ёхе ёнёгъёнёй кёми банкъара, 
еци «бунат» ёма «усмё»-мё.

Еу загъдёй, кёд ёстонги кой кёнуй автор, уёд – зо-
нундзийнёдтёмё ё били цъёрттё хуёруй – уонёй «фур-
хуёрд» кёнуйнаг ёй, уонёй фёккёуйнаг. Ёма нивесинити 
астёу ци литературон архетип римёхст ёй – цард, фалён-
булай дуйне, адёймагён ёхебёл рёстиуаг, уацёг агорёг, 
монон ирёзт.

...«Молчи, скрывайся и таи / И чувства, и мечты свои... 
/ Как сердцу высказатъ себя? / Другому как понятъ тебя? 
/ Поймет ли он, чем ты живешъ? / Мысль изреченная есть 
ложь...» Уотё финста е ’мдзёвгё «Silentium!1»-и Федор Тют-
чев. Ё темё – монон дуйне багъёуай кёнун ёндагон уё-
лархайдёй, хе, медёггон хёзнатё баергъёв кёнун.

Ка ’й зонуй, уой седти хёццё арази адтайдё ёригон, 
зунд ёма зонундзийнадё агорёг, Малити Геуёрги дёр 
ёма баримахста аййев, зёрдтагон зёлти, сорётти, стъёл-
фити астёу ё уоди зёгъуйнёгтё. Ёма ма сё цал ёма цал 
хузи ес балёдёрён?..

Мё синхон кизгён ё зёрдё
Ку зонинё, ку, бёлвурд...

1 Silentium! (лат.) – ма дзорё; маци дзорё.

Миндзайти Валентинё. Малити Геуёргий «Зар»

ЕЗЕТИ Марклен,
УФ хузгёнгути цёдеси иуонг.

МЁ ИМИСУЙНЁГТЁ 
ГАБЕТИ ЮРИККИ ТУХХЁН

Евгъуд анзи журнал «Ирёф»-и 3-аг номери бакастён 
хъёбёр цёмёдесаг ёрмёг хуёдбундор, хуёдёвзургё 
поэт Габети Юрикки бунтон ёнахур, ёндёр ёмвёзадёбёл 
финст, поэзий фёдбёл рафёлгёст. Автор – нё нуриккон 
зундгонддёр финсгутёй еу – Скъодтати Эльбрус.

Ёцёгёйдёр ка адтёй, куд финста Юрик, етё мёнён 
адтёнцё хъёбёр ёнёнгъёлёги. Устур деси мё бафтудта 
е сфёлдистадё! Еу дес ба ма никки уобёл бакодтон, ёма 
нури уёнгё уёхён поэт иронхуати цёмён райзадёй. 

Зудтон ёй, цума... Цидёр гурусхитё мё гъудий зелдогъ 
кодтонцё...

Бадзурдтон мё хуарз хёлар Владимирмё. Загътон жур-
нали финст ёрмёги туххёй. Бафарстон, зёгъун, уартё мё 
кёддёр ке хёццё базонгё кодтай, еци Габети Юрик ма уа, 
уобёл гъудитё кёнун, ёма ци зёгъис, зёгъгё ’й бафарс-
тон.

– Раст гъуди кёнис, еци Юрик, еци Габети Юрик ёй! – 
адтёй ё федар дзуапп.

Габети Юрикки хёццё нё базундё адтёй уотё. Раги 
адтёй ейё. Цёветтонгё, мё хуарз хёлар, ме ’мкъласон, 
мостиздёхаг Цёллати Владимир (Вовё, Александр) Бариси 
фурт 8-10 кълёсти ахур кодта махмё, Хъармани скъолай. 
Еци ёртё анзей ахури рёстёги бадтан еу партёбёл. Ник-

ки ба ма цардёй Едзити Сослёнбегетёмё, куд сё хёстёг, 
уотё. Еци зундгонд хёдзарё ёма мах хёдзари ёхсён ад-
тёй еу 300 метрей бёрцё.

Ёновуд адтан Владимири хёццё кёрёдзебёл, ёма, 
ёнё скъола дёр арёх ёнбалдан, цудан кёрёдземё.

1958 анзи, скъола каст фёууини фёсте, Владимирмё 
фёдздзурдтонцё Ёфсади рёнгъитёмё. Ёза бацудтён, 
уёди рёстёги кадгин ка адтёй, еци Цёгат Иристони педа-
гогон ахургёнёндонён ё аййевадон-графикон хаййадёмё. 
(Уордигёй ба уёд – адтёй уёхён бардзурд – Ёфсадмё 
нё кодтонцё.)

Владимир Ёфсадёй раздахтёй 1961 анзи. Уёдмё Габе-
тё, ё хуёрзсинхёгтё, сё цёрён бунат Мостиздёхёй рай-
йивтоцё Дзёуёгигъёумё. Владимир уайтагъд ами, Дзё-
уёгигъёуи, кусти ниллёудтёй ёма цардёй сауёнгё 1966 
анзмё Юриккетёмё.

Мах Владимири хёццё арёх ёнбалдан. Еухатт ба мин 
уотё зёгъуй:

– Кёмё цёрун, етё хъёбёр хуарз адён ёнцё. Гъё-
уи ёма ами дёр хъёбёр ёнгон цард кодтан ёма кёнён. 
Ёнцё мадё, фурт ёма кизгё. Фурт – Юрик. Ё хёццё 
хъёбёр лимёнёй цёрён. Ё фидё тугъди фёммард ёй. 
Хёдзари уёзё ёхемё райста. Скъола ниууадзун ёй багъу-
дёй. Бонзонгё. Тухститё ёййафгёй, косуй, архайуй. Далё 
идард кумёдёрти косунмё (шабашки) фёццёуй. Ёма ци 
капекк бакосуй, уонёй мёнё ами, горёти, хёдзарё дёр 
дардта, ё мадё ёма хуёри дёр даруй. Никки ба ма дес-
саг ейё ’й, ёма ёмдзёвгитё дёр финсуй, сауёнгё, рай-
дайён кълёсти ахур кёнунёй нурмё. Мёнё Малити Васой 
ку зонис, зундгонд поэт, нё гъёуёй. Райсуй Юрикки ём-
дзёвгитё ёма ин сё мухури дёр кёмидёрти рауадзунцё. 
Раст зёгъгёй, финсгё кёнуй, уой ба ёз некёд фёййидтон. 
Ё финститё дёр – некёд. Кёмё-еу сё ёвдиста, уой дёр, 
Васойёй ёндёр, нё зонун.

Хёдёгай, ду дёр-еу ку финстай. Ёрмёст сё кёсгё, 
ёвдесгё ба некёмё кодтай. Сауёнгё мёнмё дёр. Неци-
тё ’нцё, зёгъгё-еу, бакодтай. Ёз дё Юрикки хёццё ба-
зонгё кёндзёнён, кёд дё фёндуй, уёд.

– Фёндуй, – загътон.

Езети Марклен. Мё имисуйнёгтё Габети Юрикки туххён



278

Куд бадзурд кодтан, уотё фембалдан. Ёрмёст аци хатт 
Владимир еунёгёй не ’рбацудёй.

Еу хуёрзконд, хуёрзуинд лёхъуёни хёццё ёрбацудён-
цё мё размё. Салан загътан. 

– Базонгё уотё, – загъта Владимир.
Къохтё райстан. Фиццаг загътон ёз мё муггаг, фиди, 

уёдта мёхе ном.
– Габети Юрик. Дёу ном – ефстаг, Юриктё ба – берё!
– Уой хигъд ба Юриктёй зундгонд, устур лёгтё дёр – 

дзёвгарё. Мён номи хёццё ба – неке, – ести зёгъунён, 
уёдта ходёги туххёй загътон ёз. 

– Гъема, байархайё ду, – загъта Юрик.
– Ду дёр! – ходгёй ин загътон ёз дёр. Владимирён е 

ходёги хуасё фёццёй. Фёттезгъо кодтан проспектбёл. 
Адён – берё. Зонгитё – берё. Алке – игъёлдзёгдзаст. 
Фёндури, далай, зари зёлтё... Кёрёдземё – хуарз, зёр-
дёхёларёй каст...

Ци багъуди кодтон Юрикки туххёй? Ёртё цубур фен-
бёлдей рёстёги – минкъий цидёртё. Еугурёй, листёг би-
дёй – нецибал.

Ё фиццаг къохи райст – косёг лёги устургомау, дирзёг 
армитъёпёнтё ёма ёнгулдзитё. Асёй – мёнёй бёр-
зонддёр,  – бёрзондгомау, гурведауцё, бордзалуг арёзт. 
Ё цёститёй цидёр ёнёууёнкёдзийнадё гъардта; са-
гъёсхузёй, ёнкъардхузёй – ё каст. Фал си хёларзёрди 
бунтё дёр цудёй. Хузёй ци хузи адтёнцё цёститё, уой 
нё гъуди кёнун. Мадзора арёзт. Хебёлхуёцгё. Ездон – ё 
дзурди, е змёлди. Уоди рахастёй, зунди бёрёггёнёнтёй 
– хъёбёр зёрдёмёдзёугё.

Уотё зёгъун мё бон ёй, ёма, ёхе куд дардта, уёдта 
ё дзурд, ё дзубандимё гёсгё ёхемё ёлваста адёймаги: 
цидёр хёлар, хуарздзийнади бунтё си цума цудёй...

Нё дуккаг фембёлди мин сабургай уотё:
– Мёнён мёнё Вовё загъта, хузтё кёнунёй уёлдай 

ма, дан, ду дёр ёмдзёвгитё финсунбёл ёновуд дё. Вовё 
мёнгёдтё нё зёгъдзёнёй.

– Цёй ёмдзёвгитё?.. Цидёртё ёма – нецитё...
– Мён уотё фёндуй, ёма нё иннё фенбёлди, кёд 

дё фёндуй, уёд кёрёдземён еститё бакёсён. Нё феп-
пайуйнёгтё зёгъдзинан. Радзубанди кёндзинан.

Ёз аразий дзурд загътон, ёма фёббёлвурд кодтан нё 
иннё фенбёлди бон. Владимир дёр арази адтёй нё фён-
донбёл. Ёз уёд кумёдёр тагъд кодтон, ёма си фёххецён 
дён.

Фенбалдан. Парки еу сабур бунат иссерён, зёгъгё, уор-
дёмё фёрраст ан. Ёз мёхенимёр тухсттён: уотё гъуди 
кодтон, зёгъун, Юриккён е ’мдзёвгитёй Васо арази ёй, 
мухури дёр ин цёунцё, фал мёнён ба – некёд, некёми... 
Ести редакцимё нё, фал сё ескёмё ёвдесгё, кёсгё дёр 
ку нё фёккёнун, бёрёг ефстагёй ёндёр. Курмёгити... 
Лёгъуз, нецёййаг... Ходуйнаги хуасё, ёндёр – неци... Фал 
фёстёмё здёхён ба нёбал адтёй. Цёй, зёгъун, ци уа, 
ейё уёд. Юрикмё ке байгъосон, ёрмёст уой туххёй дёр... 
Мёхе разёнгард кодтон...

Владимир ё сахатмё ёркастёй. Загъта, цёун мё гъё-
уй, зёгъгё, ёрёги кёнун. Фёрраст ёй ёма раевгъудёй.

Мах Юрикки хёццё бацудан паркмё. Агорён хебарё 
къум, фал уоми дёр – берё адён...

Уёд, дин, ёваст нё рази февзурдёнцё ёртё гуппурсар 
лёхъуёни. Ниццийнё ’нцё Юрикки хёццё кёрёдзебёл. 
Ниллёудтёнцё:

– Цёуён!.. Ёнё дёу гъудтагёй неци рауайдзёнёй... 
Ёнёцёугё дин нёййес!..

Цидёр устур кустбёл адтёй сё дзурд.
Юрик мёнёй хатир ракурдта. Фенбёлдзинан, зёгъгё, 

федарёй загъта, ёма еци ёнгон цудёй райевгъудёнцё.
Мёнён, раст зёгъгёй, уотё ке рауадёй, е зин дёр ёма 

кёмидёр ба ёхцёуён дёр адтёй. Зин уомёй, ёма нё 
байгъустон Юрикки ёмдзёвгитёмё; ёхцёуён ба уомён, 
ёма мё нё багъудёй мёхе рёнгъитё кёсун, цидёр уё-
зёй фёууёгъдё дён, исуолёфтдён. Магъа, кёд раст нё 
дён, уёддёр, фал, гъуди кёнун, уотё адтёй. 

Юрикки хёццё нё фенбёлд нёбал рауадёй аллихузи 
анхосёгтёмё гёсгё. Ёма нин нё еци фенбёлд рауадёй 
фёстаг.

Уёд Владимир уайтагъд рандё ’й Астёуккаг Азимё. 
Уоми инсёй анземёй фулдёр фёццардёй. Ёз дёр, ефс-

Езети Марклен. Мё имисуйнёгтё Габети Юрикки туххён

тагмё фёззиннё-фёззиннёгёнгёй, дзёвгарё ёнзти дёр-
гъи нёбал ёрсабур дён нёхемё, Иристони...

90-аг ёнзтёй кёцидёри ба мин, Владимир (уёдмё 
исёздахтёй) нё фенбёлди загъта, рамардёй, дан, Юрик. 
Цалдёр анзей размё. Кёд, уой ба нё фёббёлвурд код-
та. Нигёд ёрцудёй, Мостиздёхи ци еунёг уёлмёрдтё 
ес, уоми. Куд, цёмёй, ци уавёрти рамардёй, уой нё зонун 
бёлвурдёй. Рохсаг уёд.

Владимир хъёбёр зинтё фёййидта. Фёстаг рёстё-
гути ба ’й налат нез ёрахёста, тухст ёййафуй, ёма ’й ра-
фёрсё-бафёрсё кёнун аййевбёл нё нимайун. Мёнё ку
фёдздзёбёхдёр уа, – ёхе, ёхеуонти, мён фёндёуа-
гё уёд, – уёд мин бёлвурддёр хабёрттё ракёндзёнёй 
Юрикки туххёй...

Нур ба Скъодтати Эльбрусён мёхе номёй устур арфитё 
кёнун, Габети Юрикки, ё дессаги поэзи адёни рёнгъёмё 
рахёссунбёл ке архайуй, ё киунугё ин мухурмё ке бацёт-
тё кодта, уой туххёй.

Ёнёнезёй дё цёрёнбон берё уёд! Сфёлдистади, 
уёдта дин царди берё хуарздзийнёдтё бантёсёд!

Финсгути œма се сфœлдистади туххœн

АХУРАДОН ÆРМÆГ 
СКЪОЛАДЗАУТÆН

Дзтиати Ларисё

АЛФАМБУЛАЙ ДУЙНЕ*

1 кълас

*Идарддёр. Цёуй 2022 анзи 1-аг номерёй фёстёмё.

Ахурадон œрмœг скъоладзаутœн

 Дзтиати Ларисё. Алфамбулай дуйне

Уодзёнёй ма

Ахурадон œрмœг скъоладзаутœн 

Зембатти Ларисё, Хъиргъути Фатимё

МАТЕМАТИКЁ*

1 кълас

1 хай
(Ахури анзи фиццаг ёмбес)

* Идарддёр. Цёуй 2022 анзи 1-аг номерёй фёстёмё.

